
ᒪᓕᒐᓕᐅᕐᕕᒃ ᓄᓇᕘᒧᑦ 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 
ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 
 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

(ᐊᕐᕕᐊᑦ) 

 
ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; ᐃᒃᓯᕙᐅᑕᖅ,  
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 

 
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 

 
 

 
 
 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ 
(ᑲᖏᕐᖠᓂᐅᑉ ᓂᒋᐊ - ᑎᑭᕋᕐᔪᐊᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑐᓕᕆᓂᕐᒧᑦ 
 

ᑕᒑᖅ ᑰᓕ 
(ᑲᖏᕐᖠᓂᐅᑉ ᐅᐊᓐᓇᖓ)      

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 
 

ᐲᑕ ᑲᑦᑐᒃ 
(ᑕᓯᐅᔭᕐᔪᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

 
ᐊᖓᔪᖅᑳᖅ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐱᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᒪᓕᒐᓕᕆᓂᕐᒧᑦ; 
ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ 
 

ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

 
ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᑕᐃᕕᑦ ᓯᒪᐃᓚᒃ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ, 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᒃᑯᓐᓄᑦ 
 

Hᐊᓐᑐ ᑐᑐ 
(ᐃᖃᓗᐃᑦ ᕿᑎᐊ) 

 
 

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 
 
 

ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ ........................................................................................................................................... 3172 

ᐊᖓᔪᖅᑳᑦ ᐅᖃᐅᓯᖏᑦ....................................................................................................................................................... 3172 

ᒪᓕᒐᓕᐅᖅᑏᑦ ᐅᖃᐅᓯᖏᑦ ................................................................................................................................................ 3176 

ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ ................................................................................................................................. 3178 

ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ........................................................................................................ 3179 

ᐅᖃᐅᓯᒃᑯᑦ ᐊᐱᖅᑯᑎᑦ ........................................................................................................................................................ 3181 

ᑎᑎᖅᑲᒃᑯᑦ ᐊᐱᖅᑯᑎᑦ ........................................................................................................................................................ 3200 

ᓴᖅᑭᑕᐅᓂᖏᑦ ᑎᑎᖅᑲᐃᑦ ................................................................................................................................................. 3200 

ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ...................................................................................................................................... 3202 

ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ .................................................................................... 3202 

ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ ............................................................................................................... 3238 

ᑲᑎᒪᔾᔪᑎᒃᓴᐃᑦ ...................................................................................................................................................................... 3238 

 



ᐃ. 
ᖃᐅᑕᒫᒧᑦ ᖃᐅᔨᒋᐊᕈᑎᑦ 

 
ᓇᒡᒐᔾᔭᐅ, ᒫᑦᓯ 3, 2008.................................................................................................................................................... 3172 

 
ᐅ. 

ᐊᖓᔪᖅᑳᑦ ᐅᓂᒃᑳᖏᑦ 
 
150 - 2(4): ᑲᑎᒪᔨᑖ ᖁᓪᓕᖅ ᓄᓇᕘᒥ ᐊᕐᓇᐃᑦ ᑲᑎᒪᔨᖏᓐᓄᑦ ᐊᒻᒪᓗ ᖁᕕᐊᓲᑎᖃᕐᓂᖅ ᓯᓚᖅᔪᐊᕐᒥ 

ᐊᕐᓇᐃᑦ ᐅᓪᓗᖓᓂᒃ (ᐊᒡᓘᒃᑲᖅ) ............................................................................................................................. 3172 

151 - 2(4): ᓄᓇᕘᒥ ᐃᒡᓗᒧᑦ ᐊᑭᓕᕆᐊᓐᖓᐅᑎᒧᑦ ᐃᑲᔫᑎᒃ (ᐸᑎᖅ)................................................................. 3173 

152 - 2(4): ᐃᖅᑲᓇᐃᔭᖅᑎᑦ ᓇᓪᓕᐅᒃᑯᒫᓕᕆᔨᖏᑕ ᑲᑎᒪᔨᖏᑦ 2008-ᒥ ᐊᐅᓚᓂᒃᓴᒧᑦ ᐸᕐᓇᐅᑎᖏᑦ (ᐊᑭᓱᒃ)

......................................................................................................................................................................................... 3174 

153 - 2(4): ᐱᖅᑯᓯᓕᕆᕝᕕᐅᑉ ᖃᓄᐃᓕᖓᓕᕐᓂᖓᓄᑦ ᐅᓂᒃᑳᖅ (ᑕᐹᖅᔪᒃ) ...................................................... 3175 

 
ᐊ. 

ᒪᓕᒐᓕᐅᖅᑏᑦ ᐅᓂᒃᑳᖏᑦ 
 
357 - 2(4): ᕿᓂᕐᓂᖅ ᑐᐊᕕᕐᓇᖅᑐᓕᕆᓂᕐᓗ ᓴᓂᑭᓗᐊᕐᒥ (ᑲᑦᑐᒃ) ..................................................................... 3176 

358 - 2(4): ᐱᒻᒪᕆᐅᓂᖓ ᐃᑯᐊᓚᑦᑕᐃᓕᒪᑎᑦᑎᓂᖅ (ᐹᓇᐸᔅ)............................................................................. 3176 

359 - 2(4): ᐊᕙᑕᖅ Hᐋᑭᕐᓂᖏᑦ ᑲᖏᕐᖠᓂᕐᒥ (ᑰᓕ) ............................................................................................. 3177 

 
ᐱ. 

ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 427 - 2(4): $89 ᒥᓕᐊᓐ ᓇᓪᓗᐅᒃᑯᒫᖅᑕᐅᔪᑦ ᑮᓇᐅᔭᐃᑦ (ᑕᐹᖅᔪᒃ) .. 3178 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 422 - 2(4): 2008-ᒧᑦ ᒐᕙᒪᑐᖃᒃᑯᑦ ᑮᓇᐅᔭᖅᑐᕈᑎᒃᓴᖓᑦ ᐊᒻᒪ 

ᐅᖅᓱᐊᓗᓐᓄᑦ ᑮᓇᐅᔭᖃᕐᕕᒃ (ᑕᐹᖅᔪᒃ).................................................................................................................. 3178 

 

 



ᐳ. 
ᐅᖃᐅᓯᒃᑯᑦ ᐊᐱᖅᑯᑎᑦ 

 
448 - 2(4): ᕿᒥᕐᕈᔭᐅᓂᖏᑦ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ ᑐᐊᕕᕐᓇᖅᑐᓂᑦ ᐅᐸᓗᖓᐃᔭᖅᓯᒪᓂᕐᒧᑦ 

ᐃᓕᖅᑯᓰᑦ (ᑰᓕ) ........................................................................................................................................................... 3181 

449 - 2(4): ᖃᓄᐃᓕᖓᓂᕆᔭᖏᑦ ᐅᒥᐊᓄᑦ ᒥᑭᓂᖅᓴᓄᑦ ᑐᓚᑦᑕᕐᕖᑦ ᓄᓇᕗᒥ (ᐊᕐᕚᕐᓗᒃ) .......................... 3184 

450 - 2(4): ᑐᓴᒐᒃᓴᖅ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒥ ᐊᐅᓪᓚᐅᔾᔨᔨᓂᑦ ᐃᑲᔫᑎᒥᒃ (ᐹᓇᐸᔅ) .......................... 3186 

451 - 2(4): ᓇᓕᕌᕈᑎᑦ ᐃᓄᒃᓱᒃ ᐃᓕᓐᓂᐊᕐᕕᐊᓗᒻᒧᑦ ᑐᓐᓂᕆᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

(ᑐᑐ) ................................................................................................................................................................................ 3187 

452 - 2(4): ᑰᒡᔪᐊᒥᑦ ᐅᓯᔭᐅᔪᑦ ᐊᖅᑯᑎᖃᕐᓂᖓ (ᐊᓚᕋᓚᒃ) .................................................................................. 3190 

453 - 2(4): ᐅᓇᑕᖅᑐᒃᓴᒃᑯᑦ ᐊᐅᓚᑕᖏᑦ ᐸᕐᓇᒃᓯᒪᔪᑦ (ᑰᓕ) ................................................................................. 3192 

454 - 2(4): ᑐᓴᒐᒃᓴᖅ ᐃᖃᓗᓐᓂ ᐊᓄᓪᓚᒃᓰᕕᒻᒦᑦᑐᑦ ᒥᒃᓵᓄᑦ (ᐋᕆᐊᒃ) ............................................................. 3194 

455 - 2(4): ᓄᓇᓖᑦ ᐃᓐᓇᕐᓄᑦ ᐃᓕᓐᓂᐊᕐᕕᖃᓐᖏᑦᑐᑦ ᐅᓄᕐᓂᖏᑦ (ᒪᑉᓴᓚᒃ) ................................................ 3196 

456 - 2(4): ᓄᓇᕗᑦ ᐃᓚᐅᑎᑕᐅᓐᖏᓐᓂᖓ ᒐᕙᒪᑐᖃᒃᑯᑦ ᐋᖅᑭᑦᑕᖏᓐᓂᑦ ᐃᖃᓗᓕᕆᓂᕐᒥ (ᑐᑐ) ........... 3197 

 
ᐸ. 

ᑎᑎᖅᑲᒃᑯᑦ ᐊᐱᖅᑯᑎᑦ 
 
009 - 2(4): ᐊᕐᕕᐊᕐᒥᐅᑦ ᐃᓕᓐᓂᐊᑦᑎᐊᕐᓂᖏᑦ (ᐊᓚᕋᓚᒃ).................................................................................... 3200 

 
ᑎ. 

ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
188 - 2(4): ᓄᓇᕗᑦ ᑐᓐᖓᕕᒃᑯᑦ/ᓄᓇᕘᒥ ᐃᓅᓯᓕᕆᓂᕐᒧᑦ ᐱᕙᓪᓕᐊᔭᐃᔨᒃᑯᑦ ᐊᕐᕌᒍᑕᒫᑦ ᐅᓂᒃᑳᖓᑦ ᐃᓄᐃᑦ 

ᐃᓕᖅᑯᓯᖓᑦ ᐃᓅᖃᑎᒌᓐᓂᖓᑕᓗ ᖃᓄᐃᓕᖓᓕᕐᓂᖓᓂᑦ ᐊᕐᕌᒍᓄᑦ 2005/06 ᐊᒻᒪ 2006/07 

ᐱᒋᐊᓕᓵᖅᑐᓄᑦ ᒍᕋᐃᑦ 12-ᒧᑦ ᐃᓕᓂᐊᖅᑐᓕᕆᓂᖅ ᓄᓇᕗᒥ (ᐅᑲᓕᖅ) ..................................................... 3201 

189 - 2(4): ᐊᔾᔨᓕᐊᒥᓃᑦ ᑲᖏᕐᖠᓂᕐᒥ ᐅᓇᓕᒃᓴᔭᒃᑯᑦ ᐃᓪᓗᖏᓐᓂᑦ (ᑰᓕ)....................................................... 3201 



190 - 2(4): ᐊᕙᑎᓕᕆᓂᕐᒧᑦ ᐱᔪᓐᓇᐅᑎᓄᑦ ᒪᓕᒐᕐᒧᑦ ᐊᕐᕌᒍᑕᒫᑦ ᐅᓂᒃᑳᖅ ᔮᓐᓄᐊᕆ 1, 2007-ᒥᒃ ᑎᓯᐱᕆ 

31, 2007-ᒧᑦ (ᐊᑭᓱᒃ)................................................................................................................................................ 3201 

191 - 2(4): ᓄᓇᑦᓯᐊᕐᒥ ᓄᓇᕗᒥᓗ ᐃᖅᑲᓇᐃᔭᖅᑐᓄᑦ ᐋᓐᓂᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ ᐸᕐᓇᒍᑕᐅᔪᑦ 

2008-ᒥ (ᐊᑭᓱᒃ) .......................................................................................................................................................... 3201 

192 - 2(4): ᐱᖅᑯᓯᓕᕆᕝᕕᒃᓴᖅ ᖃᓄᐃᓕᖓᓕᕐᒪᖔᑦ ᐅᓂᒃᑳᖅ ᕕᕝᕗᐊᕆ 2008 (ᑕᐹᖅᔪᒃ) ........................ 3201 

193 - 2(4): ᑐᑭᑖᕈᑎᑦ ᑕᑯᔭᒐᖃᕐᕕᒃᓴᒧᑦ ᑮᓇᐅᔭᓂᑦ ᑲᑎᖅᓱᐃᕙᓪᓕᐊᓂᕐᒧᑦ ᑳᓐᑐᕌᒃᓴᖅ ᓴᖅᑭᑕᐅᓯᒪᔪᖅ 2007-

40 (ᑕᐹᖅᔪᒃ) ................................................................................................................................................................ 3202 

194 - 2(4): ᑲᓇᑕᐅᑉ ᒐᕙᒪᒃᑯᖏᑦ ᐊᕕᑦᑐᖅᓯᒪᔫᔪᑦ ᑮᓇᐅᔭᓕᕆᓂᕐᒧᑦ ᒥᓂᔅᑕᐃᑦ ᑲᑎᒪᓂᖏᑦ ᑎᓯᐱᕆ 12, 

2007 (ᑕᐹᖅᔪᒃ) ........................................................................................................................................................... 3202 

 
ᑐ. 

ᐱᒋᐊᖅᑎᑕᐃᑦ 
 
028 - 2(4): ᐅᖓᕐᕙᕆᐊᖅᑕᐅᓂᖓ ᕿᒥᕈᔭᐅᓂᖓ ᒪᓕᒐᒃᓴᖅ 20 - ᖃᐅᔨᒃᑲᐃᒍᑦ (ᐊᓚᕋᓚᒃ)..................... 3202 

 
ᑕ. 

ᒪᓕᒐᒃᓴᐃᑦ 
 
ᒪᓕᒐᒃᓴᖅ 23 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2008-2009 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ - ᐃᓕᖅᑯᓯᓕᕆᔨᒃᑯᑦ ...................................................................................................... 3203 



ᓇᒡᒐᔾᔭᐅ, ᒫᑦᓯ 3, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3172 

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᒫᑦᓯ 3, 2008 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ 
ᐊᕐᕚᕐᓗᒃ, ᓖᕙᐃ ᐹᓇᐸᔅ, ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, 
ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᐊᖓᔪᖅᑳᖅ 
ᐄᑐᐊ ᐲᑯ, ᐊᖓᔪᖅᑳᖅ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᖁᔭᓐᓇᒦᒃ. ᐊᐱᕆᔪᒪᓪᓗᒍ ᒥᔅᑕ ᐊᓚᕋᓚᒃ ᑐᔅᓯᐊᓂᒃᑯᑦ 
ᒪᑐᐃᖅᓯᔪᓐᓇᕐᒪᖔᑦ. ᒥᔅᑕ ᐊᓚᕋᓚᒃ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐅᓪᓗᒃᑯᑦ, ᒥᔅᑕ ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᐅᖅᑏ. ᐳᓛᖅᑎᑯᓗᑉᐳᓪᓗ 
ᑐᓐᖓᓱᒋᑦᓯ.  
 
ᑲᑎᒪᔾᔪᑎᔅᓴᑎᓐᓄᑦ. ᑲᑎᒪᔾᔪᑎᔅᓴᑦᑕ ᐊᐃᑉᐹ. ᒥᓂᔅᑐᐃᑦ ᐅᖃᐅᓯᔅᓴᖏᑦ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐱᓕᕆᐊᓂᒃ, ᒥᓂᔅᑕ ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 150 - 2(4): ᑲᑎᒪᔨᑖ ᖁᓪᓕᖅ ᓄᓇᕘᒥ ᐊᕐᓇᐃᑦ ᑲᑎᒪᔨᖏᓐᓄᑦ ᐊᒻᒪᓗ 

ᖁᕕᐊᓲᑎᖃᕐᓂᖅ ᓯᓚᖅᔪᐊᕐᒥ ᐊᕐᓇᐃᑦ ᐅᓪᓗᖓᓂᒃ (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᐃᓘᓐᓇᓯ. ᐅᖃᖅᑏ, ᐊᕐᓇᐃᑦ 
ᑲᑐᔾᔨᖃᑎᒌᖏᓐᓄᑦ ᑲᒪᔨᐅᓪᓗᖓ ᖁᕕᐊᓱᒃᑐᖓ ᑎᒃᑯᐊᑕᐅᒻᒪᑕ ᑕᓪᓕᒪᑦ ᓄᑖᑦ ᖁᓪᓕᖅ ᓄᓇᕗᒻᒥ ᐃᓄᐃᑦ 
ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ.  
 
ᖁᕕᐊᓲᑎᒋᔪᒪᔭᒃᑲ ᓃᕕ ᐅᐃᐅᓪᑲᓐᔅ ᐊᒻᒪ ᑐᕆᔅᑕ ᒨᓱ ᐃᖃᓗᒻᒥᐅᑦ, ᐋᓂ ᐃᖃᓗᒃᔪᐊᖅ ᑲᖏᕐᑐᒑᐱᒻᒥᐅᖅ, 
ᐴᓇᑎᑦ ᒥᖅᑯᓵᖅ ᑏᓐ ᑲᖏᕐᖠᓂᕐᒥᐅᑕᖅ, ᐊᒻᒪᓗ ᒦᑲ ᐊᓕᕙᒃᑕᖅ ᐸᖕᓂᖅᑑᕐᒥᐅᖅ, ᑎᒃᑯᐊᖅᑕᐅᒻᒪᑕ ᑖᒃᑯᓄᖓ.  
 
ᐅᖃᖅᑏ, ᑖᒃᑯᐊ ᒪᕐᕉᓐᓄᑦ ᐊᕐᕌᒎᓐᓄᑦ ᐃᓕᓯᒪᓂᐊᖅᑐᖅ ᐃᓚᓕᐅᕐᓗᑎᒃ ᑖᓇ ᕼᐊᑯᖓᖅ, 
ᐊᖏᔪᖅᑳᖑᑲᐃᓐᓇᖅᑐᖅ, ᓕᐅᓂ ᑕᕕ, ᑐᖏᓕᐊ, ᐊᒻᒪᓗ ᐃᓚᒋᔭᐅᖃᑕᐅᔪᖅ ᐊᓐᓇᐅᔪᖅ ᐊᓗᑭ ᐊᒻᒪ ᐋᓐ 
ᐊᐃᔅᓄ. ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᑕᐃᒃᑯᐊ ᑲᑎᒪᔩᑦ ᐃᓱᓕᓚᐅᖅᑐᑦ ᑎᓯᐱᕆᒥ: ᑳᑎ ᕼᐋᓐᓴᓐ, ᒦᑲ ᒥᐅᓐᔅ, ᓯᓖᓐ 
ᓂᓐᖓᖅ, ᑳᑐᕆᓐ ᐱᓚᑲᑉᓯ ᐊᒻᒪᓗ ᑯᕆᔅᑏᓐ ᐃᑭᓪᓚᒃ, ᐃᖅᑲᓇᐃᔭᕕᔾᔪᐊᑲᐃᓐᓇᓚᐅᕐᒪᑕ ᐃᓕᓯᒪᑎᓪᓗᒋᑦ 
ᑖᒃᑯᓄᖓ ᑲᑎᒪᔨᓄᑦ. 

ᐅᖃᖅᑏ, ᒫᑦᓯ 8, ᓄᓇᕗᒻᒥ ᓄᓇᓖᑦ ᖁᕕᐊᓲᑎᖃᕐᓂᐊᖅᑐᑦ ᓄᓇᕐᔪᐊᓕᒫᒥ ᐊᕐᓇᐃᑦ ᐅᓪᓗᖃᑦᑎᓪᓗᒋᑦ. ᑖᓐᓇ 
ᐅᓪᓗᖅ ᓴᓂᖅᕙᑦᑕᐅᖃᑦᑕᖅᑐᖅ ᓵᖓᔭᐅᓂᖅᓴᐅᓕᕐᓂᐊᕐᒪᑕ ᐱᓇᐃᓗᑕᕆᔭᐅᖃᑦᑕᖅᑐᓐ ᓯᕗᓕᐅᖅᑎᐅᓂᖏᓪᓗ 
ᐊᒻᒪᓗ ᐱᓕᕆᓂᖏᑦ. 
 
ᐃᖃᓗᓐᓂ ᑐᒡᓕᐊᓂ ᐊᕐᕌᒎᑕᒫᑦ ᐊᕐᓇᐃᑦ ᓄᓇᕗᒻᒥ ᐊᕐᕌᒎᑕᒫᑦ ᐃᓕᓴᕆᔭᐅᔾᔪᓯᖓᓂᒃ ᐱᑕᖃᕐᓂᐊᖅᑐᖅ 
ᓄᓇᕗᒻᒥᐅᑕᐃᑦ ᓴᓐᖏᓂᖏᑦ ᖁᕕᐊᓲᑎᒋᓗᒋᑦ. ᐱᖓᓱᓂᒃ ᐃᓕᓴᖅᓯᓂᐊᖅᑐᒍᑦ ᑭᒡᒐᑐᕐᓗᒍ ᓄᓇᕗᓕᒫᖅ.  
 
ᖁᕕᐊᓱᒻᒥᔪᖓ ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᕆᑎᓪᓗᒍ ᖁᓪᓕᖅ ᓄᓇᕗᒻᒥ ᐊᕐᓇᐃᑦ ᑲᑐᔾᔨᖃᑎᒌᖏᑦ ᐊᓯᖏᓪᓗ 
ᐊᕐᕌᒍᓄᑦ ᐊᑕᐅᓯᐅᖏᑦᑐᓄᒃ ᐋᖅᑭᒃᓯᓯᒪᔪᒍᑦ ᐊᕐᓇᐃᑦ ᓂᐱᖏᑦ ᓯᕗᒃᑲᑦᑕᖅᑎᐅᑎᓪᓗᒋᑦ.  
 
ᐅᖃᖅᑏ, ᑖᓐᓇ ᓴᖅᑭᑕᐅᓯᒪᔪᖅ ᐃᓄᐃᑦ ᐃᓚᐅᓂᖅᓴᐅᓕᕈᓐᓇᓂᐊᕐᒪᑕ ᓯᕗᓕᖅᑏᓐ ᐃᓂᖏᓐᓄᑦ 
ᐃᓱᒪᓕᐅᕐᓂᕐᒥᓗ. ᑖᓐᓇ ᐋᖅᑭᒃᑕᐅᓯᒪᔪᖅ ᐊᕐᓇᐃᑦ ᐊᒻᒪᓗ ᓂᕈᐊᕐᓂᓕᕆᓂᕐᒧᑦ ᐃᓕᓐᓂᐊᕐᓯᓐᓈᑦ ᑲᑎᒪᓂᕐᓄᑦ. 
ᓄᓇᕗᒻᒥᓗ ᑐᓐᖓᕕᖃᓪᓗᑎᒃ ᐊᕐᓇᐃᑦ ᑲᑎᒪᕕᔾᔪᐊᕐᓂᖏᓐᓂ ᓴᖅᑭᔮᖅᑎᑦᑎᑲᓐᓂᕋᓱᓐᓂᖏᓪᓗ. 
 
ᐅᖃᖅᑏ, ᐊᔪᓐᖏᓐᓂᖏᑦ ᓄᓇᕗᒻᒥᐅᑦ ᓲᕐᓗ ᐆᑦᑑᑎᒋᓗᒋᑦ ᖁᓪᓕᕐᒥ ᑲᑎᒪᔩᑦ ᓯᕗᒃᑲᑕᖅᑎᐅᖃᑦᑕᕐᒪᑕ 
ᓄᓇᓕᓐᓂ ᐊᕕᑦᑐᖅᓯᒪᔪᓂ ᐊᒻᒪᓗ ᐅᑭᐅᖅᑕᖅᑐᒥ. ᐊᕐᓇᐃᑦ ᓂᐱᖏᑦ ᑐᓴᖅᑐᐅᓪᓚᕆᒋᐊᓖᑦ.  
 
ᐅᖃᖅᑏ, ᑖᒃᑯᐊ ᐃᓕᓴᕆᓂᐊᕐᒥᔭᒃᑲ ᓈᒻᒪᓯᑉᐸᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑦᑕ ᐊᐃᑉᐹ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᑉ ᐅᖃᐅᓯᖓ 151 - 2(4): ᓄᓇᕘᒥ ᐃᒡᓗᒧᑦ ᐊᑭᓕᕆᐊᓐᖓᐅᑎᒧᑦ ᐃᑲᔫᑎᒃ (ᐸᑎᖅ) 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐅᓪᓗᒥ ᓇᖏᖅᓯᔪᖓ ᑐᓴᖅᑎᑦᑎᔪᒪᓪᓗᖓ 
ᓄᓇᕘᒻᒥ ᐃᓪᓗᑖᕋᓱᒃᑐᑦ ᐃᑲᔫᑎᔅᓴᖏᑦᑕ ᐊᓯᔾᔨᕐᓂᖏᑦ ᐃᖃᓗᒻᒥᐅᓄᑦ. ᐊᓯᔾᔨᕐᓂᖓ ᐊᐃᐳᕈ 1, 2008-ᒥ 
ᐱᒋᐊᕐᓂᐊᖅᑐᖅ. 
 
ᓈᒻᒥᓂᖅᑖᑲᓐᓂᖁᔨᓪᓗᑕ ᐃᓪᓗᓕᕆᔨᕐᔪᐊᒃᑯᑦ ᐃᑲᔫᑎᓂᒃ ᐃᖃᓗᓐᓂ ᐊᓯᔾᔨᖅᓯᓂᐊᖅᑐᑦ ᒪᓕᒃᑕᐅᓕᖅᓗᑎᒃ 
ᑲᖏᖅᓕᓂᕐᒥ, ᐃᖃᓗᒃᑑᑦᑎᐊᕐᒥᓗ ᐊᑐᖅᑕᐅᖃᑦᑕᖅᑐᓐ. . . 
 
>>ᐸᑦᑕᑐᖅᑐᑦ 
 
. . . $30,000 ᐃᒡᓗᒧᑦ ᒪᑭᑕᕙᒌᖅᑐᒧᑦ ᐊᒻᒪᓗ $50,000 ᓄᑖᒧᑦ ᓴᓇᔭᐅᓵᖅᑐᒧᑦ.  
 
ᐊᒻᒪᓗ ᓇᓗᓇᐃᖅᓯᔪᒪᔪᖓ ᓄᓇᓕᓕᒫᑦ ᐊᓯᖏᓐᓂᒃ $45,000 ᒪᑭᑕᕙᒌᖅᑐᒧᑦ ᐊᒻᒪᓗ $75,000 ᓄᑖᒧᑦ 
ᓴᓇᔭᐅᓵᖅᑐᓄᑦ. 

ᐅᖃᖅᑎ, ᓄᕕᐱᕆ 2005-ᖑᑎᓪᓗᒍ ᑖᒃᑯᐊ ᐃᑲᔫᑏᓐ ᐅᓄᖅᓯᒋᐊᖅᑕᐅᓚᐅᖅᓯᒪᔪᑦ ᓄᓇᕗᓕᒫᒥ 
ᐱᓐᖏᑕᑐᐊᕆᓪᓗᒍ ᐃᖃᓗᓐᓂ. ᐃᖃᓗᐃᑦ ᒪᑭᒪᑦᑎᐊᓚᐅᖅᓯᒪᒻᒪᑕ ᑭᓯᐊᓂᓕ ᒫᓐᓇᐅᔪᖅ ᐊᒃᓱᐊᓗᒃ ᐊᑭᑐᓕᕐᒪᑕ 
ᐃᓄᑑᔪᖅᓯᐅᑎᓐ.  
 
ᑕᐃᒃᓱᒪᓂ ᐃᓱᒫᓘᑎᖃᓚᐅᖅᓯᒪᔪᒍᑦ ᐅᓄᖅᓯᒋᐊᖅᑕᐅᑉᐸᑕ ᐃᑲᔫᑏᑦ ᐊᑭᑦᑐᖅᐹᓪᓕᕐᓂᐊᕐᕋᓱᒋᓪᓗᑎᒃᑯ ᐃᓪᓗᐃᑦ 
ᐊᑭᖏᑦ ᐃᖃᓗᓐᓂ. ᑕᐃᒪᓐᖓᓂᒃ ᐃᖃᓗᐃᑦ ᓂᐅᕐᕈᑎᖏᑦ $400,000 ᑐᖔᓃᒃᖣᑎᒃ ᓂᐅᕐᕈᑎᒋᔭᐅᖃᑦᑕᓕᖅᑐᑦ. 
ᒫᓐᓇᓗ ᐃᑲᔫᑏᓐ ᐊᒥᒐᓗᐊᖅᖢᑎᒃ 5-ᐳᓴᓐᑎᒥᒃ ᐃᓕᓯᓂᐊᕋᓗᐊᖅᑎᓪᓗᒋᑦ. 
 
ᐅᖃᖅᑏ, ᓂᕆᐅᓐᓂᖃᑦᑐᖓ ᑖᒃᑯᐊ ᐃᑲᔫᑏᓐ ᐃᖃᓗᓐᓂ ᐅᓄᖅᓯᒋᐊᖅᑕᐅᑉᐸᑕ ᐊᔪᓐᓇᖏᓐᓂᖅᓴᐅᓕᕐᓂᐊᖅᑐᖅ 
ᓇᒻᒥᓂᖅ ᐃᓪᓗᓂᒃ ᓂᐅᕕᖃᑦᑕᕈᒪᓐᓂᐊᕐᒪᑕ ᐊᒻᒪᓗ ᐃᑲᔪᖅᑕᐅᓗᑎᒃ ᐊᒻᒪᓗ 
ᐊᓯᔾᔨᖅᑕᓐᖏᓂᖅᓴᐅᓕᖅᑎᓐᓇᓱᓪᓗᑎᒃᑯᑦ ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᑦ ᐃᖃᓗᓐᓂ ᓇᒻᒥᓂᖅ 
ᐃᓪᓗᑖᓐᓂᕈᑎᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 152 - 2(4): ᐃᖅᑲᓇᐃᔭᖅᑎᑦ ᓇᓪᓕᐅᒃᑯᒫᓕᕆᔨᖏᑕ ᑲᑎᒪᔨᖏᑦ 2008-ᒥ 

ᐊᐅᓚᓂᒃᓴᒧᑦ ᐸᕐᓇᐅᑎᖏᑦ (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᐅᓐᓄᓴᒃᑯᑦ. ᐊᑐᕐᓗᒋᑦ ᓄᑖᑦ 
ᐃᖅᑲᓇᐃᔭᖅᑏ ᓇᓪᓕᐅᒃᑯᒫᓕᕆᔨᖏᑦᑕ ᐱᖁᔭᕐᔪᐊᖓᑦ ᐊᑐᓕᕆᐊᕐᓂᐊᕐᒪᑦ ᐊᐃᐳᓗ 1-ᒥ, ᑖᒃᑯᐊ 
ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦᑕ ᑲᑎᒪᔨ ᐊᑎᖓᑦ ᐊᓯᔾᔨᕐᓂᐊᖅᑐᖅ. ᑕᐃᒪᐃᓕᖓᓕᖅᑐᒍ 
ᐊᑦᑕᓇᐃᔾᔭᐃᖅᓯᓯᒪᓂᖅ ᐊᒻᒪᓗ ᐊᓐᓂᖅᑐᖅᑕᐃᓕᒪᓂᖅ ᐃᓚᒋᔭᐅᖃᑕᐅᓕᕐᒪᑦ ᐊᑭᓕᖅᑕᐅᑦᓯᐊᖃᑦᑕᕐᓂᐊᕐᒪᑕ 
ᐋᓐᓂᖅᑐᕕᓃᑦ ᐃᖅᑲᓇᐃᔭᖅᑎᓪᓗᒋᑦ. ᐅᓪᓗᒥ ᑖᒃᑯᐊ 2008-ᒥ ᑮᓇᐅᔭᓕᕆᓂᕐᒧᑦ ᐸᕐᓇᐅᑎᖏᑦ 
ᓴᖅᑭᓐᓂᐊᖅᑕᒃᑲ.  
 
2008-ᒥ ᐋᖅᑭᒃᓱᖅᑕᐅᓯᒪᔪᑦ ᑖᒃᑯᓄᖓ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᓐᓄᑦ ᐋᖅᑭᒃᓯᓂᐊᖅᑐᑦ 
ᓯᕗᓪᓕᐅᔾᔭᐅᔪᒃᓴᓂᒃ ᑐᕌᒐᓂᒡᓗ ᐊᕐᕌᒎᓂᐊᖅᑐᒧ ᐊᑐᕐᓂᐊᖅᑐᑦ. ᑖᒃᑯᓇᙵᑦ ᓴᖅᑭᑦᑐᑦ ᑮᓇᐅᔭᓕᕆᓂᕐᒧᑦ 
ᐸᕐᓇᐅᑏᑦ ᐅᓂᒃᑲᐅᓯᖃᕐᓯᒪᕗᖅ ᖃᓄᖅ ᐱᕐᔪᐊᖑᑎᒋᒻᒪᖔᑦ ᓇᓪᓕᐅᒃᑯᒫᓕᕈᔩᑦ ᑲᑎᒪᔨᖏᑦᑕ ᓯᕗᓪᓕᐅᑎᓯᒪᔭᖏᑦ 
ᑐᕌᒐᕆᔭᖏᑦ ᐊᒻᒪᓗ, ᖃᓄᖅ ᑕᒪᒃᑯᐊ ᑐᕌᒐᐃᑦ ᐊᙳᑎᔭᐅᓂᐊᕐᒪᖔᑦ. ᐊᕐᕌᒍᑕᒫᕐᓯᐅᑏᑦ ᐅᓂᒃᑳᑦ 
ᓇᓗᓇᐃᔭᐃᓯᒪᕗᑦ ᑕᒪᒃᑯᓂᖓ.  
 
ᐊᒻᒪᓗ ᑖᒃᑯᐊ ᑲᑎᒪᔩᑦ ᒪᑐᐃᖓᑦᑎᐊᖅᑐᑦ ᓴᖅᑭᔮᕐᓂᒥᒡᓗ ᐊᒃᓱᕉᑎᖃᕐᐳᑦ ᐊᒻᒪᓗ, ᒪᑐᐃᖓᑦᑎᐊᑲᓐᓂᕈᒪᒧᑦ 
ᑕᐃᒃᑯᐊ ᐊᐅᓚᑦᓯᔩᑦ ᑲᑎᒪᔨᖏᑦ ᐱᓕᕆᐊᕆᖃᑦᑕᖅᑕᖏᑦᑕ ᐅᓂᒃᑳᖏᓐᓂᒃ ᐱᒋᐊᖅᑎᑦᑎᓚᐅᕐᓯᒪᔪᑦ 
ᓇᓗᓇᐃᔭᖅᑕᐅᖃᑦᑕᕐᓂᐊᕐᒪᑕ ᐅᓪᓗᒥᒧᑦ ᑎᑭᓪᓗᒍ ᖃᓄᐃᓕᐅᕐᓂᖏᑦ. ᐱᕙᓪᓕᐊᓂᖏᑦᑕ ᐅᓂᑳᖏᑦ 
ᓇᐃᓈᕐᓯᒪᓪᓗᑎᒃ ᐅᓂᒃᑳᖃᑦᑕᕐᓂᐊᖅᑐᑦ ᓇᓪᓕᐅᒃᑯᒫᓕᕆᔩᑦ ᐱᕙᓪᓕᐊᓂᖏᓐᓂᒃ ᐱᓕᕆᐊᙳᖅᑎᓯᒪᔭᖏᓐᓂᒃ 
ᖃᓄᐃᓕᒋᐊᕐᓯᒪᔭᖏᓐᓂᒡᓗ ᐊᒻᒪᓗ, ᐅᓂᒃᑳᑦ ᐊᕐᕌᒍ ᐊᑕᐅᓯᖅ ᑎᓴᒪᐃᕐᓯᕐᓗᒍ ᓴᖅᑭᑕᐅᖃᑦᑕᕐᓂᐊᖅᑐᖅ.  

ᐅᖃᖅᑲᐅᒐᒪ, ᐃᖅᑲᓇᐃᔭᖅᑏᑦ ᓇᓪᓕᐅᒃᑰᒫᓕᕆᔨᑦᑕ ᑲᑎᒪᔨᖓ ᐊᓯᔾᔨᖅᑕᐅᓂᐊᕐᒪᑦ ᐃᖅᑲᓇᐃᔭᖅᑎ 
ᐊᑦᑕᓇᕐᔭᐃᕐᓯᓯᒪᓂᕐᒧᑦ ᐊᑭᓕᕐᓱᐃᔩᓪᓗ ᐊᐃᐳᕈ 1-ᒥ ᑖᒃᑯᐊ ᖃᐅᔨᒪᖁᓪᓗᑎᒃᑯ ᑕᖅᑲᒃᑯᐊ ᐊᒻᒪᓗ ᐱᖁᔭᕐᔪᐊᑉ 
ᐃᓗᓕᖏᑦ ᑐᕌᒐᖏᓪᓗ ᑕᐃᒪᐃᑦᑑᓂᖓᓄ ᐊᑐᓕᖅᑎᑦᑎᕙᓕᐊᓕᖅᑐᑦ ᑖᒃᑯᐊ ᑲᑎᒪᔩᑦ ᑐᓴᐅᒪᔾᔪᑎᒃᓴᓂᒃ. 
ᑕᖅᑲᐅᙵᖅᐸᓪᓕᐊᓕᖅᑐᑦ ᑐᓴᐅᒪᔾᔪᑏᑦ ᒫᓐᓇᓗ ᐊᑐᖅᑕᑦ ᐊᖅᑭᒃᑕᐅᓯᒪᔪᓪᓗ ᑐᓴᐅᒪᔾᔪᑏᑦ, ᓲᕐᓗ ᖃᕆᓴᐅᔭᑎᒍᑦ 
ᑎᑎᕋᖅᑕᐅᕙᓪᓕᐊᖃᑦᑕᖅᑐᑦ, ᑕᑯᓐᓇᕐᓂᖅ ᐊᑦᑕᓇᕐᔭᐃᕐᓯᒪᔪᒥᒃ ᐱᔨᑦᑎᕈᑏᑦ, ᐅᖃᓕᒫᑦ ᑖᒃᑯᐊ ᐊᕐᕌᒍ 
ᒪᕐᕈᐊᖅᑎᕐᖢᒍ ᓴᖅᑭᑕᐅᖃᑦᑕᖅᑐᑦ ᐊᒻᒪᓗ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐊᖏᕐᓯᒪᑦᑎᐊᖅᐳᑦ ᐅᑭᐅᖅᑕᖅᑐᒥ 
ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᑦᑎᔩᓪᓗ. ᖃᐅᔨᒪᓂᐊᕐᒪᑕ ᐊᓯᔾᔨᕐᓂᖏᓐᓂᒃ ᐊᒻᒪᓗ ᖃᓄᖅ 
ᐊᒃᑐᖅᑕᐅᓂᐊᕐᒪᖔᖏᑦ.  
 
ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᑦᑕ ᐱᖁᔭᕐᔪᐊᖓᑦ ᐅᓂᒃᑳᖅᑕᓯᕆᔭᐅᔪᓂᒃ ᓴᙲᑦᑎᐹᓪᓕᖅᑎᑦᑎᔪᑦ 
ᐊᒻᒪᓗ ᑐᓴᐅᒪᔾᔪᑎᖏᓐᓂᒃ ᐃᖅᑲᓇᐃᔮᒥ ᐊᑦᑕᓇᔾᔭᐃᕐᓯᒪᓂᕐᓴᐅᓂᐊᕐᒪᑕ ᑲᒪᒋᔭᐅᓗᑎᒡᓗ ᐋᓐᓂᕐᓯᒪᔪᑦ 
ᐊᑑᑎᖃᑦᑎᐊᕐᓂᕐᓴᐅᔪᒪᔪᑦ ᑖᒃᑯᐊ ᓄᓇᕗᒻᒥᐅᓄᑦ ᐊᒻᒪᓗ ᓄᓇᑦᑎᐊᕐᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᑮᓇᐅᔭᓕᕆᓂᕐᒧᑦ, ᐃᓕᖅᑯᓯᓕᕆᓂᕐᒧᑦ, 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 153 - 2(4): ᐱᖅᑯᓯᓕᕆᕝᕕᐅᑉ ᖃᓄᐃᓕᖓᓕᕐᓂᖓᓄᑦ ᐅᓂᒃᑳᖅ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓄᒃᑐᐃᑦ ᐃᓕᓐᓂᐊᕐᕕᖃᕐᓂᖅ ᓄᓇᕘᒻᒥ ᑕᒫᓂ 
ᓄᓇᕗᒻᒥᐅᓄᑦ ᑕᐅᑐᙳᐊᖅᑕᐅᑯᑖᒻᒪ ᐊᕐᕌᒍᓄᑦ ᐊᒥᓱᓄᑦ. ᐃᓄᐃᑦ ᐊᒃᓱᕉᑎᖃᓪᓚᕆᖕᒪᑕ ᓲᖃᐃᒻᒪ ᑕᒪᒃᑯᐊ 
ᐊᔾᔨᒋᔭᐅᙱᓐᓂᕐᒥ ᖕᓂᒃ ᐅᖃᐅᓯᖃᕐᓂᕐᒥᓂᓪᓗ ᐊᒻᒪᓗ, ᐃᓕᖅᑯᓯᖃᕈᓐᓇᕐᓂᒥᓂ ᓇᖕᒥᓂᖅ ᐊᑐᓲᖑᖕᒪᑕ. ᑕᒪᒃᑯᐊ 
ᐃᒃᐱᖕᓇᖅᑐᒻᒪᕆᐅᖕᒪᑕ ᑕᒪᒃᑯᐊ ᑭᖑᕚᕆᓂᐊᖅᑕᕗᑦ. ᑕᒪᒃᑯᐊ ᐃᓄᐃᑦ ᐱᐅᓯᕆᓚᐅᖅᑕᖏᓪᓗ ᐃᓕᖅᑯᓯᖏᓪᓗ 
ᐃᓄᐃᓪᓗ ᖃᐅᔨᒪᔭᑐᖃᖏᑦ ᐃᓂᖃᑦᓯᐊᕐᓂᐊᕐᐸᑕ ᓯᕗᓂᕆᓂᐊᖅᑕᑦᑎᓐᓂ ᒫᓐᓇ 
ᐃᓕᓐᓂᐊᖅᑕᐅᕙᓪᓕᐊᔭᕆᐊᖃᓕᕐᒪᑕ, ᐅᖃᖅᑎᑦᑎᔩ.  
 
ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑕᒪᑐᒥᖓ ᐱᓕᕆᐊᖃᐃᓐᓇᕐᒪᑕ ᐊᒃᓱᕉᑎᖃᒻᒪᕆᒃᖢᑎᒡᓗ ᑕᐃᔅᓱᒪᓂ ᓯᕗᓪᓕᕐᐹᒥ 
ᑖᒃᑯᐊ ᓂᕈᐊᖅᑕᐅᕌᓂᓵᖅᑎᓪᓗᒋ ᐊᕐᕕᐊᓂ ᑲᑎᒪᒐᑦᑕ ᓱᕗᓂᒃᓴᓕᐅᖅᑕᐅᓚᐅᕐᒪᑕ ᑕᐃᒪᓐᓇᐃᑦᑐᒥᒃ 
ᐃᓕᓴᐃᕕᒃᓴᒥᒃ ᓴᖅᑮᖁᔭᐅᓪᓗᑎᒃ ᒐᕙᒪᒃᑯᑦ.  
 
ᒫᓐᓇᓕ ᐊᓱᐃᓛ ᐸᕐᓇᒻᒪᕆᓕᕐᐳᒍᑦ ᑕᒪᑐᒥᖓ ᐃᓕᓐᓂᐊᕐᕕᒃᓴᒥᒃ ᐱᖅᑯᓯᓕᕆᕝᕕᒃᓴᓂᒃ ᑕᐃᑲᓂ ᑲᖏᖅᑐᒑᐱᖕᒥ 
ᐊᒻᒪᓗ, ᑕᒪᒃᑯᓂᖓ ᐋᖅᑭᒃᓱᐃᓕᕐᐳᒍᑦ ᑕᒪᒃᑯᓄᖓ ᐃᓕᓴᖅᑕᐅᔪᒃᓴᐅᑕᐅᓂᐊᖅᑐᓂᒃ ᓄᓇᓖᖕᓂ ᒪᕐᕉᖕᓂᒃ ᑖᒃᑯᐊ 
ᐃᓕᓐᓂᐊᕐᕕᐅᖃᑕᐅᓂᐊᖅᑐᖅ ᖃᒪᓂᖅᑐᐊᕐᒥᓗ ᐊᒻᒪᓗ ᐃᒡᓗᓕᖕᒥ.  
 
ᐅᖃᖅᑎᑦᑎᔩ, ᑖᒃᑯᐊ ᐃᖅᑲᓇᐃᔭᖅᑎᒃᑲ ᑕᒪᑐᒥᖓ ᖃᓄᐃᓕᖓᓕᕐᒪᖔᑕ ᐱᖅᑯᓯᓕᕆᒡᕕᒃᓴᖅ ᒫᓐᓇᒧ ᑎᑭᖢᒍ 
ᐸᖕᓇᒃᑕᐅᓯᒪᓂᖓ ᖃᓄᐃᓕᖓᓕᕐᒪᖔᑦ ᑖᓐᓇ ᐅᓂᒃᑳᖅᓯᒪᔪᒥᒃ ᓴᖅᑮᓂᐊᖅᐳᖓ ᐅᓪᓗᐃᑦ ᐃᓚᖓᓂ. ᑖᓐᓇ 
ᓇᓗᓇᐃᖅᓯᒪᑦᑎᐊᕐᓂᐊᖅᐳᖅ ᖃᖓ ᓂᕆᐅᒋᔭᖃᕐᓂᐊᕐᒪᖔᑦᑕ ᑖᓐᓇ ᒪᒃᐱᖅᑐᒃᓴᐅᑕᐅᓂᐊᕐᒪᖔᑦ ᐊᒻᒪᓗ, 
ᖃᓄᐃᑦᑐᒧᑦ ᓯᕗᓂᕆᓂᐊᖅᑕᕗᑦ ᑐᕌᒐᖃᕐᓂᐊᕐᒪᖔᑕ ᐅᓄᒃᑐᑦ ᐃᓕᓐᓂᐊᕐᕕᖕᒥ ᐱᕙᓪᓕᐊᓕᖅᑎᓪᓗᑕ.  
  
ᑖᓐᓇ ᑐᓴᖅᑕᐅᔪᒪᑦᑎᐊᖅᐳᖓ ᐆᒥᖓ ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ ᐱᓕᕆᖃᑎᒌᓐᓇᑦᑎᐊᒻᒪᕆᒃᑕᕗᑦ ᑕᒪᑐᒥᖓ 
ᐸᕐᓇᒃᐸᓪᓕᐊᑎᓪᓗᑕ, ᐊᒻᒪᓗ ᐃᑲᔪᖅᓯᒪᕕᒡᔪᐊᒻᒪᕆᒃᑐᓂᓛᒃ ᑕᒪᒃᑯᓂᖓ ᖃᓄᐃᑦᑐᒥᒃ ᑕᐅᑐᖅᑰᖅᑕᖃᕐᓂᐊᕐᒪᖓᑕ 
ᐃᓄᒃᑐᓐ ᐃᓕᓐᓂᐊᕐᕕᒃ ᐃᖏᕐᕋᓯᒃᐸᓐ.ᑕᐃᒪᓐᓇᐃᑎᓪᓗᒍ, ᑕᐃᒪᓕ ᑕᒪᒃᑯᓂᖓ ᐃᑲᔪᖅᑕᐅᓯᒪᕕᒡᔪᐊᕐᒥᒐᑦᑕᑦᑕᐅᖅ 
ᐃᓐᓇᕆᔭᕗᑦ ᑕᒪᑐᒧᖓ ᖃᓄᖅ ᐱᔪᒃᓴᐅᑕᐅᖕᒪᖔᑕ ᑭᒡᓕᓯᐅᖅᓯᒪᒐᑦᑎᒍᑦ ᐊᒻᒪᓗ ᐅᖃᐅᔾᔭᐅᓯᒪᒐᑦᑕ ᖃᓄᖅ 
ᑕᐅᑐᒃᑕᐅᖅᑰᕐᒪᖔᑕ ᑕᒃᑯᓂᖓ ᐃᓐᓇᕆᔭᕗᑦ ᒪᒃᑯᒃᑐᖁᑎᒥᖕᓂᑦ ᑕᒫᓂ ᐃᓄᐃᑦ ᐱᐅᓯᖏᓐᓂᑦ ᐃᓕᖅᑯᓯᖏᓐᓄᑦ 
ᐃᓕᓐᓂᐊᖅᐸᓪᓕᐊᓂᐊᖅᑎᓪᓗᒋᑦ ᑕᒫᓂ ᓄᓇᕗᒻᒥ. ᐃᖅᑲᓇᐃᔭᖅᑎᒃᑲᓗ ᐅᕙᖓᓗᐃᓛᒃ ᐱᓗᐊᖅᑐᒥᒃ  

ᖁᔭᓐᓇᒦᕈᒪᕕᒡᔪᐊᖅᐸᒃᑲ ᑖᒃᑯᐊ ᐃᑲᔪᖅᓯᒪᔪᑦ ᐃᓐᓇᕆᔭᕗᑦ. ᑕᐅᑐᖅᑰᓕᖅᑎᑕᐅᓇᓱᐊᖅᑎᓪᓗᑕ ᐃᓕᓐᓂᐊᕐᕕᒃᓴᖅ 
ᖃᓄᐃᑦᑐᒥᒃ ᐊᐅᓚᓂᖃᕆᐊᖃᕋᔭᕐᒪᖔᑦ. ᐅᖃᖅᑎᑦᑎᔩ, ᑖᒃᑯᐊ ᐱᖅᑯᓯᓕᕆᕝᕕᒃᓴᖅ ᑕᕝᕙᓂ ᓲᕐᓗ 
ᐅᓂᒃᑳᖅᓯᒪᔪᒥ ᓇᓗᓇᐃᖅᓯᒪᑦᑎᐊᖅᑐᒥᒃ ᑖᓐᓇ ᓴᖅᑭᓐᓂᐊᖅᖢᒍ ᐊᒻᒪᓗᑦᑕᐅᖅ ᑖᒃᑯᓇᓐᖓᔅᓱᓕ 
ᐃᑲᔪᖅᓯᖅᑕᐅᓂᐊᖅᑐᖓ ᒪᓕᒐᓕᐅᖅᑎᐅᖃᑎᓐᓂᒃ ᑕᒪᒃᑯᐋ ᐸᕐᓇᒃᐸᓪᓕᐊᓂᑦᑎᓐᓄᒃ ᐃᓄᐃᑦ ᐱᐅᓯᖏᑦ 
ᐃᓕᖅᑯᓯᖏᑦ ᓯᕗᓂᕆᓂᐊᖅᑕᑦᑎᓐᓂᑦ ᐳᐃᒍᖅᓯᒪᔭᐅᖁᖏᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑦᑕ ᐊᐃᑉᐹ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐱᑕᖃᓐᖏᑉᐸᑦ, 
ᐊᐃᑉᐹᓄᕆᐊᓚᐅᓐᖏᑦᑎᓐᓂ, ᒪᓕᒐᓕᐅᖅᑎᐅᖃᑎᒃᑲ, ᓇᓗᓇᐃᖅᓯᕕᒋᔪᒪᓪᓗᓯ ᑖᒃᑯᐊ ᒪᕐᕉᒃ ᒪᓕᒐᓕᐅᖅᑏᒃ, 
ᐊᐃᑉᐹ ᐃᖃᓗᒃᑑᑦᑎᐊᑉ ᒪᓕᒐᓕᐅᖅᑎ ᐊᒻᒪᓗ ᐊᑯᓪᓕᕐᒧᑦ, ᒫᓐᓇ ᑕᕝᕙᓃᑦᑕᐅᑎᒋᔪᓐᓇᖏᒻᒪᑎᒃ ᐅᓪᓘᑉ 
ᐃᓚᖓᓐᓂᑦ ᑕᕝᕗᖓ ᒪᓕᒐᓕᐅᕐᕕᒻᒨᕐᓂᐊᖅᑐᐃᑦ. ᐊᒻᒪᑦᑕᐅᖅ ᑖᓐᓇ ᒪᓕᒐᓕᐅᖅᑎ ᖃᒪᓂᑦᑐᐊᒧᑦ ᒫᓐᓇ 
ᑭᒡᒐᑐᖅᑕᒥᓄᒃ ᐱᓕᕆᔾᔪᔾᔨᓂᖓᓄᑦ ᑲᑎᒪᕕᑦᑎᓐᓅᓛᖅᑐᖅ ᑭᓯᐊᓂ ᕿᑎᖅᑰᑕᐅᓕᖅᐸᑦ.  
 
ᑲᑎᒪᔾᔪᑎᔅᓴᑦᑕ ᐱᖓᔪᐊᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᑲᑦᑐᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 357 - 2(4): ᕿᓂᕐᓂᖅ ᑐᐊᕕᕐᓇᖅᑐᓕᕆᓂᕐᓗ ᓴᓂᑭᓗᐊᕐᒥ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᑕᐃᒃᑯᐊ ᐃᓚᒃᑲ ᓇᒡᓕᒋᕙᒃᑲ ᐊᒻᒪᓗ ᓴᓂᑭᓗᐊᕐᒥᐅᑦ. 
 
ᐅᓪᓗᒥ ᐅᖃᕈᒪᓐᖏᑕᕋᓗᐊᓐᓂᒃ ᐅᖃᐅᓯᑦᓴᖃᕋᒪ. ᑕᑲᓇᓂ ᓂᕈᐊᖅᑕᐅᒪᕕᒋᔭᓐᓂᑦ ᐅᓪᓗᒥ ᐊᒃᓱᕈᓐᓇᑦᑐᒃᑰᕐᒪᑕ 
ᑕᐃᓐᓇ ᓱᓕ ᑎᑭᑦᑐᖃᖏᒻᒪᑦ ᓯᑕᒻᒥᐅᓚᐅᖅᑐᒥᑦ ᒪᖃᐃᓚᐅᖅᑐᖅ ᓱᓕ ᕿᓂᖅᑕᐅᒻᒪᑦ ᑭᓯᐊᓂ ᓯᓚᖓᓄᑦ 
ᐱᔾᔪᑎᖃᕐᒪᑕ ᐅᓪᓗᒥ. ᑕᐃᓐᓇ ᕿᓂᕐᓂᖅ ᓄᖅᑲᖓᑎᑕᐅᔪᖅ, 
 
ᑕᐃᒪᐃᖁᓇᓐᖏᑦᑑᒐᓗᐊᖅ ᐊᒻᒪ ᑕᐃᓐᓇ ᕿᓂᖅᑕᐅᔪᖅ ᖃᓄᐃᓐᖏᑦᓯᐊᖅᑎᓪᓗᒍ ᑕᑯᔭᐅᖁᓇᕆᕗᖅ. ᑖᒃᑯᐊ 
ᒪᓕᒐᓕᐅᖅᑎᐅᖃᑎᒃᑲ ᑕᐃᒫᒃ ᐃᓱᒪᖃᑦᑎᐊᖁᕙᒃᑲ ᑕᑲᒃᑯᓂᖓ ᓴᓂᑭᓗᐊᕐᒥᐅᓂᒃ ᐅᓪᓗᒥ ᐊᒃᓱᕈᒻᒪᑕ.  
 
ᐊᒻᒪ ᐅᕙᖓᑦᑕᐅᖅ ᓄᕙᒃᑐᕈᓘᒻᒥᒐᒪ ᐅᓪᓗᒥ ᐅᕙᓃᓐᖏᑲᐃᓐᓇᕐᓂᐅᕐᒥᒐᒪ ᖃᐅᔨᒪᖁᔨᕗᖓ ᐅᖃᖅᑎᔅᓯᔩ.  
 
ᑕᐃᒃᑯᐊ ᓴᓂᑭᓗᐊᕐᒥᐅᑦ ᐃᓱᒪᒋᑦᑎᐊᖅᐸᒃᑲ ᐊᒻᒪ ᐃᑲᔪᕈᒪᔭᕋᓗᐊᒃᑲ ᖃᐅᔨᒪᔪᖓ ᐱᒍᓐᓇᑦᑎᐊᖅᑐᑦ 
ᓴᓂᑭᓕᐊᕐᒥᐅᑦ. ᓇᑯᕐᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓕᒐᓕᐅᖅᑎ ᑲᑦᑐᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑏ ᖁᑦᑎᑦᑐᒧᑦ, ᒥᔅᑕ 
ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 358 - 2(4): ᐱᒻᒪᕆᐅᓂᖓ ᐃᑯᐊᓚᑦᑕᐃᓕᒪᑎᑦᑎᓂᖅ (ᐹᓇᐸᔅ) 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᔪᖓ ᖃᑦᑎᕆᓂᖅ ᐱᔾᔪᑎᒋᓪᓗᒍ ᐱᕐᔪᐊᖑᓂᖓᓗ.  

ᐅᖃᖅᑏ, ᖃᐅᔨᒪᔪᒃᓴᐅᕗᓯ ᓄᓇᓕᒃ ᐊᑕᐅᓯᐅᓐᖏᑦᑐᑦ ᐊᕐᕌᒍᒐᓴᓐᓂᑦ ᐃᑭᓐᓂᕐᒧᑦ ᔭᒐᐃᓯᒪᖕᒪᑕ 
ᐃᓕᓐᓂᐊᕐᕕᖕᓂᑦ, ᕼᐋᒻᓚᒃᑯᑦ ᑎᑎᕋᕐᕕᖏᓐᓂᒃ ᐊᒻᒪ ᐃᒡᓗᖏᓐᓂᒃ. 
 
ᓄᓇᑦᑎᓐᓂᑦ ᐃᒃᐱᐊᕐᔪᒻᒥᑦ ᐊᑕᐅᓯᓐᖏᑦᑐᓂᒃ ᐃᒡᓗᐃᖅᓯᒪᔪᒍᑦ ᐊᕐᕌᒎᓚᐅᖅᑐᒥᑦ ᐃᑭᑦᑐᕕᓂᐅᑎᓪᓗᒋᑦ.  
 
ᐊᒻᒪᓗ ᐃᒡᓗᑭᒃᓴᕐᓂᖅ ᓄᓇᕘᒥᑦ ᐱᔾᔪᑎᒋᓪᓗᒍ ᐊᑕᐅᓯᕐᒥᓘᓐᓃᑦ ᔭᒐᐃᓂᖅ ᐊᒃᓱᐊᓗᒃ ᐊᒃᑐᖅᑕᐅᖃᑦᑕᖅᑐᒍᑦ.  
 
ᐅᖃᖅᑏ, ᐃᓱᒫᓘᑎᒋᔭᐅᓯᒪᔪᒥᒃ ᓇᓗᓇᐃᖅᓯᔪᖃᓚᐅᖅᑐᖅ. ᑕᐃᓐᓇ ᐸᒻᑉᕈᓗᒃ ᓇᒦᒻᒪᖔᑦ. ᒫᓐᓇᐅᔪᖅ ᖃᑦᑎᕆᔩᑦ 
ᐃᒪᖅᑖᖃᑦᑕᖅᑐᓐ ᐅᖓᓯᑲᓪᓚᒃᑐᒥᑦ ᓄᓇᑦᑎᓐᓂ. ᑕᐃᒪ ᐅᖓᓯᓐᓂᖓᓄᑦ ᐱᔾᔪᑎᒋᓪᓗᒍ ᖃᑦᑎᕆᓂᖅ 
ᑲᑦᑑᒥᖃᑦᑕᖅᓯᒪᔪᖅ ᐊᒻᒪᓗ ᑕᐃᑲᓂ ᐃᒪᐃᕈᑎᓕᕐᒥᔪᑦ ᐊᐅᓱᐃᖅᑐᒥᐅᓐ. 
 
ᐅᖃᖅᑏ, ᐃᑭᑦᑐᓕᕆᓪᓗᓂ ᑐᐊᕕᕐᓇᖅᑐᕐᔪᐊᒻᒪᕆᐋᓘᒻᒪᑦ ᐊᔭᐅᖅᑐᖅᐸᒃᑲ ᑖᒃᑯᐊ ᓄᓇᓕᖕᓂᑦ ᒐᕙᒪᒃᑯᓐᓂᓪᓗ 
ᐱᔨᑦᑎᖅᑏᑦ ᑕᒪᑐᒥᖓ ᖃᓄᖅᑑᕈᑎᖃᖁᓪᓗᒋᑦ.  
 
ᐅᖃᖅᑏ, ᐱᔮᖅᑯᒧᑦ ᐃᑭᑦᑎᖃᑦᑕᖅᑐᓂᒃ ᓂᓪᓕᐅᑎᖃᕈᒪᖕᒥᔪᖓ.  
 
ᐊᑕᐅᓯᐊᕐᓇᑕ ᑕᑯᖃᑦᑕᖅᓯᒪᔪᒍᑦ ᐃᑭᑎᑕᐅᔪᕕᓂᕐᓂᒃ ᒪᒃᑯᒃᑐᓄᑦ ᐊᒻᒪᓗ ᓱᕈᓯᕐᓄᑦ. 
 
ᐅᖃᖅᑏ, ᓇᐅᔮᕐᒥᐅᑦ ᐱᓇᓱᐊᕈᓯᐅᓚᐅᖅᑐᒥ ᐃᒡᓗ ᑕᕝᕙᓂ ᓇᖏᖅᓯᓚᐅᖅᓯᒪᖕᒥᔪᖅ ᐸᓖᓯᒃᑯᑦ 
ᓴᖅᑭᔮᖅᑎᓯᒪᔭᖏᓐᓂᒃ ᐋᖓᔮᕐᓇᖅᑐᖅᑐᖅᑕᐃᓕᒪᑦᑎᑎᓂᖅ ᑕᐃᒪᐃᑦᑑᕆᐊᖃᖅᑐᒍᑦ ᐃᓕᓐᓂᐊᕐᕕᑦᑎᓐᓂ 
ᐃᓕᓐᓂᐊᖅᑐᓕᕆᔨᒃᑯᓪᓗ ᐊᒃᓱᕉᑎᖃᕐᒥᓗᑎ ᑖᒃᑯᓂᖓ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐹᓇᐸᔅ. ᒪᓕᒐᓕᐅᖅᑏ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ 
ᐅᐊᓐᓇᖓᓄᑦ, ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 359 - 2(4): ᐊᕙᑕᖅ Hᐋᑭᕐᓂᖏᑦ ᑲᖏᕐᖠᓂᕐᒥ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ ᓂᑯᕕᔾᔪᑎᒋᔭᕋ ᒫᓐᓇ ᑲᖏᕐᖠᓂᕐᒥ ᑕᐃᒃᑯᐊ ᐃᒃᐸᒃᓵᓂ ᑐᓴᖃᑦᑕᓚᐅᕋᑉᑕ 
ᐱᔭᕆᑐᔪᓪᓚᕆᒃᑰᖅᓯᒪᓚᐅᐱᓪᓚᓚᐅᖅᖢᑎᑦ ᐊᒻᒪᓗ ᑭᖑᕙᕆᐊᖅᓯᒪᓕᓚᐅᖅᖢᑎ ᑕᒪᒃᑯᐊ ᑐᐊᕕᕐᓇᖏᑦᑐᑦ ᐊᒻᒪᓗ 
ᑭᖑᕙᕆᐊᕐᓯᒪᓕᓚᐅᖅᖢᓂ ᐊᕙᑕᖅ ᕼᐋᑭᓂᐊᕐᓂᖓ ᑕᐃᑲᓂ ᐱᒡᒍᓴᐅᔾᔪᐊᓪᓚᕆᒃᑐᐊᓘᖃᑦᑕᖅᑎᓪᓗᒋᑦ. ᑕᐃᒪᓕ 
ᑕᒡᕙᓂ ᐱᓇᓱᐊᕈᓯᐅᑉ ᓄᓐᖑᐊᓂᐅᖅᑲᐅᔪᒥ ᑲᔪᓯᔪᓐᓇᕐᓯᖅᑲᐅᖕᒪᑦ ᐊᒻᒪᓗ, ᐊᒥᓱᑦ ᒪᒃᑯᒃᑐᑦ ᑕᐃᑲᓃᖅᑲᐅᓪᓗᑎᒃ 
ᑭᕙᓪᓕᕐᒥᐅᓕᒫᑦ ᐊᒻᒪ ᒫᖔᖅᑐᖃᕐᓂᕋᖅᑕᐅᓚᐅᕐᖢᓂ ᐸᖕᓂᖅᑑᒥᓪᓘᕙᓪᓕᐊᔪᖅ.  
 
ᑕᐃᒃᑯᐊ ᑕᐅᕙᓂ ᕿᑎᒃᑐᑦ ᖁᕕᐊᓱᕙᓕᑦᑎᓪᓚᕆᓕᓚᐅᕐᒪᑕ, ᐅᖃᖅᑏ, ᓯᓂᒋᐊᓚᖓᓕᖅᖢᖓ ᓈᓚᐅᑏ 
ᐃᑭᓐᓇᒃᑭᑦ play-by-play-ᖅᑐᐊᓗᖕᓂ ᑐᓵᓕᓚᐅᕋᒪ ᐃᓄᒃᑎᑐᑦ 5 ᒥᓂᑦᓯᑐᐃᓐᓇᖃᓕᖅᖢᑎᒃ ᓴᓪᓕᕐᒥᐅᓪᓗ 
ᑲᖏᕐᖠᓂᕐᒥᐅᓪᓗ ᑖᒃᑯᐊᑑᓕᖅᑐᑦ ᐱᖃᑎᖏᑦ ᓱᓇᓯᒪᙱᖢᑎᒃ ᐱᖓᓱᕌᕐᓯᒪᓪᓗᑎᒃ ᑲᖏᕐᖠᓂᕐᒥᐅᑦ.  
 
ᐊᓱᐃᓛ ᓄᖅᑲᓚᐅᖅᑎᓐᓇᒋᑦ penalty-ᓯᒪᓕᕐᒥᒪᑕ ᐱᖃᑎᖏᑦ ᓴᓪᓕᕐᒥᐅᑦ ᑲᖏᕐᖠᓂᕐᒥᐅᑦ score-ᑲᓐᓂᖅᖢᑎᒃ. 
ᑕᒪᕐᒥᑦᑎᐊᖅ ᕿᑎᒃᑐᑦ ᑭᕙᓪᓕᕐᒥᐅᑦ ᑕᐅᕙᓃᖅᑲᐅᔪᓪᓗ ᓴᕆᒪᒋᕙᒃᑲ ᑕᐃᒃᑯᐊ ᓵᓚᒃᓴᖅᑐᑦ ᑕᐃᑯᐊᑑᖏᑦᑐᑦ 
ᑭᓯᐊᓂ ᑲᖏᕐᖠᓂᕐᒥᐅᑦ ᓵᓚᒃᓴᖅᑲᐅᖕᒪᑕ ᒪᑉᑯᒃᑐᓄᓪᓗ ᐊᒥᓱᓄᑦ ᑕᐅᑐᒃᑕᐅᓪᓗᑎᒃ congratulate-ᒍᒪᒐᒃᑭᑦ 
ᐃᓕᑦᓯ ᑕᒪᑦᓯ ᖁᕕᐊᓱᖁᕙᑦᓯ ᕿᑎᒋᐊᖅᑐᒃᓯᒪᓗᒃᑖᖅᑲᐅᔪᑦ. ᖁᔭᓐᓇᒦᒃ. 



ᓇᒡᒐᔾᔭᐅ, ᒫᑦᓯ 3, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑰᓕ. ᑲᑎᒪᔾᔪᑎᔅᓴᑦᑕ ᐱᖓᔪᐊᑦ. ᒪᓕᒐᓕᐅᖅᑎ ᐅᖃᐅᓯᔅᓴᖏᑦ. ᐱᑕᖃᙱᑉᐸᑦ, 
ᑲᑎᒪᔾᔪᑎᔅᓴᑎᓐᓄᑦ ᑎᓴᒪᖓᑦ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑮᓇᐅᔭᓕᕆᓂᕐᒧᑦ 
ᐱᕙᓪᓕᐊᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 427 - 2(4): $89 ᒥᓕᐊᓐ ᓇᓪᓗᐅᒃᑯᒫᖅᑕᐅᔪᑦ ᑮᓇᐅᔭᐃᑦ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ ᕼᐊᓐᑐ ᑐᑐ 
ᓈᓴᐅᑎᖃᖅᑐᒥ 427 - 2(4) ᑕᕙᓂ ᓈᓴᐅᑎᖓ ᕕᕝᕗᐊᕆ 27, 2008-ᒥ ᑖᓐᓇ $89.1-ᒥᓕᐊᓐ ᑮᓇᐅᔭᒧᑦ 
ᓇᓪᓕᐅᑯᒫᖑᔾᔪᑕᐅᖃᑦᑕᖅᑐᓄᑦ ᑖᓐᓇ ᐊᐱᖅᑯᑎᒋᓚᐅᖅᑕᖓ ᑖᒃᑯᐊ ᑎᑎᕋᖅᓯᒪᑎᓪᓗᒋ ᑭᐅᔾᔪᑏ ᑐᓂᔪᒪᔭᒃᑲ, 
ᐅᖃᖅᑎᑦᑎᔩ.  
 
ᐅᖃᖅᑎᑦᑎᔩ, ᕕᕝᕗᐊᕆ 27, 2008-ᒥ ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ ᐊᐱᕆᓚᐅᖅᓯᒪᒻᒫᖓ 
ᐊᐱᖅᓱᕐᓇᐅᑎᓪᓗᒍ ᒪᓕᒐᒃᓴᓕᐊᕗᑦ ᐃᓕᓐᓂᐊᓂᕐᒧᑦ ᐊᒻᒪ ᐅᖃᐅᓯᕐᓄᑦ ᐊᑭᒃᓴᖓ $89.1 ᒥᓕᐊᓐᓂᒃ 
ᓇᓪᓕᐅᒃᑯᒫᓃᖃᓯᐅᑎᒻᒪᖔᑕ. 
 
ᐅᖃᖅᑎᑦᑎᔩ, ᐅᖃᓕᒫᓚᐅᖅᑐᒋᑦ ᖃᓪᓗᓈᑎᑑᓕᖅᑎᑕᐅᓯᒪᔪᑦ ᑭᐅᔾᔪᑎᒐ ᑲᑎᒪᔾᔪᑎᒥᓂᕐᓂ ᐊᒻᒪᓗ 
ᑐᑭᓯᑎᑕᐅᒋᐊᒃᑲᓐᓂᕈᑎᒋᓚᐅᖅᑕᕐᓂᑦ ᑮᓇᐅᔭᓂᑦ ᐸᕐᓇᐅᑎᑦᑎᓐᓂᑦ, ᐅᔾᔨᕆᓕᓚᐅᖅᐸᕋ ᑭᐅᔾᔪᑎᒥᓂᒃᑲ 
ᓇᓗᓇᐃᖅᓯᒃᑲᓐᓂᕆᐊᖃᕐᓂᕐᓂᒃ. 
 
ᐅᖃᖅᑎᑦᑎᔩ, $89.1 ᒥᓕᐊᓐ ᓇᓪᓕᐅᒃᑯᒫᑦ ᑎᓴᒪᐅᓕᖓᕗᖅ: 
 

• ᓄᓇᕗᒥ ᐃᓕᓴᐃᔩᑦ ᑲᑐᔾᔨᖃᑎᒌᖓᑦ ᐊᒻᒪ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖓᑦ 
ᐊᐃᕙᒍᓐᓇᕈᑎᖏᑦ; 

• ᓴᓂᕐᕙᖅᑕᐃᑦ ᐅᖅᓱᓗᐃᑦ ᐊᑭᖏᓐᓄᑦ; 
• ᑮᓇᐅᔭᐃᑦ ᓇᓗᓇᐃᖅᑕᐅᔪᑦ ᓲᖑᑎᑦᑎᒋᐊᕐᓂᕐᒧᑦ ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᐊᒻᒪᓗ ᑲᓇᑕᒥ 

ᓴᓇᕙᓪᓕᐊᓂᕐᒧᑦ ᐱᒋᐊᖅᑎᑕᐃᑦ; ᐊᒻᒪᓗ 
• ᒥᑭᔪᖅ ᑭᓱᑐᐃᓐᓇᕐᓄᑦ ᓇᓪᓕᐅᒃᑯᒫᑦ. 

 
ᐅᖃᖅᑎᑦᑎᔩ, ᐊᖏᐸᓗᒃᑐᒥᒃ ᒪᓕᒐᒃᓴᐃᑦ ᕿᒥᕐᕈᔭᐅᑎᓪᓗᒋᑦ ᑕᕝᕙᓂ ᒪᓕᒐᓕᐅᕐᕕᒻᒥ, ᐋᖅᑮᑲᐅᑎᒋᕙᙱᑦᑐᒍᑦ 
ᕿᒥᕐᕈᓂᐅᑉ ᖃᐅᔨᓂᐊᖅᑕᖏᓐᓂᑦ. ᐊᑐᓕᖅᑎᑕᐅᓂᖓᑕ ᐊᑭᒃᓴᖓ ᑭᖑᓪᓕᖅᐹᒥ ᑐᑭᓕᐊᕆᐊᖃᖅᐳᖅ ᐊᑐᓂ 
ᒪᓕᒐᒃᓴᐅᑉ ᐃᓗᓕᖏᑕ ᐊᖏᖅᑕᐅᓂᖏᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᑕᐹᖅᔪᒃ. ᑲᑎᒪᔾᔪᑎᑦᓴᑕ ᑎᓴᒪᖓᑦ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ 
ᑕᐹᖅᔪᒃ. 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 422 - 2(4): 2008-ᒧᑦ ᒐᕙᒪᑐᖃᒃᑯᑦ ᑮᓇᐅᔭᖅᑐᕈᑎᒃᓴᖓᑦ ᐊᒻᒪ 

ᐅᖅᓱᐊᓗᓐᓄᑦ ᑮᓇᐅᔭᖃᕐᕕᒃ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᑮᑦ ᐲᑕᓴᓐ ᒪᓕᒐᓕᐅᖅᑎ ᐃᖃᓗᑦᑑᑦᓯᐊᕐᒧᑦ 
ᐊᐱᕆᓚᐅᕐᖓ ᓈᓴᐅᑎᓕᖕᒥ 422 - 2(4) ᑖᓐᓇ ᐱᔾᔪᑎᖃᕐᖢᓂ ᑖᒃᑯᐊ ᒑᓯᒧᑦ ᑖᒃᓰᔭᕈᑕᐅᕙᒃᑐᑦ ᑲᓇᑕᐅᑉ 
ᒐᕙᒪᒃᑯᖏᑦᑕ ᑮᓇᐅᔭᖁᑎᖏᓐᓂ ᑕᕝᕙᓂ ᓇᓗᓇᐃᖅᑕᐅᓯᒪᔪᒥ ᐊᐱᖅᑯᑎᖃᓚᐅᕐᒪᑦ ᑖᒃᑯᐊ ᑮᓇᐅᔭᐃᑦ 
ᐱᔾᔪᑎᒋᓪᓗᒋᑦ ᑖᓐᓇ ᑭᐅᔾᔪᑎᒋᖕᒥᔭᕋᑦᑕᐅ ᑖᔅᓱᒧᖓ ᑎᑎᖅᑲᑎᒍᑦ ᓇᓗᓇᐃᖅᓯᒪᑎᓪᓗᒍ ᒪᓕᒐᓕᐅᖅᑎ ᑮᑦ 
ᐲᑕᓴᓐᒧᑦ ᑖᓐᓇ ᓴᖅᑭᒻᒥᔭᕋ, ᐅᖃᖅᑎᑦᑎᔩ. 
 
ᐊᐱᖅᑯᑦ: 

ᖃᑦᓯᓪᓚᑦᑖᓂᑦ ᓄᓇᕗᑦ ᐱᑎᑕᐅᖃᑦᑕᕐᓂᐊᖅᐸ ᐊᕐᕌᒍᑕᒫᑦ ᒑᓯᒧᑦ ᑖᒃᓰᔭᐅᑎᓂᑦ ᑮᓇᐅᔭᖃᕐᕕᒻᒥᒃ ᑖᕗᙵᓕᒫᖅ 
ᐋᖅᑭᑦᑕᐅᑉᐸᑦ? 
 
ᑭᐅᔾᔪᑎᒃ: 
 
ᑮᓇᐅᔭᓄᑦ ᐅᓂᒃᑳᓕᐊᒥᓂ ᒥᓂᔅᑕ ᕕᓕᐅᕆᑎ ᐅᖃᓚᐅᖅᐳᖅ ᑖᕗᙵᓕᒫᖅ ᑲᔪᓯᑎᑕᐅᓂᖓ ᒑᓯᒧᑦ ᑖᒃᓰᔭᐅᑎᒥᒃ 
ᑮᓇᐅᔭᐃᑦ 2014 ᑭᖑᓂᐊᒍᑦ. ᑮᓇᐅᔭᐃᑦ ᓈᓴᐅᑎᖏᓐᓂᑦ ᑖᒃᑯᓇᓐᖔᕋᔭᖅᑐᑦ ᖃᐃᑕᐅᓚᐅᙱᓚᑦ 
ᒐᕙᒪᑐᖃᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᑕᐹᖅᔪᒃ. ᑲᑎᒪᔾᔪᑎᔅᓴᑦᑕ ᑎᓴᒪᖓᑦ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᑎᒪᔾᔪᑎᔅᓴᑦᑕ ᑕᓪᓕᒪᖓᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅ 
ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐅᑉᓗᒥ ᑖᒃᑯᐊ 
ᑕᒫᓃᑦᑐᑦ ᐃᓕᑕᕆᔪᒪᒐᒃᑭᑦ ᑲᑎᒪᔨᐅᔪᑦ ᖁᓪᓕᑦ ᐊᕐᓇᓄᑦ ᑲᑎᒪᔨᐅᔪᑦ ᓄᓇᕗᑦᒥ ᐊᑏ ᑕᐃᒍᕐᓂᐊᕋᒃᑭ ᑕᐃᒑᖓᒃᑭ 
ᓇᖏᖄᖅᑕᕈᓐᓇᕐᓂᐊᕐᐸᑕ ᐃᓕᑕᕆᔭᐅᑦᓯᐊᕐᓂᐊᕐᒪᑕ ᓄᓇᕗᑦᒥᐅᓄᑦ.  
 
(ᑐᓵᔨᑎᒍᑦ) ᐃᓕᓴᕆᔪᒪᔭᕋ ᓄᑖᖑᔪᖅ ᓃᕕ ᐅᐃᐅᓪᑭᓐᔅ (ᑐᓵᔨᑎᒎᕈᓐᓃᖅᑐᖅ) ᐃᖃᓗᒻᒥᐅᑕᖅ. 
 
>>ᐸᑦᑕᑐᖅᑐᑦ 
 
ᐊᐃᑉᐸᖓᑦᑕᐅᖅ ᑖᓐᓇ ᐋᓂ ᐃᖃᓗᔾᔪᐊᖅ ᑲᖏᕐᑐᒑᐱᒻᒥᐅᑕᖅ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ) ᐃᖃᓗᒻᒥᐅᑕᖅᑕᐅᖅ, ᑐᕆᔅᑕ ᒨᓱ, ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) ᐃᖃᓗᒃᑑᑦᑎᐊᕐᒥᐅᑕᖅ, ᐋᓐ ᐊᐃᔅᓄ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ) ᑲᑎᒪᔨᓐᖑᕋᑖᓚᐅᖅᑐᖅᑕᐅᖅ, ᐴᓇᑎᐊᑦ ᑏᓐ, (ᑐᓵᔨᑎᒎᕈᓐᓃᖅᑐᖅ) ᑲᖏᕐᖠᓂᕐᒥᐅᑕᖅ. 
 
>>ᐸᑦᑕᑐᖅᑐᑦ 
 
ᑖᓐᓇᑦᑕᐅᖅ ᑭᒡᒐᑐᖅᑕᕋ ᖃᐅᔨᒪᔭᕋ ᓄᑕᕋᐅᑎᓪᓗᖓ, ᑕᐃᓐᓇ ᐊᕐᓇᐅᔪᖅ ᐊᓗᑭ, ᑕᓗᕐᔪᐊᕐᒥᐅᑕᖅ, 
ᖃᐅᔨᒪᔭᐅᑦᑎᐊᖅᑐᖅ.  
 
>>ᐸᑦᑕᑐᖅᑐᑦ 

ᑖᒃᑯᐊᑦᑕᐅᖅ ᐃᖅᑲᓇᐃᔭᖅᑏᑦ ᐃᓕᑕᕆᔪᒪᔭᒃᑲ ᑕᒫᓃᑦᑐᓐ, ᕉᑕ ᐸᓪᓗᖅ; ᓴᐃᓚ ᐃᓕᐊᑦ, ᒫᓂᕐᒥᐅᑕᖅ, 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑖᓐᓇ ᐊᕐᓇᓄᑦ ᑲᑎᒪᔨᓄᑦ ᐃᖅᑲᓇᐃᔭᖅᑎ, ᕆᐋᓐ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ) ᐅᖃᖅᑏ, ᐃᓕᓴᕆᔪᒪᒻᒥᔭᕋ ᓯᑎᐊᕙᓂ ᐅᐃᓕᐊᒻᔅ, ᖁᓪᓕᕐᒥ ᑲᑎᒪᔨᐅᔾᔮᔪᓐᓃᖅᑐᖅ. ᒫᓐᓇᐅᔪᕐᓗ 
ᖁᔭᓐᓇᒦᕈᒪᔭᕋ ᓄᓇᕗᑦ ᒐᕙᒪᒃᑯᖏᓐᓂ ᑭᒡᒐᑐᐃᓪᓗᖓ ᑲᑎᒪᔨᖏᓐᓄᓪᓗ ᐃᑲᔪᓚᐅᕐᓂᖓᓄᑦ ᐊᕐᓇᐃᑦ 
ᒥᒃᓵᓅᖓᔪᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑐᓐᖓᓱᑦᑎᐊᕆᔅᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ 
ᒪᓕᒐᓕᐅᕐᕕᒻᒧᑦ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓐᖓᓱᑦᑎᑦᑎᔪᒪᒻᒥᔪᖓᑦᑕᐅᖅ, ᑭᒡᒐᑐᓐᖏᑕᕋᓗᐊᕐᕋ 
ᑕᒫᓂᒥᐅᑕᖅ ᐃᑲᓗᒻᒥᐅᑕᖅ, ᑕᐅᕙᓂ ᐊᑭᓐᓃᑦᑐᖅ, ᐃᑲᓂ Liquor Board-ᒥ ᐃᓕᓯᒪᔭᕋ, ᑕᐃᑲᓃᑦᑐᑯᓗᒃ ᔨᐊᓯ 
ᒪᐃᒃ, ᑐᓐᖓᓱᑦᑎᐊᖁᕙᕋ ᑕᕝᕙᓂ ᑲᑎᒪᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᑦᑕᐅᖅ ᐃᓕᓴᕆᔪᒪᒋᓪᓗᒍ ᑭᒡᒐᑐᓐᖏᒃᑲᓗᐊᖅᖢᒍ 
ᐸᐅᓗᓯ ᐊᕿᐊᕈᖅ. ᑖᓐᓇ ᐊᐅᓱᐃᑦᑐᒥᐅᑕᐅᒐᓗᐊᖅ ᑭᓯᐊᓂ ᑖᒃᑯᐊ ᐱᓕᕆᖃᑎᒋᕕᔾᔪᐊᖏᓐᓇᕋᑦᑎᒍ 
ᐃᓕᓐᓂᐊᕐᕕᒃᓴᒥᒃ ᐸᕐᓇᐃᕙᓪᓕᐊᓪᓗᑕ ᑖᒃᑯᐊ ᐊᓪᓛᒃ ᓴᓂᓪᓕᑎᑦᑎᐊᕐᕇᒃ ᔨᐊᓯ ᒪᐃᒃ ᐊᒻᒪᓗ ᐸᐅᓗᓯ ᐊᕿᐊᕈᖅ 
ᑕᕝᕘᓇ ᖁᔭᓐᓇᒦᖅᖢᒋᑦ ᐊᒻᒪᓗ ᐃᓕᓴᕆᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑕᐹᖅᔪᒃ. ᑐᓐᖓᓱᑦᑎᐊᕆᔅᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. 
ᒪᓕᒐᓕᐅᖅᑎ ᑲᖏᕐᖠᓂᐅᑉ ᓂᒋᐊᓄᑦ ᐊᒻᒪᓗ ᑎᑭᕋᔾᔪᐊᕐᒧᑦ, ᒥᔅ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᕙᖓᑦᑕᐅᖅ ᐃᓕᓴᖅᓯᔪᒪᔪᖓ ᑕᐅᕙᓐᖓᑦ 
ᑭᒡᒐᑐᖅᕕᒻᒦᖔᖅᑐᖅ ᑖᓐᓇ ᐴᓇᑎᐊᑦ ᑏᓐ, ᑲᖏᖅᖠᓂᕐᒥᐅᑕᖅ. ᑕᒫᓂ ᐸᓂᖃᓚᐅᕐᒪᓐ, ᐸᓂᐊ ᑕᒫᓂ 
ᐃᓕᓐᓂᐊᖅᑐᖅ. ᑕᐃᓐᓇ ᐋᓯᓕ ᑏᓐ, ᐅᐱᒋᓚᐅᖅᑕᕗᑦ ᐊᖏᔪᐊᓗᒻᒥᒃ ᐊᒻᒪ ᐅᐱᓐᓇᖅᑐᑯᓘᑉᓗᓂ 
ᑭᒡᒐᖅᑐᐃᓚᐅᕐᒪᓐ ᓄᓇᕗᒻᒥᐅᑕᓗᒃᑖᓂᒃ ᐊᕐᓇᑦᓯᐊᖑᓪᓗᓂ Pageant-ᖑᓚᐅᕐᓯᒪᒻᒪᑦ ᑕᐃᒃᓱᒪᓂ ᒪᕐᕉᒃ ᐅᑭᐅᒃ 
ᐊᓂᒍᖅᓯᒪᓕᖅᑰᖅᑐᒃ. ᓱᓕ ᐅᓪᓗᒥ ᐊᓇᑉᓯᐊᑉᓗᓂ, ᐊᕐᓇᑉᓯᐊᖑᐃᓐᓇᓂᐊᖅᑐᓂ. ᐊᒻᒪ ᓱᓕ ᐃᓂᕐᑲᒻᒪᑦ ᑕᒫᓂ 
ᐃᖃᓗᓐᓂ, ᑖᓐᓇ ᑰᑎ ᑏᓐ. ᑕᐃᒃᓱᒪ ᓄᓕᐊᑯᓗᐊ ᓯᓚᖅᑭᑎᑦᑎᐊᕐᕆᒐᑦᑎᒍ ᐅᓪᓚᓚᐅᑉᐸᑲᒃᑯᑦ ᑕᐃᒃᑯᐊ 
ᓯᓚᖅᑲᑏᒃᑲ ᑭᐱᓐᖑᐃᔭᖅᐸᒻᒪᑕ ᐅᕙᓐᓂᒃ ᖁᔭᓐᓇᒦᒻᒫᖅᖢᕆᓐ. ᑖᓐᓇ ᐴᓇᑎᐊᑦ ᑏᓐ ᐃᓕᑕᕆᔪᒪᖅᑲᐅᔭᕋ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐸᕋᐅᓐ. ᑐᓐᖓᓱᑦᑎᐊᕆᑦ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑏᑦ, ᐅᔾᔨᕆᓂᐊᖅᑕᓯ ᑖᒃᑯᐊ 
ᐱᔨᑲᑖᕗᑦ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ ᒪᕐᕈᐃᓐᓇᑯᓘᒻᒪᑎᒃ ᒫᓐᓇ, ᑖᒃᑯᐊ ᑕᕝᕙᓂ ᑲᑎᒪᕕᑦᑕ ᑭᓯᐊᓂ 
ᐃᓗᐊᓂ ᐱᓕᕆᑎᑲᐃᓐᓇᕐᓂᐊᕋᑦᑎᒍ. ᐃᓚᓐᓂᖅᑲᑎᒃ, ᓯᓚᑖᓄᑦ ᑎᓕᓯᔪᓐᓇᕐᓂᐊᕋᓗᐊᕐᒥᔪᓯ. 
 
ᑲᑎᒪᔾᔪᑎᔅᓴᑦᑕ ᑕᓪᓕᒪᖓᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. ᐱᑕᖃᕈᓐᓃᖅᑲᑦ, ᑲᑎᒪᔾᔪᑎᔅᓴᑦᑕ 6-ᓯᒋᔭᖓᑦ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᕐᖠᓂᐅᑉ ᐅᐊᓐᓇᖓᓄᑦ, ᒥᔅᑕ ᑰᓕ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 448 - 2(4): ᕿᒥᕐᕈᔭᐅᓂᖏᑦ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ ᑐᐊᕕᕐᓇᖅᑐᓂᑦ 

ᐅᐸᓗᖓᐃᔭᖅᓯᒪᓂᕐᒧᑦ ᐃᓕᖅᑯᓰᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐊᐱᖅᑯᑎᖃᕈᒪᔪᖓ ᓯᕗᓪᓕᖅᐹᒥᒃ ᑖᒃᓱᒧᖓ ᐆᒻᒪᖅᑯᑎᓕᕆᔨᒃᑯᓐᓄᑦ 
ᒥᓂᔅᑕᐅᔪᒧᑦ.  
 
ᐅᖃᖅᑏ, ᑕᐃᓐᓇ ᐅᖃᐅᓯᕆᐱᓪᓚᖅᑲᐅᔭᕋ ᐃᑉᐸᔅᓵᓂ ᐊᒃᓱᕈᓐᓇᑐᒃᑰᖅᓯᒪᓚᐅᕐᕋᑦᑕ ᑕᒪᓐᓇᓗ 
ᐊᓂᒍᖅᔫᒥᓯᒪᓕᖅᖢᓂ ᑭᓯᐊᓂ ᖃᓄᐃᑦᑐᕕᓂᐅᓂᓕᒫᖏᓐᓂᒃ ᖃᐅᔨᔭᕆᐊᖃᓕᕋᑦᑕ. ᐅᖃᖅᑏ, ᐊᐱᖅᑯᑎ 
ᐊᒥᓲᓕᕐᒪᑕ ᑲᖏᖅᖠᓂᕐᒥ ᓱᔪᒃᑭᐊᖏᒃᑯᐊ, ᖃᓄᐃᒻᒪᒃᑭᐊᖏᒃᑯᐊ ᑖᒃᑯᐊ ᑕᐃᑲᓂ ᓂᕈᐊᖅᑎᒋᓯᒪᔭᕗᑦ 
ᐅᖃᖅᓯᒪᓕᕐᒪᑕ ᑐᓴᕈᓚᓪᓗᑎᓪᓗ ᑭᐅᔾᔪᑎᑦᑎᐊᕙᓐᓂᒃ.  
 
ᒥᓂᔅᑕᓗ ᖃᐅᔨᒪᓪᓗᓂ ᐱᖓᓱᑦ ᓄᑭᓪᓚᐅᑎᐅᔪᓂᒃ ᓯᑕᒪᐅᔪᓂᒃ ᐊᔪᓕᓚᐅᕐᒪᑕ ᑲᖏᕐᖠᓂᕐᒥ ᐅᑉᓘᒃ ᒪᕐᕉᒃ 
ᐱᖓᓱᓪᓘᓐᓃᑦ ᐊᑕᐅᑦᑎᒃᑯᒐᓚᒻᒪᕆᒃ. ᑕᒪᒃᑯᐊᓕ ᐃᓇᖏᐅᑎᔅᓴᖏᑦ ᓄᑭᓪᓚᐅᑏᑦ ᑕᐃᑲᓂ ᐱᑕᖃᓚᐅᕐᒥᒐᑎᒃ 
ᓄᓇᓕᓐᓂ. ᑕᒪᓐᓇ ᐱᓪᓚᕆᐊᓘᑎᓪᓗᒍ ᓇᓂᔭᐅᔭᕆᐊᖃᖅᖢᑎᒃ ᐊᒻᒪᓗ ᑎᒻᒥᓲᕌᓗᒃᑯᑦ ᑕᐃᒃᑯᖓ 
ᑲᖏᕐᖠᓂᕐᒨᖅᑐᖃᕆᐊᓕᓚᐅᖅᖢᓂ ᕆᐊᖃᓚᐅᖅᖢᓂ. ᒥᓂᔅᑕᖃᐃ ᐅᓂᒃᑳᕈᓐᓇᖅᐳᖅ ᓲᖅ ᖁᓪᓕᖅ 
ᐃᑯᒻᒪᖅᑯᑎᓕᕆᔨᒃᑯᑦ ᑕᒪᑐᒧᖓ ᐊᑐᐃᓐᓇᐅᓐᖏᓪᓚᕆᓚᐅᕐᒪᖔᑦ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐱᓕᕆᐊᓕᒃ ᐆᒻᒪᖅᑯᑎᓕᕆᓂᕐᒧᑦ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᐃᓈᕐᓗᒍ ᑖᓐᓇ ᑲᖏᕐᖠᓂᕐᒥ, ᐄ, ᑕᐃᒃᑯᐊ 
ᐱᖓᓱᑦ ᐊᐅᓪᓛᐅᑦ ᐱᐅᒧᑦ ᓱᕋᓚᐅᕐᖓᑕ ᑎᓴᒪᐅᒐᓗᐊᖅᑎᓪᓗᒋᑦ ᑭᓯᐊᓂ ᖃᐅᔨᒪᑎᑦᑎᒍᓐᓇᓚᐅᖅᑑᒐᓗᐊᑦ 
ᑕᕝᕙᓂ ᓄᓇᓕᐅᔪᓂᒃ.  
 
ᐃᒪᐃᖅᑳᓚᐅᕐᒪᓐ, ᑕᐃᓐᓇ ᓯᕗᓪᓕᖅᐹᖅ ᐊᐅᓚᐅᑎᐅᔪᖅ ᑲᒥᒻᒪᑦ, ᐊᐃᑉᐸᖓ ᑕᐃᓐᓇ ᐊᔪᓕᓚᐅᕆᓪᓗᓂ 
ᐱᖓᔪᐊᑦᑕᐅᖅ ᐃᓚᖏᑦ ᐃᑭᑲᓴᑦᑐᒥᓂᐅᒻᒥᑎᓪᓗᒍ ᐊᒻᒪᓗᒃᑕᐅᖅ ᓂᕆᐅᒋᔭᐅᔪᓐᓇᖅᑐᖅ 
ᑕᐃᒪᐃᒐᔪᓐᖏᒃᑲᓗᐊᕐᖓᑦ ᐱᖓᓱᑦ ᑎᓴᒪᓂᒃ ᐱᔪᓐᓇᐃᓕᑎᓪᓗᒋᑦ.  
 
ᒫᓐᓇᐅᔪᕐᓕ ᐃᒪᐃᓕᐅᕋᓱᒃᑐᒍᑦ ᓄᑖᒥᒃ ᐋᖅᑭᒃᓯᓚᐅᕐᓗᑕ ᐊᐅᓚᐅᑎᓂᒃ ᐱᓇᓱᐊᕈᓰᓐᓂᖅᑲᐃ ᒪᕐᕉᓐᓂᒃ 
ᕿᒥᕐᕈᓂᐊᖅᑐᒍᑦ ᖃᓄᐃᒻᒪᑦ ᑕᐃᒪᐃᑦᑕᓚᐅᕐᒪᖔᑕ ᑭᓱᒥᒃ ᐱᔾᔪᑎᖃᑦᑐᑎᒃ ᑖᒃᑯᐊ ᐊᐅᓚᐅᑏᑦ. ᖁᔭᓐᓇᒦᒃ, 
ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇᓗ ᒥᓂᔅᑕ ᖁᔭᓐᓇᒦᒃ. ᑐᑭᓯᕙᓪᓕᐊᔪᒪᒻᒪᑕ ᑲᖏᖅᖠᓂᕐᒥᐅᑦ 
ᐅᖓᓯᑦᑐᓪᓚᕆᐊᓗᒻᒥᑦ ᑭᓯᐊᓂ ᑕᐃᒃᑯᐊ ᑐᐊᕕᕐᓇᖅᑐᓄᑦ ᓄᑭᓪᓚᐅᑎᑕᖃᕐᓂᕐᒪᑦ ᓄᓇᑦᓯᐊᒥ 
ᑎᑭᑦᑐᖃᕈᓐᓇᖅᓯᓚᐅᖅᖢᓂ. 
 
ᐅᖃᖅᑏ, ᐅᓇᑦᑕᐅᖅ ᑕᐃᒃᑯᐊ ᓂᕈᐊᖅᑎᒋᓯᒪᔭᕗᑦ ᑲᖏᖅᖠᓂᕐᒥᐅᓂᓛᑦ ᐊᐱᕆᖃᑦᑕᓕᕐᒪᑕ ᐃᒫᒃ ᓲᕐᓗ 
ᖃᐅᔨᒪᓪᓗᑎᓪᓗ ᑮᓇᐅᔭᖅ ᐊᖏᔪᑲᓪᓚᒃ ᐊᑐᖅᑕᐅᖃᑦᑕᓕᕐᒪᑦ ᑖᒃᑯᓄᖓ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓄᑦ 
ᑕᒪᒃᑯᐊ ᐃᖏᕐᕋᑎᑦᑎᐊᕋᓱᐊᖅᖢᒋᑦ. ᐊᒻᒪᓗ ᑐᓴᖅᓯᒪᒋᓪᓗᑕ ᑮᓇᐅᔭᓂᒡᓗ ᐊᖏᔪᒐᓚᖕᓂᑦ ᖃᐅᔨᓴᕐᓂᕐᒧᑦ 
ᐋᖅᑮᓯᒪᓪᓗᑎᒃ Strategies-ᒋᔭᖏᓐᓄᑦ Hydro ᒥᒃᓵᓄᑦ, ᓲᕐᓗ ᐃᖃᓗᖕᓂ ᐊᒻᒪ 
ᐊᑯᑭᑦᑐᓄᓐᖓᐅᔪᖃᒻᒪᕆᖃᑦᑕᓚᐅᖅᖢᓂ ᑕᐅᕗᖓ ᐊᔾᔨᓕᐅᖅᑕᐅᔭᖅᑐᖅᑐᓂᒃ. ᒥᓂᔅᑕᖃᐃ ᑕᒪᒃᑯᓂᖓ 
ᓄᖅᑲᑎᑦᑎᑲᐃᓐᓇᕈᓐᓇᖅᐳᖅ ᐃᖏᕐᕋᑲᑕᖕᓂᐊᓗᒻᒥᒃ ᑕᒪᒃᑯᐊ ᒫᓂ ᓄᓇᑦᑎᓐᓂ ᐃᑯᒻᒪᖅᑯᑎᓕᐅᕐᕖᑦ 
ᐊᑐᐃᓐᓇᐅᑦᑎᐊᕆᐊᖃᕐᓂᖏᑦ ᐱᔾᔪᑎᒋᓪᓗᒋᑦ ᖃᐅᔨᓴᖅᑕᐅᓂᖓᓂ ᑕᐃᒪᐃᓐᓂᐊᕐᓂᖅᐸᑦ - ᐊᖏᖅᐲᑦ 
ᐋᒡᒐᖅᐱᓪᓘᕝᕙ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᕋᑖᕋᒪ, ᐄ, ᑖᓐᓇ ᐊᔪᓐᓇᓚᐅᖅᑑᒐᓗᐊᖅ 
ᑕᐃᒃᑯᓄᖓ ᐊᑭᑐᔪᖅᑐᕈᑎᓄᑦ ᐊᒃᑐᐃᓂᖃᓚᐅᖏᑦᑐᖅ. ᑕᐃᓐᓇ ᐊᕐᕌᓂ 2007-ᒥ ᐊᐅᓚᐅᑎᐅᔪᑦ 
ᓄᑖᓐᖑᕋᑖᓚᐅᖅᑐᖅ 2003-ᓕᓴᐅᓪᓗᓂ ᐃᓚᖓ. ᐅᖃᖅᑏ, ᑖᒃᑯᐊ ᒪᕐᕉᔫᕐ ᑕᕝᕙᓐᖓᑦ ᑎᓴᒪᓂᒃ ᐊᐅᓚᐅᑎᓐᓂ 
ᐅᑭᐅᖏᑦ ᑎᓴᒪᐅᖏᑦᑐᑦ. ᑕᐃᒃᑯᐊ ᐃᓚᖏᑦ ᓄᑖᖑᓪᓗᑎᒃ 7,700.  
 
ᐋᒡᒐᐃ ᓄᖅᑲᔾᔮᖏᑦᑐᒍᑦ ᐊᓯᖏᓐᓂᒃ ᐱᓇᓱᓐᓂᕐᒧᑦ. ᐊᓯᐊᒎᖅᕕᔅᓇᐅᔪᓐᓇᖅᑐᓂᒃ ᑕᐃᒃᑯᐊ ᐃᒥᕐᒧᑦ 
ᐊᐅᓚᐅᑎᖃᕐᓂᕐᒧᑦ ᐆᒪᖅᑯᑎᖃᕐᓂᕐᒧᑦ ᑕᐅᕙᓂ ᑭᕙᓪᓕᕐᒥ ᑖᔅᓱᒧᖓ ᑳᑦᑐᓛᒃᑖᕈᑎᔅᓴᐅᔪᒥᒃ ᐊᑐᐃᓐᓇᐅᑎᑦᑎᔪᒍᑦ. 
ᑕᒪᒃᑯᐊᓗ ᑲᑎᒪᓂᖅᑕᖃᓛᕐᒥᒻᒪᑦ ᐊᓄᕆᔪᑦ ᐆᒪᖅᑯᑎᓕᐅᕐᓂᕐᒧᑦ.  
 
ᑖᒃᑯᐊᓗ ᑕᐃᒪᐃᓕᖓᓕᕐᖓᑕ ᓂᐅᕕᖃᑦᑕᓲᕆᔭᕗᑦ ᐊᑭᑐᔪᖅᑐᕈᑎᓄᑦ. ᒫᓐᓇᐅᔪᕐᓕ ᑕᐃᒪᐃᓕᐅᕋᑦᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᓇᓗᓇᕈᓐᓃᓚᐅᖅᖢᓂ ᑕᐃᒃᑯᐊ ᑐᐊᕕᕐᓇᖅᑐᓄᑦ ᓄᑭᓪᓚᐅᑎᑕᖃᓐᖏᑦᑎᐊᓕᖅᑐᖅ 
ᑭᕙᓪᓕᕐᒥ. ᖃᓄᐃᑦᑐᖃᕋᔭᖅᐸᑦ ᓱᓕ  ᑐᐊᕕᕐᓇᖅᑐᓄᑦ ᓄᑭᓪᓚᐅᑎᑕᖃᓐᖏᑦᑐᖅ. 
 
ᐅᖃᖅᑏ, ᐅᓇ ᐊᐱᖅᑯᑎᒋᒃᑲᓐᓂᕈᒪᔭᕋ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ ᓄᓇᕗᑦᒥᐅᓂᒃ ᓲᕐᓗ ᑕᒪᑐᒥᖓ 
ᐱᓕᕆᐊᖃᑦᑎᓪᓗᒋᑦ ᐃᓅᓯᕐᒧᓪᓗ ᑐᖁᒧᓪᓗ ᑎᑭᓯᒪᒐᓚᒻᒪᑦ ᑕᒪᓐᓇ ᐆᒻᒪᖅᑯᑎ. ᑕᐃᒪᐃᑎᓪᓗᒍ ᑖᒃᑯᐊ ᖁᓪᓕᖅ 
ᐃᑯᒻᒪᖅᑯᑎᓕᕆᔨᒃᑯᑦ ᐃᓕᓐᓂᐊᑎᑦᑎᑎᐊᕆᐊᖃᑉᐸᓪᓚᐃᔪᑦ ᐊᒻᒪ ᑕᐃᒃᑯᐊ ᐃᖅᑲᓇᐃᔭᖅᑎᖏᑦ 
ᐊᔪᓐᖏᑎᐊᓪᓚᕆᒡᓗᑎᒃ, qualify-ᓚᕆᓪᓗᑎᒃ ᐱᓕᕆᐊᒻᒥᓐᓂᒃ. ᓲᕐᓗ ᑐᐊᕕᓗᐊᕐᓗᑎᒃ ᓴᓇᑎᑕᐅᒋᐊᖃᖅᑰᖏᑦᑐᑦ 
ᐃᓚᖏᑦ ᑕᐃᒃᑯᐊ ᑲᒪᔨᐅᔪᑦ. ᒥᓂᔅᑕᖃᐃ ᖃᐅᔨᓴᑦᓯᐊᕆᐊᕈᓐᓇᖅᐳ ᑕᒪᒃᑯᐊ ᐃᖅᑲᓇᐃᔭᖅᑎᓪᓗ 
ᖃᓄᐃᓕᖓᑦᑎᐊᕐᒪᖔᑕ ᐃᓕᓐᓂᐊᕈᑎᖏᓪᓗ ᓈᒻᒪᑦᓯᐊᕋᓗᐊᕐᒪᖔᑕ ᑕᐃᒃᑯᓄᖓ ᖁᓪᓕᖅ 
ᐃᑯᒻᒪᖅᑯᑎᓕᕆᔨᒃᑯᓐᓄᑦ? ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐆᒻᒪᖅᑯᑎᓕᕆᔨᒃᑯᑦ ᐊᖏᓂᖅᐸᐅᒻᒪᑦ 
ᐃᓕᓐᓂᐊᑎᑦᑎᖃᑦᑕᕐᖓᑕ ᑲᖏᖅᓯᓂᕐᒥᓕ, ᑕᕝᕙᓂ ᑕᐃᒃᑯᐊ ᐃᓕᓐᓂᐊᖅᑐᑦ ᐃᓕᓐᓂᐊᖅᑐᖃᓚᐅᕐᖓᑦ. 
 
ᑕᐅᕙᓂ ᐊᑐᐃᓐᓇᐅᓗᐊᖅᑐᑎᒃ, ᑕᒪᓐᓇ ᐊᔾᔨᐅᓚᐅᙱᒻᒪᑦ, ᑕᐃᒪᙵ ᖃᒥᓚᐅᖅᑎᓪᓗᒋᑦ ᑖᒃᑯᐊ ᑎᓴᒪᐅᔪᑦ 
ᐋᖅᑭᔅᓯᒪᓪᓗᑎ ᐊᐅᓚᐅᑏ 110 ᐅᖓᑖᒍᒃᑲᓐᓂᖅ ᐊᑐᓚᐅᕐᒪᑕ ᐊᖏᓂᕐᐹᖑᔪᑦ ᐊᐅᓚᐅᑏ ᖃᒥᙵᓪᓗᑎᒃ.  
 
ᐃᒫ ᑭᓯᐊᓂ, ᑕᒪᒃᑯᐊ ᐃᒫ, ᓂᕆᐅᓇᓚᐅᙱᒻᒪ ᐱᖓᓱᑦ ᐊᑕᐅᑦᑎᒃᑯᑦ ᓱᕋᓐᓂᐊᕆᐊᖏᓐᓂᒃ. ᑕᒪᒃᑯᐊ 
ᐃᓕᓐᓂᐊᖅᓯᒪᒻᒪᑕ ᐱᐅᓂᖅᐹᒃᑯᑦ ᐊᒻᒪᓗ, ᓇᓗᓇᐃᒃᑯᑕᖅᑖᐸᑦᑐᑎᒃ ᑲᓇᑕᒥᓗ ᐃᓕᑕᕆᔭᐅᓯᒪᓪᓗᑎᒃ.  
 
ᑕᐃᒪᓕ ᕿᒥᕐᕈᓂᐊᕐᒥᔪᒍ ᕿᒥᕐᕈᓛᖅᑐᒍ ᖃᓄᐃᓕᐅᓛᕐᒪᖔᑕ ᑐᓂᓗᒋᓪᓗ ᒪᓕᒐᓕᐅᕐᕕᒻᒧ ᐊᒻᒪᓗ ᑕᐃᒃᑯᐊ 
ᐅᓂᒃᑳᕐᕕᒋᓗᒋ ᕼᐊᒻᓚᒃᑯᑦ ᑲᑎᒪᔨᖏᑦ ᑕᕝᕙᓂᐅᓛᖅᑐ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ. ᐊᒻᒪ ᑕᐃᒃᑯᐊᑦᑕᐅᖅ ᖁᔭᓐᓇᒦᕈᒪᔭᒃᑲ ᑕᐃᒃᑯᐊ mechanics-
ᖑᖃᑦᑕᖅᑐᑦ ᐊᒃᓱᐊᓗᑦ ᐱᓕᕆᖃᑦᑕᖅᑐᑦ, ᑕᐃᒃᑯᐊ Certified mechanic-ᖑᔪᑦ ᐅᕙᓘᓐᓃ ᐊᓯᖏᑦ ᑕᐃᒃᑯᐊ 
ᖃᐅᔨᓴᖅᑕᐅᒋᐊᖃᕐᓂᖏᓐᓂ ᐅᖃᙱᑦᑐᒍ Operators-ᖑᔪᑦ ᐃᓚᖏᑦ mechanic-ᖑᖃᑦᑕᖏᒻᒪᑕ 
ᒪᕐᕈᐃᖑᖃᑦᑕᖅᑰᕐᒪᑕ ᐊᒥᓱᓪᓘᓐᓃᑦ ᐃᖅᑲᓇᐃᔭᖅᑐ ᑕᐃᒃᑯᐊ ᐃᓕᓐᓂᐊᖅᑎᑕᐅᓯᒪᑦᑎᐊᕆᐊᓖᑦ ᑕᐃᒃᑯᐊ 
ᐃᓚᖏᑦ.  
 
ᐅᓇ ᑭᖑᓪᓕᕐᐹᖅ ᐊᐱᖅᑯᑎᒐ, ᐅᖃᖅᑏ: ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ ᓇᖕᒥᓂᖅ ᖃᐅᔨᓴᕐᓂᖅ ᐃᖕᒥᖕᓂᒃ 
ᐃᖢᐊᖅᑑᔮᙱᒻᒪᑦ, ᒥᓂᔅᑕ ᑖᓐᓇ ᐃᓚᖓᑦ ᑕᐃᒐᓛᑲᐃᓐᓇᖅᑕᖓᑦ, ᒥᓂᔅᑕᖃᐃ ᐅᕗᖓ ᐃᒡᓗᒧᑦ ᐅᖃᕈᓐᓇᖅᐳᖅ 
ᑎᓕᓯᓚᖓᓗᓂ ᑖᒃᑯᐊ ᐃᓛᒃᑰᓪᓚᕆᒃᑐᒥᒃ ᖃᐅᔨᓴᕐᓂᐊᖅ ᖃᐅᔨᓴᖅᑎᑦᑎᓗᓂ ᖃᓄᐃᓕᔪᕕᓂᐅᓂᖏᓐᓂ ᑕᐃᒃᑯᐊ 
ᑲᖏᕐᖠᓂᕐᒥ ᐊᐅᓚᐅᑎᑦ ᐊᑕᐅᑎᒃᑯᐊᓗᒃ ᓯᖁᒥᓚᐅᕐᓂᖏᓐᓂ, ᐊᒻᒪᓗ ᐃᒻᒪᖃ ᑖᒃᑯᐊ ᐊᖓᔪᖅᑳᓪᓚᕇᑦ ᑲᒪᔨᐅᔪᑦ 
ᓈᒻᒪᑦᓯᐊᕋᓗᐊᕐᒪᖔᑕ, ᑕᐃᒫ ᑲᔪᓯᓂᐊᙱᑉᐸᑦ, ᓲᖅ ᑕᐃᒪᐃᒐᔭᙱᓚᖅ? (ᑐᓵᔨᑎᒍᑦ) ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᕈᒪᔪᖓ ᒪᓕᒐᓕᐅᕐᕕᖕᒥ ᒐᕙᒪᒃᑯᓃᖔᕐᓗᖓ 
ᐊᒻᒪᓗ, ᑕᐃᒃᑯᐊ ᑲᖏᖅᓯᓂᕐᒥ ᐱᓗᐊᖅᑐᒥᒃ ᐊᒃᓱᕈᓚᐅᕐᓂᖏᓐᓂ ᐃᖅᑲᓇᐃᔭᖅᑎᐅᔪᑦ ᐊᐅᓚᐅᓯᕆᔨᒃᑯᓐᓄᑦ 
ᐃᑲᕐᕋᓂᒃ 18-ᖑᓗᐊᖅᑐᓂ ᐅᓪᓗᓄ ᑕᓪᓕᒪᓄᑦ ᐃᖅᑲᓇᐃᔭᖃᑦᑕᓚᐅᖅᑐᑦ ᓯᓚᑦᑎᐊᕙᐅᙱᑐᒻᒪᕆᐊᓘᑎᓪᓗᒍ 
ᑕᐃᒪᐃᓚᐅᖅᑐ. ᒫᓐᓇᐅᔪᖅ ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᐃᖅᑲᓇᐃᔭᖅᑎᒋᔭᕗᑦ ᐊᔅᓱᕈᑦᑎᐊᓚᐅᖅᑐᑦ. 
 
>>ᐸᑦᑕᑐᖅᑐᑦ 
 
ᐄ, ᒥᔅᑕ ᑰᓕ ᓱᓕᔪᖅ ᐅᖃᖅᑐᖃᕋᓱᙱᑦᑐ ᑖᒃᑯᐊ ᐃᖅᑲᓇᐃᔭᖅᑎᐅᔪᑦ ᐃᖅᑲᓇᐃᔭᖅᑎᐅᔪᓪᓘᓐᓃᑦ  

ᑕᐃᒪᐃᑎᑦᑎᓚᐅᕐᒪᑕ ᑭᓯᐊᓂ ᐊᖏᕈᓐᓇᖅᑐᖓ ᑕᕝᕙᖓᑦ ᐄ, ᑕᖅᑲᖓ ᖃᐅᔨᓴᒃᑲᐃᔪᓐᓇᖅᑐᖓ 
ᕿᒥᕐᕈᔭᐅᓂᐊᕐᒪᑦ ᑐᐊᕕᕐᓇᖅᑐᖃᓚᐅᖅᑎᓐᓇᒍ ᑐᐊᕕᕐᓇᖅᑐᖃᓕᖅᑎᓪᓗᒍ ᑭᓱᒧᑦ ᐱᔾᔪᑎᖃᓚᐅᕐᒪᖔᖅ. 
 
ᑕᐃᒃᑯᐊ ᐅᓂᒃᑳᕐᕕᐅᓂᐊᖅᑐᑎ ᕼᐊᒻᓚᒃᑯᑦ ᒪᐃᔭᒋᔭᖓ ᑲᑎᒪᔨᖏᓪᓗ, ᑕᐃᒪᐃᓚᐅᖅᓯᒪᒻᒥᒐᑕ ᐸᓐᓂᖅᑑᒥ 
ᐃᓕᖅᑯᓯᕆᓲᕆᒐᑦᑎᒍ ᑕᒪᓐᓇ ᑕᐃᒫ ᐊᖏᖅᓯᒪᔪᒍᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 449 - 2(4): ᖃᓄᐃᓕᖓᓂᕆᔭᖏᑦ ᐅᒥᐊᓄᑦ ᒥᑭᓂᖅᓴᓄᑦ ᑐᓚᑦᑕᕐᕖᑦ ᓄᓇᕗᒥ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐅᖃᓪᓚᖕᓂᐊᖅᑲᐅᒐᓗᐊᕋᒪ ᐊᐱᕐᓱᑐᐃᓐᓇᓚᐅᑲᒡᓗᖓᖃᐃ. 
ᐊᔪᕐᓇᖅᓯᔪᒻᒪᕆᐊᓗᒃ ᐅᖃᐅᓯᕆᒃᑲᓐᓂᕋᓱᓛᖅᐸᕋ.  
 
(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᐊᐱᖅᑯᑎᒐ ᒥᓂᔅᑕᐅᔪᑦ ᑖᒃᑯᓄᖓ ᐱᕙᓪᓕᐊᔪᓕᕆᔨᒃᑯᓐᓄ 
ᐃᖏᕐᕋᔪᓕᕆᔨᒃᑯᓐᓄᓪᓗ.  
 
ᐅᖃᖅᑏ, ᑕᒪᓐᓇ ᖁᕕᐊᒋᖏᒻᒪᕆᓚᐅᕋᒃᑯ ᐅᓪᓗᒥ ᐅᑭᐅᑕᖅᑐᒥᑦ ᑐᓴᒐᒃᓴᓕᕆᔨᒃᑯᑦ ᐅᖃᐅᓯᕆᔭᖏᑦ 
ᐅᖃᖅᑎᐅᓚᐅᖅᑐᕐᓗ ᑲᓇᑕᐅᑉ ᒐᕙᒪᒃᑯᖏᓐᓂ ᐃᒪᕐᒃᒥᐅᑕᓕᕆᔩᑦ ᐅᖃᖅᓯᒪᒻᒪᑕ ᑕᒪᒃᑯᐊ ᑮᓇᐅᔭᐃᑦ 
ᐊᑐᐃᓐᓇᐅᔪᑦ ᐱᓕᕆᕕᓐᓂ ᐱᔪᓐᓇᖅᑎᑦᑎᖏᒻᒪᑕ ᑖᒃᑯᐊ ᐃᓕᓯᒃᑲᓐᓂᕈᓐᓇᖏᒻᒪᑕ ᑐᓚᑦᑕᕐᕕᒃᓴᓂᑦ ᓄᓇᕗᒻᒥ. 
 
ᒪᓕᒐᓕᐅᑏᑦ ᐃᓚᖓᑦ: ᑲᓐᖑᓇᖅ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᒥᓂᔅᑕ ᐅᖃᕈᓐᓇᖅᐹ ᒪᓕᒐᓕᐅᕐᕕᒻᒧᑦ ᑖᓐᓇ ᐅᖃᐅᔾᔭᐅᒻᒪᕆᓚᐅᕐᒪᖔᑦ ᑖᒃᑯᓂᖓ 
ᐃᒪᕐᒥᐅᑕᓕᕆᔨᒃᑯᓐᓂᑦ ᐃᓂᑖᖅᑎᑦᑎᔪᓐᓇᕐᒪᖔᑕ ᐃᖅᑲᓇᐃᔮᒥᑦ ᑮᓇᐅᔭᖃᖅᑎᑦᑎᓗᑎᑦ ᓴᓇᓗᑎᓪᓗ ᒪᑯᓂᖓ 
ᑎᒻᒥᓲᓛᓄᑦ ᒥᒃᕕᒃᓴᓄᑦ, ᑐᓚᑦᑕᕐᕕᒃᓴᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᔾᔭᐅᓚᐅᓐᖏᑦᑐᖓ 
ᐊᐱᕆᔭᐅᓚᐅᓐᖏᑦᑐᖓᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓄᓇᕗᑦ ᒐᕙᒪᒃᑯᖏᓐᓂ ᐊᑭᑐᔫᑎᓄᑦ ᐊᑐᕈᒫᓂᐊᖅᑐᑦ 
2008-09-ᒧᑦ ᐅᑭᐅᖏᓐᓂ $1 ᒥᓕᐊᓐ ᐅᖓᑖᓃᒻᒪᑕ ᒥᑦᑕᕕᒃᓴᐅᓂᐊᖅᑐᑦ ᑎᒻᒥᓲᓛᓄᑦ ᐃᓕᔭᐅᔾᔪᑎᒃᓴᐃᑦ ᑖᒃᑯᐊ 
ᐃᒪᓐᓇ 10-ᐳᓴᓐᑎᒥᒃ ᑐᓂᓯᓂᐊᕐᒪᑕ ᑕᒪᒃᑯᓄᖓ ᑐᕌᓂᐊᖅᑐᓂᑦ ᑎᒻᒥᓲᓛᓗᑦ ᑐᓚᑦᑕᕐᕕᐅᖃᑦᑕᓂᐊᖅᑐᑦ. ᐊᒻᒪᓗ  
ᒐᕙᒪᒃᑯᑦ ᐸᕐᓇᐅᑎᒋᓚᐅᖅᑕᖏᑦ ᑖᒃᑯᐊ ᐊᑐᕐᓂᐊᖅᑐᑦ ᑮᓇᐅᔭᓂᑦ  

ᐊᖏᖅᑕᐅᓚᐅᖅᐸᐅᒃ ᐅᑭᐊᒃᓵᖅ ᒪᓕᒐᓕᐅᕐᕕᒻᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐃᖏᕐᕋᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ $1 ᒥᓕᐊᓐ ᑮᓇᐅᔭᑦᑎᓐᓂ ᐃᓕᖓᔪᖅ 
ᒥᑭᔪᓄᑦ ᖃᖓᑕᓲᓄᑦ ᑐᓚᑦᑕᕐᕕᒃᓴᒥᑦ. ᑖᒃᑯᓄᖓ ᐊᐱᖅᑯᖁᑎᒋᓯᒪᔭᕗᑦ 7-ᓄᑦ ᓄᓇᓕᓐᓄ ᑭᓯᐊᓂ 
ᐊᑐᐊᓂᒃᓯᒪᒐᑦᑎᒍᒋᑦ ᑖᒃᑯᐊ ᑮᓇᐅᔭᐃᑦ ᑖᒃᑯᓄᖓ ᐋᖅᑭᒃᓯᒋᐊᕈᑕᐅᓪᓗᑎᑦ ᓄᓇᓕᓐᓂᒃ ᒥᑭᔫᑎᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᖃᕐᒪᑦ ᐅᖃᐅᔾᔭᐅᓯᒪᖏᓐᓂᕋᖅᖢᓂ ᓱᓕ ᑲᓇᑕᐅᑉ 
ᒐᕙᒪᒃᑯᖏᓐᓂ ᑕᒪᔅᓱᒧᖓ ᐃᓱᒪᓕᐅᕈᑕᐅᔪᒥᑦ ᑖᒃᑯᓄᖓ ᐃᓚᓯᒋᐊᕈᑕᐅᓂᐊᖅᑐᓂᑦ ᑎᒻᒥᓲᓄᑦ 
ᒥᕝᕕᐅᖃᑦᑕᓂᐊᖅᑐᓂᑦ. ᑕᐃᒪ ᑐᑭᓯᕙᕌ ᐅᖃᖃᑎᒌᓐᓂᐅᔪᓂᑦ ᐱᑕᖃᖏᒻᒪᑕ ᑲᓇᑕᐅᑉ ᒐᕙᒪᒃᑯᖏᓐᓂ ᓄᓇᕗᓪᓗ 
ᒐᕙᒪᒃᑯᖏᓐᓂ ᐊᑯᓐᓂᖏᓐᓂ. ᐅᖃᖅᑲᐅᒻᒪᑦ ᐅᐊᑦᑎᐊᖅ ᐅᕙᓐᓄᑦ ᑲᔪᓯᒪᒻᒪᑕ ᐅᖃᖃᑎᒌᓐᓂᖅ ᐅᒃᑯᐃᖓᒻᒪᑦ 
ᓱᓕᒎᖅ ᑲᔪᓯᓪᓗᑎᒃ ᐊᒻᒪ ᐊᔭᐅᖅᑐᐃᓪᓗᑎ ᒐᕙᒪᒃᑯᓐᓂ ᑭᓯᐊᓂ ᑕᐃᒪ ᑲᓇᑕᒃᑯᑦ ᒐᕙᒪᒃᑯᖏᑦ ᐅᖃᓚᐅᕐᒪᑕ 
ᑐᓴᒐᒃᓴᑎᒍᑦ ᐅᖃᓚᐅᕋᑎᒃ ᒥᓂᔅᑕᒧᑦ ᑕᕝᕗᖓ. ᑕᐃᒪᐃᑎᓪᓗᒍᓕ ᖃᓄᐃᓕᐅᕐᓂᐊᖅᐸ ᐸᕐᓇᐅᑎᖏᓐᓂᑦ, 
ᐸᕐᓇᐅᑎᖏᑦ ᖃᓄᐃᓕᖓᕙᑦ, ᖃᓄᖅᑑᕈᑎᒋᓂᐊᖅᑕᖏᓐᓂ ᓯᕗᓂᒃᓴᒥᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᖅᑲᓇᐃᔭᖅᑎᒃᑲ ᐅᖃᖃᑎᖃᐃᓐᓇᖅᑐᑦ 
ᐃᒪᕐᒥᐅᑕᓕᕆᔨᒃᑯᓐᓂᑦ ᑖᓐᓇ ᐱᔾᔪᑎᒋᓪᓗᒍ ᐅᖃᐅᓯᕗᑦ, ᑭᓯᐊᓂ ᐊᑕᐅᓯᖅ ᓄᓇᓕᒃ ᐱᓚᐅᕐᒪᑦ ᑭᓯᐊᓂ 7-
ᖑᔪᓄᑦ ᓄᓇᓖᑦ ᑐᒃᓯᕋᒃᑲᓂᕐᒪᑕ. 
 
ᐱᓕᕆᔨᒃᑲ ᐅᖃᖃᑎᒋᒃᑲᓂᕐᓂᐊᑕᒃᑲ ᑖᒃᑯᐊ 7-ᖑᔪᑦ ᓄᓇᓖᑦ ᖃᓄᐃᓘᕈᒪᒻᒪᖔᑕ ᑕᒪᒃᑯᓄᖓ ᒥᑭᔫᑎᓄᑦ 
ᖃᖓᑕᓲᓄᑦ ᒥᕝᕕᐅᖃᑦᑕᖅᑐᓂᑦ ᐃᒪᕐᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓛᒃ ᓂᓐᖓᐅᒪᔪᖓ ᓴᔪᑐᐃᓐᓇᓐᖏᑦᑐᖓ.  
 
>>ᐃᓪᓚᖅᑐᑦ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᒪᕐᒥᐅᑕᓕᕆᔨᒃᑯᑦ ᕿᑭᖅᑖᓗᒻᒥ ᑲᑐᔾᔨᖃᑎᒌᖏᑦ 
ᑎᒥᖁᑎᖏᑦ ᑖᓐᓇ ᑐᓂᓯᓚᐅᕐᒪᑕ ᓄᓇᕗᒻᒥᐅᑦ ᐊᑕᐅᓯᑐᐃᓐᓇᕐᒥᑦ ᐊᖏᖅᓯᔭᕆᐊᖃᖏᑦᑐᑦ. ᐊᑕᐅᓯᕐᒥᑦ 
ᑐᓚᑦᑕᕐᕕᒃᓴᒥᑦ. ᑭᓯᐊᓂ ᖁᕕᐊᒋᔭᕗᑦ ᐸᓐᓂᖅᑑᖅ ᐱᒻᒪᑦ ᑕᐃᒪᓕ ᒥᓂᔅᑕ ᐸᕐᓇᒃᓯᒪᕙ. ᑖᓐᓇ ᑲᓇᑕᐅᑉ 
ᒐᕙᒪᒃᑯᖏᑦ ᐊᔭᐅᖅᑐᓂᐊᕐᓗᒋᑦ ᐱᓗᐊᖅᑐᒥᑦ ᑲᓇᑕᐅᑉ ᐊᖏᔪᖅᑳᖅᔪᐊᖓ. ᐅᖃᕐᒪᑦ 
ᓴᐳᔾᔨᓯᒪᐃᓐᓇᓂᐊᓂᕋᖅᖢᑎᑦ ᐅᑭᐅᖅᑕᖅᑐᒥᑦ ᓄᓇᖃᕐᓂᕆᔭᕗᑦ. ᑕᐃᒪ ᒥᓂᔅᑕ ᖃᓄᐃᐊᓘᓂᐊᓕᖅᐸ ᑖᒃᓱᒥᖓ 
ᓴᖅᑭᑎᑦᑎᓗᓂ ᐅᖃᐅᓯᕆᓚᐅᖅᑕᖓᓂᑦ ᒪᓕᓪᓗᒋᑦ, ᐃᓚᐅᓂᐊᖅᐹ ᖃᓄᖅ ᓂᕆᐅᓐᓂᖃᕐᐸᑦ ᑕᒪᒃᓱᒧᖓ? ᑕᐃᒪ 
ᑲᓇᑕ ᒐᕙᒪᒃᑯᖏᑦ ᓇᓗᓇᐃᖅᓯᓯᒪᕙ ᑕᒪᓐᓇ ᖃᓄᖅ ᐅᑭᐅᑕᖅᑐᒥᑦ ᕿᑭᖅᑕᐅᔪᑦ ᑕᒪᓐᓇ ᑲᓇᑕᒧᑦ 
ᓄᓇᖁᑎᒋᔭᐅᑎᓪᓗᒋᑦ ᓴᐳᔾᔭᐅᓯᒪᓂᖏᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐅᖃᖃᑎᒌᓐᓂᐅᔪᑦ ᑲᓇᑕᐅᑉ ᒐᕙᒪᖓᑕ 
ᓯᕗᓕᖅᑎᖓᓄᑦ ᐊᓪᓚᒃᕕᖏᑦ ᐅᕙᒍᓪᓗ ᑲᔪᓯᔪᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎᑦ ᖁᑦᑎᑦᑐᒧᑦ, ᐹᓇᐸᔅ. 
 
ᐊᐱᖅᑯᑦ 450 - 2(4): ᑐᓴᒐᒃᓴᖅ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒥ ᐊᐅᓪᓚᐅᔾᔨᔨᓂᑦ ᐃᑲᔫᑎᒥᒃ (ᐹᓇᐸᔅ) 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕋᖅᑎᑕᕋ ᒥᓂᔅᑕᖓᓐᓄᑦ ᑮᓇᐅᔭᓕᕆᔨᒃᑯᑦ.  
 
ᑕᕝᕙᓂ ᑮᓇᐅᔭᓂᒃ ᓇᓗᓇᐃᖅᓯᑎᓪᓗᒍ ᒥᓂᔅᑕ ᓴᖅᑭᑎᑦᑎᓚᐅᕐᒪᑦ ᓴᖅᑭᑎᑦᑎᓂᐊᕐᓂᕐᒥᓄᑦ ᓄᑖᓂᒃ 
ᐃᑲᔪᕈᑕᐅᓂᐊᖅᑐᓂᒃ ᐊᐅᓚᑎᑦᑎᖃᑦᑕᖅᑐᓂᒃ ᐱᓕᕆᐊᓂᒃ ᓄᓇᕗᒻᒥ ᑕᐃᒪᐃᑦᑐᓕᕆᔨᓄᑦ. ᑖᒃᑯᐊᓗ 
ᐱᓯᒪᑦᑎᐊᕈᓐᓇᕐᓗᑎᒃ ᓱᓕᔪᓂᒃ ᓇᓪᓕᐅᒃᑯᒫᓂᒃ ᐊᑭᑐᓗᐊᖏᓪᓗᑎᓪᓗ. ᑕᐃᒪ ᐊᒥᓲᒻᒪᑕ ᓂᐅᕕᐊᒃᓴᖃᖃᑦᑕᓂᕐᒧᑦ 
ᐅᕝᕙᓘᓐᓃ ᐊᐅᓚᕈᔾᔨᖃᑦᑕᓂᕐᒧᑦ ᐊᒥᓲᒻᒪᑕ ᓄᓇᓕᑦ ᑲᒪᔨᐅᔪᑦ ᐊᒻᒪᓗ ᑕᒪᓐᓇ ᑐᓐᖓᓇᖅᑐᖅ ᑐᓴᖅᖢᒍ. ᒥᓂᔅᑕ 
ᐅᖃᕈᓐᓇᖅᐹ ᓇᓪᓕᐊᒃ ᐱᓕᕆᕕᒃ ᒐᕙᒪᒃᑯᓐᓂ ᐱᔭᒃᓴᖃᒻᒪᖔᑕ ᐊᐅᓚᑦᑎᓂᕐᒥᒃ ᑕᒪᑉᓱᒧᖓ ᓄᑖᒧᑦ ᐱᓕᕆᐊᒧᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐸᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑐᑭᓯᐅᒪᔭᒃᑯᑦ ᑖᒃᑯᐊ ᓇᓪᓕᐅᒃᑯᒫᑦ, ᐃᓛᒃ 
ᓇᓪᓕᐅᒃᑯᒫᖃᑦᑎᑦᑎᔾᔪᑏᑦ ᑕᒪᒃᑯᓄᖓ ᐊᐅᓚᕈᔾᔨᕙᑦᑐᓄᑦ ᐱᕙᓪᓕᐊᔪᓕᕆᔨᒃᑯᓐᓂᑦ ᑲᒪᒋᔭᐅᔪᔅᓴᐅᑎᑦ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᑕᐹᖅᔪᒃ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑮᓇᐅᔭᖁᑎᖏᑕ ᐃᓕᖓᓂᖏᓐᓂᒃ ᐅᖃᕈᓐᓇᖅᐹ ᑖᓐᓇ 
ᑎᒥᐅᔪᖅ ᐊᑕᐅᓯᖅ ᑭᒡᒐᖅᑐᐃᔪᓐᓇᖅᐹ ᑕᒪᒃᑯᓂᖓ ᐊᐅᓛᕈᔾᔨᖃᑦᑕᖅᑐᓂᒃ ᓄᓇᕗᒻᒥ? ᒥᓂᔅᑕ 
ᓇᓗᓇᐃᖅᓯᔪᓐᓇᖅᐹ ᒪᓕᒐᓕᐅᕐᕕᒻᒧᑦ ᑖᓐᓇ ᑎᒥᐅᔪᖅ ᖃᓄᖅ ᐋᖅᑭᒃᑕᐅᓂᐊᕐᒪᖔᑦ ᒪᑭᑎᑕᐅᓗᓂ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑲᑐᔾᔨᖃᑎᒌᑦᑖᑐᔅᓴᐅᑕᐅᒻᒪᖔᑕ ᑖᒃᑯᓇᓐᖓᑦ 
ᐃᓛᒃ ᐊᐅᓚᕈᔾᔨᕙᑦᑐᓂᒃ ᐅᕝᕙᓘᓐᓃᑦ ᐃᓛᒃ ᐳᓚᕋᕈᔾᔨᕙᑦᑐᓂᒃ ᑲᑐᔾᔨᖃᑎᒌᒃᓴᖏᓐᓄᑦ ᑕᒪᒃᑯᓄᖓ ᑖᓐᓇ ᓱᓕ 
ᖃᓄᒻᒪᕆᐊᓐᓄᒃ ᓴᖅᑭᑕᐅᓇᔭᒻᒪᖔᑦ. ᑭᓯᐊᓂ ᑖᓐᓇ ᐃᓱᒪᒋᔭᕗᑦ ᑖᒃᑯᓇᓐᖓᑦ ᐱᕙᓪᓕᐊᔪᓕᕆᔨᒃᑯᓐᓂᑦ ᑕᒪᓐᓇ 
ᑲᒪᒋᔭᐅᖃᓯᐅᔾᔭᐅᓇᔭᒻᒪᖔᓐ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 

ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒐᕙᒪᒃᑯᑦ ᐅᖃᓚᐅᕐᒪᑕ ᑖᒃᑯᐊ ᑮᓇᐅᔭᓄᑦ ᐱᔭᐅᓂᐊᕐᓂᕋᖅᑕᐅᓯᒪᔪᑦ 
ᐱᓕᕆᐊᖏᓐᓂᑦ ᑖᒃᑯᐊ ᐃᓱᓕᕝᕕᖃᒻᒪᑕ $2 ᒥᓕᐊᓐ ᐊᕐᕌᒍᑕᒫᓐ. ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᓇᓪᓕᐊᒃ 
ᐱᓕᕆᕖᑦ ᑮᓇᐅᔭᖏᑦ ᑕᕝᕙᓂ ᐃᓕᖓᓂᐊᕐᒪᖔᑕ ᑮᓇᐅᔭᖃᑦᑎᑦᑎᓂᕐᒧᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᐊᒻᒪ ᐃᖅᑲᐃᑎᑕᐅᑲᐃᓐᓇᕋᒪ ᑖᓐᓇ ᐊᐃᑉᐹᓂᒃ ᐅᐃᒍᒋᐊᕈᑏᑦ ᐊᐱᖅᓲᑎᓐᓂ. 
ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐸᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᕝᕙᓂ ᑮᓇᐅᔭᓂ ᐊᑐᕈᒪᔭᑦᑎᓐᓂ 2008-09 
ᑮᓇᐅᔭᖅᑑᑎᒋᔪᒪᓂᐊᖅᑕᑎᓐᓂ ᑕᕝᕙᓂ ᓇᓗᓇᐃᖅᓯᒪᒻᒪᑦ ᑖᓐᓇ $2 ᒥᓕᐊᓐ ᑖᒃᑯᓄᖓ ᓇᓪᓕᐅᒃᑯᒫᕈᑎᖃᓐᓄᑦ 
ᑖᒃᑯᓂᖓ ᑮᓇᐅᔭᓂᒃ ᐊᑐᖃᓯᐅᑎᓇᔭᖅᖢᑎᒍ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ ᑖᓐᓇ ᓇᓗᓇᐃᖅᓯᔪᓐᓇᖅᐳᖅ ᓄᓇᕗᑦ ᒐᕙᒪᒃᑯᑦ ᖃᓄᖅ 
ᑐᓴᐅᒪᑎᑦᑎᓂᐊᕐᒪᖔᑕ ᑖᒃᑯᓂᖓ ᐋᖅᑭᓱᖅᓯᒪᔪᖁᑎᒋᔭᖏᓐᓂᒃ ᓄᑖᒥᒃ ᑖᒃᓱᒥᖓ ᐋᖅᑭᒃᑕᐅᓇᓱᒃᑐᒥᒃ 
ᓄᓇᓕᓐᓂ ᐆᒪᔪᕐᓂᐊᖅᑎᐅᔪᓂᒃ ᐊᒻᒪᓗ ᓄᓇᕗᒻᒥ ᐳᓚᕋᖅᑐᓕᕆᔨᐅᔪᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᑮᓇᐅᔭᓕᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐸᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇᐃᓛᒃ ᓇᓪᓕᐅᒃᑯᒫᖃᑦᑎᑦᑎᓂᖅ 
ᐅᖁᒪᐃᒋᔭᐅᕕᔾᔪᐊᖃᑦᑕᕐᒪᑦ ᑕᒪᒃᑯᓄᖓ ᐊᐅᓚᕈᔾᔨᕙᑦᑐᓄᓪᓘᓐᓃᑦ ᐳᓚᕋᖅᑐᓕᕆᖃᑦᑕᖅᑐᓄᑦ. ᑖᓐᓇ 
ᐃᑲᔪᕋᓲᑎᒋᓇᓱᐊᕋᑦᑎᒍᓐ ᓇᓪᓕᐅᒃᑯᒫᒧᑦ ᐃᑲᔫᑎᒋᔪᓐᓇᕋᔭᖅᑕᑎᓐᓂᒃ ᑭᓯᐊᓂ ᑖᒃᑯᐊ ᓲᕐᓗ 
ᐃᓕᓴᕆᔭᐅᓇᔭᕐᒥᒻᒪᑕᑦᑕᐅᖅ ᓲᖃᐃᒻᒪ Licenses-ᑖᕆᐊᖃᒻᒪᑕ ᐅᕝᕙᓘᓐᓃᑦ ᐃᓛ Business License -
ᑖᕆᐊᖃᒻᒪᑕ ᐊᐅᓚᕈᔾᔨᖃᑦᑕᓂᐊᖅᑎᓪᓗᒋᑦ ᑖᒃᑯᑎᒎᓇ ᓇᓗᓇᓐᖏᑦᑐᖅ ᐱᓕᕆᓇᔭᒻᒪᑕ.  
 
ᑭᓯᐊᓂ, ᐅᖃᖅᑎᑦᑎᔩ, ᐅᖃᕈᒪᑐᐃᓐᓇᖅᐳᖓ ᑖᒃᑯᐊ ᑮᓇᐅᔭᓕᕆᔨᒃᑯᓪᓗ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᑕᒪᑐᒥᖓ 
ᓇᓗᓇᓐᖏᑦᑐᖅ ᐅᖃᐅᓯᖃᑉᐸᓪᓕᐊᓂᐊᕐᒪᑕ ᑕᒪᓐᓇ ᓄᑖᖑᓂᖓ ᐱᕙᓪᓕᐊᓂᖓ ᐱᔾᔪᑎᒋᓪᓗᒍ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᐊᐱᖅᑯᑦ 451 - 2(4): ᓇᓕᕌᕈᑎᑦ ᐃᓄᒃᓱᒃ ᐃᓕᓐᓂᐊᕐᕕᐊᓗᒻᒧᑦ ᑐᓐᓂᕆᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᑖᔅᓱᒧᓐᖓ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐅᖃᖅᑏ, 19-ᖑᑎᓪᓗᒍ ᕕᕝᕗᐊᕆᒥ ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖁᑎᖏᑦ ᐊᕐᕌᒍᑕᒫᖅᓯᐅᑎᒥᒃ 
ᑲᑎᒪᓚᐅᕐᒪᑕ ᐊᒻᒪ ᐊᖓᔪᖅᑳᕆᔭᐃᑦ ᐅᓄᖅᑐᑲᓪᓚᐃᑦ ᑕᐃᑯᓐᖓᖅᓯᒪᓚᐅᖅᑐᑎᑦ, ᓇᓕᕌᕈᑎᓂᑦ ᐊᔾᔨᒌᓐᖏᑦᑐᓂᑦ 
ᕿᒥᕐᕈᒋᐊᖅᑐᖅᓯᒪᓪᓗᑎᑦ, ᐅᓂᒃᑲᐅᔾᔭᐅᓪᓗᑎᓪᓗ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 
ᓄᑖᕈᕆᐊᖅᑕᐅᔭᕆᐊᖃᕐᓂᖓ ᐃᓄᒃᓱᒃ ᐃᓕᓐᓂᐊᕐᕕᐊᓗᒃ. 
 
ᐅᖃᖅᑏ, ᓄᕕᐱᕆ ᐱᒋᐊᓕᓵᖅᑎᓪᓗᒍ ᐃᖃᓗᓐᓂ ᑲᑎᒪᔨᖏᑦ ᐃᓕᓐᓂᐊᖅᑐᓕᕆᓂᕐᒧᑦ ᑖᒃᑯᐊ ᕿᒥᕐᕈᓇᕐᓂᐊᕐᒪᑕ 
ᓇᓕᕌᕈᑎᓂᑦ ᐊᑐᖅᑕᐅᔪᓐᓇᖅᑐᓂᑦ ᓴᖅᑭᑕᐅᓯᒪᔪᓂᑦ  

ᐱᓕᕆᕕᒻᒧᑦ, ᒥᓂᔅᑕ ᐅᐸᒍᑎᓯᒪᑎᓪᓗᒍ ᑕᐃᑲᓂ ᑲᑎᒪᓂᕐᒥ ᐅᑕᖅᑭᖁᔨᓚᐅᕐᒪᑦ ᒫᑦᓯᒧᑦ. ᒥᓂᔅᑕ ᑲᒪᔪᖅ 
ᑕᐃᒃᑯᓂᓐᖓ ᓇᓗᓇᐃᖅᓯᔪᓐᓇᖅᐹ ᓇᓕᕌᕈᑎᑦ ᐊᑐᖅᑕᐅᔪᓐᓇᖅᑐᓄᑦ ᓴᖅᑭᓯᒪᓕᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨ ᑖᓐᓇ ᓱᓕᔪᖅ, ᓄᓇᓕᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᕐᕌᒍᓕᒫᖅᓯᐅᑎᒥᒃ ᑲᑎᒪᑎᑦᑎᓚᐅᕐᒪᑕ, ᑐᖏᓕᖓᑦᑕᐅᖅ ᒥᓂᔅᑕᐅᑉ, ᒥᔅ 
ᐅᒃᐱᒃ, ᐅᐸᒍᑎᓯᒪᓪᓗᓂ ᐅᓂᒃᑳᓚᐅᕐᒥᔪᖅ ᐊᖓᔪᖅᑳᕆᔭᓄᑦ ᑕᐃᑲᓂ ᑲᑎᒪᑎᓪᓗᒋᑦ. ᖃᓄᖅ ᐊᑯᓂᐅᑎᒋᔪᖅ 
ᐱᓕᕆᔭᐅᓂᐊᕐᒪᖔᑦ ᐃᓄᒃᓱᒻᒥ ᓴᓇᔭᐅᔪᖅ ᑕᐃᓐᓇ ᓄᑖᕈᕆᐊᖅᑕᐅᔭᕆᐊᓕᒃ. 
 
ᐱᔾᔪᑎᒋᓪᓗᒍ ᒥᔅᑕ ᑭᓇᐅᓚᐅᖅᑑᒐᓗᐊᑭᐊᖅ, ᑕᐃᓐᓇ ᓴᖅᑭᑕᐅᓂᐊᖅᑐᖅ ᓇᓕᕌᕈᑎᒃᓴᓂᑦ ᓴᖅᑭᑦᑎᓚᐅᖅᑐᖅ 
ᐱᓕᕆᕕᕗᑦ ᐊᑐᖅᑕᐅᔪᓐᓇᖅᑐᓄᑦ ᓄᑖᕈᕆᐊᖅᑕᐅᓯᑉᐸᑦ ᐃᓕᓐᓂᐊᕐᕕᐊᓗᒃ ᐃᓄᒃᓱᒃ. ᑖᒃᑯᐊ ᐱᓇᓱᐊᕈᓰᑦ 
ᐊᒥᓲᓐᖏᑦᑐᑦ ᐊᓂᒍᖅᓯᒪᓕᖅᑐᑦ ᓄᓇᓕᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᑐᓂᔭᐅᓚᐅᖅᑐᑦ ᐊᒻᒪ ᑕᕝᕙᓂ 
ᑲᑎᒪᖃᑎᒋᓚᐅᖅᑕᕗᑦ ᐃᒡᓗᒥ. ᐊᒻᒪᓗ ᐃᖃᓗᓐᓂ ᑲᑎᒪᔨᖏᑦ ᑲᑎᒪᖃᑎᒋᓪᓗᑎᒍ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ, ᐅᓂᒃᑳᕐᕕᒋᓪᓗᒋᓪᓗ ᐅᖃᐅᓯᕆᓪᓗᑎᒍᓪᓗ ᑕᐃᒃᑯᐊ ᐊᐅᓚᑦᑎᔾᔪᑎᓄᑦ ᐊᒡᓚᕝᕕᒻᒥ ᐊᑭᖏᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᑎᖅᑲᑎᒍᑦ ᑕᐃᓐᓇ ᑎᑎᕋᖅᓯᒪᔪᖅ ᓄᓇᓕᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᓐᓃᖔᖅᑐᖅ ᓄᕕᐱᕆ ᐱᒋᐊᕐᓂᖓᓂ ᑕᐃᔅᓱᒪᓂ ᐱᓕᕆᕕᓯᒍᑦ ᓇᓗᓇᐃᖅᓯᓚᐅᕐᒪᑕ 
ᑐᓂᓯᓂᐊᓕᕐᒪᑕᒎᖅ ᓇᓕᕌᕈᑎᒃᓴᓂᑦ ᐊᑐᖅᑕᐅᔪᓐᓇᖅᑐᓄᑦ ᑕᐃᒃᑯᓄᖓ. ᖃᓄᑭᐊᖓᐃ ᒥᓂᔅᑕ 
ᓇᓗᓇᐃᖅᓯᔪᓐᓇᖅᐸ ᐱᓇᓱᐊᓯᑦ ᐊᒥᓲᓐᖏᑦᑐᑦ ᐊᓂᒍᕐᓂᐊᕐᓇᕋᓚᐅᖅᑕᖏᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓄᑲᓪᓚᒃᑐᓂᑦ ᐱᔾᔪᑎᖃᖅᑐᑎᑦ ᕿᓚᒥᐅᔪᒃᑯᑦ 
ᐅᖃᐅᓯᕆᓗᒍ, ᐆᑦᑑᑎᖄᖅᔪᒃᓗᖓ ᖃᓄᐃᒻᒪᑦ ᑕᐃᒪᓐᓇᐃᓚᐅᕐᒪᖔᖅ.  
 
ᕿᒥᕐᕈᓇᕈᒪᓚᐅᕋᑦᑕ ᓄᑖᕈᕆᐊᖅᑕᐅᓂᖓ ᐃᓕᓐᓂᐊᕐᕕᐊᓘᑉ ᖃᓄᖅ ᐱᓕᕆᔭᐅᒐᔭᕐᒪᖔᖅᑕ, ᐃᓚᖓ ᐊᐃᑉᐸᖓ 
ᒪᑐᔭᐅᓯᒪᓗᓂ, ᐃᓚᖓ ᒪᑐᐃᖓᓗᓂᓘᓐᓃᑦ, ᓱᓇᕐᕈᑏᑦ ᑕᒪᒃᑯᐊ ᕿᒥᕐᕈᔭᐅᔭᕆᐊᖃᓚᐅᕐᒪᑕ. ᐆᑦᑑᑎᒋᓗᒍ ᖃᔅᓯᑦ 
ᐃᒡᓗᕈᓯᖃᕐᒪᖔᖅ ᐃᓚᒋᔭᖓᓂ ᕿᒥᕐᕈᓇᕈᓘᔭᕆᐊᖃᓚᐅᕋᑦᑎᒍ ᓴᓇᔭᐅᔭᕆᐊᓖᑦ ᑕᒪᒃᑯᐊ. ᑕᐃᒪᓐᓇ 
ᑭᖑᕙᕆᐊᖅᑎᑦᑎᓚᐅᕐᒪ ᐋᖅᑭᒃᓱᐃᓇᓱᒃᑎᓪᓗᑕ ᑭᖑᓪᓕᖅᐹᖅᓯᐅᑎᓂᑦ. 
 
ᓇᓕᕌᕈᑎᓂᑦ ᐊᑐᖅᑕᐅᓂᐊᖅᑐᓂᑦ. ᑭᓯᐊᓂ ᐅᑎᖅᓯᒪᓕᖅᑎᓪᓗᒋᑦ ᒥᓂᔅᑕᐅᑉ ᐊᒡᓚᕝᕕᖓᓄᑦ ᕿᒥᕐᕈᓚᐅᖅᓗᑎᒍ 
ᑲᑎᒪᖃᑎᒋᓂᐊᕐᓗᑎᒍ ᓄᓇᓕᓐᓂ ᑲᑎᒪᔨᖏᑦ ᐃᓕᓐᓂᐊᖅᑐᓕᕆᓂᕐᒧᑦ. 

ᐊᒻᒪᓗᑦᑕᐅᖅ ᑭᖑᓪᓕᕐᒥ ᐱᓕᕆᔭᐅᓂᐊᖅᑐᑦ ᐃᓄᓕᒫᖅᑎᑦᑎᖃᑦᑕᕐᓗᑕ ᑲᑎᒪᑎᑦᑎᖃᑦᑕᕐᓂᐊᕐᓗᑕ ᐃᖃᓗᓐᓂ, 
ᓇᓕᕌᕈᑎᑦ ᐊᑐᖅᑕᐅᔪᓐᓇᖅᑐᑦ ᐅᖃᐅᓯᕆᓗᑎᒍ ᐊᖓᔪᖅᑳᕆᔭᓄᑦ ᕿᑐᕐᖓᓕᓐᓄᑦ ᐃᓕᓐᓂᐊᖅᑎᑦᑎᔨᓄᑦ 
ᐃᓕᓴᐃᔨᓄᓪᓗ. ᑕᒪᒃᑯᐊ ᐅᖃᐅᓯᕆᓗᑎᒍ ᐱᓕᕆᔪᓐᓇᕐᓂᐊᕋᑦᑎᒍ ᓇᓕᕌᕈᑎᑦ ᐊᑲᐅᓂᖅᐹᑦ ᐊᑐᕈᓐᓇᕐᒪᖔᑦᑎᒍ 
ᖃᐅᔨᓴᐃᓗᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ ᑖᔅᓱᒧᓐᖓ. ᐅᖃᖅᑏ, ᑕᐃᒃᑯᐊ 
ᑎᑎᖅᑲᐃᑦ ᐊᐅᓪᓚᖅᑎᑕᐅᓚᐅᖅᑐᑦ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᓇᓗᓇᐃᖅᓯᓚᐅᕐᒪᑕ 
ᑕᐃᒃᑯᐊᒎᖅ ᑲᑎᒪᖃᑎᖃᕐᓂᐊᕐᒪᑕ ᐊᖓᔪᖅᑳᕆᔭᓂᑦ ᓇᓕᕌᕈᑎᐅᔪᓂᑦ ᐅᖃᐅᓯᖃᕐᓗᑎᑦ.  
 
ᑕᐃᒃᑯᐊᓕ ᐃᓱᒪᓕᐅᕈᑕᐅᓂᐊᖅᑐᑦ ᓄᓇᓕᓐᓂ ᑐᑭᒧᐊᕈᑎᓂᑦ ᑐᓂᔭᐅᓚᐅᖅᑎᓪᓗᒋᑦ. ᑐᑭᓯᓯᒪᔪᖓ, ᐅᖃᖅᑏ, 
ᐊᑕᐅᓯᕐᒥᒃ ᐊᑐᕈᒪᓚᐅᕐᒪᑕ ᒐᕙᒪᒃᑯᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑭᖑᓪᓕᖅᐹᖅᓯᐅᑎᒥ ᐃᓱᒪᓕᐅᖅᓯᒪᓕᖅᐹ 
ᓂᕈᐊᖅᓯᒪᓕᖅᐸᓪᓗ ᐊᑐᖅᑕᐅᔪᒃᓴᓄᑦ ᓇᓕᕌᕈᑎᒃᓴᓄᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕌᒍᓕᒫᖅᓯᐅᒻᒥ ᑲᑎᒪᑎᓪᓗᒋᑦ ᑕᐃᑲᓂ ᓄᓇᓕᖕᓂᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓇᓱᐊᕈᓰᒃ ᒪᕐᕉᒃ ᐊᓂᒍᕐᓯᒪᓕᖅᑑᒃ ᑕᐃᒃᑯᐊ ᓇᓖᕌᕈᑏᑦ ᐅᖃᐅᓯᕆᔭᐅᓚᐅᖅᑐᑦ. ᐄ, 
ᑲᑎᒪᔨ ᓱᓕᔪᖅ 9-ᖑᓚᐅᕋᓗᐊᕐᒪᑕ ᐊᑐᖅᑕᐅᔪᓐᓇᖅᑐᑦ ᓇᓕᕌᕈᑏᑦ ᐱᖓᓱᙳᖅᑎᑕᐅᓚᐅᕐᒪᑕ ᓇᓕᕌᕈᑏᑦ.  
 
ᑖᒃᑯᐊ ᐃᓚᖓᑦ ᑖᓐᓇ ᐊᑐᖅᑕᐅᔪᒪᔪᖅ ᓴᓇᔭᐅᒃᑲᓐᓂᕆᐊᖃᕐᒪᑦ ᐱᓕᕆᔭᐅᒃᑲᓐᓂᕐᓗᓂ, ᖃᐅᔨᒋᐊᕈᓐᓇᕐᓂᐊᕐᒪᑕ 
ᐊᑐᖅᑕᔪᓐᓇᕐᒪᖔᑦ. ᐱᕕᒃᓴᓕᐊᕆᔭᐅᓯᒪᔪᑦ ᒪᓕᒡᓗᒋᑦ ᑕᕝᕙ ᐃᓚᖓ ᑭᖑᕙᕆᐊᕈᑎᒋᓯᒪᔪᖅ ᐅᖃᐅᓯᕆᓚᐅᖅᑕᕗᑦ 
ᑖᒃᑯᐊ ᐃᓄᓕᒫᖅᑎᑦᑎᓪᓗᑕ ᑲᑎᒪᓪᓗᑕ ᓇᓗᓇᐃᖅᑕᐅᓚᖅᑐᑦ ᖃᔅᓯᑖᓚᐅᓂᐊᕐᒪᖔᑕᓗ ᖃᖓᓗ 
ᐱᓕᕆᔭᐅᓂᐊᕐᒪᖔᑦ ᑕᐃᓐᓇ ᑭᖑᓪᓕᐅᓪᓗᓂ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᖕᒪᑦ ᑕᒪᑐᒧᖓ. ᑭᖑᓪᓕᖅᐹᖑᓂᐊᖅᑰᖅᑐᖅ 
ᐊᐱᖅᑯᑎᒋᔭᕋ. ᓇᓗᓇᐃᖅᓯᔪᓐᓇᖅᐹ ᐅᕙᓐᓄᑦ ᐊᖓᔪᖅᑳᕆᔭᐅᔪᓄᓪᓗ ᑕᒫᓂ ᐃᖃᓗᖕᓂ ᐃᓕᓐᓂᐊᕐᕕᐊᓗᖕᒥ 
ᕿᑐᕐᖓᖃᖅᑐᓄᑦ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑭᖑᓪᓕᖅᐹᖅᓯᐅᑎᖏᑦ ᐃᓱᒪᓕᐅᕈᑕᐅᓂᐊᕐᒪᑕ 
ᑭᓯᐊᓂ ᑐᓴᖅᑳᓚᐅᕐᓗᑎᒃ ᑕᖅᑲᒃᑯᓇᖓ ᑕᐃᒪᓐᓇᐃᓐᓂᐊᕐᓂᕐᒥᓂᒃ? ᓇᓗᓇᐃᖅᓯᔪᓐᓇᖅᐹ ᓄᓇᓕᖕᓄᑦ 
ᓂᕈᐊᖅᑕᐅᓚᐅᕐᒪᑦ ᑕᐃᓐᓇ ᓇᓕᕌᕈᑎᒋᔭᐅᔪᖅ ᑕᐃᓐᓇ ᓄᓇᓕᖕᓄᑦ ᒐᕙᒪᒃᑯᓐᓄ ᓂᕈᐊᖅᑕᐅᓯᒪᙱᒻᒪᑦᕼ 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᑐᑐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᒃᑲᓐᓂᕐᓗᖓ ᐃᓕᓐᓂᐊᕐᕕᐊᓗᖕᒥ 
ᐊᖓᔪᖅᑳᕆᔭᐅᔪᑦ ᐃᓱᒫᓘᑎᖃᕐᒪᑕ ᐅᕙᖓᑦᑕᐅᖅ ᐃᓱᒫᓘᑎᖃᕐᒥᒐᒪ ᐅᒃᐱᕈᓱᒃᑐᖓ ᐱᐅᔪᐊᓗᖕᒥ 
ᐸᕐᓇᐅᑎᖃᑦᑎᐊᕋᓱᒋᓪᓗᖓ ᐅᒃᐱᕈᓱᒃᑐᖓᓗ, ᑕᐃᓐᓇ ᐊᑐᖅᑕᐅᔪᒪᔪᖅ ᓇᓖᕌᕈᑎᐅᔪᖅ ᐊᖏᔪᖅᑳᕆᔭᐅᔪᓄᑦ 
ᐊᑐᖅᑕᐅᔪᒪᔪᖅ ᐅᓄᕐᓂᖅᐹᓄᑦ. 

ᑭᓯᐊᓂ ᐊᖏᑦᑎᐊᕐᓗᖓ ᓇᓕᐊᑐᐃᓐᓇᕐᒧᑦ ᓇᓕᕌᕈᒻᒥᒃ ᓇᓕᐊᖕᓂᒃ ᓂᕈᐊᕐᖠᕐᓂᐊᕐᒪᖔᑕ ᖃᐅᔨᒪᙱᓐᓇᒪ 
ᒫᓐᓇ. ᓇᓖᕌᕈᑏ ᑕᐃᒃᑯᐊ ᑲᑎᒪᔾᔪᑕᐅᓚᐅᖅᑎᓪᓗᒋᑦ ᐃᓕᓐᓂᐊᕐᕕᖕᒥ ᑭᓯᐊᓂ ᑲᑎᒪᔭᕇᕐᐸᑕ 
ᐅᖃᕈᓐᓇᕐᓯᑕᐃᓐᓇᕐᓂᐊᖅᑐᖓ. ᑕᖅᑲᒃᑯᐊ ᑭᖑᕙᕆᐊᕐᓯᖁᔨᒃᐸᑕ ᐊᕐᕌᒍᓄᑦ ᑕᓪᓕᒪᓄᑦ ᓲᕐᓗ 
ᓄᑖᕈᕆᐊᖅᑕᐅᓂᖏᑦ, ᑕᐃᒃᑯᐊ ᐃᓱᒪᓕᐅᕐᓂᐊᕐᒪᑕ ᑕᐃᒃᑯᐊ ᑲᑎᒪᓂᕐᒥᒃ ᓴᖅᑭᒃᑐᑦ ᒪᓕᒃᑕᐅᓂᐊᖅᑐᖅ ᑕᐃᒪᓐᓇ 
ᓂᕈᐊᕐᓂᐊᕋᓱᒋᒡᓗᖓ ᐊᑐᖅᑕᐅᔪᒪᔪᓂᒃ ᐊᖓᔪᖅᑳᕆᔭᐅᔪᑦ ᕿᑐᕐᖓᖃᖅᑐᓂᓛᑦ ᐊᕐᕌᒍᓕᒫᕐᓯᐅᒻᒥᒃ 
ᑲᑎᒪᔭᖅᑐᖃᑕᐅᓚᕐᒪᑕ. 
 
ᓇᓕᕌᕈᑎᒥᒃ ᐅᖃᐅᓯᖃᕐᓯᒪᓕᕐᒪᑕ ᐊᑐᕈᒪᔭᒥᖕᓂᒃ ᑕᐃᒃᑯᐊ ᐅᓄᕐᓂᕐᐹᒥ ᐊᑐᕈᒪᔭᖏᑦ ᑕᐃᒃᑯᐊ ᐊᑐᕐᓗᒋᑦ. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᓄᑦ ᒥᔅᑕ ᐊᓚᕋᓚᒃ. 
 
ᐊᐱᖅᑯᑦ 452 - 2(4): ᑰᒡᔪᐊᒥᑦ ᐅᓯᔭᐅᔪᑦ ᐊᖅᑯᑎᖃᕐᓂᖓ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛ ᐊᐱᖅᑯᓯᕆᓚᖓᓪᓗᒍ ᐱᕙᓪᓕᐊᔪᓕᕆᓂᒃᑯᓄᓪᓗ ᐊᒻᒪᓗ, 
ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐᓄᑦ. ᑭᓯᐊᓂ ᓯᕗᓪᓕᕐᒥ ᐅᑯᐊ ᒫᓃᑦᑐ ᓄᓕᐊᕋ ᑖᓐᓇ ᐊᒻᒪᓗ ᔭᐃᒥᔅ ᐋᕆᐊᖅ 
ᓄᓕᐊᖓ ᐊᒻᒪᓗ ᓇᔭᒐ ᑳᑎᓖᓐ ᐱᓚᑲᑉᓯ. ᒫᓃᒻᒪᑕ ᐃᓕᑕᕆᔭᐅᖁᓪᓗᒋ ᐊᑦᓱᐊᓗᒃ ᐊᑦᓱᒻᒪᕆᐊᓗᒃ.  
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒃ. ᐃᓛ ᑖᓐᓇ ᐊᐱᖅᑯᑎᒋᓚᖓᔭᕋ ᐊᕐᕌᓂ ᐅᖓᓪᓕᕐᒥᓗ ᐊᐱᖅᓱᖃᑦᑕᓚᐅᕋᒃᑯ ᒥᓂᔅᑕ 
ᐃᖏᕐᕋᔪᓕᕆᔨᒃᑯᓐᓄᑦ. ᑖᒃᑯᐊ ᐃᓱᒫᓗᒋᔭᐅᖃᑦᑕᕐᒪᑕ ᐊᖏᔪᒥᒃ ᐊᖕᒪᓗᒃ ᐃᖕᒥᖕᓂᒃ ᐃᑲᔪᖅᑕᐅᔭᕆᐊᖃᕐᓂᕐᒥᓂᒃ 
ᖃᐅᔨᒪᖃᑦᑕᕐᒪᑕ, ᐅᑯᐊ ᑭᕙᓪᓕᕐᒥᓖᓛᒃ ᑕᒫᓂ ᑭᙵᓕᒻᒥ ᑕᐃᒪᐃᓕᐅᓗᐊᙱᒻᒪᑕ ᓇᒧᑦ ᓄᓇᓕᖕᓄᑦ 
ᐊᔾᔨᒌᖏᑦᑐᓄᑦ ᐊᔾᔭᕐᓯᑯᑕᕈᓛᔭᖅᑐᑦ ᓱᓇᑐᐃᓐᓇᕐᓂᒃ ᐱᖁᑎᓂᒃ ᐱᖁᑎᐊᓘᓕᖅᐸᒃᖢᑎᒡᓗ ᑰᒡᔪᐊᕐᒥ ᑕᐃᑲᙵᑦ 
ᓇᒧᑐᐃᓐᓈᕋᓱᒃᑐᑦ ᐊᒻᒪᓗ, ᐃᒻᒥᓂ ᐊᖅᑯᓯᑦᓴᕐᓯᐅᕆᐊᖃᕐᖢᑎᒃ ᓇᖏᐊᕐᓇᖅᑐᒃᑰᕆᐊᖃᓕᕐᐸᒃᖢᑎᒡᓗ.  
 
ᐊᐱᕆᓚᐅᖅᓯᒪᒐᒪ ᒥᓂᔅᑕᐅᔪᒥᒃ ᓯᕗᓂᓐᓂ ᐃᒫ ᐊᑭᑐᔫᙱᑎᓪᓗᒍ ᑕᒪᒃᑯᐊ ᐊᖅᑯᑎᒃᓴᐃᑦ ᐱᐅᓂᕐᐹᖑᔪᑦ ᐊᒻᒪᓗ 
ᑕᓰᑦ ᐊᑐᖅᑕᐅᓂᐊᖅᑐᑦ ᓇᖏᐊᕐᓇᕐᓂᖏᓐᓂᒃ ᖃᐅᔨᓴᖅᑕᐅᖃᑦᑕᕆᐊᓖᑦ ᐱᓪᓗᒋᑦ 
ᖃᓄᐃᓕᐅᕈᓐᓇᕋᓱᖕᓂᐊᓂᕋᓚᐅᕐᓯᒪᖕᒪᑦ ᑕᐃᓐᓇ ᑕᑯᓇᖕᓂᐊᓂᕋᕐᓱᓂᓗ ᑕᒪᑐᒥᖓ ᖃᓄᐃᓕᖓᓕᕐᐸᑭᐊ ᑕᒪᓐᓇ 
ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎ: ᖁᔭᓐᓇᒦᒃ, ᐅᖃᖅᑏ. ᑕᐅᕙᒃᑯᐊ ᑐᙵᓱᖁᑦᑎᐊᖅᑲᕗᑦ, ᐅᖃᖅᑏ. 

ᑕᐅᕙᑦᓱᒪ ᒥᒃᓵᓄᑦ ᐅᓂᒃᑳᕐᕕᐅᓚᐊᙱᓐᓇᒪ ᑕᐃᒃᑯᐊ ᓄᓇᓕᖕᓂᑦ ᖃᐅᔨᒪᑦᑎᐊᖅᑐᖓ ᑕᐃᒃᑯᐊ ᑭᕙᓪᓕᕐᒥᑦ 
ᐊᒡᔭᖅᑐᐃᔪᐊᖃᑦᑕᖅᑐᐃᑦ ᑕᐃᑲᓐᖓᓂᑦ ᑰᒡᔪᐋᕋᓗᖏᒦᓐᖔᖅᖢᑎᒃ ᑕᒃᐸᐅᖓ ᑭᕙᓪᓕᕐᒧᑦ ᐊᒡᔭᖅᑐᐃᕙᒃᑐᐃᑦ.. 
 
>>ᐃᓪᓚᖅᑐᑦ 
 
ᐊᖓᔪᖅᑳᖅ ᐸᑎᖅ ᓇᑦᑎ (ᑐᓵᔨᑎᒍᑦ): ᒪᒥᐊᓇᖅ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᑭᓯᐊᓂ 
ᐱᓕᕆᖃᑎᒋᔪᒪᒐᔭᖅᑕᕋ, ᐅᖃᖅᑏ, ᑕᒪᑦᓱᒪᐅᑉ ᒥᒃᓵᓄᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑏ. ᒍᑏ ᐱᓕᕆᖃᑕᐅᓚᖓᓕᕐᒪᑦ ᓴᐱᕈᓐᓃᖅᐳᖓ. 
 
ᐃᓛᒃ ᑕᐃᒃᑯᐊ ᑕᐅᓐᓇᓐᖔᖅᑐᓪᓕ ᒫᓐᓇ ᐊᖏᔪᐋᓗᖕᓂᑦ ᓄᓇᓯᐅᑎᖃᖅᖢᑎᒃ ᐊᖏᔪᐋᓗᓐᓂᓪᓗ ᑲᓕᖦᖢᑎᒃ 
ᑕᖅᑭᓗᒃᑖᓕᕐᒪᑕ ᐅᖓᑖᓄᑦ ᑰᒡᔪᐊᕐᒦᓐᖔᖅᑐᑦ ᑲᖏᖅᖠᓂᕐᒧᖓᐅᔪᑦ, ᐊᕐᕕᐊᒃᑰᖅᖢᑎᒃ ᓂᐅᓯᕙᒃᖢᑎᒃ ᑕᐃᒪᓐᓇ 
ᑲᔪᓯᓇᓱᒃᑑᒐᓗᐊᑦ. ᑭᓯᐊᓂ ᐊᖅᑯᑎᒃᓴᖅᓯᐅᓕᖅᐸᒃᖢᑎᒃ ᐊᐳᑎᑭᓗᐊᒧᓪᓗ ᑕᒪᓐᓇ ᐱᔾᔪᑕᐅᓪᓗᓂ ᐱᓕᖃᑦᑕᕐᒪᑕ 
ᑕᓰᕐᓗ ᖃᐅᔨᓴᐃᓐᓇᕆᐊᖄᓗᒃᖢᑎᒃ ᐅᑭᐅᕌᓘᓪᓗᓂ ᐃᒃᑮᕌᓘᖕᒥᑦ. ᐃᑲᔪᖅᑕᐅᔭᕆᐊᖃᕐᒪᑕ, ᓱᓇᑐᐃᓐᓇᐃᓪᓕ 
ᐊᖅᑯᑎᖃᕆᐊᖃᓕᕌᖓᑕ ᐅᐊᖃᓪᓚᖔ ᓱᓇᐅᓐᖏᑦᑐᕈᓗᐃᑦ ᒐᕙᒪᒃᑯᑦ ᐱᓱᒋᐊᑲᐅᑎᒋᓲᖑᒻᒪᑕ ᓯᕗᓂᖏᑦᑎᒍᑦ 
ᓈᒻᒪᑦᑎᐊᖁᓪᓗᒋᑦ ᐃᓄᐃᑦ.  
 
ᑕᒪᓐᓇ ᐱᔾᔪᑎᒋᓪᓗᒍ ᖃᓄᕐᓕᑭᐊᖅ ᐸᕐᓇᒃᓯᒪᓇᔭᖅᐸ ᑕᒪᑐᒥᖓ ᐅᕝᕙᓗ ᐃᓱᒪᓇᔭᖅᐸᓕ ᒫᓐᓇ ᒥᓂᔅᑑᓕᖅᖢᓂ 
ᑕᒪᑐᒧᖓ ᐅᑭᐅᑲᓪᓛᓘᓂᐊᕐᒪᔅᓱᓕ ᐊᒡᔭᖅᑐᒐᒃᓲᓗᐃᓪᓗ ᐊᒥᓲᓪᓗᑎᒃ.  
 
ᐅᓐᓄᐊᖏᓐᓇᖅ ᐊᖃᒍᐃᓐᓇᖅ RFP-ᑯᓘᓐᓃᑦ ᑕᒪᒃᑯᐊ ᐱᔭᐅᓕᐊᓪᓚᓲᖑᒻᒪᑕ ᑕᐃᒃᑯᓂᖓ ᖃᐅᔨᒪᓛᖑᔪᓂᒃ 
ᓄᓇᓕᖕᓂᑦ ᐱᒋᐊᖅᑎᑦᑎᓗᑎᒃ ᐃᑲᔪᕆᐊᖅᑎᑦᑎᓗᑎᒃ ᓯᕗᓂᖓᓂᑦ ᐃᖏᕐᕋᓂᐊᖅᑐᓂᒃ ᖃᓄᖅ ᐊᖅᑯᑎᒃᓴᓂᒃ 
ᑕᒪᒃᑯᐊ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᑕᒪᒃᑯᓄᖓ ᐅᑭᐅᖅᓯᐅᑎᓄᑦ ᐊᑐᒐᒃᓴᐅᓂᐊᖅᑐᓂᒃ. 
ᖃᓄᐃᓕᐅᕈᑎᒋᔪᓐᓇᕋᔭᖅᐱᐅᒡᓕᑭᐊᖅ ᑕᒪᓐᓇ ᒫᓐᓇᓪᓚᕆᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᓚᕋᓚᒃ. ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᒪᓐᓇ ᑭᐅᓇᓱᒋᐊᖓᑦ ᓇᓗᑦᑎᐊᖅᑕᕋ ᐃᕐᖐᓐᓇᑲᐅᑎᒋ 
ᓴᖅᑭᑦᑏᖁᔨᕙᓗᒃᑑᔭᒻᒪᑦ. ᐊᒻᒪᓗ ᑮᓇᐅᔭᓂᒃ ᓴᖅᑭᑦᑎᒋᐊᖃᕌᖓᑕ, ᐅᖃᖅᑏ, ᑖᒃᑯᐊ ᑭᓯᐊᓂ 
ᒪᓕᒐᓕᐅᖅᑎᐅᖃᑎᓕᒫᕗᑦ ᐊᖏᓚᐅᖅᑎᓪᓗᒋ ᐱᓕᕆᔪᓐᓇᖃᑦᑕᕋᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑏ. ᑕᐃᓐᓇᖃᐃ ᐊᐱᕆᓂᐊᕐᓂᕋᖅᑲᐅᔪᖅ ᐊᐱᕆᖅᑳᕈᓂ ᑭᐅᓇᔭᖅᑯᖅᑑᒐᓗᐊᖅ 
ᐊᔪᓐᖏᓛᖑᒻᒪᑦ. ᑭᓯᐊᓂ ᑕᐃᒪ ᑕᐃᒃᑯᐊ ᒫᓐᓇᐅᓕᖅᑐᖅ 42 ᒪᐃᐅᓪᔅ-ᖑᓕᖅᐸᓪᓕᐊᒻᒪᑕ ᑲᖏᕐᖠᓂᕐᒥᑦ ᑕᐅᓇᓂ 
ᑎᑭᕋᕐᔪᐊᑉ ᓇᒫᓂᑦ.  

ᓇᑉᐸᕉᑎᕐᓚᓕᓵᕐᒪᑕ ᖃᒪᓂᑦᑐᐊᒧᑦ, ᑕᒪᓐᓇ ᐱᔾᔪᑎᒋᓪᓗᒍ ᑕᐃᒃᑯᐊ ᑮᓇᐅᔭᖃᖅᑎᔾᔪᑕᐅᓚᐅᓲᖑᔪᑦ ᒐᕙᒪᒃᑯᓐᓄᑦ 
ᒥᓂᔅᑑᑉ ᐃᓛᒃ ᐱᔪᓐᓇᐅᑎᖃᕐᕕᒋᔭᖏᑦ ᐱᓕᕆᑲᐃᓐᓇᖅᑐᒃᓴᑐᐃᓐᓇᒧᑦ ᒥᑦᑕᕐᕕᓐᓂᓘᓐᓃᑦ ᑕᒪᒃᑯᐊ ᓴᖅᑭᓲᑦ. 
ᐃᓛᒃ ᐱᒋᐊᑲᐅᑎᒋᔭᕆᐊᓕᑦ ᐃᑲᔪᕐᓂᖃᑲᐅᑎᒋᔭᕆᐊᖃᓕᕌᖓᒥᒃ ᒐᕙᒪᒃᑯᓐ ᑕᒪᐃᓐᓇᐃᑦᑑᒐᓗᐊᕐᒪᑕ. ᑕᕝᕘᓇᖃᐃ 
ᖃᓄᑭᐊᖅ ᑳᓐᑐᕌᒃᓵᓘᓗᓂ ᐱᔾᔮᖏᒻᒪᑦ ᐊᖏᔪᐋᓘᓗᓂ ᑖᒃᑯᐊ ᒥᓂᔅᑑᖃᑎᓂ ᑕᑯᓇᓪᓗᓂᒋᑦ ᑲᒪᔨᐅᒐᓚᒃᑐᐃᑦ 
ᐃᒻᒪᖄ ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᔨᒃᑯᓘᓐᓃᑦ.  
 
ᑕᒪᒃᑯᐊ ᐱᔾᔪᑎᒋᓪᓗᒋᑦ ᑕᐃᒃᑯᐋᓘᓐᓃᑦ ᑲᒻᐸᓂᕐᔪᐊᖅᑕᖃᕐᓂᖅᐹᑦ ᐊᐱᖅᓱᕐᓗᒋᑦ ᐃᑲᔪᕋᔭᕐᓂᖏᓐᓄᑦ 
ᐃᑲᔫᓯᕋᔭᕐᓂᖏᓐᓄᑦ ᑕᒪᑐᒥᖓ. ᑕᒪᑐᒥᖓ ᐊᔾᔨᒌᖏᑦᑐᓂᒃᑯᐊ ᒫᓐᓇ ᐱᓕᕆᐊᖑᔪᒻᒪᕆᐋᓘᖕᒪᑕ ᑭᕙᓪᓕᕐᒥᑦ 
ᐅᔭᕋᒃᑕᕆᐊᓪᓗ ᐊᒻᒪᓗ ᕿᓂᖅᑏᑦ. ᑕᐃᒃᑯᐊᓗ barge-ᓕᐊᓘᑉ ᐅᓯᐋᓘᒋᓚᐅᖅᑕᖏᑦ ᐊᒡᔭᖅᑕᐅᔭᕆᐊᓖᑦ. 
ᑕᒪᒃᑯᐋᒐᓛᓘᒻᒪᑕ ᐃᒪᖄ ᑕᐃᒃᑯᐊ ᐅᖃᖃᑎᒋᔪᓐᓇᖅᐱᒋᖅᑲᐃ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᐅᔭᕋᒃᑕᕆᐊᓄᑦ ᐱᓕᕆᓂᐊᖅᑐᐃᑦ 
ᐅᔭᕋᕐᓂᐊᕐᕕᖑᓕᖅᐸᓪᓕᐊᔪᐃᑦ, ᓇᖕᒥᓂᖅ ᐃᒻᒥᓂᒃ ᐱᓕᕆᐊᕆᒋᐊᖃᕐᒪᔾᔪᒃ ᖃᓄᖅ ᓄᓇᓕᖕᓄᑦ 
ᐊᒡᔭᖅᓯᔪᒃᓴᖅᑕᖃᕌᖓᑦ ᑖᒃᑯᐊ ᐅᔭᕋᓐᓂᐊᖅᑏᑦ ᑕᒪᔅᓱᒥᖓ ᑲᒪᒋᐊᖃᓲᖑᒻᒪᑕ. ᐅᕙᒍᓪᓕ ᒐᕙᒪᐅᔪᒍᑦ ᑕᒪᒃᑯᓄᖓ 
ᓄᓇᓕᖕᓂᑦ ᓱᓇᓂᒃ ᐱᔭᕆᐊᖃᕐᒪᒑᑕ ᑲᒪᒋᓪᓗᐊᑕᕋᑦᑎᒍᑦ ᑭᓯᐊᓂ ᑕᐃᒃᑯᐊ ᐅᖃᓪᓚᖃᑎᒋᔪᓐᓇᕈᑦᑎᒍᑦ 
ᐅᖃᓪᓚᖃᑎᒋᒋᐊᓪᓚᑐᐃᓐᓇᕈᓐᓇᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᑲᑎᒪᔾᔪᑎᔅᓴᑦᑕ 6-ᒋᔭᖓᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑏ 
ᑲᖏᖅᓯᓂᐅᑉ ᐅᐊᖕᓇᖓᓄᑦ, ᒥᔅᑕ ᑰᓕ. 
 
ᐊᐱᖅᑯᑦ 453 - 2(4): ᐅᓇᑕᖅᑐᒃᓴᒃᑯᑦ ᐊᐅᓚᑕᖏᑦ ᐸᕐᓇᒃᓯᒪᔪᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᑖᓐᓇ ᖃᓂᕐᕋᖅᑎᒧᑦ, ᓯᕗᓕᖅᑎ.  
 
ᑖᓐᓇ ᓯᕗᓕᖅᑎ ᑐᑭᓯᐅᒪᖕᒪᑦ ᑕᒪᒃᑯᐊ ᐅᓇᑕᖅᑐᒃᓴᑦ ᐊᐅᓚᑦᑎᒻᒪᑕ ᐊᒥᓱᒐᓚᖕᓂᑦ. ᐊᑐᕆᐊᖃᓕᕐᓂᖅᐸᑕ 
ᑕᐃᒃᑯᐊ ᑎᖕᒥᓲᓄᑦ ᖃᑕᔫᓄᓪᓗ ᑕᒫᓂ ᓄᓇᕘᒥᑦ ᐋᖅᑭᒃᓯᒪᔪᖃᕐᒪᑕ ᐊᒥᓱᒐᓚᖕᓂᑦ ᑕᒫᓂᓗ ᐃᖃᓗᖕᓂᑦ 
ᑲᖏᕐᖠᓂᕐᒥᓪᓗ. 
 
ᑕᐃᒪ ᑕᒪᓐᓇ ᑲᓇᑕᒥ ᐅᖃᐅᓯᐅᖃᑦᑕᐸᓪᓕᐊᒻᒪᑦ Arctic Sovereignty ᑲᓇᑕ ᖃᓄᖅ ᓄᓇᖁᑎᖓ 
ᖃᓄᐃᒻᒪᖔᑦ ᑲᓇᑕᒥ, ᑖᒃᑯᐊ ᐊᑐᐃᓐᓇᐅᑦᑎᐊᕆᐊᖃᑦᑑᔮᕐᒪᑕ ᑕᐃᒃᑯᐊ ᖃᖓᑕᓲᓄᑦ ᒥᑦᑕᕐᕖᓪᓗ ᑕᒪᒃᑯᐊ 
ᐊᑐᖅᑕᐅᖃᑦᑕᖅᑐᑦ.  
 
ᑭᓯᐊᓂ ᑲᖏᕐᖠᓂᕐᒥ ᑕᐃᑲᓂ ᐅᖃᐅᓯᐅᕈᔪᐃᓐᓇᓕᕐᒪᓐ ᑕᐃᒃᑯᐊ ᖃᖓᑕᔫᓄᑦ ᑕᐃᒃᑯᐊ ᐃᓂᐊᓗᐃᑦ 
ᐊᑐᖅᑕᐅᒻᒪᕆᓕᕐᒪᑕ ᐊᐅᒃᓰᕕᐅᓪᓗᑎᒃ ᐊᒻᒪ ᑕᐃᒃᑯᐊ ᐅᒥᐊᕐᔪᐊᑦ ᑎᑭᑎᓪᓗᒍ ᐅᑭᐊᒃᓵᖅ ᓯᒃᑯᔾᔮᓘᓚᐅᖅᑐᖅ 
ᑕᐃᒃᑯᐊ ᐱᖁᑎᐅᓗᖏᑦ, ᐃᓗᐊᓃᑦᑐᐊᓘᓕᕐᒪᑕ Private companies, ᐅᔭᕋᑦᑕᕆᐊᓪᓗ. ᑕᒪᓐᓇ ᐱᑦᔪᑎᒋᓪᓗᒍ 
ᑕᐃᒃᑯᐊ ᑎᓕᔭᐅᓯᒪᖅᑰᖏᒻᒪᑕ Military-ᑯᓐᓄᑦ, National Defence-ᑯᓐᓄᑦ ᐊᑐᖅᑕᐅᖁᔭᐅᓪᓗᑎᒃ. 
ᓯᕗᓕᖅᑎᖃᐃ ᓇᓗᓇᐃᕈᓐᓇᖅᐳᖅ ᐱᓕᕆᖃᑎᖃᒻᒪᖔᑦᓯ ᐅᕝᕙ ᑐᓴᐅᒪᑎᑕᐅᖃᑦᑕᕐᒪᖔᑦᓯ ᑕᒪᒃᑯᐊ 
ᐊᐅᓚᑕᐅᑦᑎᐊᕐᕆᐊᖃᕐᓂᖏᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᖁᑦᑎᓂᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᖅ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᓐᖏᑦᑐᖓ ᖃᓄᖅ ᑖᒃᑯᐊ ᐱᐅᓯᖃᒻᒪᖔᑕ ᑭᓯᐊᓂ 
ᐊᑐᖃᑦᑕᕈᒪᓚᐅᖅᓯᒪᒻᒥᒐᑦᑎᒍ ᑕᒪᒃᑯᐊ ᐅᓇᓕᕐᓄᑦ ᐱᒋᔭᐅᔪᑦ ᑭᓯᐊᓂ ᐱᑐᐃᓐᓇᐅᓐᖏᑦᑐᖅᐹᓘᓚᐅᖅᓯᒪᒻᒪᑕ 
ᐃᔨᒋᓚᐅᖅᓯᒪᒐᓗᐊᕋᑦᑎᒍᑦ ᑖᒃᑯᐊ ᑲᖏᕐᖠᓂᕐᒥ ᐊᑐᕈᓐᓇᕐᒪᖔᑦᑎᒍ ᑕᐃᒃᓱᒧᖓ ᓯᓚᑦᑐᖅᓴᕐᕕᑯᓐᓄᑦ. ᐃᒫᒃ 
ᑖᒃᑯᓄᖓ ᐃᓕᓐᓂᐊᖅᑎᒍᒪᔭᑦᑎᓐᓄᑦ ᓴᓇᔪᓕᕆᓂᕐᒧᑦ ᐊᑐᕈᓐᓇᕐᒪᖔᑦᑎᒍ, ᑭᓯᐊᓂ ᐅᖃᐅᔾᔪᖅᑕᐅᓚᐅᖅᓯᒪᒐᑦᑕ 
ᑖᒃᑯᓄᖓ ᐅᓇᓕᒃᑯᓐᓄᑦ ᐊᑐᖅᑕᐅᒋᐊᖃᓕᕐᓂᖅᑲᑕᒎᑦ ᑐᐊᕕᕐᓇᑐᒃᑯᑦ ᐅᓇᓕᒃᑯᓐᓄᑦ ᐊᓂᓵᕆᐊᖃᕋᔭᕋᑦᑕ 
ᐊᑐᐃᓐᓇᐅᓗᑕᓗ, ᓇᒻᒥᓂᕐᓗ ᐊᑭᓕᖅᓱᐃᓗᑕ ᑖᒃᑯᐊ ᓴᓇᒋᐊᖅᑕᐅᑲᓐᓂᕆᐊᖃᕐᓂᖅᑲᑕ. ᑕᒪᓐᓇ 
ᐱᑐᐃᓐᓇᐅᓐᖏᓪᓚᕆᓚᐅᖅᓯᒪᒻᒪᑦ ᐊᑐᕈᒪᓂᐊᕐᓗᒋᑦ ᑖᒃᑯᐊ.  



ᓇᒡᒐᔾᔭᐅ, ᒫᑦᓯ 3, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᑐᖅᑕᐅᓂᕋᑦᑕᐃᑦ ᑖᒃᑯᓄᖓ ᓇᒻᒥᓂᓕᓐᓄᑦ, ᖃᐅᔨᒪᓐᖏᑦᑐᖓ ᑭᓯᐊᓂ ᓇᓗᓇᓐᖏᑦᑐᖅ ᑖᒃᑯᐊ ᐅᓇᓕᒃᑯᑦ 
ᐊᐱᕆᔭᐅᓚᐅᖅᑐᑎᒃ ᑭᓯᐊᓂ ᑕᐃᒫᒃ ᐊᑐᕈᓐᓇᓲᖑᒻᒪᑕ. ᖃᐅᔨᒋᐊᒃᑲᓐᓂᕈᓐᓇᖅᑐᖓ ᖃᓄᐃᓕᖓᒻᒪᖔᑕ ᑭᓯᐊᓂ 
ᐊᐅᓚᓐᖏᓇᑦᑎᒍ ᐃᓱᒪᔅᓲᑎᒋᓐᖏᑦᑎᐊᖅᑐᑎᒍ ᑖᒃᑯᓇᓐᖓᑦ ᒐᕙᒪᑐᖃᒃᑯᓐᓂᑦ ᐊᐅᓚᑕᐅᒻᒪᑕ. ᑖᓐᓇ 
ᓇᓗᓇᐃᑦᑕᐅᑎᒋᔪᒪᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑏ. ᓯᕗᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᖢᒍ ᑖᓐᓇ ᓯᕗᓕᖅᑎ. ᑕᐃᒪᐃᑦᑑᔮᖃᑦᑕᕐᒪᓂᓐᓇ ᑕᐃᒃᑯᐊ 
ᐊᑐᖅᑕᐅᒍᒪᑎᓪᓗᒋᑦ ᐱᔭᕆᐊᑐᔪᓪᓚᕇᑦ, ᑭᓯᐊᓂ ᑕᐃᒃᑯᐊ ᐱᖁᑎᐊᓗᐃᑦ ᑕᐃᑲᓂ 
ᐊᔾᔨᓕᐅᖅᑕᐅᖃᑦᑕᓕᖅᖢᑎᓪᓗ ᑕᐃᒪᐃᒻᒪᑕ.  
 
ᓯᕗᓕᖅᑎᖃᐃ ᐅᕗᖓ ᑖᒃᑯᐊ National Defence-ᑯᑦ ᐃᓕᓐᓄᑦ ᐅᖃᖅᓯᒪᒐᓚᓐᖏᓚᑦ ᑕᒪᒃᑯᐊ Contractor-
ᖃᕐᒪᑕ ᖃᐅᔨᓴᖅᑎᐅᔪᓂᒃ ᑕᐃᒃᑯᐊ ᐊᐅᓚᑦᑎᑦᑎᐊᕋᓗᐊᕐᒪᖔᑕᖃᐃ ᐃᓕᓐᓂᒃ ᓯᕗᓕᖅᑎᒧᑦ ᐅᓂᒃᑳᖅᓯᒪᓐᖏᓚᑦ 
ᑕᐃᒃᑯᐊ National Defence-ᑯᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᖁᑦᑎᓂᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊᖏᓛᒃ ᖃᐅᔨᒪᑎᑕᐅᓯᒪᓐᖏᑦᑐᖓ ᑭᓯᐊᓂ ᑕᐃᓐᓇ 
ᐊᖏᔪᖅᑳᖓᑦ ᐅᑭᐅᑦᑕᖅᑐᒥ, General ᐅᐊᐃᑦᑯᕌᔅ, ᖃᐅᑉᐸᑦ ᑲᑎᖃᑎᒋᓛᕐᒥᒐᒃᑯ. ᐊᐱᕆᔪᓐᓇᓛᖅᑕᕋ 
ᖃᓄᐃᓕᖓᒻᒪᖔᑕ. ᑭᓯᐊᓂ ᐅᓇᓕᒃᑯᓐᓄᑦ ᓇᒻᒥᓂᕆᔭᐅᒻᒪᑕ ᐊᐅᓚᓐᖏᓇᑦᑎᒍ ᑭᓯᐊᓂ ᖃᓄᐃᓕᖓᓕᕐᒪᖔᑕ 
ᖃᐅᔨᒪᒐᓗᐊᕐᒪᖔᑕ ᐃᖅᑯᓪᓕᐅᑎᒋᔪᓐᓇᓛᖅᑕᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ: ᖁᔭᓐᓇᒦᒃ. ᐅᓇ ᖃᓪᓗᓈᑎᑑᕈᒪᓪᓗᒍ ᑕᐃᒃᑯᐊ ᑕᐃᑲᓂ ᑲᖏᕐᖠᓂᕐᒥ ᐃᒪᐃᓕᐅᓕᕐᒪᑕ, ᖃᓪᓗᓈᑎᑐᑦ 
ᐅᖃᖅᑕᕋ. ᑕᐃᓐᓇᒎᖅ (ᑐᓵᔨᑎᒍᑦ) ᓴᐳᒻᒥᐅᑎᔅᓯᒪᓐᖏᑎᐊᕐᖓ ᑲᓇᑕᒥᐅᑕᓂᒃ ᑕᐃᒪᐃᑦᑑᒪᓪᓗ ᑖᓐᓇ ᓯᕗᓕᖅᑎ 
ᕿᒥᕐᕈᓇᑦᑎᐊᕆᐊᓕᒃ ᐊᒻᒪᓗ ᑕᒪᑐᒥᖓ ᓂᓪᓕᐅᑎᖃᓪᓗᓂ. ᑕᐃᒪᓐᓇ ᐊᖏᔪᖅᑳᔾᔪᐊᖑᓂᕋᖅᑲᐅᔭᖓ 
ᑲᑎᒪᖃᑎᒋᓕᕈᓂᐅᒃ ᓂᓪᓕᐅᑎᒋᓂᐊᖅᐹᑐᖅ ᑕᐃᒃᓱᒧᖓ ᐊᖏᔪᖅᑳᒥᓄᑦ.  
 
ᑖᓐᓇ ᓯᕗᓕᖅᑎ ᐊᐱᕆᔪᒪᒻᒥᔭᕋ: ᑕᐃᒃᑯᐊ ᐅᓇᑕᖅᑐᔅᓴᐃᑦ ᑳᑦᑐᓛᓴᓂᒃ ᓴᖅᑮᑲᓐᓂᕐᓗᑎᒃ ᑕᐃᓐᓇ ᑲᖏᕐᖠᓂᕐᒥ 
ᐅᓇᑕᖅᑐᓴᒃᑯᕕᒃ ᐅᐊᑦᑎᔨᖃᕐᓂᐊᕐᒪᑦ ᑕᐃᓐᓇ ᐊᑐᖅᑕᐅᑎᐊᖅᑰᕈᓐᓃᕐᒪᑦ ᒫᓐᓇ ᑳᓐᑐᕌᖃᖅᑐᓄᑦ, ᑕᒪᓐᓇᖃᐃ 
ᑕᐃᒃᓱᒧᖓ ᐊᖏᔪᖅᑳᕆᔭᐅᔪᒧᑦ ᓂᓪᓕᐅᑎᒋᔪᓐᓇᕐᓂᐊᕆᕚ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᖁᑦᑎᓂᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᒃᑯᐊᖏᓛᒃ ᖃᐅᔨᒪᖏᑦᑎᐊᕋᒃᑭᑦ ᐊᐅᓚᓐᓇᒋᑦ ᑭᓯᐊᓂ 
ᐅᖃᐅᑎᓛᖅᑲᕋ ᑕᕝᕙᓂ ᑲᑎᒪᕕᑦᑎᓐᓂ ᐅᖃᐅᓯᐅᓚᐅᕐᖓᑕ ᐊᒻᒪᓗ ᖃᐅᔨᒋᐊᒃᑲᓐᓂᖁᓗᒋᑦ. ᑭᓯᐊᓂ 
ᐊᐅᓚᓐᖏᓇᑦᑎᒍ ᐃᖅᑯᓪᓕᐅᑎᒋᓛᖅᑲᕋ ᐊᒻᒪᓗ ᖃᐅᔨᓴᖅᑕᐅᒃᑲᓐᓂᖁᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᒻᒥᐅᓄᑦ ᒪᓕᒐᓕᐅᖅᑎ, ᐋᕆᐊᒃ. 



ᓇᒡᒐᔾᔭᐅ, ᒫᑦᓯ 3, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3194 

 
ᐊᐱᖅᑯᑦ 454 - 2(4): ᑐᓴᒐᒃᓴᖅ ᐃᖃᓗᓐᓂ ᐊᓄᓪᓚᒃᓰᕕᒻᒦᑦᑐᑦ ᒥᒃᓵᓄᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᑦᑕᐅᖅ ᖁᔭᓐᓇᒦᒃ, ᒥᔅᑕ ᐊᓚᕋᓚᒃ, ᓄᓕᐊᓐᓂᒃ ᐃᓕᓴᖅᓯᖃᐅᒻᒪᑦ. ᑖᓐᓇ 
ᐊᐱᕆᔪᒪᔭᕋ ᒫᓐᓇ ᑭᓱᒧᒃᑭᐊᖅ ᐱᖁᔭᓕᕆᔨᓄᑦ ᒥᓂᔅᑕᐅᔪᖅ, ᐃᖅᑲᑦᑐᐃᕕᒃᑯᓐᓄᑦ.  
 
ᑕᐃᒪ ᐊᐱᕆᓚᐅᖅᓯᒪᒐᓗᐊᕐᒥᒐᒪ ᑖᒃᓱᒥᖓ ᐱᓕᕆᐊᕆᖑᓂᐊᕐᓂᕋᖅᑕᐅᓚᐅᖅᓯᒪᒐᓗᐊᖅᑐᓂᒃ ᑭᓯᐊᓂ 
ᐊᐱᕆᒃᑲᓐᓂᖁᔭᐅᓕᓚᐅᕐᒥᒐᒪ ᑕᒪᒃᑯᐊ ᐱᕋᔭᔅᓯᒪᓂᕋᖅᑕᐅᔪᑦ ᐃᖅᑲᑐᖅᑕᐅᔭᕆᐊᓖᑦ ᐃᓛᓐᓂᒃ ᑕᒪᐅᖓᖃᑦᑕᕐᒪᑕ 
ᐃᖃᓗᓐᓄᑦ. 
 
ᑕᒪᐅᖓᖅᑎᑕᐅᕙᒻᒪᑕᐃᓛᒃ ᑭᓯᐊᓂ ᑕᒪᐅᓐᖓᕌᖓᒥᒃ ᐃᓂᒃᓴᖃᕈᓐᓃᖃᑦᑕᕐᒪᑕ ᐊᒻᒪᓗᒃᑕᐅᖅ ᐊᖏᔪᖅᑳᖏᓐᓂᒃ 
ᐊᒃᓱᕉᑎᒋᔭᐅᓪᓗᑎᒃ ᐊᒻᒪᑦᑕᐅᖅ ᑕᒫᓃᓕᕌᖓᑕ ᐊᒃᓱᕉᑎᒋᔭᐅᒃᑲᓐᓂᓕᕆᓪᓗᑎᒃ ᐃᓂᒃᓴᖃᖏᓐᓂᖏᓐᓄᑦ 
ᐊᒻᒪᓗᒃᑕᐅᖅ ᐃᖅᑲᑐᖅᑕᐅᒻᒪᕆᓚᐅᓐᓇᑎᒃ. ᑕᐃᒃᑯᐊ ᐱᓕᕆᐊᕆᓂᐊᕐᓂᕋᔪᔭᖏᑦ ᑕᒪᒃᑯᐊ ᑲᒪᒋᒋᐊᕐᓗᓂᒋᑦ 
ᐱᓕᕆᐊᕈᕙᓪᓕᐊᓯᒪᓕᖅᐹᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᒃ. ᖁᑦᑎᓂᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᐃᓛᒃ ᐊᐱᖅᑯᑎᖓ ᐊᐳᕈᑎᒋᓯᒪᑦᑎᐊᖅᑕᕗᑦ ᐅᓪᓗᒥᒧᑦ. 
ᑕᒪᒃᑯᐊ ᐃᖅᑲᑦᑐᐃᔩᑦ ᓇᒻᒥᓂᖅ ᐊᐅᓚᑦᑐᑎᒃ, ᐊᐅᓚᓐᓇᑎᒍ. ᑕᐃᒫ ᐋᖅᑭᒃᓱᐃᕙᒻᒪᑕ ᑖᒃᑯᐊ ᐃᓚᖓᒍᑦ 
ᐊᐅᓚᓐᓇᑎᒍᑦᑕᐅᖅ ᓴᐳᒻᒥᔩᑦ defence lawyers. ᐃᓚᒋᔭᐅᕙᑦᑐᑎᒃ ᐊᒻᒪᓗ ᑖᒃᑯᐊ prosecutors ᑕᒪᒃᑯᓂᖓ 
ᑐᑭᒧᐊᑦᑎᑦᑎᔨᐅᕙᑦᑐᑦ ᒪᓕᒐᕐᓂᒃ ᒐᕙᒪᑐᖃᒃᑯᓐᓄᑦ ᐊᐅᓚᑕᐅᓪᓗᑎᒃ.  
 
ᑕᐃᒫ ᐊᑯᓐᓂᖓᓃᑦᑎᐊᑦᑐᑕ ᓱᕕᖃᓗᐊᕐᕋᑕ ᑖᒃᓱᒧᖓ ᐊᐳᕈᑎᒋᖃᑦᑕᖅᓯᒪᔭᕗᑦ. ᑖᒃᑯᐊ defence Lawyers 
ᐃᓚᖓᒍᑦ ᐅᖃᐅᑎᒋᐊᒐᓛᒍᓐᓇᖅᑕᕋᓗᐊᕐᕗᑦ ᑭᓯᐊᓂ ᑖᒃᑯᐊ ᐃᖅᑲᑦᑐᐃᔩᑦ ᓇᒻᒥᓂᖅ ᐊᐅᓚᑦᑐᑎᒃ.  
 
ᑖᒃᑯᓂᖓ ᐋᖅᑭᒃᓱᐃᓲᖑᓪᓗᑎᒃ ᑕᕝᕘᓇ ᑕᕝᕙ ᐱᕕᖃᓗᐊᓐᓇᖏ ᐊᑲᐅᖏᑎᐊᖅᓯᒪᔪᖅ. ᑕᒪᑐᒥᖓ ᑲᒪᓇᓱᒃᑐᓂ 
ᐃᓚᖓᒍᑦ ᑲᒪᒋᒐᓛᔅᓯᒪᔭᕋᓗᐊᕗᑦ ᑖᓐᓇ ᒪᓕᒐᖅ ᐊᑐᓕᕋᑖᓚᐅᖅᑐᖅ ᑕᒪᒃᑯᓄᖓ ᐋᓐᓂᖅᑎᕆᖃᑦᑕᖅᑐᓄᑦ. 
ᑖᓐᓇ ᑕᕝᕘᓇ ᐱᕕᖃᒐᓛᒃᑲᑦᑕ ᑲᒪᒋᓇᓱᒃᑲᓐᓂᓚᐅᖅᑕᕋᓗᐊᕐᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. ᐄ, ᐃᓛᒃ ᑕᒪᒃᑯᐊ ᓇᓪᓕᓐᓇᖃᑦᑕᕐᒪᑕ ᑕᐃᒫ 
ᐃᓂᒃᓴᖃᕈᓐᓃᖅᑐᑎᒃ ᐊᖅᑯᒻᒥ ᐱᓱᕋᔭᑐᐃᓐᓇᓕᖅᑎᓪᓗᒋᑦ ᑕᒪᐅᖓᖅᑎᑕᐅᓯᒪᔪᑦ. ᑕᐃᒪ 
ᐊᐅᓚᑦᑎᔨᔅᓴᖃᓕᓐᖏᓐᓂᖏᓐᓂ ᑕᒪᒃᑯᐊ ᓄᓇᖏᓐᓂᒃ ᐊᐅᓚᖅᑎᑕᐅᖏᓪᓗᑎᒃ ᓄᓇᓕᖏᓐᓂ 
ᑲᒪᒋᔭᐅᖃᑦᑕᑲᐃᓐᓇᕈᓐᓇᖅᐹᑦ ᐊᐅᓚᑦᑎᔨᔅᓴᖃᓕᓐᖏᓐᓂᖏᓐᓂ ᑕᒫᓂ ᐅᐸᑦᑕᐅᖃᑦᑕᖅᑐᒥ, ᓲᕐᓗ ᐃᖃᓗᓐᓂ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐋᕆᐊᒃ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᔭᒃᑯᑦ ᑕᒪᒃᑯᐊ ᕿᓂᕋᓱᓲᑦ. ᐊᑐᐃᓐᓇᖃᕋᐃᒻᒪᑕ 
ᓇᓕᐊᓐᓂᑐᐃᓐᓇᖅ ᐃᓚᒥᓂᒃ ᓇᒦᕝᕕᔅᓴᖃᕐᓂᐊᕐᒪᖔᑕ ᖃᐅᔨᓴᖅᑕᐅᓪᓗᑎᒃ ᑕᒪᒃᑯᐊ ᐱᓇᓱᓲᖑᒐᓗᐊᑦ. ᑕᒪᒃᑯᐊ 
ᐅᓄᕐᓂᖅᓴᐃᑦ ᐃᑲᔪᖅᑕᐅᔪᓐᓇᓲᖑᒐᓗᐊᑦ ᑕᐃᒫ ᑕᒪᒃᑯᐊ ᐅᑕᖅᑭᔪᑦ. ᑎᒍᔭᐅᖅᑲᖏᖔᕐᓗᑎᒃ ᓇᓂᓯᔪᓐᓇᖅᑲᑕ 
ᐃᓚᖏᓐᓂᒃ ᓇᔪᖅᕕᔅᓴᕆᓂᐊᖅᑕᖏᑕ ᑕᐃᒪᐃᒐᓱᓲᖑᒐᓗᐊᑦ ᐅᓄᕐᓂᖅᓴᓂᒃ ᑭᓯᐊᓂ ᐃᓛᓐᓂᒃᑯᑦ 
ᐊᔪᓐᓇᑐᖅᓯᐅᑲᐃᓐᓇᐸᒻᒪᑕ ᑕᒪᒃᑯᐊ ᕿᓂᕋᓱᒃᑲᓗᐊᖅᑐᑎᒃ ᖃᐅᔨᒪᔭᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐋᕆᐊᒃ. 
 
ᐋᕆᐊᒃ: ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᒃ ᑕᐃᒪᓕ ᑕᐃᒪᐃᖃᑦᑕᕋᓗᐊᖅᑎᓪᓗᒋᑦ ᐃᓚᖏᑦ 
ᐊᑕᖏᑦᑎᐊᒻᒪᕆᓪᓗᑎᒃ ᐃᓂᒃᓴᖃᑦᑎᐊᖅᑎᑕᐅᑲᓐᓂᕆᐊᕈᓐᓇᖅᐸᑦ ᐃᓚᐃᓐᓇᖏᐅᖏᑦᑐᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐋᕆᐊᒃ. ᖁᑦᑎᓂᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᐃᒪᐃᒍᓐᓇᕐᓂᕈᑦᑕ ᑕᐃᒪᐃᒃᓯᒪᓕᕋᔭᕋᓗᐊᖅᑐᒍᑦ 
ᑭᓯᐊᓂ ᐅᖃᖅᑲᐅᒐᒪᐃᓛᒃ ᐊᐅᓚᑕᐃᓐᓇᕆᓐᓇᒋᑦ ᑕᒪᒃᑯᐊ ᐊᑯᓐᓂᖓᓃᓐᓂᕗᑦᑕᐅᖅ ᐊᑲᐅᖏᓕᐅᕈᑕᐅᕙᑦᑐᖅ 
ᓇᓗᓇᖅᐸᖏᑦᑎᐊᕐᖓᑦ. ᑕᐃᒫᒃ ᕿᓂᒃᑲᓐᓂᕋᓱᑦᑐᒍᑦ ᐃᒫᒃ ᐊᓄᓪᓚᒃᓰᕕᒻᒥ ᒪᑐᐃᖅᓯᕙᓪᓕᐊᓇᓱᓛᖅᑐᑕ 
ᑲᖏᕐᖠᓂᕐᒥᑦ ᐃᓂᑖᒃᑲᓂᐊᕐᓂᐊᖅᑐᑕ ᑕᐃᒃᑰᓇ ᐊᒻᒪᓗ ᐅᖃᖅᐸᒪᐅᕋᒪ ᓄᓇᓕᕋᓛᓂᑦ ᑕᑯᒃᑲᓐᓂᕈᒪᑦᑎᐊᖅᑐᒍᑦ 
ᑕᒪᒃᑯᓄᖓ ᑎᒍᔭᐅᖃᑦᑕᖅᑐᓄᑦ ᓇᔪᕋᒃᓴᐅᓂᐊᖅᑐᓂᑦ ᑕᒪᒃᑯᐊ ᑕᕝ-ᕙ ᐊᑐᐃᓐᓇᕈᖅᐸᓪᓕᐊᑎᓪᓗᒋᑦ ᑕᒪᒃᑯᐊ 
ᓇᔪᖅᑕᐅᒐᐅᓂᐊᖅᑐᑦ ᐅᐸᒐᐃᑦ ᐅᓄᕐᓂᖅᓴᐅᓕᕋᐃᒻᒪᑕ ᐱᒡᒐᓇᖏᓕᐅᕈᑕᐅᒃᑲᓂᕐᐸᒻᒪᑕ ᑕᒪᒃᑯᓄᖓ 
ᑲᒪᒋᐊᖃᖅᐸᑦᑐᓄᑦ ᑎᒍᔭᐅᑲᐃᓐᓇᕆᐊᖃᖅᐸᑦᑐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒥᓂᔅᑕ. ᐊᐱᖅᓲᑎᖃᖏᑦᑐᖓ ᑕᒪᒃᑯᓂᖓ ᑎᒍᔭᐅᓯᒪᔪᓂᑦ 
ᐸᓯᔭᒃᓴᐅᓂᕋᖅᑕᐅᓯᒪᔪᓂᐅᖏᑦᑐᖅ. ᐃᖅᑲᖅᑐᒐᒃᓴᑐᐃᓐᓇᕐᓂᑦ ᑕᒫᓂ ᓄᓇᒋᖏᑕᖏᓐᓅᖅᑎᑕᐅᓯᒪᔪᓂᑦ. 
ᐊᒻᒪᑦᑕᐅᖅ ᑕᒫᓂ ᐊᐅᓪᓚᖅᑎᑕᐅᓯᒪᑎᓪᓗᒋᑦ ᓄᓇᒋᖏᑕᖏᓐᓂ ᐃᓅᔾᔪᑎᖃᕆᐊᖃᖅᑐᑎᓪᓘᒻᒪᑕ ᐊᒻᑦᑕᐅᖅ 
ᑖᒃᑯᐊ ᑐᔪᕐᒥᕕᒋᔭᐅᑎᑕᐅᔪᑦ ᓂᕿᖃᕆᐊᖃᖅᐸᑭᓪᓗᑎᓪᓗ ᑕᒪᒃᑯᐊ ᑕᕝᕙᓂ ᑐᔪᕐᒥᔾᔪᑎᖏᑦ ᐅᕝᕙᓘᓐᓃᑦ 
ᓂᕿᖃᐅᑎᖏᓐᓂ ᐊᑭᓕᖅᑕᐅᕙᑉᐹᑦ ᑐᔪᕐᒥᕕᒋᔭᖏᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐋᕆᐊᒃ. ᖁᑦᑎᓂᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᓄᑭᐊᖅ ᖃᑦᑎᐊᑎᕐᓗᒍᑭᐊᖅ ᐅᓂᒃᑳᕆᒍᒃᑯ. ᐃᖅᑲᖅᑐᐃᔩᑦ 
ᐋᖅᑭᒃᓱᐃᕙᑦᑐᑦ ᑕᒪᒃᑯᓂᖓ ᐊᐅᓚᓐᓇᒋᑦ ᑖᒃᑯᐊ prosecutors, ᑕᐃᒪᐃᓕᖓᖁᔨᕙᑦᑐᑦ ᒐᕙᒪᑐᖃᒃᑯᓐᓄᑦ 
ᐊᐅᓚᑕᐅᓪᓗᑎᑦ, ᑖᒃᑯᐊᓗ defence lawyers ᓇᒻᒥᓂᖅ ᑭᒡᒐᑐᖅᑐᑎᑦ ᑖᒃᑯᓂᖓ ᐅᑕᖅᑭᓂᐊᖅᑐᒥᑦ 
ᑲᒪᓂᐊᖅᑐᒥᑦ ᑭᒡᒐᑐᖅᑐᑎᑦ ᑖᒃᑯᐊ ᐋᖅᑭᒃᓱᐃᖃᑎᒌᑉᐸᒻᒪᑕ ᐊᐅᓚᕝᕕᒋᖏᑎᐊᖅᑕᕗᑦ. 
 
ᑖᒃᑯᐊ ᐊᐅᓪᓚᖁᔭᐅᓂᐊᖅᑐᑦ ᐊᐱᕆᔭᐅᓲᑦ ᐃᓚᖃᖅᑭᑦ ᑕᒫᓂ ᓄᓇᒃᓯᓐᓂ ᓇᔪᕈᓐᓇᓂᐊᖅᑕᓐᓂᑦ ᑕᐃᒫᒃ 
ᕿᓂᕈᔾᔭᐅᓲᑦ. ᑕᐃᒫᒃ ᐊᐅᓚᖏᑦᑎᐊᕋᑦᑎᒍᑦ ᑕᐃᒪᐃᓕᖓᑲᐃᓐᓇᕆᐊᖃᕋᐃᒻᒪᑕ ᐃᖅᑲᖅᑐᐃᕕᒃᑯᑦ ᑭᓯᐊᓂ 
ᐃᖅᑲᖅᑐᐃᕕᕋᓛᒃᑯᑦ ᐋᖅᑭᓱᑦᑕᐅᕙᒻᒪᑕ ᐅᕙᑦᑎᓅᖏᑦᑐᖅ. ᑕᐃᒫ ᑕᕝᕙ ᐱᕕᖃᖏᑦᑎᐊᕋᑦᑕ ᐅᕙᒎᓪᓗᑕ 
ᐱᕕᖃᕈᒪᑦᑎᐊᕋᓗᐊᖅᑐᒍᑦ. ᒪᒥᐊᓇᐅᒐᓗᐊᖅ ᑖᓐᓇ ᑭᐅᔭᐃᓐᓇᕆᔪᓐᓇᖏᓐᓇᒃᑯᑦ ᑭᓯᐊᓂ ᐅᓂᒃᑳᕆᔪᓐᓇᕋᒃᑯ 
ᑖᓐᓇ ᐊᑐᖅᑕᐅᕙᑦᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒪᑉᓴᓛᒃ. 

ᐊᐱᖅᑯᑦ 455 - 2(4): ᓄᓇᓖᑦ ᐃᓐᓇᕐᓄᑦ ᐃᓕᓐᓂᐊᕐᕕᖃᓐᖏᑦᑐᑦ ᐅᓄᕐᓂᖏᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᐅᖃᖅᑎᑦᑎᔩ, ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᑕᒪᒃᑯᐊ ᓄᓇᕗᒻᒧᑦ ᖃᑦᓯᐅᕙᑦ, ᖃᑦᓯᐅᒻᒪᖔᑕ ᐃᓐᓇᕐᓄᑦ 
ᐃᓕᓐᓂᐊᕐᕕᖃᐅᖏᑦᑐᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓚᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᕐᕉᖂᖅᑐᖏᒃᑯᐊ ᐃᓐᓇᕐᓄᑦ ᐃᓕᓐᓂᐊᕐᕕᖃᖏᑦᑐᓐ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ ᖃᐅᔨᒪᕙ ᑕᐃᒃᑯᐊ ᓇᒡᓕᐊ ᓄᓇᓖᒃ ᒪᕐᕉᒃ ᓇᒡᓕᐊ 
ᐱᖃᖏᒻᒪᖔᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓚᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒻᒪᕈᒪ ᑕᒻᒪᖅᐳᖓ, ᑎᑭᕋᕐᔪᐊᖅ, ᑎᑭᕋᕐᒧᐊᕐᒥ 
ᐆᑦᑑᑎᒋᓗᒍ. ᐃᖅᑲᓇᐃᔭᑲᐃᓐᓇᑐᒃᓴᓂᑦ ᑕᐅᕗᓐᖓᑎᑦᑎᓚᐅᖅᓯᒪᔪᒍᑦ, ᐃᓕᓐᓂᐊᖅᑐᖃᕈᓐᓇᓂᐊᕐᒪᑦ ᐊᒻᒪᓗ 
ᐊᐃᑉᐸᖓ ᑯᒑᕐᔪᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᐱᓕᕆᔨᖁᑎᖃᑉᐸᑦ ᖂᒑᕐᔪᒻᒥ ᐃᓕᓐᓂᐊᕐᕕᖃᓐᖏᒃᑲᓗᐊᖅᑎᓪᓗᒍ 
ᐃᓐᓇᕐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓛᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᓂᕋ ᒪᓕᒃᖢᒍ ᑳᑦᑐᓛᑕᐅᓯᒪᔪᖃᑦᑐᖅ 
ᑕᐃᑲᓂ ᐃᓕᓐᓂᐊᑎᑦᑎᔪᖅᑕᖃᕐᓂᐊᕐᒪᒃ. ᐃᖅᑲᓇᐃᔭᖅᑎᑦᑎᓲᖑᔪᒍᑦ ᑕᕝᕙᓂ ᓄᓇᖃᖅᑐᒥᒃ ᐃᓐᓇᕐᓄᑦ 
ᑐᕌᖓᔪᓂᒃ ᐃᓕᓐᓂᐊᕈᑎᔅᓴᓂᒃ ᐱᑕᖃᕐᓂᐊᕐᒪᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ ᐸᕐᓇᒃᓯᒪᓐᖏᓚᖅ ᐃᓐᓇᐃᑦ ᐃᓕᓐᓂᐊᕐᕕᒃᓴᖓᓂᒃ ᑕᐃᑲᓂ 
ᑰᒑᕐᔪᒻᒥ. ᐸᕐᓇᐃᓯᒪᓐᓂᖅᐸᑦ, ᓴᖅᑮᓯᒪᓐᓂᖅᐸᑦ ᐃᓕᓐᓂᐊᕐᕕᒃᓴᒥᒃ, ᖃᖓ ᓴᖅᑭᑐᔅᓴᐅᑕᐅᕙ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒪᑉᓴᓛᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᕝᕙᓂ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᓯᓚᑦᑐᖅᓴᕐᕕᒻᒥ 
ᐸᕐᓇᒍᑕᐅᔪᒥ ᐊᑭᑐᔪᑦᑎᓐᓄᑦ, ᑕᐃᒃᑯᐊ ᓄᓇᓕᓐᓂ ᐃᒪᐃᒐᓱᔅᓯᒪᔪᒍᓪᓕ ᑐᐊᕕᖅᑎᒐᓱᑦᑐᒍ 
ᐃᓕᓐᓂᐊᕋᔅᓴᐅᒐᔭᕐᓂᖏᓐᓄᑦ ᒥᑦᑎᒪᑕᓕᒃᒥ ᑕᑉᐱᑲᓃᓛᒃ ᐅᔭᕋᓐᓂᐊᕐᓂᕐᒧᑦ. 
 
ᑕᐃᒃᑯᐊ ᑖᓐᓇ ᑭᖑᓂᐊᒎᕋᔭᖅᑐᓂ ᑰᒑᔪᒻᒥ ᐅᖃᐅᓯᕆᖃᑦᑕᖅᓯᒪᔭᕗᑦ ᒐᕙᒪᑐᖃᒃᑯᓐᓄᑦ ᐋᖅᑭᒃᓱᐃᑲᓐᓂᕋᓱᑦᑐᑕ 
ᐃᓪᓗᔫᔪᓂᒃ ᑕᕝᕙᓃᑦᑐᓂᒃ ᐸᕐᓇᒍᑕᐅᔪᓂᒃ ᐊᑭᑐᔫᑎᓄᑦ. ᕿᒥᕐᕈᒍᓐᓇᕐᒥᔭᕗᑦ ᑖᒃᓱᒧᖓ ᓄᓇᓕᓐᒧᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᐊᐱᖅᑯᑦ 456 - 2(4): ᓄᓇᕗᑦ ᐃᓚᐅᑎᑕᐅᓐᖏᓐᓂᖓ ᒐᕙᒪᑐᖃᒃᑯᑦ ᐋᖅᑭᑦᑕᖏᓐᓂᑦ ᐃᖃᓗᓕᕆᓂᕐᒥ 

(ᑐᑐ) 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᓯᕗᓕᖅᑎᒧᑦ, ᒥᔅᑕ ᓇᑦᑎᖅ ᐅᖃᖅᑲᐅᒻᒪᑦ 
ᑲᒪᖃᑦᑕᕐᓂᕋᑦᑐᒍ ᐋᑐᕚᒥ.  
 
ᐃᒪᐃᑦᑑᔮᕐᖓᑦ ᑖᒃᑯᐊ ᐊᐱᖅᑯᑎᒋᖅᑲᐅᔭᖏᑦ ᒪᓕᒐᓕᐅᖅᑎᐅᖃᑎᒪ ᒥᓂᔅᑕᐅᔪᖅ ᖃᐅᔨᒪᓐᓂᖏᒻᒪᑕᒎᖅ ᑕᕝᕙᓂ 
ᑲᑎᒪᓕᖅᑎᓪᓗᑕ ᓴᖅᑭᖅᑐᖃᓚᐅᕐᒥᒻᒪᑦ ᖃᐅᔨᒪᖏᒻᒪᕆᑦᑕᑎᓐᓂᒃ.  
 
ᓯᕗᓕᖅᑎᐅᔪᖅ ᐅᖃᕈᓐᓇᖅᑳ ᖃᓄᐃᑦᑐᓂᒃ ᐅᕝᕙᓘᓐᓂᑦ ᖃᓄᐃᑦᑐᓂᒃ ᐊᑐᖃᑦᑕᕐᒪᖔᑕ ᑕᒪᒃᑯᓂᖓ 
ᐋᖅᑭᒃᓱᐃᓯᒪᐃᓐᓇᕋᓱᓪᓗᑎᒃ ᓂᕆᐅᓈᖏᓈᖅᑕᐅᓂᐊᖏᓇᑦᑕ ᐃᓱᒪᓕᐅᕈᑕᐅᔪᓂᒃ ᒐᕙᒪᑐᖃᒃᑯᓐᓂᑦ, ᐱᓗᐊᖅᑐᒥᒃ 
ᐊᒃᑐᐃᓂᖃᕐᓂᐊᕐᑎᓪᓗᒋᑦ ᓄᓇᕗᒻᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᖁᑦᑎᓂᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᖃᐅᔨᒪᔪᖓ ᐊᖏᔪᖅᑲᐅᑎᖃᑦᑐᒍᑦ ᐋᑐᕚᒥ, 
ᐊᓪᓚᕕᑦᑎᓐᓂ ᐱᓕᕆᖃᑎᖃᖃᑦᑕᖅᑐᖅ ᒐᕙᒪᓕᕆᔨᐅᔪᓂᒃ. ᐊᓪᓚᒡᕕᒋᔭᕋᓕ ᒐᕙᒪᐅᖃᑎᒌᑦᑐᓕᕆᔨᒃᑯᑦ 
ᒥᓂᔅᑕᐅᔪᑦ ᑲᒪᒋᔭᖏᓐᓂᒃ ᑕᐅᓇᓂ ᐊᔪᐃᓐᓇᕆᐊᒃᑲᓂᖅᑎᐅᔪᓂᒃ. ᑕᒪᒃᑯᐊ ᐃᓚᖏᑦ ᑕᒪᔾᔭ 
ᖃᐅᔨᒪᔾᔪᑎᒋᕙᑦᑕᕗᑦ. 
 
ᑭᓯᐊᓂ ᑕᕝᕙᓂ ᓯᕗᓂᐊᒍᑦ ᖃᐅᔨᒪᔮᖅᑎᑕᐅᒍᓐᓇᖃᑦᑕᖏᓐᓇᑦᑕ ᐃᒫ ᓂᕆᐅᒋᖏᑕᑦᑎᒍᑦ ᐋᖅᑭᒃᑕᐅᔪᓄᑦ. 
ᐱᓗᐊᖅᑐᑎᒥᒃ ᑕᐃᒃᓱᒧᖓ ᖃᓕᕋᓕᓐᓅᖅᑕᐅᒍᓐᓇᖅᑐᓂᒃ ᒥᓂᔅᑕᐅᔪᖅ ᑎᑎᕋᓚᐅᕐᖓᓐ ᐃᒪᕐᒥᐅᑕᓕᕆᔨᒃᑯᓐᓄᑦ 
ᐅᖃᐅᓯᖃᑦᑐᓂ ᐃᓱᒫᓗᒍᑎᒋᔭᑦᑎᓐᓂᒃ ᑕᒪᒃᑯᓄᖓ.  

ᓯᓚᑎᑦᑎᓐᓄᑦ ᑐᓂᔭᐅᓂᐊᖅᑐᓂᒃ ᑲᒪᒋᓇᓱᑉᐸᑦᑕᕋᓗᐊᕐᕗᑦ ᐃᒪᕐᒥᐅᑕᓕᕆᔨᒃᑯᓪᓕ ᑭᓯᐊᓂ ᐅᕙᑦᑎᓐᓂᒃ 
ᐃᑉᐱᒍᓱᓐᖏᑎᐊᒻᒪᕆᓚᐅᕐᖓᑦ ᓯᓚᑖᓅᖅᓯᓪᓗᓂ ᓄᓇᕗᒻᒥᐅᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᓪᓗᒍ ᓯᕗᓕᖅᑎ. ᒥᓂᔅᑕᐅᑉ ᐱᔪᒪᑐᐃᓐᓇᖅᑕᒥᓂ 
ᐋᖅᑭᔅᓯᔪᒥᓂᐅᔮᕐᒪᑦ ᑕᐃᑲᓂ ᐱᐅᒋᔭᒥᓂᒃ. ᒥᓂᔅᑕ ᐅᖃᕋᑖᕐᒪᑦ ᑳᓐᑐᕌᒃᓯᒪᒻᒪᑕᒎᖅ ᑕᐅᓇᓂ ᑕᐃᒃᑯᐊ 
ᑲᒪᒋᔭᖃᖅᑎᑕᐅᓪᓗᑎᒃ. ᑕᐃᒃᑯᓂᖓ ᑲᒪᑎᑕᐅᕚᑦ? 
 
ᑕᐃᒃᑯᐊᓘᓐᓃᑦ ᐃᖅᑲᓇᐃᔭᖅᑎᒋᔭᖏᑦ ᑐᓴᐅᒪᖃᑦᑕᐅᑎᔨᒋᔭᐅᖃᑦᑕᖅᑲᓐ ᑕᒪᑯᓂᖓ ᑐᓴᕈᓐᓇᕐᓗᑎᒃ 
ᓴᖅᑭᓚᐅᓐᖏᓐᓂᖏᓂᑦ ᑕᒪᒃᑯᐊ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᖁᑦᑎᓐᓂᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ, ᑕᐃᒫᒃ ᐱᓕᕆᐊᖃᖅᑐᖅ. 
ᖃᐅᔨᒪᓐᖏᒃᑲᓗᐊᖅᑐᖓ ᖃᓄᖅ ᑕᕝᕗᖓ ᑎᑭᓚᐅᕐᒪᖔᑦ ᓄᕙ ᔅᑰᓯᐊᒧᑦ ᐱᓕᕆᕕᖃᖅᑐᓅᖅᑕᐅᕙᓪᓕᐊᓚᐅᖅᑐ.  
 
ᐄ, ᑕᒪᓐᓇᐃᓛᒃ ᓂᕆᐅᒋᓚᐅᓐᖏᑦᑎᐊᖅᑕᕗᑦ ᑕᐃᓐᓇ ᐅᖃᐅᑎᒐᑦᑎᒍᑦ, ᐃᓛᒃ ᑲᑎᒪᖃᑎᒋᒐᑦᑎᒍᑦ ᒥᓂᔅᑕᐅᔪᖅ 
ᑕᐃᒃᑯᓇᓐᖓᒡᒎᖅ ᐱᔭᐅᖃᑦᑕᖅᑐᒥᓂᐅᒻᒪᑕ ᑕᒪᒃᑯᓂᖓ ᐃᖅᑯᓪᓕᐅᑎᖃᖅᑎᓪᓗᑕ.  
 
ᑕᐃᒪᓕ ᑐᓂᔭᐅᒻᒪᑦ ᑕᐃᒃᑯᓂᖓ ᐱᖃᑦᑕᓕᓂᐅᓐᖏᑦᑑᒐᓗᐊᖅᑐᓄᑦ ᑕᐃᒪᐃᓕᒍᓐᓇᐃᓪᓕᒻᒥᔪᑦ 
ᐃᓕᖅᑯᓯᕆᕙᓚᐅᖅᑕᒥᓂᒃ ᐊᑐᕐᓂᕋᕐᓗᒋᑦ. ᑕᐃᓇ ᐊᐱᖅᓱᒃᑲᓐᓂᓛᕐᒥᒐᒃᑯ ᖃᓄᐃᒻᒪᑦ ᑕᐃᒃᑯᓂᖓ 
ᐃᑲᔪᖅᑐᐃᒃᑲᓐᓂᕐᒪᖔᑦ ᓄᓇᕗᒻᒧᑦ ᐱᔪᒪᔭᐅᔪᓂᐅᓐᖏᑦᑐᖅ.  
 
ᑕᐃᓐᓇᓗ ᑭᖑᓪᓕᕐᒥᑦ ᑕᑯᒍᒃᑯ ᓇᓗᓇᐃᖅᓯᕕᐅᒍᒪᓛᖅᑐᖓ ᐅᖃᖅᑲᐅᒐᒪ ᑕᐃᒃᑯᐊ ᑎᒥᐅᔪᑦ ᐊᑐᖃᑦᑕᖅᑕᕗᑦ 
ᐱᑦᑎᐊᖃᑦᑕᖅᑐᑦ. ᖃᐅᔨᒐᔪᖃᑦᑕᖅᑑᒐᓗᐊᑦ ᐊᑑᑎᖃᑦᑎᐊᖅᐸᑦᑐᑎᒃ ᐅᕙᑦᑎᓐᓂᓗ ᑭᒡᒐᑐᐃᑦᑎᐊᖅᑐᑎᒃ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᓪᓗᒍᓗ ᑭᐅᒻᒪᖓ ᓯᕗᓕᖅᑎᐅᒻ. ᑕᐃᒪᓕᖃᐃ ᑕᐅᓇᓂ 
ᑲᑎᒪᓕᕐᒥᒍᔅᓯ ᖃᓪᓗᓈᑦ ᓄᓇᖓᓂ.  
 
ᐅᖃᖅᑏ, ᓯᕗᓕᖅᑎᐅᔪᖅ ᐅᖃᕋᑖᕐᖓᓂᓛᒃ ᒥᓂᔅᑕ ᐅᖃᖅᑲᐅᔪᖅ ᖃᐅᔨᒪᓐᖏᑦᑐᒥᓂᐅᕆᕋᖅᑐᓂ ᑖᒃᑯᐊ 
ᐃᒪᕐᒥᐅᑕᓕᕆᔨᒃᑯᑦ ᖃᓄᐃᓕᖓᓂᖏᓐᓂᑦ, ᑕᒪᒃᑯᓄᖓᓗ ᑐᓚᒃᑕᕐᕕᐅᔪᓄᑦ ᓂᕆᐅᓇᓐᖏᓈᖅᑕᐅᓕᕐᖓᑦ 
ᐊᑕᐅᓯᐊᑐᐃᓐᓇᕈᓐᓃᖅᑐᓂ.  

ᖃᐅᔨᒋᐊᕈᓐᓇᖅᑯᖃᐃ ᑕᐃᒃᑯᓂᖓ ᑳᓐᑐᕌᒃᓯᒪᔭᖏᓐᓂᑦ ᐋᑐᕚᒥᑦ ᓱᒻᒪᓂᒃᑯᐊ ᑕᐃᒪᐃᓕᐅᖃᑦᑕᕐᒪᖔᑕ. 
ᑕᐃᒪᐃᖁᔪᒥᓇᕈᓐᓃᖅᑐᒐᓗᐊᑦ. ᑖᓐᓇ ᐊᖏᕈᓐᓇᖅᑳ ᐅᖃᐅᔾᔨᒃᑲᓐᓂᓐᓂᐊᕐᖓᑦ ᑕᐃᒃᑯᓂᖓ ᓲᒻᒪ ᑕᒪᒃᑯᐊ 
ᖃᐅᔾᔩᑦᑐᖃᑦᑕᖅᑲᓐ? ᐃᑯᐊ ᐃᔨᕋᖅᑐᓗᐊᒨᓐ ᐅᕝᕙᓘᓐᓃᑦ ᐱᓕᕆᔫᒐᓗᐊᑦ ᐱᓕᕆᑦᑎᐊᖏᓐᓂᕐᒧᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᖁᑦᑎᓐᓂᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᕙᒍᑦ ᐱᑦᑎᐊᓐᖏᑦᑎᓐᓅᕙᓪᓕᐊᖏᑦᑐᖅ 
ᓇᓗᓇᐃᖅᓯᓯᒪᑦᑎᐊᓲᖑᒐᑦᑕ ᐃᖃᓗᓕᕆᔨᒃᑯᑦ ᒥᓂᔅᑕᖓᑦ ᑲᑎᒪᖃᑎᒋᓲᕗᑦ ᖃᓄᖅ ᓂᕆᐅᒻᒪᖔᑕ. ᑕᐃᒃᑯᐊ 
$40,000,000-ᕌᖅᑐᑦ ᐅᖓᑖᓂᑦᑐᑦ ᓂᕆᐅᒋᓚᐅᖅᑕᕗᑦ ᓄᓇᕗᒻᒧᑦ. 
 
ᑕᒪᓐᓇ ᐊᔅᓱᕈᐋᕇᓐᓇᑦᑕᕗᑦ ᐊᒻᒪᓗ ᓄᓇᕗᒻᒧᑦ ᐱᔭᒃᓴᐅᑎᑕᐅᕙᒃᑐᓐ ᐅᕙᒍᑑᓐᖏᑦᑐᖅ ᒐᕙᒪᑐᖃᒃᑯᑦ 
ᐱᔪᒪᔭᕋᓗᐊᑦᑎᓐᓂᒃ ᐅᖃᐅᓯᕆᔭᕋᓗᐊᑦᑎᓐᓂᒃ ᐊᖏᖃᑦᑕᖏᒻᒪᑕ.  
 
ᐊᔅᓱᕈᑦᑎᐊᖅᓯᒪᓇᓱᒃᑲᓗᐊᖅᑐᒍᓐ ᑕᒪᒃᑯᓄᖓ ᐊᔅᓱᕈᑦᑎᐊᖅᑐᑕᐃᓚᒃ ᑭᓯᐊᓂᓕ ᐅᒡᒍᐊᓇᖅᑯᖅ 
ᐃᒪᕐᒥᐅᑕᓕᕆᔨᒃᑯᑦ ᓈᓚᒍᒪᓐᖏᑦᑎᐊᒻᒪᕆᓚᐅᕐᖓᑦ ᐅᖃᐅᓯᕆᔭᑦᑎᓐᓂᒃ. ᑭᖑᓪᓕᕐᒥᑦ ᑕᑯᒍᒃᑯᑦ ᑕᐃᓐᓇ 
ᐅᖃᖃᑎᒋᓪᓚᕆᓛᖅᑕᕋ ᐊᐱᖅᓱᕐᓗᒍ ᓲᒻᒪᑦ ᑕᐃᒫᒃ ᐃᓱᒪᓕᐅᓚᐅᕐᒪᖔᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓕᖅᑎ ᐅᖃᕋᑖᕐᖓᑦ ᓱᕙᓕᑭᐊᖑᔮᓕᕐᒪᑦ ᐅᖃᖃᑎᒋᓇᓱᒃᑲᓗᐊᕐᓗᒍ 
ᑕᐃᓐᓇᓕᑭᐊᖅ ᑎᑎᕋᕐᕕᒋᓗᒍ ᑲᓇᑕᒥᑦ ᐊᖓᔪᖅᑳᕐᔪᐊᖑᔪᖅ ᐅᖃᐅᓯᕆᓗᒍ ᖁᕕᐊᓱᓐᖏᓐᓂᑦᑎᓐᓂᑦ ᖃᓄᖅ 
ᓄᓇᕗᑦ ᐃᑉᐱᒋᔭᐅᑦᑎᐊᖏᓐᓂᖓᓕ ᑕᒪᔅᓱᒪ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᖁᑦᑎᓐᓂᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ, ᑕᐃᒪᐃᓐᓂᐊᖅᑯᖓ ᐊᑕᐅᑦᑎᑯᓪᓗ 
ᑕᐃᓐᓇᓗ ᒪᐅᖓᖅᑲᑦ ᐱᓇᓱᐊᕈᓰᖅᑲᐃ ᒪᕐᕉᒃ ᒪᐅᖓᕈᒫᓐᓂᐊᕐᖓᑦ ᒥᓂᔅᑑᔪᖅ ᑲᑎᒪᖃᑎᒋᓚᐅᕐᓗᒍ 
ᐃᖃᓗᓕᕆᔨᒃᑯᓐᓂ ᐃᒻᒥᓂᖅᑲᐃ ᓇᓗᓇᐃᖅᑐᑲᓐᓂᕋᓱᒍᓐᓇᖅᑐᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᒪᓕᒐᓕᐅᖅᑏᑦ, ᐅᔾᔨᕆᓂᐊᖅᑕᓯ ᓯᕿᓐᖑᔭᖓ ᐊᐱᖅᓱᕐᓇᐅᑉ ᓄᖑᓯᒪᓕᕐᒥᒻᒪᑦ. 
ᑲᑎᒪᔾᔪᑎᔅᓴᑎᓐᓄᑦ. ᑲᑎᒪᔾᔪᑎᔅᓴᑦᑕ 7-ᕙᖓᑦ. ᑎᑎᖅᑲᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᐊᓚᕋᓚᒃ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 009 - 2(4): ᐊᕐᕕᐊᕐᒥᐅᑦ ᐃᓕᓐᓂᐊᑦᑎᐊᕐᓂᖏᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐱᓕᕆᐊᕆᔪᒫᖅᑕᖓ ᐆᒪ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, 
ᑕᐃᑯᖓ ᑐᕌᖅᑐᖅ. ᐅᑯᓂᖓ ᐊᐱᕆᔪᒪᓯᒪᔪᖓ (ᑐᓵᔨᑎᒍᑦ)  
 

1. ᐊᕐᕌᒍᒧᑦ 2003-04, 2004-05, 2005-06, 2006-07, ᐊᕕᑦᑐᖅᓯᒪᓗᑎᒃ ᐊᕐᓇᐃᑦ ᐊᖑᑎᐅᔪᓪᓗ 
ᖃᑦᑎᑦ ᐃᓐᓇᐃᑦ ᐊᕐᕕᐊᕐᒥᐅᑕᐅᔪᑦ ᐃᓕᓐᓂᐊᖃᑕᐅᖃᑦᑕᖅᓯᒪᕙᑦ ᑮᓇᐅᔭᖃᑦᑎᑕᐅᔪᓂ ᐃᓕᓐᓂᐊᖅᑐᑦ 
ᐊᕐᕕᐊᓂ ᓄᓇᕗᑦ ᓯᓚᑦᑐᖅᓴᕐᕕᓪᓗ. 

 
2. 2003-04, 2004-05, 2005-06, 2006-07, ᐊᒡᒍᖅᓯᒪᓗᑎᒃ ᐊᕐᓇᐃᑦ ᐊᖑᑏᓪᓗ. ᖃᑦᑎᐅᔪᑦ 

ᐊᕐᕕᐊᕐᒥᐅᑦ ᐱᔭᕇᖅᓯᒪᕙᑦ ᐃᓕᓐᓂᐊᕐᕈᑎᒋᔭᐅᔪᓂᒃ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑕᕝᕙᓂᓗ 
ᓯᓚᑦᑐᖅᓴᕐᕕᒻᒥ? 

 
3. ᐊᒻᒪ 2003-04, 2004-05, 2005-06, 2006-07, ᐊᒡᒍᖅᓯᒪᓗᒋᑦ ᐊᕐᓇᐅᑉᐸᑕ, ᐊᖑᑎᐅᑉᐸᑕ 

ᖃᓄᐃᑦᑐᓂᒃ ᐃᓕᓐᓂᐊᕐᓚᐅᕐᒪᖔᑕ. ᖃᑦᑎᑦ ᐃᓐᓇᐅᔪᑦ ᐊᔪᓐᖏᔾᔪᑎᑖᖅᑎᑕᐅᓯᒪᕙᓐ 
ᓇᓗᓇᐃᒃᑯᑕᖅᑖᖅᓯᒪᕙᓐ, ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪᓗ ᓯᓚᑦᑐᖅᓴᕐᕕᒻᒥᑦ ᐱᖃᓯᐅᑎᓗᒍ.  

 
4. ᐊᒻᒪᓗ ᑎᓴᒪᖓᓂ 2003-04, 2004-05, 2005-06, 2006-07, ᐊᒡᒍᖅᓯᒪᓗᒋᑦ ᐊᕐᓇᐃᑦ ᐊᖑᑏᓪᓗ. 

ᖃᑦᑎᐅᔪᑦ ᐃᓐᓇᐃᑦ ᐊᕐᕕᐊᕐᒥᐅᑕᐅᒧᑦ ᐱᔪᓐᓇᐅᑎᓂᒃ, ᐊᔪᓐᖏᑦᑐᓂᒃ ᐱᓯᒪᕙᓐ ᓯᓚᑦᑐᖅᓴᕐᕕᒻᒥᒃ 
ᑲᑐᔾᔨᖃᑎᖃᓪᓗᑎᓪᓗ ᐊᓯᖏᓐᓂᒃ ᓯᓚᑦᑐᖅᓴᕐᕕᒻᒥᒃ.  

 
5. 2003-04, 2004-05, 2005-06, 2006-07, ᐊᒡᒍᖅᓯᒪᓗᒋᑦ ᐊᕐᓇᐃᑦ, ᐊᖑᑏᓪᓘᓐᓃᑦ ᖃᑦᑎᑦ 

ᓇᓗᓇᐃᑯᑦᑖᖅᓯᒪᕙᑦ ᐸᐃᑉᐹᓂᒃ ᐃᓕᓐᓂᐊᖅᕕᐅᔪᓂᒃ ᓄᓇᕗᑦ ᓯᓚᑖᓃᑦᑐᓂᒃ.  
 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᑖᒃᑯᐊ ᑎᑎᕋᖅᓯᒪᔭᖏᑦ ᒪᐅᖓᖅᑕᐅᑲᐃᓐᓇᕐᓕᑦ. ᑲᑎᒪᔾᔪᑎᔅᓴᕗᑦ 7. 
ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᕗᑦ 8. ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 9. 
ᑭᐅᔾᔪᑏᑦ ᒪᑐᐃᖅᓯᒋᐊᕐᖓᐅᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 10. ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᔅᓴᕗᑦ 11. 
ᑐᓴᖅᑎᑎᔾᔪᑎᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ. ᑲᑎᒪᔾᔪᑎᔅᓴᕗᑦ 12. ᑐᓴᖅᑎᑎᔾᔪᑎᖏᑦ ᑲᑎᒪᔨᕋᓛᑦ 
ᕿᒥᕐᕈᔭᐅᓂᔅᓴᖏᓐᓄᑦ ᐱᖁᔭᔅᓴᐃᑦ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 



ᓇᒡᒐᔾᔭᐅ, ᒫᑦᓯ 3, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3201 

 
ᓴᖅᑭᖅᑎᑕᐅᔪᖅ ᑎᑎᖅᑲᒃ 188 - 2(4): ᓄᓇᕗᑦ ᑐᓐᖓᕕᒃᑯᑦ/ᓄᓇᕘᒥ ᐃᓅᓯᓕᕆᓂᕐᒧᑦ 

ᐱᕙᓪᓕᐊᔭᐃᔨᒃᑯᑦ ᐊᕐᕌᒍᑕᒫᑦ ᐅᓂᒃᑳᖓᑦ ᐃᓄᐃᑦ ᐃᓕᖅᑯᓯᖓᑦ ᐃᓅᖃᑎᒌᓐᓂᖓᑕᓗ 
ᖃᓄᐃᓕᖓᓕᕐᓂᖓᓂᑦ ᐊᕐᕌᒍᓄᑦ 2005/06 ᐊᒻᒪ 2006/07 ᐱᒋᐊᓕᓵᖅᑐᓄᑦ ᒍᕋᐃᑦ 12-ᒧᑦ 
ᐃᓕᓂᐊᖅᑐᓕᕆᓂᖅ ᓄᓇᕗᒥ (ᐅᑲᓕᖅ) 

 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ ᐅᖃᖅᑎᑦᑎᔩ. (ᑐᓵᔨᑎᒍᑦ) ᓴᖅᑮᒋᐊᔅᓴᖅ ᖁᕕᐊᓱᑉᐳᖓ, ᓴᖅᑭᖅᐳᑦ: 
ᓄᓇᕗᑦ ᑐᓐᖓᕕᒃᑯᑦ/ᓄᓇᕘᒥ ᐃᓅᓯᓕᕆᓂᕐᒧᑦ ᐱᕙᓪᓕᐊᔭᐃᔨᒃᑯᑦ ᐊᕐᕌᒍᑕᒫᑦ ᐅᓂᒃᑳᖓᑦ ᐃᓄᐃᑦ ᐃᓕᖅᑯᓯᖓᑦ 
ᐃᓅᖃᑎᒌᓐᓂᖓᑕᓗ ᖃᓄᐃᓕᖓᓕᕐᓂᖓᓂᒃ ᐊᕐᕌᒍᓄᑦ 2005/06 ᐊᒻᒪ 2006/07. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᑎᑎᖅᑲᖏᑦ ᑲᐅᖓᖅᑕᐅᑲᐃᓐᓇᓂᐊᕐᖓᑦ.  
 
ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᒪᓕᒐᓕᐅᖅᑎ ᑲᖏᕐᖠᓂᐅᑉ ᐅᐊᓐᓇᖓᓄᑦ, ᒥᔅᑕ ᑰᓕ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 189 - 2(4): ᐊᔾᔨᓕᐊᒥᓃᑦ ᑲᖏᕐᖠᓂᕐᒥ ᐅᓇᓕᒃᓴᔭᒃᑯᑦ ᐃᓪᓗᖏᓐᓂᑦ (ᑰᓕ) 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᔾᔨᓐᖑᐊᖑᔪᒥᒃ ᓴᖅᑮᔪᒪᔪᖓ ᖃᓄᖅ ᑳᓇᑕ ᓴᐳᔾᔨᓯᒪᓇᓱᒻᒪᑦ 
ᐅᑭᐅᖅᑕᖅᑐᒥ ᑲᖏᕐᖠᓂᕐᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᑎᒍᑦ) ᑕᐃᒃᑯᐊ ᐊᔾᔨᓐᖑᐊᑦ ᒪᐅᓐᖓᐅᔾᔭᐅᑲᐃᓐᓇᕐᓕᑦ.  
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐊᕙᑎᓕᕆᓂᕐᒧᑦ 
ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 190 - 2(4): ᐊᕙᑎᓕᕆᓂᕐᒧᑦ ᐱᔪᓐᓇᐅᑎᓄᑦ ᒪᓕᒐᕐᒧᑦ ᐊᕐᕌᒍᑕᒫᑦ ᐅᓂᒃᑳᖅ 

ᔮᓐᓄᐊᕆ 1, 2007-ᒥᒃ ᑎᓯᐱᕆ 31, 2007-ᒧᑦ (ᐊᑭᓱᒃ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 191 - 2(4): ᓄᓇᑦᓯᐊᕐᒥ ᓄᓇᕗᒥᓗ ᐃᖅᑲᓇᐃᔭᖅᑐᓄᑦ ᐋᓐᓂᖅᑐᓕᕆᓂᕐᒧᑦ 

ᑲᑎᒪᔨᖏᓐᓄᑦ ᐸᕐᓇᒍᑕᐅᔪᑦ 2008-ᒥ (ᐊᑭᓱᒃ) 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᓴᖅᑮᒋᐊᒃᓴᖅ ᐊᕙᑎᓕᕆᓂᕐᒧᑦ 
ᔮᓐᓄᐊᕆ 1, 2007 ᑎᓯᐱᕆ 31, 2007-ᒧᑦ.  
 
ᐊᒻᒪᓗ ᐊᐃᑉᐸᖓ ᑎᑎᖅᑲᐅᔪᖅ ᐃᖅᑲᓇᐃᔭᖅᑐᓄᑦ ᐋᓐᓂᖅᑐᓕᕆᓂᕐᒧᑦ ᑲᑎᒪᔪᑦ ᓄᓇᕗᒻᒥ ᓄᓇᑦᑎᐊᕐᒥᓗ 
ᐸᕐᓇᒍᑕᐅᔪᑦ 2008-ᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᑮᓇᐅᔭᓕᕆᓂᕐᒧᑦ 
ᐃᓕᖅᑯᓯᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 192 - 2(4): ᐱᖅᑯᓯᓕᕆᕝᕕᒃᓴᖅ ᖃᓄᐃᓕᖓᓕᕐᒪᖔᑦ ᐅᓂᒃᑳᖅ ᕕᕝᕗᐊᕆ 

2008 (ᑕᐹᖅᔪᒃ) 

ᓴᖅᑭᖅᑎᑕᐅᔪᖅ ᑎᑎᖅᑲᒃ 193 - 2(4): ᑐᑭᑖᕈᑎᑦ ᑕᑯᔭᒐᖃᕐᕕᒃᓴᒧᑦ ᑮᓇᐅᔭᓂᑦ ᑲᑎᖅᓱᐃᕙᓪᓕᐊᓂᕐᒧᑦ 

ᑳᓐᑐᕌᒃᓴᖅ ᓴᖅᑭᑕᐅᓯᒪᔪᖅ 2007-40 (ᑕᐹᖅᔪᒃ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 194 - 2(4): ᑲᓇᑕᐅᑉ ᒐᕙᒪᒃᑯᖏᑦ ᐊᕕᑦᑐᖅᓯᒪᔫᔪᑦ ᑮᓇᐅᔭᓕᕆᓂᕐᒧᑦ 

ᒥᓂᔅᑕᐃᑦ ᑲᑎᒪᓂᖏᑦ ᑎᓯᐱᕆ 12, 2007 (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑯᐊ ᐱᖓᓱᑦ ᓴᖅᑭᓐᓂᐊᕋᒃᑭᑦ. ᐅᓇ ᓯᕗᓪᓕᖅᐹᖅ 
ᑕᐃᒪ ᒥᓂᔅᑕ ᐅᖃᐅᓯᒃᓴᖏᓐᓂᑦ ᑖᓐᓇ ᐅᓂᒃᑲᐅᓯᕆᖅᑲᐅᒐᒃᑯ ᐱᖅᑯᓯᓕᕆᕝᕕᒃᓴᖅ ᖃᓄᐃᓕᖓᓕᕐᒪᖔᑦ 
ᐅᓂᒃᑳᖅ. 
 
ᐱᖃᑖ ᑖᓐᓇ ᓴᖅᑭᑦᑐᓴᒻᒥᔭᕋᑦᑕᐅᖅ ᑖᒃᑯᓄᖓ ᑕᑯᔭᒐᖃᕐᕕᒃᓴᒧᑦ ᑮᓇᐅᔭᓂᑦ ᑲᑎᖅᓱᐃᕙᓪᓕᐊᓂᕐᒧᑦ ᑖᓐᓇ 
ᖃᓄᐃᓕᖓᓕᕐᒪᖔᑦᑎᓐᓂᑦ ᐅᑭᐊᒃᓵᖅ ᒪᓕᒐᓕᐅᖅᑏᑦ ᓴᖅᑭᓐᓂᐊᕐᓂᕋᓚᐅᖅᓯᒪᔭᒃᑲ ᑖᒃᑯᐊᖑᑦᑕᕐᒪᑕ. 
 
ᐊᒻᒪᓗ ᐅᖃᖅᑎᑦᑎᔩ, ᐅᓇ ᐱᖓᔪᖓᑦ ᓴᖅᑭᑦᑐᒪᔭᕋᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᐊᕕᑦᑐᖅᓯᒪᔫᔪᑦ 
ᑮᓇᐅᔭᓕᕆᔨᖏᑕ ᒥᓂᔅᑕᖏᑦ ᑎᓯᐱᕆ 12, 2007. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᑖᒃᑯᐊ ᒪᐅᓐᖓᖅᑕᐅᓚᐅᕐᓕᑦ.  
 
ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐱᑕᖃᕈᓐᓃᖅᑲᑦ, ᑲᑎᒪᔾᔪᑎᔅᓴᕗᑦ 14. 
ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᓄᑦ. ᒪᓕᒐᓕᐅᖅᑎ ᐊᕐᕕᐊᓄᑦ, ᐊᓚᕋᓚᒃ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 028 - 2(4): ᐅᖓᕐᕙᕆᐊᖅᑕᐅᓂᖓ ᕿᒥᕈᔭᐅᓂᖓ ᒪᓕᒐᒃᓴᖅ 20 - ᖃᐅᔨᒃᑲᐃᒍᑦ 

(ᐊᓚᕋᓚᒃ) 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᖃᐅᔨᒃᑲᐃᕗᖓ ᐱᖓᔪᐊᖑᓕᖅᐸᑦ, ᒫᑦᓯ 5, 2008-ᒥ, 
ᓅᑦᑎᓂᐊᕋᒪ ᐆᒥᖓ ᐱᒋᐊᕈᑎᒥᒃ: 
 
ᑖᓐᓇ ᓅᑉᐸᕋ, ᑖᓐᓇ ᑐᒡᓕᖅᑕᐅᓪᓗᓂ ᒪᓕᒐᓕᐅᖅᑎᐅᑉ ᕿᑎᖓᓄ ᐃᖃᓗᐃᑦ, ᑖᒃᑯᐊ ᑲᑎᒪᔨᕋᓛᑦ 
ᐅᓂᒃᑳᓕᐊᖏᑦ ᐱᖁᔭᒃᓴᑦ 20 ᑖᒃᑯᐊ ᑲᑎᒪᓂᕗᑦ ᐅᓪᓗᓂᑦ 120 ᑕᑭᓪᓕᒋᐊᖅᑕᐅᓗᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᑲᑎᒪᔾᔪᑎᔅᓴᕗᑦ 14. ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᓄᑦ. ᑲᑎᒪᔾᔪᑎᔅᓴᕗᑦ 15. 
ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᓄᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᔅᓴᖓᓄᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 16. 
ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 18. 
ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 19. ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ 
ᐱᖁᔭᔅᓴᐃᑦ ᐊᒻᒪᓗ ᐊᓯᖏᑦ. ᐱᖁᔭᔅᓴᖅ 23, 24, ᐊᒻᒪ 25. ᑖᒃᑯᓄᖓ ᑲᔪᓯᓚᐅᖏᓂᑦᑎᓐᓂᑦ 
ᑲᑎᒪᑐᐃᓐᓇᕐᓂᐊᖅᑐᓄᑦ ᒥᔅᑕ ᐃᕝᔭᕈᑕᐃᓚᒃ ᐃᒃᓯᕙᐅᑕᐅᓂᐊᕐᓗᓂ, ᓄᖅᑲᖓᑲᐃᓐᓇᓂᐊᖅᑐᒍᑦ 20 ᒥᓂᑦᔅ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:09ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 15:38ᒧᐊᖅᑎᓪᓗᒍ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 



ᓇᒡᒐᔾᔭᐅ, ᒫᑦᓯ 3, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᐃᕝᔭᕈᑕᐃᓚᒃ)(ᑐᓵᔨᑎᒍᑦ): ᐅᓐᓄᓴᒃᑯᑦ. ᑕᐃᒪ ᑲᑎᒪᓂᖅ ᐱᒋᐊᕐᓂᐊᕐᓕᕐᒪᑦ ᑲᑎᒪᑐᐃᓐᓇᑎᓪᓗᑕ. 
ᐅᑯᐊ ᐅᖃᐅᓯᔅᓴᕆᓂᐊᕐᕋᑦᑎᒍ ᐱᖁᔭᔅᓴᖅ 23, 24, ᐊᒻᒪ 25. ᖃᓄᐃᓕᐅᕈᒪᕙᑦ ᑲᑎᒪᔩᑦ ᑲᑎᒪᑐᐃᓐᓇᖅᑐᑦ? 
ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᔪᒪᔪᒍᑦ ᐱᖁᔭᔅᓴᖅ 23 ᐊᒻᒪ ᖃᐅᔨᓴᕐᓗᒋᑦ ᑖᒃᑯᐊ ᑖᒃᑯᓄᖓ 
ᐃᓕᖅᑯᓯᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐊᖏᖃᑎᒌᑉᐱᑖ ᐱᓕᕆᐊᕆᓗᒍ ᑖᒃᑯᐊ ᐊᑐᕈᒫᓐᓂᐊᖅᑐᑦ 
ᑖᒃᑯᓇᓐᖓᑦ ᐃᓕᖅᑯᓯᓕᕆᔨᒃᑯᓐᓂᑦ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᒪᓕᒐᒃᓴᖅ 23 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2008-2009 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ - ᐃᓕᖅᑯᓯᓕᕆᔨᒃᑯᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᐊᐱᕆᔪᒪᓕᖅᐸᕋ ᒥᓂᔅᑕ ᑕᐹᖅᔪᒃ, ᐱᖅᑯᓯᓕᕆᔨᒃᑯᓐᓄᑦ 
ᐃᓕᖅᑯᓯᓕᕆᔨᒃᑯᓄᑦ, ᒪᒃᑯᑦᑐᓄᓪᓗ ᐃᓐᓇᑐᖃᓕᕆᓂᕐᒧᓪᓗ, ᐅᖃᐅᓯᒃᓴᖏᓐᓄᑦ ᐅᒃᑯᐃᕈᑎᓄᑦ ᐅᖃᓪᓚᖁᓪᓗᒍ. 
ᒥᔅᑕ ᑕᐹᖅᔪᒃ. 
 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᓂᕈᐊᖅᑕᐅᖃᑎᒋᓯᒪᔭᒃᑲ. ᐄ, ᖁᕕᐊᓱᑉᐳᖓ 
ᑖᒃᑯᐊ ᓴᖅᑭᑦᑎᒍᓐᓇᕋᒪ ᑖᒃᑯᐊ ᐃᓕᖅᑯᓯᓕᕆᔨᒃᑯᓂᓛᒃ ᑮᓇᐅᔭᖅᑑᑎᒋᓂᐊᖅᑕᖏᓐᓂᒃ 2008-09 
ᐊᑐᕈᒪᓂᐊᖅᑕᖏᓐᓂᒃ ᓇᓗᓇᐃᖅᓯᑎᓪᓗᒋᑦ.  
 

ᑖᒃᑯᐊ ᐱᓕᕆᕝᕕᒋᔭᕗᑦ ᓯᕗᒃᑲᑕᖅᑎᐅᒻᒪ ᓄᓇᕗᑦ ᒐᕙᒪᒃᑯᖏᓐᓄᑦ ᐱᓕᕆᓂᐊᖅᑎᓪᓗᒋᑦ ᑕᒪᒃᑯᓂᖓ 
ᔭᒐᐃᑦᑕᐃᓕᒪᓂᕐᒥᒃ ᐱᒋᐊᓪᓚᑎᑦᑎᓇᓱᐊᕐᓂᒥᓪᓗ ᓄᓇᕗᒻᒥᐅᑦ ᐃᓕᖅᑯᓯᖏᓪᓗ ᓯᕗᓕᕆᓚᐅᖅᑕᖏᑕᓗ 
ᐃᓕᖅᑯᓯᖏᑦ ᐅᖃᐅᓯᖏᑦ ᐊᒻᒪᓗ ᐱᓗᐊᖅᑐᒥᒃ ᑕᒪᒃᑰᓇ ᑎᒥᒃᑯᑦ ᐃᓅᑦᑎᐊᕐᕋᓱᒋᐊᖃᕐᓂᖅ ᑕᒫᓂ 
ᓄᓇᕗᒻᒥᐅᓄᑦ.  
 

ᑕᒪᓐᓇ ᓇᓗᓇᐃᕈᑎᒋᔪᒪᓪᓗᒍᐃᓛᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑕᒪᑐᒥᖓ ᐱᓕᕆᑎᑕᐅᒐᑦᑕ ᑮᓇᐅᔭᓂᒃ 
ᐅᓄᕐᓂᖅᓴᓂᒃ ᑖᒃᓱᒧᖓ ᑐᕌᖓᔪᓂᒃ ᓇᓗᓇᐃᖅᓯᓯᒪᓇᓱᐊᖅᐳᒍᑦ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᑦᑎᐊᕙᖏᑦ 
ᑖᒃᑯᐊ ᐃᓱᒪᒋᓪᓗᒋᑦ 2008-09 ᑮᓇᐅᔭᖅᑑᑎᒋᓂᐊᖅᑕᑎᓐᓂ ᐊᕐᕌᒍᖓᓂ. ᑖᓐᓇ ᑐᕌᒐᖃᒻᒪᑦ ᓄᓇᓕᑦ ᐃᓄᖏᑦ 
ᖃᓄᖅ ᓴᐃᒪᓇᖅᑐᒦᓐᓂᖅᓴᐅᔪᓐᓇᕆᐊᔅᓴᖏᓐᓂᒃ ᐊᒻᒪᓗ ᓲᖃᐃᒻᒪ ᐃᓄᓕᕆᔨᐅᕙᑦᑐᑦ ᐊᑦᔨᒌᖏᑦᑐᓕᒫᑦ ᑕᒫᓂ 
ᓄᓇᓕᑦ ᐃᓕᓐᓂᐊᓂ ᐃᒻᒥᓐᓄᑦ ᑲᑐᔾᔨᖃᑎᒌᔫᒥᔭᕆᐊᖃᕋᓗᐊᕐᒪᑐ ᓲᕐᓗ ᑲᑎᔾᔨᖃᑎᒌᓪᓗᑎᒃ ᑕᒪᒃᑯᐊ ᐃᓄᐃᑦ 
ᐃᓕᖅᑯᓯᖏᑦ ᐱᐅᓯᖏᑦᑕ ᑕᒪᒃᑯᓂᖓ ᐃᓄᓐᖑᔅᓴᐃᔾᔪᑎᖏᓐᓂᒃ ᐃᓅᓯᕐᒧᓪᓗ ᐊᑲᐃᓪᓕᐅᕈᑎᓖᑦ 
ᐋᖅᑭᐹᓪᓕᕈᑎᔅᓴᖏᓐᓄᑦ ᐃᓄᐃᑦ ᐱᐅᓯᖏᑦ ᐃᓕᖅᑯᓯᖏᓐᓗ ᒪᓕᓪᓗᒋᑦ. 
 

ᐱᖅᑯᓯᓕᕆᕝᕕᒃᓴᖅ ᓱᓕ ᐊᒃᓱᕉᑎᒋᒐᑦᑎᒍᑦ ᑕᒪᓐᓇ ᓯᕗᓪᓕᖅᐸᐅᔾᔭᐅᔭᕆᐊᖃᕐᓂᖓᓂᒃ ᓇᓗᓇᐃᖅᓯᒪᒐᑦᑎᒍ 
ᑕᒪᒃᑯᐊ ᓄᓇᕗᒻᒥᐅᑦ ᓴᓐᖏᑦᑎᕚᓪᓕᕈᓐᓇᖁᓪᓗᒋᑦ ᓯᕗᓕᕆᓚᐅᖅᑕᖏᑦᑕ ᑕᒪᒃᑯᐊ ᒪᒃᑯᑦᑐᕗᓪᓗ 
ᓴᓐᖏᑦᑎᕚᓪᓕᕈᓐᓇᖁᓪᓗᒋᑦ ᓯᕗᓪᓕᕆᓚᐅᖅᑕᑦᑕᓗ ᐃᓕᖅᑯᓯᕆᓚᐅᖅᑕᖏᑦ, ᐅᖃᐅᓯᖏᓪᓗ ᑕᒫᓂ 
ᓄᓇᒋᔭᑦᑎᓐᓂ ᐱᔾᔫᒥᔭᕆᐊᖃᓐᓂᖏᓐᓂᒃ ᐊᒃᓱᕉᑎᒋᒐᑦᑎᒍ. ᑕᐃᒪᐃᑦᑑᓂᖓᓄᑦ ᑖᒃᑯᐊ ᐱᓕᕆᕝᕕᒋᔭᕗᑦ ᒪᕐᕉᓐᓂᒃ 
ᐃᖅᑲᓇᐃᔮᒃᓵᓐᓂᒃ ᑕᒪᑐᒧᖓ ᐊᒃᓱᕈᓐᓂᐊᖅᑐᓂᒃ ᓇᓗᓇᐃᖅᓯᓯᒪᓕᕐᒪᑕ. ᑖᒃᑯᐊ ᐱᔭᕆᐊᖅᖠᓕᕆᔨᐅᔪᑦ ᑖᒃᑯᓂᖓ 
ᐃᑲᔪᖅᓱᖅᑕᐅᓂᐊᖅᖢᑎᒃ ᑕᒪᓐᓇ ᑲᔪᓯᑦᑎᐊᕈᓐᓇᖁᓪᓗᒍ.  
 

ᐅᖃᐅᓯᓕᕆᓂᖅ ᑕᒪᓐᓇ ᐊᒃᓱᕉᑎᒋᒻᒪᕆᒃᑲᑦᑎᒍ ᐊᒻᒪᓗ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᑦᑎᐊᕙᖓ ᓲᕐᓗ 
ᐊᑐᓕᕐᓂᐊᕈᑦᑎᒍ ᐃᓄᐃᑦ ᐅᖃᐅᓯᖓᑦᑕᐅᖅ ᓴᓐᖏᔫᔭᕆᐊᖃᒻᒪᑦ. ᑕᐃᒪᐃᑎᓪᓗᒍ ᐅᖃᐅᓯᓕᕆᔨ ᒫᓐᓇ 
ᐊᒃᓱᕈᒻᒪᕆᑉᐳᑦ. ᖃᓄᕐᓕ ᑕᒪᒃᑯᐊ ᒪᓕᒐᒃᓴᐅᓂᐊᖅᑐᖅ ᒪᓕᒐᓐᖑᖅᑐᒥᓂᐅᓐᓂᖅᐸᑕ ᐊᑐᓕᖅᑎᑕᐅᔪᓐᓇᕋᔭᕐᒪᖔᑕ 
ᑕᒫᓂ ᓄᓇᕗᒻᒥ.  

ᑕᒪᓐᓇ ᐊᑐᓕᖅᑎᑦᑎᓇᓱᐊᕐᓂᖅ ᓲᕐᓗ ᓱᓕ ᑲᔪᓯᑎᓐᓇᓱᐊᕋᑦᑎᒍ ᑕᒪᒃᑯᓂᖓ ᐅᖃᐅᓰᑦ ᑕᐃᒎᓰᑦ ᐅᕝᕙᓘᓐᓃᑦ 
ᐊᓯᖏᓐᓂᒃ ᐅᖃᐅᓯᓕᕆᓐᓇᐅᖃᑦᑕᖅᑐᓂᒃ ᐱᓇᓱᐊᕈᓯᖃᑦᑎᑦᑎᓂᖅ ᐊᒻᒪᓗ ᑎᑎᕋᓕᕆᑦᑎ ᑕᒪᒃᑯᓂᖓ ᓱᓕ 
ᑕᒪᓐᓇ ᑲᒪᒋᔭᐅᓇᓱᐊᕐᒪᓐ ᐃᓛᒃ ᐅᖃᐅᓰᑦ ᑕᒪᒃᑯᐊ ᓲᕐᓗ ᓴᐳᒻᒥᔭᐅᔭᕆᐊᖃᕐᓂᖏᓐᓂᒃ 
ᐱᔫᒥᓴᖅᑕᐅᔭᕆᐊᖃᕐᓂᖏᓐᓂᒃ ᐊᒻᒪᓗ ᓴᓐᖏᔫᔭᕆᐊᖃᕐᓂᖏᓐᓂᒃ ᐃᓅᑉ ᐅᖃᐅᓯᖓ ᑕᒫᓂ ᓄᓇᕗᒻᒥ.  
 

ᐃᓕᖅᑯᓯᓕᕆᔨᒃᑯᑦ ᓱᓕ ᑕᒪᑐᒥᖓ ᐱᓕᕆᖃᑎᖃᐃᓐᓇᕋᓱᐊᖅᐳᑦ, ᐊᒃᓱᕉᑎᖃᕋᓱᐊᖅᐳᓪᓗ ᒫᓐᓇᓗ 
ᖃᐅᔨᒪᔨᑕᓐᓂᒃ ᐃᑲᔪᖅᑎᑖᖅᓯᒪᓕᖅᐳᑦ ᑮᓇᐅᔭᓂᒃ ᓴᖅᑮᓇᓱᓐᓂᐊᖅᑎᓪᓗᒋᑦ ᑕᑯᔭᒐᖃᕝᕕᔅᓴᒧᑦ. 2008-09 
ᐊᑐᖅᑎᓪᓗᒍ ᑕᐃᒪ ᑖᒃᑯᐊ ᑮᓇᐅᔭᒧᑦᑕᐅᖅ ᐃᑲᔫᑎᔅᓴᕆᓂᐊᖅᑕᑎᓐᓂᒃ ᓇᓗᓇᐃᖅᓯᓯᒪᓂᐊᕋᑦᑕ ᑕᒪᒃᑯᓄᖓ 
ᐃᓕᓴᖅᑐᓄᑦ. ᓲᓗ ᖃᐅᔨᓴᕐᓂᒧᓪᓗ, ᐃᑦᑕᕐᓂᓴᓕᕆᓂᕐᒧᓪᓗ ᐊᒻᒪᓗ ᑕᒪᒃᑯᐊ ᓄᓇᐅᑉ ᐋᖅᑭᒃᓯᒪᓂᖏᓐᓄᑦ 
ᖃᐅᔨᓴᕈᒪᔪᖃᑦᑐᒥᓂᐅᓐᓂᖅᐸᑦ ᑕᒪᒃᑯᐊ ᐃᓕᓴᖅᑐᑦ ᑮᓇᐅᔭᑎᒍᑦ ᐃᑲᔪᕈᓐᓇᕐᓂᐊᓕᕋᑦᑎᒍ. 
 
ᑕᒪᒃᑯᐊ ᓱᓕ ᑕᒪᓐᓇ ᓄᓇᓕᓐᓂ ᐃᑲᔪᖅᓯᐸᑦᑐᓂᓛᑦ ᑕᒪᒃᑯᓄᖓ ᑮᓇᐅᔭᓄᑦ ᑲᒪᔨᐅᕙᑦᑐᑦ ᐃᑲᔪᑕᐅᓂᐊᖅᑐᓂᒃ 
ᐊᑭᖃᓐᖏᑐᒃᑯᑦ ᑕᓚᐴᒃᑯᑦ ᑖᒃᑯᐊ ᐊᐱᕆᔭᐅᖃᑦᑕᕈᓐᓇᑎᐊᖅᑐᑦ ᓄᓇᓕᓐᓂ ᐊᒻᒪᓗ ᑕᒪᒃᑯᓄᖓ ᐊᓯᖏᓐᓄᑦ 
ᑮᓇᐅᔭᓂᒃ ᐃᑲᔪᖅᑕᐅᕙᑦᑐᓄᑦ ᐱᕚᓪᓕᕈᑎᔅᓴᖏᓐᓄᑦ ᑕᒪᒃᑯᓄᖓ ᐱᓕᕆᐊᕆᔭᐅᕙᑦᑐᓄᑦ.  
 
ᑖᒃᑯᐊ ᐱᓐᖑᐊᖅᑐᓕᕆᔨᒃᑯᑦ ᒫᓐᓇ ᐸᕐᓇᐸᓪᓕᐊᒻᒪᑕ ᑕᒫᓂ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕐᓂᐅᕙᑦᑐᖅ ᔭᓗᓇᐃᕝᒥ 
ᒫᑦᓯ 9-ᒥᒃ 15-ᒧᑦ, 2008 ᑕᐃᒪ ᐱᓐᖑᐊᕕᔾᔪᐊᖅᑐᖃᕐᓂᐊᕐᒥᒻᒪᑦ. ᓄᓇᕗᒻᒥᖔᑦ ᑕᒪᒃᑯᐊ ᐃᓚᒌᑦ, ᐃᓛᒃ 
ᐅᓄᕐᓂᖃᕐᓂᐊᖅᑐᑦ 227 ᐃᓚᐅᓂᐊᖅᑐᑦ, 33-ᖑᔪᓪᓗ ᑲᒪᔨᒋᔭᐅᔪᑦ, ᐊᐅᓚᑦᑎᔨᒋᔭᐅᔪᑦ. 8-ᖑᔪᓪᓗ ᑕᒪᒃᑯᓂᖓ 
ᓲᕐᓗ ᑕᑯᒃᓴᐅᑎᑦᑎᓂᐊᖅᑐᖅ ᑕᒪᒃᑯᓂᖓ ᑭᐱᓐᖑᐃᔭᐅᑎᓂᒃ ᖃᓄᐃᓕᐅᕈᓘᔭᖅᑎᑦᑎᓂᖅ. ᐊᒻᒪᓗ 14-ᖑᔪᑦ 
ᑖᒃᑯᐊ ᑲᒪᔨᒋᔭᐅᓂᐊᖅᑐᑦ ᑕᐃᑲᓂ ᐱᓐᖑᐊᓕᖅᐸᑕ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐊᐱᖅᑯᑎᔅᓴᖃᑦᑐᖃᑐᐊᖅᐸᓐ ᑭᐅᓇᓱᕈᓘᔭᕈᓐᓇᓂᐊᖅᐳᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᑕᐃᒃᑯᓂᖓ ᐃᑲᔪᖅᑎᓐᓂ ᖃᐅᔨᒪᔨᒋᔭᕐᓂᑦ ᑕᐃᑯᐊ 
ᓵᒨᖁᔨᕖᑦ, ᒥᔅᑕ ᑕᐹᖅᔪᒃ?  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑕᐅᑯᓐᖓᐅᔾᔨᔪᒪᕗᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ ᑖᒃᑯᐊ ᖃᐃᖁᓪᓗᒋᑦ ᖃᐅᔨᒪᔨᒋᓂᐊᖅᑕᖏᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᑲᔪᖅᑏᑦ, ᐃᖅᓱᒃᑏ, ᑖᒃᑯᐊ ᑕᓯᐅᕈᓐᓇᖅᐱᒌᑦ ᑕᐃᒃᑯᖓ ᐊᔾᔭᕐᓗᒋᑦ 
ᓵᒧᑦ? (ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᑦᑎᐊᕆᑦᑎ. ᑎᑎᕋᖅᑕᐅᓂᐊᕐᒪᑕ ᐊᑎᖏᑦ ᑭᒃᑰᒪᖔᖏᑕ ᒥᓂᔅᑕ ᐊᑏ 
ᐅᖃᕐᓗᒋᑦ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓃᑦᑐᖅ ᐲᐱ ᕼᐊᐃᓐᓄ, ᑐᖏᓕᕆᔭᕋ 
(Deputy Minister) ᐊᒻᒪᓗ ᑕᓕᖅᐱᓃᑦᑐᖅ ᑕᐃᕕᑦ ᑯᓛᑦ, ᑕᒪᒃᑯᓂᖓ ᑮᓇᐅᔭᐃᓂᑦ ᑲᒪᔨᒋᔭᕗᑦ ᑕᕝᕙᓂ 
ᐃᓕᖅᑯᓯᓕᕆᔨᒃᑯᓐᓂ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑯᓛ, ᒥᔅᑕ ᕼᐊᐃᓐᓄ, ᑐᓐᖓᓱᒋᑦᑎ. ᑖᓐᓇ ᐃᒃᓯᕙᐅᑕᖅ 
ᑐᒡᓕᐊ ᐊᔭᐅᖅᑎᓂᑦ ᐅᖃᐅᓯᔅᓴᖃᖅᐹ? ᑲᔪᓯᒋᑦ, ᒥᔅᑕ ᐋᕆᐊᒃ. 
 
ᐋᕆᐊᒃ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ.  

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᖁᕕᐊᓱᒃᐳᖓ ᐅᖃᐅᓯᖃᕆᐊᔅᓴᖅ ᑲᑎᒪᔨᕋᓛᑦ ᒪᑐᐃᖅᓯᒋᐊᕈᑎᖏᓐᓂ 
ᑲᑎᒪᔾᔪᑎᖃᕐᓂᐊᑎᓪᓗᑕ 2008-09-ᒧᑦ ᐊᐅᓚᔾᔪᑎᔅᓴᓄᑦ ᐊᑐᕈᒫᖅᑐᓂᑦ ᐊᒻᒪᓗ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂ 
ᐱᓕᕆᕕᖓ ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᑐᖃᕐᓕᕆᔨᒃᑯᑦ ᐊᒻᒪ ᒪᒃᑯᑦᑐᓕᕆᔨᒃᑯᑦ.  
 

ᐃᒃᓯᕙᐅᑖᖅ, ᑲᑎᒪᔨᕋᓛᖓ ᐊᔭᐅᖅᑎᒃᑯᑦ ᑲᑎᒪᖃᑎᖃᕈᓐᓇᖅᓯᓚᐅᕐᖓᑕ ᒥᓂᔅᑕᒥᑦ ᐊᒻᒪ ᐃᖅᑲᓇᐃᔭᖅᑎᖏᓐᓂ. 
ᒥᓂᔅᑕ ᐅᓪᓗᒥᓯᐅᑎᓂᑦ ᑐᓂᓯᒍᓐᓇᓚᐅᖅᑐᖅ ᐱᓕᕆᕕᐅᑉ ᐊᑐᕈᒪᔭᖏᓐᓂ ᐊᕐᕌᒍᒧᑦ 2008-09.  
 

ᐃᒃᓯᕙᐅᑖᖅ, 39-ᐳᓴᓐᑎᖓ ᐱᓕᕆᕕᐅᑉ ᐊᑐᕈᒫᖅᑕᖏᓐᓂ ᑐᓂᔭᐅᓯᒪᕗᖅ ᑐᓂᕐᕈᓯᐊᓄᑦ ᐃᑲᔪᕈᓯᐊᓄᓪᓗ 
ᐊᑐᖅᑕᐅᓂᐊᖅᑎᓪᓗᒋᑦ ᐊᑐᖅᑕᐅᕙᑦᑐᑐᖃᕐᓄᑦ ᐃᓕᖅᑯᓯᕐᓄᑦ, ᐅᖃᐅᓯᕐᒧᑦ ᐱᑲᐅᖃᓯᐅᔾᔭᐅᓂᕐᒧᑦ ᐊᒻᒪᓗ 
ᐱᓐᖑᐊᓂᕐᒧᑦ ᐱᓕᕆᐊᖑᓪᓗᑎᑦ ᓄᓇᕗᒻᒥ. ᑲᑎᒪᔨᕋᓛᑦ ᑲᑎᒪᔨᐅᖃᑕᐅᔪᑦ ᐃᑲᔪᖅᑐᐃᔪᑦ ᑕᒪᒃᑯᓄᖓ 
ᐊᑭᓕᖅᑐᐃᓂᕐᒧᑦ ᑎᓕᐅᕆᓪᓗᑎᑦ ᐱᓕᕆᕕᒻᒥ ᓇᐅᑦᑎᖅᓱᐊᖃᖁᓪᓗᒋᑦ ᐊᒻᒪ ᕿᒥᕐᕈᓇᖅᑕᖃᖁᓪᓗᒋᑦ 
ᓯᕗᒧᐊᑦᑎᐊᓕᕋᓗᐊᕐᒪᖔᑕ ᐊᒻᒪ ᓴᖅᑭᖅᑐᑦ ᑕᕝᕙᖔᖅᑐᑦ ᑐᓂᕐᕈᓯᐊᕐᓂᕐᒧᑦ ᐊᒻᒪ ᐃᑲᔫᓯᐊᕐᓂᕐᒥᑦ 
ᐊᑭᓕᖅᓲᓚᐅᖅᑐᓂᑦ.  
 

(ᑐᓵᔨᑎᒍ) ᐃᒃᓯᕙᐅᑖᖅᑦ, ᐃᓚᒋᔭᐅᔪᑦ ᖁᕕᐊᓱᑦᑐᑦ ᐱᓕᕆᕕᒻᒥ ᑲᔪᓯᓂᐊᕐᒪᑕ ᓴᖅᑭᑎᑦᑎᓗᑎᑦ 
ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᓂᑦ ᑐᓂᕐᕈᑎᓄᑦ ᐊᒻᒪᓗ ᐱᑖᕆᔭᐅᖃᑦᑕᖅᑐᓂᑦ ᐊᑐᕐᓂᐊᖅᑐᓂᑦ ᑮᓇᐅᔭᓂᑦ.  
ᒪᓕᒐᓕᐅᖅᑏᑦ ᖁᕕᐊᓱᑦᑐᑦ ᑕᑯᓂᐊᕐᒪᑕ 2006-07 ᐊᕐᕌᒍᑕᒫᖅᓯᐅᑎᓂᑦ ᓴᖅᑭᑎᑕᐅᔪᓂᑦ ᐱᕕᖃᕐᓂᐊᕐᒪᑕ 
ᑕᑯᔪᒪᓵᕐᓗᑎᑦ ᒫᓐᓇᓵᖅ.  
 

ᐃᒃᓯᕙᐅᑖᖅ, ᑖᒃᑯᐊ ᒪᓕᒐᓕᐅᖅᑏᑦ ᓇᓗᓇᐃᖅᓯᓚᐅᕐᒪᑕ ᐱᓕᕆᕕᒻᒥ ᐃᓚᓯᒋᐊᒃᓴᖅ ᐊᑕᐅᓯᕐᒥᑦ ᐃᖅᑲᓇᐃᔮᒥᑦ 
ᑖᒃᑯᓄᖓ ᐅᖃᐅᓯᓕᕆᓂᕐᒧᑦ ᐃᖅᑲᓇᐅᔭᕐᕕᐅᔪᓂᑦ. ᑲᑎᒪᔨᕋᓛᑦ ᐃᓕᑕᖅᓯᕗᑦ ᑖᒃᑯᐊ ᓵᑕᐅᓯᒪᖃᑦᑕᕐᒪᑕ 
ᑮᓇᐅᔭᓕᕆᔾᔪᑎᓂᑦ ᐊᒻᒪᓗ ᐃᓕᖓᔪᓂᑦ ᐊᑭᖏᓐᓂ ᐱᖁᔭᕐᔪᐊᑦ ᐊᒻᒪᓗ ᓱᓕ ᑖᒃᑯᐊ ᐊᖏᖅᑕᐅᓯᒪᓐᖏᑦᑐᑦ 
ᒪᓕᒐᓕᐅᕐᕕᒻᒥ. ᑕᒪᓐᓇ ᐱᒻᒪᕆᐅᒻᒪᑦ ᐱᓕᕆᕕᒻᒥ ᐱᕙᓪᓕᐊᓂᖏᑦ ᓇᓗᓇᐃᔭᖅᑕᐅᓯᒪᔪᑦ ᓱᓕᔪᓪᓗ 
ᓂᕆᐅᒋᔭᐅᔪᑦ ᐃᓂᓪᓚᑦᑕᐅᓂᐊᖅᑐᑦ ᐊᑭᖏᑦ ᑖᔅᓱᒪᖓ ᐱᖁᔭᒃᓴᖅ 6 ᐊᒻᒪᓗ ᑖᓐᓇ ᑐᒃᓯᕋᐅᑕᐅᔪᖅ 
ᐅᖃᐅᓯᓕᕆᓂᕐᒧᑦ ᐱᖁᔭᒃᓴᖅ ᐊᒻᒪᓗ ᑖᓐᓇ ᐱᖁᔭᖅ 7, ᑐᒃᓯᕋᐅᑕᐅᔪᖅ ᐃᓄᐃᑦ ᐅᖃᐅᓯᖏᓐᓄᑦ 
ᓴᐳᔾᔭᐅᓯᒪᓂᖏᓐᓄᑦ ᐱᖁᔭᔅᓴᖅ.  
 

ᐃᒃᓯᕙᐅᑖᖅ, ᐃᓚᒋᔭᐅᔪᑦ ᒪᓕᒐᓕᐅᖅᑏᑦ ᖁᕕᐊᓱᑦᑐᑦ ᑐᓴᖅᑎᑕᐅᓂᐊᕐᒪᑕ ᑖᓐᓇ ᑲᔪᓯᓂᖓᓂᒃ ᑕᐅᕗᖓᓗ 
ᑲᔪᓯᓗᑎᒃ ᐱᑦᔪᑎᒋᓪᓗᒋᑦ ᐱᕙᓪᓕᐊᓂᖏᑦ ᑖᒃᑯᐊ ᐱᖅᑯᓯᓕᕆᕕᒃ ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᖅᕕᒃᓴᖅ 
ᑲᖏᑦᑐᒑᐱᒻᒥ ᐊᒻᒪᓗ ᖁᒻᒧᐊᔅᓯᒪᔪᒃᑯᑦ ᑖᒃᑯᐊ ᐃᓕᓐᓂᐊᖅᕕᐅᓂᐊᖅᑐᑦ ᓯᓚᑦᑐᖅᓴᕐᕕᒻᒥ, ᐃᒡᓗᓕᒃᒥ ᐊᒻᒪ 
ᖃᒪᓂᖅᑐᐊᕐᒥ. ᒪᓕᒐᓕᐅᖅᑏᑦ ᐅᖃᓚᐅᕐᒪᑕ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐱᖅᑯᓯᓕᕆᔨᒃᑯᑦ ᐱᓕᕆᖁᓪᓗᒋᑦ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑖᓐᓇ ᑐᑭᓯᓇᖅᓯᑎᑕᐅᖁᓪᓗᒍ ᑕᐅᕗᖓᒃᑲᓐᓂᖅ ᐃᓕᓐᓂᐊᖃᑦᑕᖅᑐᑦ 
ᐱᔪᓐᓇᖅᑎᑕᐅᔪᓐᓇᕐᓗᑎᒃ ᐃᑲᔪᖅᓯᖅᑕᓂᖏᓐᓄᑦ ᑮᓇᐅᔭᑎᒍᑦ ᐃᓕᓐᓂᐊᕆᐊᖅᑎᓪᓗᒋᑦ. ᑲᑎᒪᔨᕋᓛᑦ ᖃᐅᔨᒪᒻᒪᑕ 
ᑕᒪᓐᓇ ᐱᑦᔪᑎᒋᓪᓗᒍ ᓴᖅᑭᑎᑕᐅᓚᐅᖅᑐᖅ ᐊᕐᕌᓂ.  
 

ᑲᑎᒪᑎᓪᓗᒋᑦ ᑲᑎᒪᔨᕋᓛᑦ ᓈᓚᒃᑎᑦᑎᓂᕐᒧᑦ ᑖᒃᑯᐊ ᐃᓕᓐᓂᐊᕐᕆᐊᖅᓯᒪᔪᓄᑦ ᑮᓇᐅᔭᖅᑖᕆᔭᐅᖃᑦᑕᖅᑐᑦ ᒥᒃᓵᓄᑦ 
ᐱᓕᕆᐊᖑᔪᑦ. ᑖᒃᑯᐊ ᐃᓚᒋᔭᐅᔪᑦ ᑐᓴᖅᑎᑦᑎᓚᐅᕐᒪᑕ ᐱᓕᕆᕕᒻᒥᒃ ᐱᓕᕆᐊᕐᕆᓪᓗᒍ ᑖᒃᑯᐊ ᐱᕙᓪᓕᐊᓂᖏᑦ 
ᐱᓕᕆᐊᕐᖑᔪᑦ ᐃᓕᓐᓂᐊᕈᑎᔅᓴᐃᑦ ᑕᐃᑲᓂ ᐱᖅᑯᓯᓕᕆᕝᕕᒻᒥ ᐃᓕᓐᓂᒃ ᐱᖁᑎᔅᓴᖏᓐᓂᒃ ᑕᒪᓐᓇ 
ᓵᑕᐅᓯᒪᔾᔪᑎᒋᒻᒪᒋᑦ ᐱᓗᐊᖅᑐᒥᒃ ᐱᓪᓗᒍ ᖃᒪᓂᖅᑐᐊᕐᒥ ᐃᓪᓗᓕᒃᒥᓗ ᖁᒻᒧᐊᒃᓯᒪᔪᒃᑯᑦ 
ᐃᓕᓐᓂᐊᖅᑎᑕᐅᖃᑦᑕᕋᔭᓐᓂᖏᓐᓂ. ᐃᓚᒋᔭᐅᔪᑦ ᐱᓕᕆᕕᒻᒥ ᓇᓗᓇᐃᖅᓯᓚᐅᕐᒪᑕ ᑖᓐᓇ ᐱᓕᕆᖃᑎᖃᖁᓪᓗᒋᑦ 
ᐃᓐᓇᐃᑦ ᑲᑐᔾᔨᖃᑎᒌᖏᓐᓂᒃ ᑕᒫᓂ ᓄᓇᕗᓕᒫᒥ ᑲᑎᖅᓱᐃᓂᐊᖅᑎᓪᓗᒋᑦ ᓴᐳᒻᒥᓂᐊᖅᑎᓪᓗᒋ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ. ᐊᖏᔪᒥᒃ ᑕᒪᓐᓇ ᓱᓕ ᓴᖅᑯᒥᓂᐊᕐᒪᓐ ᑎᑎᕋᖅᓯᒪᔪᑎᒍᑦ ᐊᑐᖅᑕᐅᓗᑎᒃ ᐃᓕᓐᓂᐊᕐᕕᒻᒥ 
ᐃᓕᓐᓂᐊᕐᕈᑕᐅᓂᐊᖅᑐᓂ.  
 

ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕᒥᒃ ᑕᒪᓐᓇ ᓴᖅᑭᑎᑕᐅᖁᓪᓗᒍ ᐅᖃᐅᓯᐅᖁᓪᓗᒍ ᐊᐅᓚᑦᑎᓂᐅᔪᖅ 
ᐃᓕᖓᓂᕆᓂᐊᖅᑕᖓ ᐃᓕᓐᓂᐊᕐᕕᒻᒥ. ᑲᑎᒪᔩᑦ ᒪᓕᒐᓕᐅᖅᑏᑦ ᖁᕕᐊᓱᒃᑐᑦ ᑖᒃᑯᐊ ᐱᓕᕆᕕᓯ 
ᐊᑐᐃᓐᓇᕈᐃᓂᐊᕐᒪᑕ ᐃᑲᔪᖅᓯᕈᑎᔅᓴᓂᒃ ᑲᔪᓯᔪᓂᒃ ᐱᕙᓪᓕᐊᓂᕐᒧᑦ ᐃᓄᒃᑎᑐᑦ ᑕᒪᒃᑯᓂᖓ 
ᓇᓗᓇᐃᒃᑯᑕᐅᖃᑦᑕᓂᐊᖅᑐᓂᒃ ᐅᖃᐅᓯᖏᑦᑎᑐᑦ ᑎᑎᕋᖅᓯᒪᔪᓂᒃ ᐃᓚᒋᓗᒋᑦ ᓴᓇᔭᐅᓂᖏ ᑕᒪᒃᑯᐊ 
ᕿᓪᓕᖅᑑᔭᐃᑦ, ᑕᕐᕆᔭᒐᔅᓴᐃᑦ ᐃᓚᒋᔭᐅᔪᑦ ᐊᔭᐅᖅᑑ. ᐱᓕᕆᕕᒻᒥ ᑖᒃᑯᐊ ᑎᒥᐅᔪᑦ ᓄᓇᕗᒻᒥ ᑖᒃᑯᐊ 
ᐊᔪᓕᕈᑎᖃᖅᓯᒪᔪᖅ ᑎᒥᖏᑎᒍᑦ ᒪᑭᓇᓱᐊᖅᑏᑦ ᑎᒥᖁᑎᖓᓐ ᑐᓂᐅᖅᑲᐅᑕᐅᓂᐊᕐᒪᑕ ᑕᒪᒃᑯᐊ 
ᓱᓇᒃᑯᑖᔅᓴᒐᓚᖏᑦ ᐸᐃᑉᐹᒐᓚᐃᑦ ᐱᔪᓐᓇᖁᓪᓗᒋᑦ ᑕᐃᒃᑯᐊ ᐱᑦᔪᑎᔭᖏᑦ.  



ᓇᒡᒐᔾᔭᐅ, ᒫᑦᓯ 3, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᐃᓚᒋᔭᐅᔪᑦ ᑲᔪᓯᔪᑦ ᓴᓐᖏᔪᒥᒃ ᐃᑲᔪᖅᑐᐃᓪᓗᑎᒃ ᐱᓕᕆᕕᒻᒥᒃ ᐱᔭᔅᓴᓪᓚᕆᖏᓐᓂᒃ 
ᓴᓐᖏᑦᑎᕚᓪᓕᖁᓪᓗᒍ ᐱᖅᑯᓯᓕᕆᓂᕐᒧᑦ ᑐᓐᖓᕕᐅᔪᑦ. ᐃᓚᒋᔭᐅᔪᑦ ᖁᕕᐊᓱᑉᐳᑦ ᑖᓐᓇ $100,000-ᓚᒥᒃ 
ᐊᖏᓪᓕᒋᐊᖅᑕᐅᓂᐊᕐᒪᑕ ᐱᓕᕆᕕᖓᓂ ᑮᓇᐅᔭᖏᑦ ᐃᓄᐃᑦ ᐃᓕᖅᑯᓯᑦᑎᐊᕙᖏᓐᓄᑦ ᐱᓕᕆᐊᕐᖑᓂᐊᖅᑐᓄᑦ. 
ᓯᑎᐱᕆᒥ ᑖᒃᑯᐊ 2007-ᐸᒥ ᑖᒃᑯᐊᖑᓂᐊᖅᑐᑦ ᑲᑎᒪᓗᑎᒃ ᑕᐅᕙᓂ ᕿᑎᕐᒥᐅᓂ. ᑖᒃᑯᐊ ᒥᓂᔅᑕᐅᔪᑦ  
ᓴᖅᑭᑎᑦᑎᓚᐅᕐᒪᑕ ᖃᐅᔨᓴᐃᓂᕆᓚᐅᖅᑕᖏᓐᓂᒃ ᑲᔪᓯᓯᒪᓂᕆᔭᖏᓐᓂᓪᓗ ᐃᓄᐃᑦ ᐱᖅᑯᓯᖏᑦᑎᑐᑦ ᐃᑉᐱᓇᖅᑐᑦ 
ᑕᒪᒃᑯᐊ ᐆᑦᑑᑕᐅᔪᑦ ᐱᓕᕆᐊᑦ ᑲᖏᑦᑐᒑᐱᒻᒥ ᐊᒻᒪᓗ ᑕᒪᓐᓇ ᑐᕌᖅᑎᑕᐅᓗᓂ ᑖᒃᑯᓇᓐᖓᑦ 
ᐃᓕᖅᑯᓯᓕᕆᔨᒃᑯᓐᓂᑦ ᐅᖃᐅᓯᓕᕆᔨᒃᑯᓐᓂᑦ ᐃᓐᓇᓄᓪᓗ, ᒪᒃᑯᑦᑐᓄᓪᓗ ᑲᔪᓯᓂᐊᖅᖢᓂ ᑖᒃᑯᐊ ᐱᓕᕆᐊᕐᖑᔪᑦ. 
 

ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕᐅᔪᓂᒃ ᑖᒃᑯᐊ ᓴᖅᑭᑎᓪᓗᒋᑦ ᐱᐊᓂᒃᓯᒪᔪᑦ ᐅᓂᒃᑳᓕᐊᑦ ᑕᐃᑲᓂ 
ᑲᖏᖅᑐᒑᐱᒻᒥ ᐱᓕᕆᐊᖑᓂᐊᖅᑐᑦ ᒪᓕᒐᓕᐅᖅᕕᒻᒥ ᑕᕝᕙᓂ ᐊᒻᒪᓗ ᑖᒃᑯᐊ ᑲᔪᓯᓂᐊᕐᒪᑕ 
ᐊᑐᐃᓐᓇᕈᖅᑕᐅᓪᓗᑎᒃ ᐅᓪᓗᒥᒨᖓᒧᑦ ᑖᒃᑯᐊ ᓄᑖᑦ ᐱᓕᕆᐊᒃᓴᐃᑦ. ᐃᒃᓯᕙᐅᑖᖅ, ᑲᑎᒪᔨᕋᓛᑦ ᑕᐅᑐᑉᐳᑦ ᑖᒃᑯᐊ 
ᑲᔪᓯᑦᑎᐊᕐᓂᐊᕐᓂᕆᔭᖏᓐᓂᒃ ᓄᓇᒋᔭᐅᔪᓂᒃ ᑕᒪᓐᓇ ᐃᑲᔫᑕᐅᓂᐊᕐᒪᑦ ᐊᓯᖏᓐᓄᑦ. ᓇᓗᓇᐃᔭᕐᓗᒋᓪᓗ ᑕᒪᒃᑯᐊ 
ᐃᓅᓯᓕᕆᓂᕐᒧᑦ ᐊᑲᐅᖏᓕᐅᕈᑏᑦ ᒪᒃᑯᑐᓪᓗ ᓲᕐᓗ ᓴᓂᖅᕙᑦᑕᐅᓯᒪᓗᐊᖃᑦᑕᕐᓂᖏᓐᓂᒃ ᐱᕋᔭᓐᓂᒧᓪᓗ ᑕᒪᒃᑯᐊ 
ᑕᐅᑐᑦᑕᐅᑎᐊᕐᓗᑎᒃ ᐃᓗᐃᒃᑲᒥᒃ ᖃᓄᖅᑑᕈᑕᐅᓂᐊᖅᑐᑦ ᐊᒻᒪᓗ ᐊᒪᐅᖃᑦᑐᐊᖁᓪᓗᒋᑦ ᐃᓕᖅᑯᓯᑐᖃᕗᑦ 
ᐃᓕᖓᔪᑦ. ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᐱᖅᑯᓯᓕᕆᔨᒃᑯᓐᓂᒃ ᑖᒃᑯᐊ ᐱᓕᕆᕕᖏᑦ ᐃᖅᑲᑦᑐᐃᔨᓕᕆᓂᕐᒧᑦ, 
ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ, ᐃᓄᓕᕆᔨᒃᑯᑦ ᑕᒪᑦᓱᒧᖓ. 
 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖃᐅᔨᒪᒻᒪᑕ ᑐᕌᖅᑕᐅᔪᒪᔪᓂᒃ ᑖᒃᑯᐊ ᐋᖅᑭᓱᖅᑕᐅᕙᓪᓕᐊᓂᐊᕐᒪᑕ ᓄᑖᑦ ᓴᓇᔭᐅᓗᓄ 
ᓄᑖᑦ ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᕐᕕᒃᓴᐅᓂᐊᖅᑐᖅ ᐊᒻᒪᓗ ᐋᖅᑭᓱᖅᑕᐅᕙᓪᓕᐊᓗᑎᒃ ᐅᖃᐅᓯᓕᕆᓂᕐᒧᑦ 
ᐱᖁᑎᑐᖃᐃᓐ. ᑖᒃᑯᐊᓗ ᐊᓯᖏᓐᓂ ᓄᓇᓕᓐᓂ ᑖᒃᑯᐊ ᐱᔭᐅᔭᕆᐊᓖᑦ ᓄᑖᑦ ᐊᑐᖅᑕᐅᓂᐊᖅᑐᑦ. ᐃᓚᒋᔭᐅᔪᖅ 
ᑐᓴᖅᑎᑦᑎᕗᑦ ᑖᒃᑯᐊ ᒪᓕᒐᓕᐅᖅᑏᑦ ᐱᓕᕆᕕᖏᓐᓂ ᒐᕙᒪᒃᑯᑦ ᑕᒪᓐᓇ ᐱᓕᕆᐊᕐᖑᓂᐊᕐᒪᓐ ᑕᕝᕙᓂ ᓄᓇᓕᒻᒥ 
ᑲᑉᐸᓂᐅᔪᒧᑦ. ᑐᓴᐅᒪᖃᑦᑕᐅᑎᔩᑦ ᓴᖅᑭᑎᑦᑎᓂᐊᖅᑐᑦ ᓇᓕᐊᓐᓂᒃ ᐊᑐᕈᓐᓇᕋᔭᕐᒪᖔᑕ ᐊᑭᑐᔫᑎᓄᓪᓗ ᑮᓇᐅᔭᓂᑦ 
ᑲᑎᖅᓱᕈᑕᐅᓂᐊᖅᑐᑦ. ᓂᕆᐅᒋᓪᓗᑎᒍᓪᓗ ᑕᒪᓐᓇ ᑕᐅᕗᖓ ᑲᔪᓯᑦᑎᐊᓂᐊᕐᒪᑦ ᓯᕗᒧᑦ.  
 

ᐃᒃᓯᕙᐅᑖᖅ, ᒪᓕᒐᓕᐅᖅᑎᑦ ᖃᐅᔨᓚᐅᕐᒪᑕ ᑖᒃᑯᐊ ᐱᓕᕆᕕᔅᓯᓐᓂ ᓴᖅᑭᑎᑦᑎᓂᐊᕐᒪᑕ ᓄᑖᓂᑦ ᑐᓂᕐᕈᑎᔅᓴᓂᑦ 
ᑮᓇᐅᔭᓂᑦ ᑖᒃᑯᓂᖓ ᑐᔅᓯᕋᐅᑕᐅᓯᒪᔪᑦ ᐃᓕᓐᓂᐊᖅᑎᓄᑦ ᐊᒻᒪᓗ ᐃᑦᑕᕐᓂᓴᓕᕆᓂᕐᒧᑦ ᐊᔭᐅᖅᑐᐃᕗᒍᑦ 
ᐱᓕᕆᕕᔅᓯᓐᓂ ᑕᒪᓐᓇ ᐃᓕᓐᓂᐊᖅᑏᑦ ᖃᐅᔨᒪᑦᑎᐊᖁᓪᓗᒋᑦ ᑐᓂᕐᕈᑎᔅᓴᓂᑦ ᑮᓇᐅᔭᓂᑦ.  
 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᑖᒃᑯᓂᖓ ᐃᑲᔪᖅᑐᐃᕗᑦ ᐊᑐᐃᓐᓇᐅᑎᑦᑎᓪᓗᑎᑦ ᓄᓇᓕᓐᓄᑦ 
ᐅᖃᓕᒫᖃᕐᕕᐅᓂᐊᖅᑐᓂᑦ ᓄᓇᕗᒻᒥ ᐅᖃᓕᒫᒐᖃᕐᕖᑦ ᑕᒪᒃᑯᐊ ᐊᑑᑎᖃᓪᓚᕆᒻᒪᑕ ᖁᕝᕙᖅᑎᕈᑕᐅᕙᑦᑐᑎᓪᓗ 
ᑎᑎᕋᕆᐅᖅᓴᓂᕐᒧᑦ ᖃᐅᔨᒪᕚᓪᓕᓂᕐᒧᑦ ᐊᒻᒪᓗ ᐅᖃᐅᓯᓕᕆᓂᕐᒧᑦ. ᐅᖃᓕᒫᖃᕐᕖᑦ ᑖᒃᑯᐊ ᐱᒻᒪᕆᐅᒻᒪᑕ 
ᐊᑐᕐᓂᐊᑎᓪᓗᒋᑦ ᓴᐳᒻᒥᑎᓪᓗᑕ ᐊᓐᓇᑐᕐᓂᐊᑎᓪᓗᒋᑦ ᐃᓄᑦᑎᑐᑦ ᐅᖃᓕᒫᒐᐃᑦ ᐊᒻᒪ ᐃᑲᔫᑕᐅᓗᓂ ᓯᕗᓂᔅᓴᒥ 
ᐃᓄᑦᑎᓐᓄᑦ.  
 

ᑲᑎᒪᔨᕋᓛᑦ ᓇᓗᓇᐃᖅᓯᕗᑦ ᐱᓕᕆᕕᑦᑎᓐᓂ ᑮᓇᐃᔭᐃᑦ ᑖᒃᑯᐊ ᓱᓕ ᐊᓯᔾᔨᖏᒻᒪᑕ ᐊᑯᓂ ᑖᒃᑯᐊ 
ᐃᒃᓯᕚᖅᑎᓪᓗᒋᑦ ᑲᑎᒪᑐᐃᓐᓇᖅᑏ ᖃᐅᔨᒪᒻᒪᑕ ᐊᔪᕐᓂᕋᖅᑐᖃᕐᑐᑦ ᐃᖅᑲᓇᐃᔭᖅᑎᑖᕋᓱᐊᕐᓂᕐᒥᑦ ᐊᒻᒪᓗ 
ᐱᓯᒪᐃᓐᓇᓂᕐᒥᑦ ᐃᖅᑲᓇᐃᔭᖅᑎᓂᑦ ᑕᒪᔅᓱᒧᖓ. ᑕᒪᓐᓇ ᐱᒻᒪᕆᐅᒻᒪᑦ ᐊᒻᒪᓗ ᐊᑐᐃᓐᓇᐅᔪᒪᔪᒍᑦ 
ᐃᓕᓐᓂᐊᑎᑦᑎᓂᕐᒥᑦ ᐃᖅᑲᓇᐃᔭᖅᑎᓂᑦ ᐊᑭᓕᖅᑐᖅᑕᐅᖏᑦᑐᓂᓪᓗ ᓄᓇᓕᓐᓂ ᐅᖃᓕᒪᖃᕐᕕᒻᒥ ᐃᖅᑲᓇᐃᔭᓲᑦ.  
 

ᑲᑎᒪᔨᕋᓛᑦ ᐊᖏᔪᒥᑦ ᐃᑲᔪᖅᑐᐃᕗᑦ ᐱᓕᕆᕕᔅᓯᓐᓂ ᑖᒃᑯᐊ ᐃᑲᔪᖅᑐᐃᓪᓗᑎᑦ ᐃᓄᐃᑦ ᐅᖃᐅᓯᖏᓐᓂ 
ᐱᖅᑯᓯᖏᓐᓂ ᐊᒻᒪᓗ ᐊᕐᕌᒍᑕᒫᑦ ᑎᑎᕋᓕᕆᒃᑭ ᑖᓐᓇ ᑎᑎᕋᕆᐅᖅᓴᓂᕐᒥᑦ ᑕᖅᑳᓂ ᐱᔫᒥᓵᖅᑎᑦᑎᖃᑦᑕᕐᒪᑕ 
ᐅᖃᓕᒫᒐᓕᐅᕐᓂᕐᒧᑦ ᑎᑎᕋᖃᑦᑕᖅᑐᑦ. ᑖᒃᑯᐊ ᑲᑎᒪᔨᕋᓛᑦ ᖁᕕᐊᓱᖃᑎᖃᖅᐳᑦ ᑕᐃᒃᑯᓂᖓ ᓵᓚᒃᓴᓚᐅᖅᑐᓂᑦ. 
 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᖁᕕᐊᓱᒃᑐᑦ ᑐᓴᖅᑎᑦᑎᓂᕐᒥᑦ ᐃᓕᖅᑯᓯᓕᕆᔨᒃᑯᓐᓂ ᐱᓕᕆᖃᑎᖃᕐᓗᑎᑦ 
ᑖᒃᑯᓇᓐᖓᑦ ᒪᓕᒐᓕᕆᔨᒃᑯᓐᓂ ᐱᔾᔪᑎᓕᓐᓂ ᑖᒃᑯᐊ ᓴᖅᑭᓯᒪᔪᑦ ᐊᔭᐅᖅᑐᐃᓂᕐᒥᑦ ᐃᓐᓇᐃᑦ ᐊᑐᕆᐊᖃᕐᑕᖏᓐᓂ 
ᐱᔪᒪᔭᖏᓐᓂ ᑐᕌᖅᑕᐅᔪᒪᔪᓂᑦ ᑐᓴᕈᑎᓂᓪᓗ ᐃᒪᓐᓇ ᑭᐴᑎᖃᑦᑕᕐᓗᑎᑦ ᐱᓕᕆᕕᒻᒥ ᐃᖅᑲᖅᑐᐃᕕᓕᕆᔨᒃᑯᓐᓂ 
ᐱᓪᓗᒋᑦ ᑕᒪᒃᑯᐊ ᐃᓐᓇᐃᑦ ᐱᑦᑎᐊᖅᑕᐅᖃᑦᑕᖏᓐᓂᖏᓐᓂ ᑕᒪᓐᓇ ᐊᖏᔪᐋᓗᓐᓂ ᐃᓱᒫᓘᑎ ᒪᓕᒐᓕᐅᖅᑏᑦ. 
ᒪᓕᒐᓕᐅᖅᑏᑦ ᑖᒃᑯᐊ ᖁᕕᐊᓱᑦᑐᑦ ᑕᒪᔅᓱᒥᖓ ᐱᓕᕆᕕᔅᓯᓐᓂ ᑖᒃᑯᐊ ᑲᔪᓯᓂᐊᕐᒪᑦ ᓇᓗᓇᐃᔭᐃᓗᑕ 
ᐱᕙᓪᓕᐊᑎᑦᑎᓂᕐᒥᑦ ᒪᒃᑯᑦᑐᓄᑦ ᑐᕌᖅᑕᐅᓂᐊᖅᑐᒥᑦ. ᓂᕆᐅᖅᑐᒍᓪᓗ ᑖᒃᑯᐊ ᐱᓕᕆᕕᓯ ᑲᔪᓯᓂᐊᕐᒪᑕ 
ᑕᒪᔅᓱᒥᖓ ᐊᒻᒪᓗ ᑕᒪᒃᑯᐊ ᑲᑎᓪᓗᒋᑦ ᐱᓕᕆᐊᖑᓂᐊᖅᑐᑦ ᑲᔪᓯᓂᐊᕐᒪᑕ ᐃᓄᐃᑦ ᐱᖅᑯᓯᖏᓐᓄᑦ 
ᐊᑐᖅᑕᐅᓂᐊᖅᑐᓂᑦ ᐱᓕᕆᐊᖑᔪᓂᑦ.  



ᓇᒡᒐᔾᔭᐅ, ᒫᑦᓯ 3, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᑕᕝᕙ ᐱᐊᓂᒃᐳᑦ ᐅᖃᐅᓯᔅᓴᒃᑲ ᐊᒻᒪᓗ ᐊᓯᖏᑦ ᒪᓕᒐᓕᐅᖅᑏᑦ ᐅᒃᑯᐃᕈᑎᖃᕐᓂᐊᑐᔅᓴᐅᔪᑦ ᑖᒃᑯᐊ 
ᑲᔪᓯᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᐅᖃᑕᐅᔫᖅ ᒥᔅᑕ ᐋᕆᐊᒃ. ᐱᒋᐊᓚᐅᓐᖏᓂᑦᑎᓐᓂ 
ᐃᖅᑲᐃᑎᑦᑎᔪᒪᔪᖓ ᐅᑯᓂᖓ ᒪᓕᒐᓕᐅᖅᑎᐅᖃᑕᐅᔪᓂᑦ: ᒪᓕᒃᖢᒋᑦ ᒪᓕᒐᖅ 77(1), 10-ᒥᓂᑦᓯᒥᑦ 
ᐅᖃᓪᓚᒍᓐᓇᖅᑎᑕᐅᕗᓯ, ᒪᓕᒃᖢᒋᑦ 77(2), ᒪᓕᓪᓗᒋᑦ ᐃᒃᓯᕙᐅᑕᐅᑉ ᐃᓱᒪᖅᓱᕐᓂᕆᔭᖓ, ᑲᑎᒪᔨᐅᖃᑕᐅᔪᑦ 
ᐅᖃᓪᓚᒍᓐᓇᖅᑐᑦ ᐊᑕᐅᓯᐊᓐᖏᓪᓗᓂ ᐅᖃᐅᑕᐅᔪᒥᑦ ᑭᓯᐊᓂ ᐃᓘᓐᓇᖏᑦ ᑖᒃᑯᐊ ᒪᓕᒐᓕᐅᖅᑎᐅᖃᑕᐅᔪᑦ 
ᐅᖃᓪᓚᓚᐅᖅᑎᓪᓗᒋᑦ ᐅᖃᕈᒪᔪᑦ.  
 
ᑕᐃᒪᓕ ᐃᒪᓐᓇᐃᖁᔨᒐᔭᖅᑯᖓ ᐊᔪᕐᓇᓐᖏᑦᑕᕌᖓᑦ ᐊᐱᖅᓱᖃᑦᑕᕐᓗᓯ ᒪᒃᐱᒐᖏᑎᒎᓕᕌᖓᑦᑕ 
ᐊᐱᖅᓱᖃᑦᑕᕐᓂᐊᕐᓗᓯ ᐊᑐᕈᒫᖅᑕᖏᓐᓂ ᐱᓕᕆᕕᐅᑉ ᑲᒪᑎᓪᓗᑕ. ᑖᒃᑯᐊ ᒪᓕᒐᓕᐅᖅᑏᑦ ᑭᓱᑐᐃᓐᓇᕐᒧᑦ 
ᑐᕌᖓᔪᓂᑦ ᐅᖃᐅᓯᔅᓴᖃᕐᐹᑦ? ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᒥᓂᔅᑕ ᑐᓐᖓᓱᑦᑎᐊᕆᑦ, ᑖᒃᑯᐊ ᐃᑲᔪᖅᑏᒃᑭᒃ ᑐᖏᓖᑦ ᐊᒻᒪ ᑮᓇᐅᔭᓕᕆᔨ ᐊᖏᔪᖅᑳᒐᓚᐃᑦ 
ᑕᒪᒃᑯᐊ.  
 
ᐆᒥᖓᓕ ᑕᐃᓐᓇ ᑕᑯᔪᒪᓪᓚᕆᓕᖅᖢᒍ ᑖᓐᓇ ᐅᖃᐅᓯᓕᕆᓂᖅ ᑲᔪᓯᕙᓪᓕᐊᑎᓪᓗᒍ. ᑖᓐᓇ 
ᓂᓪᓕᕈᑎᒋᒍᒪᑐᐃᓐᓇᖅᑕᕋ ᐅᖃᐅᑎᔭᐅᓚᐅᕐᒥᒐᑦᑕ ᐃᓐᓇᕐᒧᑦ ᑕᕝᕙᓂ ᐃᓱᓕᓚᐅᓐᖏᓐᓂᖓᓂ ᑖᓐᓇ 
ᒪᓕᒐᓕᐅᕐᕕᒃ ᑖᓐᓇ ᐊᓂᒍᖅᑎᑕᐅᑉᐸᑦ ᖁᕕᐊᓇᕋᔭᖅᑐᕉᖅ ᐋᖅᑭᒋᐊᖃᑦᑕᐸᓪᓕᐊᔪᓐᓇᕐᓂᐊᑐᐃᓐᓇᒪᕐᓕ 
ᓯᕗᓂᑦᑎᓐᓂ ᑕᐅᕙᓂ ᐋᖅᑭᒋᐊᕆᐊᖃᖅᐸᑦ. ᑖᓐᓇ ᐃᑲᔪᖅᑐᐃᓂᕋᓂ ᑖᔅᓱᒥᖓ ᓇᓗᓇᐃᕈᒪᓪᓗᒍ 
ᐊᐱᖅᓱᕈᓐᓇᓂᐊᖅᑐᖓᓗ ᐅᐊᑦᑎᐊᕈ.  
 
ᑕᐃᒃᑯᐊ ᒥᓂᔅᑕ ᑐᓴᖃᑦᑕᖅᓯᒪᔭᖏᑦ ᐊᒥᓲᖅᑰᕐᒪᑕ ᐃᓚᖏᑦ ᓴᓐᖐᔅᓴᓗᐊᖅᑐᓪᓗ ᑕᐃᒫᓪᓗ ᑐᓴᖅᓯᒪᒐᓗᒃᖢᒋᑦ 
ᐃᓚᖏᑦ ᐋᖅᑭᒋᐊᕆᐊᖁᔨᔪᑦ. ᑕᐃᒃᑯᓂᖓ ᐊᐱᕆᔪᒪᓂᐊᖅᖢᒋᑦ ᐱᒋᐊᖅᐸᓪᓕᐊᑎᓪᓗᑕ ᑕᐃᓐᓇ ᒪᓕᒐᒃᓴᖅ 
debating-ᖏᑕᕋᓗᐊᕗᑦ ᑭᓯᐊᓂ ᑐᓴᖃᑦᑕᕐᕕᒃᐳᑦ ᑲᑎᒪᔨᕋᓛᓄᑦ ᐃᓚᐅᓐᖏᑯᑦᑕ.  
 
ᐃᓚᖓᓂ ᑐᖓᐅᑦᑎᖃᑦᑕᕋᑦᑕ. ᐃᓇᓕ ᑖᓐᓇ ᓂᓪᓕᐅᑎᒋᔪᒪᒃᑲᓐᓂᑐᐃᓐᓇᖅᑐᒍ ᖃᐅᔨᒪᓪᓗᒍᓗ ᐊᑯᓂᒋᔭᐅᒻᒪᑦ 
ᑖᓐᓇ ᓄᓇᕗᑦ ᐱᖅᑯᓯᓕᕆᕝᕕᐅᒐᔭᖅᑐᖅ. ᓱᓇᓂᑭᐊᖑᓇ ᐃᓕᖅᑯᓯᓕᕆᕝᕕᐅᒐᔭᖅᑐᖃᐅᓇᐃ, ᓱᓇᒥᑭᐊᖅ 
ᑕᐃᖃᑦᑕᖅᑕᓯ ᖃᓄᓪᓚᕆᑭᐊᖅ. ᑖᓐᓇ ᐊᑯᓂᓇᖅᑐᓪᓚᕆᐊᓘᒐᓗᐊᒻᒪᑦ ᓴᖅᑭᓐᓇᔭᓐᓂᖓ ᐊᒃᓱᐊᓗᒃ ᑮᓇᐅᔭᓂᒃ 
ᓇᓂᓯᓇᓱᒃᑐᑦ ᑕᐃᒃᑯᐊ ᖃᓄᐃᓕᐅᕐᒪᖔᑕ ᖃᐅᔨᒪᓪᓚᕆᖏᑦᖢᒍ. ᑭᓯᐊᓂ ᑖᒃᑯᐊ ᐅᖃᓕᒫᖅᑐᒋᑦ ᐅᑦᔨᕆᕋᑖᕋᒃᑯᑦ.  
 
ᑕᐃᒃᓱᒪᓂ ᐅᖃᓚᐅᖅᓯᒪᒐᑦᑕ ᐃᓚᐃᑎᒍᑦ ᑖᒃᑯᐊ bureaucrat-ᑐᐃᓐᓇᐃᑦ ᐱᓕᕆᕝᕕᖓᓂᒃ ᒥᓂᔅᑕ ᑮᓇᐅᔭᓂᒃ 
ᕿᓂᕋᓱᖁᖏᑦᖢᒋᑦ. ᐃᒻᒪᖄ ᑖᓐᓇ ᑕᒪᒃᑯᓂᖓ ᐃᓕᑦᑎᓯᒪᔪᓂᒃ ᓇᓂᓯᓗᓯ ᐱᐊᓚᓂᖅᓴᐅᒐᔭᕐᒪᓐ. ᑭᓯᐊᓂ ᐅᓇᓗ 
ᐅᐱᒋᕋᑖᕋᒃᑯ ᑕᕝᕙᓂ ᐃᖃᓗᒻᒥᐅᑕᕐᒥᒃ ᑳᑦᑐᓛᒃᓯᒪᖅᑰᑦᑐᓯ ᕿᓂᕋᓱᒐᔭᖅᑐᒥᒃ ᖃᓄᖅ ᐋᖅᑮᒍᑦᓯ ᐱᐅᒐᔭᕐᒪᖔᓐ. 
ᑭᓯᐊᓂ ᑕᒪᒃᑯᓂᖓ ᑕᒪᒃᑯᓂᖓᓕᕆᔨᐅᖏᑦᑑᔮᕐᒪᑦ Capital Market Fundraising, local fundraising-
ᑐᐃᓐᓇᐅᒐᔭᖏᑐᖅᔪᐊᕐᕌᓘᒻᒪᓐ. ᑕᒪᓐᓇ ᐱᑦᔪᑎᒋᓪᓗᒍ ᒥᓂᔅᑕ ᑖᒃᓱᒥᖓ ᐊᐱᕆᔪᒪᓂᐊᖅᑐᒍ ᖃᓄᐃᑦᑐᒥᒃ 
ᑎᓕᓯᓯᒪᒻᒪᖔᓐ.  
 
ᓲᕐᓗ ᐃᒪᐃᑦᑐᐊᓗᒻᒥᑦ ᒪᓕᒐᓕᐅᕐᕕᒻᒥᒃ ᓴᓇᓂᐊᓕᕈᑦᑕ ᓇᒻᒥᓂᕆᔭᐅᓂᐊᖅᐸᑦ, private sector ᐃᓚᖓ 
ᑕᐃᒃᑯᓄᖓ Bay Street-ᒧᖔᓐ ᑕᒪᒃᑯᓂᖓᓕᕆᔨᐅᔪᓂᒃ ᑕᐅᓄᖓ ᐃᑲᔪᖅᑎᑖᕐᓗᑎᒃ ᐱᐅᓂᖅᓴᐅᒐᔭᕐᒪᓐ, 
ᑳᓐᑐᕌᖓ ᓇᓗᓇᓐᖏᑦᑎᐊᑐᐊᑉᐸᑦ.  

Local-ᒧᑦ ᐊᔪᖅᑕᐅᖃᑦᑕᕐᒪᑕ ᑕᒪᒃᑯᐊ, ᑕᒪᒃᑯᓂᖓᓕᕆᔪᓂᒃ ᐊᒥᓱᓂᒃ fundraising Capital ᕿᓂᖅᑐᓂᒃ 
ᐱᑕᖃᖏᑎᓪᓗᒍ ᑖᓐᓇ ᐅᑦᔨᕆᖅᑲᐅᒐᒃᑯᑦ. ᑕᐃᒃᑯᐊ ᐊᔪᓐᖏᑎᐊᖅᑐᔅᓴᐅᔫᒐᓗᐊᑦ, ᑭᓯᐊᓂ ᒥᓂᔅᑕ 
ᐊᐱᕆᔪᒪᓂᐊᖅᑕᕋ ᑐᖓᐅᑦᑎᖃᑦᑕᓐᖏᒃᑲᓗᐊᕐᒪᖔᑦᑕ ᐱᔭᕆᐊᖃᖅᑐᓂᒃ.  
 
ᑕᕝᕗᖓ, ᐃᒃᓯᕙᐅᑖᖅ, ᐃᓱᓕᑲᐃᓐᓇᖅᑐᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐊᕐᕚᓪᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᒐᔮᒥᑦᑕᐅᖅ, ᑐᓐᖓᓱᒋᑦ ᒥᓂᔅᑕ, DM, ᒥᔅᑕ ᑯᓛᑦᓗ.  
 
ᑖᒃᓱᒪ ᐃᓚᖓᓂᒃ ᐅᖃᕈᒪᖅᑲᐅᒐᓗᐊᕐᒥᒐᒪ ᒥᔅᑕ ᑰᓕ ᐅᖃᐅᓯᕆᐱᓪᓚᒃᑕᖓ, ᑖᓐᓇ ᐱᖅᑯᓯᓕᕆᕝᕕᒃ 
ᓴᖅᑭᐸᓪᓕᐊᓂᐊᖅᐸᑦ ᑕᐃᒃᑯᐊ ᐃᓅᓯᕐᒥᓂ ᐃᖅᑲᓇᐃᔮᑲᓲᑦᑕᐅᖅ ᕿᓂᖅᑎᐅᓪᓗᑎᒃ ᑮᓇᐅᔭᓂᒃ. ᑕᐃᒃᑯᐊ 
ᐊᑐᕆᐊᖃᕐᓂᐊᕐᒪᑕ, ᑕᐃᒪᓐᖓᓕᒫᖅ ᐃᖅᑲᓇᐃᔭᖅᑎᑦ ᑖᒃᓱᒥᖓᑐᐊᑦᑎᐊᖅ ᐱᓕᕆᓪᓗᑎᒃ. ᑳᕐᕼᐊᐃᓐ ᓱᕋᐃᐳ 
ᐃᓚᐅᑎᑕᐅᖏᓱᖓᑉᐸᑦ ᖃᓄᐃᔾᔮᖏᑦᑐᖅ ᐊᒻᒪᓗ ᑕᐃᒃᑯᐊ Baffinland-ᑯᑦ ᑕᒪᒃᑯᐊᖑᒻᒪᑕ.  
 
ᑮᓇᐅᔾᔭᔅᓴᕐᔪᐊᕐᓂᐊᖅᑐᐊᓗᐃᓐ ᓄᓇᕗᑦᑕ ᐃᓗᐊᓂ ᑭᓱᒥᓪᓕ ᐅᕙᒍᑦ ᓄᓇᕗᒻᒥᐅᑎᒍᑦ ᐱᕝᕕᒋᓂᐊᕐᕋᑦᑎᒍᑦ. 
ᐋᖅᑭᒃᓯᒪᕙᒌᓕᕇᒻᒪᑦ ᑖᒃᑯᐊ ᓂᖏᖅᑕᐅᔪᑦ, ᐃᓄᐃᑦ ᑕᑉᐱᓐᓇ, ᐃᓛᒃ ᒥᒃᑎᑕᓕᒻᒧᑦ ᑎᑎᖅᓯᒪᒻᒪᒍ. 
ᒥᒃᑎᑕᒪᓕᒻᒥᐅᑦ ᑎᑎᖅᓯᒪᒻᒪᒍ ᑮᓇᐅᔭᑦ Royalties, ᑕᕝᕙᓐᖓᑦ ᐱᔭᐅᔪᑦ ᓄᓇᕗᑦ ᑐᓐᖓᕕᒃᑯᓐᓅᕐᓂᐊᕐᒪᑕ. 
ᐃᓄᓐᓄᑦ ᑕᑯᔭᐅᓂᐊᕐᕋᓗᐊᕐᒪᖔᑕᓘᓐᓃᑦ ᑕᒪᒃᑯᐊ ᖃᐅᔨᒪᖏᑦᑐᒍᑦ ᓱᓕ. ᑭᓯᐊᓂ ᑖᒃᑯᐊᑦᑕᐅᖅ 
ᐊᐱᕆᔭᐅᔭᕆᐊᖃᕋᔭᖅᑐᑦ ᓄᓇᓕᓐᓄᑦ ᖃᓂᒋᔭᑦᓯᓐᓄᑦ, ᓄᓇᕗᑦ ᐃᓗᐊᓃᑦᑐᓄᑦ, ᓲᕐᓗ: ᑲᖏᕐᑐᒑᐱᒃ 
ᐃᑲᔪᕈᓐᓇᖅᐱᓯᐅᒃ ᒥᑭᑦᑐᑯᓗᒻᒥᒃ, $10 ᒥᓕᐊᓐᑐᐃᓐᓇᓂᓪᓘᓐᓃᑦ, $20 ᒥᓕᐊᓐᑐᐃᓐᓇᓂᓪᓘᓐᓃᑦ. 
ᐊᖏᔪᐊᓘᖏᑦᑐᒥᒃ. ᑕᒪᒃᑯᐊ ᐅᔭᕋᑦᑕᕆᐊᖅᐸᓂᐊᖅᑐᑦ ᓄᓇᑦᑎᓐᓄᑦ ᓲᕐᓗ ᑐᓂᓯᒻᒪᕆᓐᖏᒃᑲᓗᐊᕈᑎᒃ, 
guarantee-ᒥᓪᓘᓐᓃᑦ ᐋᖅᑭᓯᔪᓐᓇᕋᔭᖅᐸᑕ ᒪᑯᓂᖓ.  
 
ᑖᓐᓇ ᐃᓱᒪᔅᓴᖅᓯᐅᕈᑕᐅᖁᑦᑎᐊᕐᒥᒐᒃᑯ ᒥᔅᑕ ᑰᓕᐅᑉ ᐅᖃᐅᓯᕆᐱᓪᓚᕋᑖᖅᑕᖓ. ᐃᓛᒃ ᖃᐅᔨᒪᑦᑎᐊᕐᕋᓗᐊᖅᑐᖓ, 
ᐃᒃᓯᕙᐅᑖᖅ, ᑖᒃᑯᐊ ᐅᖃᑉᐸᒻᒪᑕ ᐃᓕᖅᑯᓯᓕᕆᔨᒃᑯᑦ ᑐᕌᒐᖃᑦᖢᑎᒃ ᐊᑐᕋᓱᒃᖢᑎᖏᓛᒃ ᑕᐃᒃᓱᒥᖓ 
ᐱᓇᓱᐊᖅᑕᕗᑦ ᑕᐃᖃᑦᑕᖅᑕᖓᓂᒃ. ᒥᓂᔅᑑᑉ ᐅᖃᐅᓯᕆᕋᑖᕐᒥᔭᖓ ᑐᕌᒐᕆᓇᓱᐊᖅᖢᒍ ᑭᓯᐊᓂ ᑖᓐᓇ 
ᐱᓇᓱᐊᖅᑕᕗᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑐᕐᓗᑎᒃ ᐱᓂᐊᕐᕈᑎᒃ. ᑖᒃᑯᐊᑦᑕᐅᖅ ᑭᓯᐊᓂ ᐱᓕᕆᕕᓕᒫᑦᑎᐊᑦ 
ᒐᕙᒪᒃᑯᓐᓃᑦᑐᑦ ᐃᓚᐅᔭᕆᐊᖃᖅᑐᑦ. ᐃᓕᖅᑯᓯᓕᕆᔨᒃᑯᑐᐊᖅ ᐃᓚᐅᓂᐊᖅᐸᑕ ᓱᕙᓕᑭᐊᒻᒪᕆᐅᓂᐊᖅᑐᖅ 
ᓴᖅᑭᓚᐅᖅᓯᒪᔾᔮᖏᑦᑐᖅ. ᐅᓇ ᐱᔾᔪᑎᒋᓗᒍ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓛᒃᑰᑎᑦᑎᖏᒻᒪᑦ ᐱᓇᓱᐊᖅᑕᐅᔪᓂᑦ 
ᐅᕝᕙᓘᓐᓃᑦ ᑐᕌᒐᕆᔭᐅᔪᓂᑦ. ᑕᐃᒪ ᐅᓇᓗᑦᑕᐅᖅ ᓄᓇᕗᑦ ᒐᕙᒪᒃᑯᑦ ᒥᓂᔅᑕᖏᓐᓄᑦ ᐃᓚᕗᑦ 
ᐅᖃᐅᔾᔭᐅᖃᑦᑕᖅᑐᖅ ᓱᕐᓗᖃᐃ ᖃᕐᖓᓯᓈᖏᓐᓇᒃᑯ ᐃᒪᓕᒐᔭᕈᕕᑦ ᒥᓂᔅᑕᐅᓗᑎᑦ ᐃᓕᖅᑯᓯᓕᕆᔨᒃᑯᓐᓄᑦ 
ᐃᓕᖅᑯᓯᖃᑐᓐᖏᑐᐊᖅᐸᑦ ᐅᖃᐅᓯᑐᐃᓐᓇᕗᑦ ᖃᓂᔅᓴᐃᓐᓇᑯᓪᓗᐳᑦ ᑕᕝᕘᓇ ᐊᔪᓐᖏᑦᑐᐋᓗᖅᑰᔨᓂᐊᕈᑦᑕ 
ᑕᑯᔾᔮᖅᑰᖏᓐᓇᑦᑕ ᐋᖅᑭᑦᑕᐅᕙᓪᓕᐊᔪᓂᑦ.  
 
ᐊᒻᒪ ᑭᖑᓪᓕᖅᐹᖓᓐᓂ ᐱᖓᔪᖓᓐᓂ, ᐃᒃᓯᕙᐅᑖᖅ, ᑖᒃᑯᐊ ᐋᖅᑭᔅᓱᕋᓱᑦᑕᓯ ᓱᕐᓗ ᐃᑦᑕᕐᓂᓴᕐᓂᑦ 
ᓂᐱᓕᐅᕆᒐᓱᖅᑐᓯ ᕿᑎᕐᒥᐅᓂ ᐊᑲᐅᒻᒪᑦ ᐱᐅᔪᒻᒪᕆᐋᓘᒻᒪᑦ. ᑕᐃᒪ ᐅᖃᖃᑦᑕᖅᓯᒪᓕᕋᒪ, ᐃᓛ 
ᑕᒪᑦᑕᐸᓘᖅᑰᖅᑐᖅ ᐅᖃᖃᑦᑕᖅᓯᒪᓕᕋᑦᑕ, ᓂᕆᐅᓕᕆᓯᒪᓪᓗᐊᓚᐅᕋᓗᐊᕋᑦᑕ ᐃᓄᐃᑦ ᐅᓂᒃᑳᖏᓐᓂ ᖃᓄᕐᓕ 
ᐃᖅᑲᐅᒪᓕᖅᖢᑎᑦ ᐃᓄᐃᑦ ᐱᔾᔪᓯᖃᑦᑕᓚᐅᕐᒪᖔᑕ. 

ᑭᓯᐊᓂ ᑕᐃᒃᑯᐊ ᑐᖁᖓᓕᖅᑐᑦ ᑐᖁᐊᔪᒡᒍᑎᐋᓘᓕᖅᑐᑦ ᐊᑖᑕᑯᒃᑲ, ᑕᒑᒃᑯᑦ ᐊᑖᑕᒃᑯᖏᑦ, ᐊᕋᒃᑯᑦ, ᐅᒥᓕᐋᓗᒃᑯᑦ. 
ᑭᒃᑯᑐᐃᓐᓇᐃᑦ ᖃᐅᔨᒪᐅᖅᑖᓗᑉᐳᑦ ᐅᕙᒍᑦ ᒥᓂᔅᑕᐅᓪᓗ ᖃᐅᔨᒪᓚᐅᖅᑕᖏᑦ. ᐱᑕᖃᕈᓐᓃᖅᑐᑦ, 99-
ᐳᓴᓐᑎᐸᓗᒋᖅᑰᖅᑕᖏᑦ ᓂᐱᓕᐅᖅᓯᒪᓐᖏᑦᑐᑦ. ᑖᓐᓇ ᐱᐊᓂᒃᓯᒪᓪᓗᐊᓚᐅᕋᓗᐊᕐᒪᑦ ᑕᐃᔅᓱᒪᓂᐋᓗᒻᒪᕆᒃ.  
 
ᑭᓯᐊᓂ ᓱᓕ ᑭᖑᕙᓐᖏᑦᑐᖅ ᓱᓕ ᖃᐅᔨᒪᔪᖅᑕᖃᐅᕐᒪᑦ ᓂᐱᓕᐅᕈᓗᑐᐃᓐᓇᑦᑎᐊᓚᐅᕐᓗᒋᖑᓐᓃᑦ CLEY-ᑯᓐᓄᑦ 
ᐊᕝᕗᖅᑕᐅᓗᑎᑦ ᒪᑯᓄᖓᓕ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃᑯᓐᓄᑦ ᐊᓯᖏᓐᓄᓪᓗ ᐃᓕᓐᓂᐊᖅᑐᓄᑦ ᐅᕝᕙᓘᓐᓃᑦ 
ᑲᖏᕐᑐᒑᐱᒃ ᐋᖅᑭᓯᒪᓕᖅᐸᑦ ᐱᓕᕆᐊᖑᖃᑦᑕᓛᕐᒪᑕ.  
 
ᐃᒪᐃᓕᓇᓱᓐᓇᔪᒃᑐᖓᐃᑦ, ᐃᒃᓯᕙᐅᑖᖅ, ᐊᒻᒪᑕᕝᕙ ᑖᓐᓇ ᐃᓛ ᑖᓐᓇ ᐅᖃᐅᓯᕆᔭᕋ ᐃᒪᐃᓕᒐᓱᑦᑕᕋ 
ᑕᑯᐊᓪᓚᓪᓚᖓᐃ. ᑖᓐᓇ ᐃᓱᒪᒋᕙᓚᐅᖅᑕᕋ ᓯᕗᓂᑦᑎᓐᓂ ᐅᓂᒃᑲᐅᓯᔪᖅ ᔭᐃᒥᓯᐅᑉ ᐊᕐᕚᕐᓘᑉ ᐃᓅᓯᖓᓂ 
ᐅᖃᖅᓯᒪᔪᖅ ᑎᑎᕋᖅᑕᐅᓪᓗᓂ ᐃᓛ ᓇᑲᑎᖅᑕᐅᓪᓗᓂ ᓅᓪ ᒪᒃᑑᒧᑦ ᑖᒃᑯᐊ ᑖᒃᑯᐊ ᑕᕝᕙ ᖃᑦᑎᑭᐊᖅ 300-ᓂᑦ 
ᒪᑉᐱᒐᖃᖅᑰᓕᖅᑐᖅ ᐊᕐᕚᕐᓘᑉ ᒥᔅᓵᓄᑦ ᐅᖃᖅᓯᒪᔪᑦ.  
 
ᐃᒪᐃᓕᓇᓱᒃᐳᖓᐃ, ᑕᐃᒪ ᑕᐃᒪᐃᑦᑐᖅᑕᖃᐅᖅᑐᖅ ᐊᒥᓱᒻᒪᕆᐋᓗᓐᓂ ᑖᒃᑯᓂᖓᓘᓐᓃᑦ 
ᑎᑎᕋᖅᓯᒪᕈᓗᑐᐃᓐᓇᑎᐊᕐᓗᒋᓪᓘᓐᓃᑦ ᐅᕝᕙᓘᓐᓃᑦ ᓂᐱᓕᐅᖅᓯᒪᕈᓗᑐᐃᓐᓇᑎᐊᕐᓗᒋᑦ ᑕᐃᒪᐃᑦᑐᖅᑕᖃᐅᕐᒥᔪᑦ. 
ᑕᑯᔪᒪᓪᓚᕆᓐᓂᐊᖅᑐᖓ ᑖᒃᑯᐊᓗ encourage-ᑕᒃᑲ ᐱᓕᕆᕖᑦ ᑖᓐᓇ ᐊᑐᓪᓚᒻᒪᑦ. ᐅᕙᒍᑦ ᑖᒃᑯᐊᓕ ᕿᑐᕐᖓᕗᑦ 
ᐃᕐᖑᑕᕗᓪᓗ ᐱᓕᕆᐊᕆᖃᑦᑕᓛᕐᒪᒋᑦ ᐅᑭᐅᖅᑕᖅᑑᑉ ᓯᓚᑦᑐᖅᓴᕐᕕᖓᓃᓕᕈᑎᑦ ᓯᓚᑦᑐᖅᓴᕐᕕᔾᔪᐊᒦᓕᕈᑎᓪᓘᓐᓃᑦ.  
ᑕᐃᒪ ᐊᐱᖅᓱᕈᒪᓂᐊᕐᒥᒐᒪᑦᑕᐅᖅ ᐃᓗᐊᓂ ᑮᓇᐅᔭᓂᑦ ᒥᔅᓵᓅᖓᔪᓂᑦ.  
 
ᐊᒻᒪᓗ ᑖᓐᓇ ᒥᓂᔅᑕ ᐃᑲᔪᖅᑐᑦᑎᐊᖅᑕᕋ ᐃᑲᔪᖅᑐᑦᑎᐊᖅᑕᕋᓗ ᐱᓕᕆᕕᖓᓗᑦ ᐃᑲᔪᖅᑐᖅᑎᐊᖅᑕᕋ ᐊᑏᑦ 
ᑲᔪᖏᖅᓴᒐᓱᕈᓘᔭᕆᑦᑎ ᖁᔭᓇ ᐊᓯᖏᑦ ᐱᓕᕆᕖᑦ ᑭᑎᑦᑐᑯᓘᕙᒃᑲᓗᐊᖅᑎᓪᓗᒋᑦ ᑲᔪᖏᖅᓴᕋᓱᕈᓘᔭᕆᔅᓯ 
ᐅᐱᒋᔭᕐᔪᐊᕌᓘᒐᔅᓯ ᐃᓄᖕᓄᑦ ᓄᓇᓕᖕᒥᐅᓄᑦ. 
 
ᑖᓐᓇ ᐱᓕᕆᕕᒃ ᐊᒃᓱᐋᓗᒃ ᐅᐱᒋᔭᐅᒻᒪᑦ ᐱᓇᓱᒡᓚᖕᒪᑦ ᑕᑯᔅᓴᐅᖕᒪᓪᓗ ᑖᒃᑯᐊᓗ Contribution-ᖏᑦ ᓄᓇᓕᓐᓄᑦ 
ᑎᑭᖃᑦᑕᖅᑐᑦ ᒪᐅᖓ ᓄᓇᓕᕋᓛᖑᖃᐃᓐᓇᖃᑦᑕᖅᑐᓄᑦ ᐱᓐᖑᐊᕆᐊᖅᑐᖅᓯᒪᔪᓐᓄᓪᓗ.  
ᐊᒻᒪᓗ ᐃᓄᐃᑦ ᐃᓕᖅᑯᓯᖏᓐᓂ ᖃᐅᔨᒪᑎᑦᑎᒐᓱᓐᓂᕐᒧᑦ ᓄᓇᓕᓐᓂ ᐃᑉᐱᒋᔭᐅᑦᑎᐊᕐᒪᑕ ᐅᐱᒋᔭᐅᔪᕐᔪᐊᕌᓘᒻᒪᑕ 
ᑲᔪᖏᑦᑎᐊᖁᔭᒃᑲ ᐊᒻᒪ ᐊᐱᖅᑯᓯᔅᓴᖃᕐᓂᐊᕋᒪ ᑕᐃᒪᓐᓇᑲᓚᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑭᓱᑐᐃᓐᓇᕐᒧᑦ ᑐᕌᖓᔪᑦ ᐅᖃᐅᓯᔅᓴᐃᑦ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᑦ ᑕᒫᓃᓕᕐᒥᒐᔅᓯ ᑐᓐᖓᓵᕆᔪᒪᑐᐃᓐᓇᖅᖢᖓᓕ ᓂᓪᓕᕈᒪᔪᖓ.  
 
ᑖᒃᑯᐊ ᓂᕆᐅᒍᑎᕚᓪᓕᒻᒪᕆᐅᖃᑦᑕᕐᒪᑕ ᐃᓐᓇᕆᔭᑦᑎᓐᓄᑦ ᖃᓄᐃᓕᐅᕈᓘᔭᖅᑐᑦ ᓄᓇᕗᒻᒥ 
ᑐᓴᖅᓴᐅᖃᑦᑕᖅᑎᓪᓗᒋᑦ. ᑕᐃᒃᑯᐊ ᐃᓐᓇᕐᓄᑦ ᑲᑎᒻᒪᔭᖅᑐᕈᓘᔭᖅᑐᑦ ᐃᓐᓇᐅᖃᑎᒥᓂᒃ ᑕᑯᓕᖅᖢᑎᒃ ᐊᒃᓱᐊᓗᒃ 
ᐊᓕᐊᓇᐃᒍᓱᖃᑦᑕᕐᒪᑕ. 
 
ᑭᓯᐊᓂ ᑕᐃᒪᓐᓇᐃᑦᑑᑎᓪᓗᒍ, ᓲᕐᓗ ᐃᓄᐃᑦ ᐃᓕᖅᑯᓯᖓᑦ ᐱᖅᑯᓯᑐᖃᖓᓗ ᑖᓐᓇ ᐅᑉᓚᖃᑦᑕᐅᑎᓂᖅ 
ᖃᐅᔨᒪᖃᑦᑕᐅᑎᓂᖅ ᐃᓄᐃᑦ ᐱᕙᓪᓕᐊᓂᖏᓐᓂᒃ ᐅᕝᕙᓘᓐᓃᑦ ᖃᓄᐃᑉᐸᓪᓕᐊᓂᖏᓐᓂᒃ ᐊᖑᓇᓱᓐᓃᓪᓗ 
ᐊᓯᙳᖅᐸᓪᓕᐊᓂᖏᓐᓂᒃ  



ᓇᒡᒐᔾᔭᐅ, ᒫᑦᓯ 3, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᓂᕐᔪᑏᓪᓗ ᐊᓯᙳᖅᐸᓪᓕᐊᓂᖏᓐᓂᒃ. ᓯᓚᕐᔪᐊᕐᒥᒡᓗ ᐅᑭᐅᖅᑕᖅᑐᒥ ᐊᓯᙳᖅᐸᓪᓕᐊᓂᒻᒥᒃ, 
ᑐᓴᐅᒪᖃᑎᒌᒃᑲᓐᓂᕇᒋᐊᖃᖅᑑᔭᓕᕐᒪᑕ. ᒪᑯᐊ ᐃᓐᓇᖅᐳᑦ ᐋᙶᔭᖃᑎᒌᒃᖢᑎᑦ ᑭᓯᐊᓂ 
ᖃᐅᔨᒪᔪᕐᔪᐊᖑᓕᖅᑕᓚᐅᖅᓯᒪᓐᓂᕐᒪᑕ ᓲᕐᓗ ᐅᕙᑦᑎᓐᓂ ᖃᐅᔨᒪᓂᖅᓴᐅᓕᖅᖢᑎᑦ. 
 
ᐃᓄᑑᓗᐊᕌᖓᒥᒡᓗ ᐃᓛᒃᑰᖅᖢᑎᑦ ᐃᓅᓯᖃᕌᖓᒥᒃ ᓲᕐᓗ ᑕᐃᑲᓃᓐᓇᑯᓗᒃ ᐃᒻᒥᓐᓄᐃᓐᓇᑯᓘᕐᓂᕋᖅᑕᐅᔪᑦ ᐊᒻᒪᓗ 
ᐊᓯᖏᑦᑕ ᐱᖅᑯᓯᖏᓐᓂᒃ ᖃᐅᔨᒪᓗᐊᙱᓐᓂᕋᖅᑕᐅᓕᖅᖢᑎᑦ ᑕᑯᓇᑦᑕᐅᔪᓐᓇᓗᐊᖅᑑᔭᖅᐸᓚᐅᕐᓂᙱᒻᒪᑕ 
ᑕᐃᒪᓐᓇᐃᑦᑑᔪᑦ. 
 
ᑭᓯᐊᓂ ᐊᒥᓱᓄᑦ ᑖᓐᓇ ᐊᑕᓂᕆᔭᐅᓕᖅᑐᖅ ᓲᕐᓗ ᓯᕗᓕᖅᑎᒋᔭᐅᓪᓗᓂᓗ, ᑐᓴᐅᒪᖃᑎᒌᓐᓂᐊᓗᒃ 
ᐊᖏᔪᐊᓘᓕᕌᖓᒥᒃ ᓲᕐᓗ ᐊᔪᙱᐅᔭᕈᓐᓇᖅᓯᓪᓗᑎᒡᓗ ᑲᒐᓗᙱᑦᑐᓐᓇᖅᖢᑎᓪᓗ ᐱᕙᓚᐅᕐᓂᕐᒪᑕ. 
ᑕᐃᒪᓐᓇᐃᑦᑐᖅ ᓲᕐᓗ ᓇᓪᓕᖅᑑᑎᙱᓕᕋᓗᐊᖅᑐᒍ ᐅᓪᓗᒥ ᑕᒪᓐᓇᓗᒃᑖᕌᓗᒃ ᓲᕐᓗ ᑮᓇᐅᔭᒃᑯᐃᓐᓇᖅ 
ᐱᓇᓱᐊᕆᐊᖃᓕᖅᑎᓪᓗᒍ ᓈᒻᒪᐅᑎᙱᓪᓚᑦᑖᓕᕋᓗᐊᖅᑐᒍᑦ.  
 
ᒪᑯᐊᓗ ᐅᓚᕕᓴᖅᑐᐊᓗᐃᑦ ᖃᐅᔨᒪᔪᕐᔪᐊᑦ ᓯᓚᕐᔪᐊᕐᒥ ᑎᑎᖅᑲᑎᒍᑦ ᑕᑯᒃᓴᐅᑎᑦᑎᒡᓗᑎᓪᓗ ᑏᕖᒃᑯᑦ 
ᑕᒪᒃᑯᐊᕌᓘᒐᓗᐊᖅᑎᓪᓗᒋᑦ ᑖᓐᓇ ᑲᔪᓯᑦᑎᐊᑐᐃᓐᓇᖅᑐᐊᓘᒻᒪᑦ ᑕᒪᒃᑯᐊ ᑕᐅᑐᙳᐊᖅᖢᒋᑦ ᓲᕐᓗ 
ᓇᑦᑎᖃᑦᑕᓕᕋᓗᐊᖅᑑᔭᖅᖢᑕ ᑕᒪᒃᑯᓄᖓ ᖃᐅᔨᒪᔪᕐᔪᐊᖑᓂᕋᖅᑐᓄᑦ ᓯᓚᕐᔪᐊᕐᒥ ᐃᒪᓐᓇᐃᑉᐳᒍᑦ 
ᐃᒪᓐᓇᐃᓐᓇᓱᒋᓐᓈᕗᒍᑦ ᓱᓖᓚᔪᓐᓇᖃᑦᑕᕈᑎᒋᒐᑦᑎᒍ ᑕᒪᒃᑯᐊ ᐃᓐᓇᑦᑕ ᓲᕐᓗ ᓯᕗᒧᐊᓐᓂᕆᔭᖏᑦ ᑕᒪᓐᓇ 
ᐊᓕᐊᓇᐃᒋᖃᑦᑕᖅᖢᒍ.  
 
ᑭᓯᐊᓂ ᐅᕙᓂ ᑖᒃᑯᐊ ᐃᓱᒪᒋᐅᔭᖅᖢᒋᑦ ᐅᓇ, ᐱᑐᖃᓕᕆᓂᖅ, ᓲᕐᓗ ᖃᓄᐃᓐᓂᓯᐅᕙᓚᐅᖅᑐᓂᒃ ᑕᐃᒃᑯᐊ 
ᓯᕗᓕᕗᓪᓕ ᖃᓄᖅ ᖃᐅᔨᒪᔭᐅᓕᖅᐹᓪᓕᕈᑎᒃᓴᖏᓐᓂᒃ ᓄᓇᖃᕐᕕᕕᓂᖏᓐᓂᒡᓗ ᐃᒡᓗᕕᓂᖏᓐᓂᒡᓗ 
ᖃᕐᒪᕕᓂᖏᓐᓂᒃ ᓱᓇᒃᑯᑖᕕᓂᖏᓐᓂᒃ ᓄᓇᓕᕕᓂᖏᓐᓂᒡᓗ; ᑕᐃᒃᑯᐊᑦᑕᐅᖅ ᖃᐅᔨᒪᔪᕐᔪᐊᑦ ᑕᐃᒪᓐᓇ 
ᑲᑎᖅᓰᓪᓗᑎᑦ ᐱᖁᑎᕕᓂᖏᑦᑎᒍᑦ ᐃᓕᑕᖅᓯᕙᓪᓕᐊᓇᓱᒃᑐᓂᒃᑯᐊ ᓇᑭᙶᖅᑐᕕᓂᐅᒻᒪᖔᑕ ᓇᓕᐊᖕᓂᓗ 
ᓄᓇᓕᕐᔪᐊᖑᔪᕕᓂᕐᓂᒃ ᐃᓅᖃᑎᒌᕕᓂᕐᓂᒃ ᑕᐃᑯᖓ ᓇᓕᐊᖕᓄᑦ ᐃᓚᒋᔭᐅᓂᖅᓴᐅᒻᒪᖔᑦ ᖃᐅᔨᒪᓇᓱᐊᖅᑎᐅᔪᑦ.  
 
ᑕᐃᓐᓇ ᐃᓱᒪᒋᓪᓗᒍ ᑮᓇᐅᔭᖃᓗᐊᙱᑦᑐᑯᓘᒻᒪᑦ. ᑮᓇᐅᔭᖅ ᒫᓐᓇ ᐅᑭᐅᖅ 
ᑮᓇᐅᔭᖄᕐᔪᑦᑎᑕᐅᒋᐊᕐᓂᐊᖅᑑᔭᖅᑐᓂᒃ ᐃᒻᒪᖃ ᐃᓕᓐᓂᐊᖅᑐᑯᓗᐃᑦ ᑕᐃᒃᑯᐊ 
ᐃᓚᒋᔭᐅᑎᑕᐅᔪᓐᓇᖅᓯᓚᐅᐱᓪᓚᒐᔭᙳᐊᖅᖢᑎᑦ ᑕᐃᒃᑯᓄᖓ ᓴᒡᒐᕈᓘᔭᖅᑐᓄᑦ ᓴᒡᒐᖅᑎᐅᖃᑦᑕᖅᑐᓄᑦ, 
ᓇᒡᕚᖅᑕᖅᑎᐅᔪᓄᑦ, ᐃᓂᓪᓚᒃᓴᐃᔪᓄᑦ ᑎᑎᕋᐅᔭᖅᑎᓄᑦ ᑖᓐᓇ ᓱᓇᒃᑯᑖᖃᕐᕕᕕᓂᕐᓘᓐᓃ ᐃᒡᓗᕕᓂᕐᓘᓐᓃᑦ, ᐃᒫᒃ 
ᕿᒥᕐᕈᐊᒐᕐᓄᓪᓘᓐᓃᑦ ᐃᓕᔭᐅᔪᓐᓇᖅᓯᖁᓪᓗᒍ. ᑕᐃᒪᓐᓇᐃᑦᑐᖅ ᑖᓐᓇ ᐱᐅᒋᔮᓗᒋᒐᒃᑯ ᖃᓄᖅ 
ᐳᐃᒍᖅᑕᐅᕙᓪᓕᐊᑐᐃᓐᓇᖅᑕᐅᔭᕆᐊᖃᙱᓐᓂᖓᓄᑦ ᒪᑯᐊᓗ ᐃᓕᓐᓂᐊᓕᖅᑐᑦ ᐅᓪᓗᒥ ᒪᒃᑯᑦᑐᑯᓗᐃᑦ 
ᐃᓐᓇᐅᓕᕈᑎᑦ ᑕᒪᒃᑯᓄᖓ ᓵᙵᓕᕈᒫᕐᒥᖕᒪᑕ ᓇᓗᓇᙱᒻᒪᑦ ᖃᐅᔨᒪᓂᖅᓴᐅᓕᕈᒫᖅᑐᑎᒡᓘᒻᒪᑕ ᐅᕙᑉᑎᒻᓂ.  
 
ᐅᕙᖓᓕ ᓲᕐᓗᒃ ᑕᐅᑐᙳᐊᖅ-ᐅᕙᖓ ᐃᓱᒪᒐᓂᒡᓕ ᑕᐅᑐᙳᐊᖅ "ᐄ', ᑕᑯᓚᐅᖅᓯᒪᔭᒃᑲ ᑕᒪᒃᑯᐊ ᓱᓇᒃᑯᑖᓂᒃ 
ᐃᒡᓗᕕᓂᖏᓐᓂᒃ ᐃᑳᖃᑕᓚᐅᖅᓯᒪᔪᖓ, ᐱᖁᔭᖅᑕᖃᓚᐅᙱᒻᒪᑦ ᓲᕐᓗ ᓄᑕᕋᐅᑎᓪᓗᑕ. ᑕᑯᕙᓚᐅᖅᑐᖓ  
ᓱᓇᒃᑯᑖᕕᓂᖏᓐᓂᒃ", ᑭᓯᐊᓂ ᑭᖑᕚᕐᒪᓕ ᑎᑎᕋᓚᐅᙱᒻᓇᒃᑭᑦ ᑕᑯᔾᔮᙱᑖᓗᒋᒻᒪᒋᑦ ᑕᐃᒪᓐᓇᐃᑦᑑᑎᓪᓗᒍ 
ᖁᕕᐊᒋᖃᑦᑕᕋᒃᑯ ᑕᒪᓐᓇ. ᑮᓇᐅᔭᖃᖅᑎᑕᐅᒃᑲᓐᓂᐊᕐᔪᖁᓪᓚᑦᑖᕋᓗᐊᖅᑕᕋᓕ ᓲᕐᓗ ᐅᔭᖅᑲᑎᒍᑦ ᑎᑎᕋᕐᒪᑦ ᑖᓐᓇ.  
ᐃᓕᑕᕆᔭᐅᔾᔪᑎᒃᓴᖏᓐᓂᒃ ᐃᓄᐃᑦ ᐃᓕᑕᕆᔭᐅᔾᔪᑎᒃᓴᖏᓐᓂᒃ ᑕᑯᔭᐅᔾᔪᑎᒃᓴᖏᓐᓂᒃ 
ᐃᒪᓐᓇᐃᑦᑑᓪᓚᑦᑖᓚᐅᖅᓯᒪᓂᖏᓐᓂᒃ ᓲᕐᓗ ᐅᔭᖅᑲᑎᒍᑦ ᑎᑎᕋᕐᓂᐅᒻᒪᑦ ᑕᒪᓐᓇ ᐃᓄᐃᑦ ᐃᓚᐅᖃᑦᑕᖅᑎᓪᓗᒋᑦ 
ᐃᓕᓐᓂᐊᖅᑐᑦ ᑖᓐᓇᓗ ᐅᖃᐅᓯᕆᐊᕐᔪᒍᒪᖅᑲᐅᓪᓗᒍ.  
 
ᐊᒻᒪᓗ ᑖᓐᓇ ᐱᐅᒋᖃᑕᐅᓪᓗᒍ ᑮᓇᐅᔭᖅᓯᐅᖅᑐᑎᑦ ᐊᖏᖅᑕᐅᖃᑦᑕᖅᑐᑦ ᑕᐃᒃᑯᐊ ᑐᓂᔭᐅᕌᕐᔪᖃᑦᑕᖅᑐᑦ 
ᐱᖅᑯᓯᑐᖃᕐᓂᒃ ᐆᒪᑎᑦᑎᓇᓱᒃᖢᑎᒃ ᓄᓇᓕᖕᒥᓐᓂᒃ. ᓯᕗᓪᓕᓅᓕᓪᓗ ᐃᑦᑕᕐᓂᓴᓂᒡᓗ ᐃᓐᓇᕐᓂᒡᓗ 
ᑕᐃᓂᖃᖅᐸᒃᖢᑎᒃ ᑐᙵᑎᒋᓪᓗᒍ ᓇᓗᓇᐃᒃᑯᑕᕆᒡᓗᒍ. ᑕᐃᓐᓇ ᑮᓇᐅᔭᖃᖅᑎᑕᐅᕌᕐᔪᒃᐸᖕᓂᖓ. ᑕᒪᓐᓇ 
ᐱᐅᔫᒐᓗᐊᖅ ᑭᓯᐊᓂ  

ᐊᒥᒐᖅᓯᔪᒻᒪᕆᐊᓘᕙᓕᖅᑐᑎᓪᖢ ᒪᑯᓄᖓ ᓴᓇᒃᑲᓂᐊᕐᔪᒍᒪᒐᓗᐊᖅᑐᑎᑦ ᑕᑯᒃᓴᐅᕙᑦᑐᑐᖃᕐᓂᑦ ᐃᓄᐃᑦ 
ᐱᖅᑯᓯᖏᓐᓂ ᐱᔪᒪᓕᕋᓗᐊᕐᖢᑎᒃ ᐃᓛᓐᓂ ᐃᑲᔪᖅᑎᖃᑦᑎᐊᖏᒻᒧᓪᓗ ᓄᓇᓕᓐᓂ. ᓇᐅᒃᑯᓪᓗ ᑐᒃᓯᕋᕋᔭᕐᒪᖔᕐᒥᑦ 
ᓇᓗᓪᓗᑎᒃ.  
 
ᑕᒪᓐᓇ ᐃᒪᓐᓇᐃᑦᑐᑎᒍᑦ ᐱᔪᓇᖅᐴᕈᑎᓂᑦ ᑎᑎᕋᖅᓯᒫᕐᔪᑦᑐᓂᓪᓘᓐᓃᑦ ᓄᓇᓖᑦ ᒐᕙᒪᖏᑎᒍᑦ ᐅᕝᕙᓘᓐᓃᑦ 
ᐃᑲᔪᖅᑎᖏᑦᑎᒍᑦ ᒪᑯᑎᒎᓇᕐᓘᓐᓃᑦ ᐅᖃᓕᒫᖃᕐᕕᒃᑯᑦ ᐅᕝᕙᓘᓐᓃᑦ ᐱᑐᖃᑯᓗᒻᒥᑦ ᒪᑯᓄᖓ ᐃᒡᓗᕐᔪᐊᕌᔫᕙᑦᑐᑦ 
ᓄᓇᓕᓐᓂ ᑕᐃᒪᓐᓇᐃᑦᑐᑎᒍᑦ. ᑕᒪᒃᑯᐊ ᑐᓴᕈᑎᐊᕐᔪᑯᓗᐃᑦ ᑕᑯᒃᓴᐅᑲᓐᓂᕆᐊᖃᕋᓱᒋᓪᓗᒋᑦ 
ᑮᓇᐅᔭᖃᖅᑎᑕᐅᒃᑲᓂᐊᕐᔪᓪᓗᑎᓪᓗ ᐅᕝᕙᓘᓐᓃᑦ ᓈᓚᐅᑎᖏᑦᑎᒍᑦ ᓄᓇᓖᑦ, ᑕᒪᔾᔭᐅᕗᖅᓱᓕ 
ᑐᖅᓱᓛᕈᑕᐅᑲᓂᕐᓗᓂ ᑕᒪᒃᑯᓄᖓ ᐱᔪᒥᓵᕈᑕᐅᓗᓂ.  
 
ᐃᓐᓇᕐᓄᑦ ᐆᒻᒪᔾᔪᑕᐅᒃᑲᓐᓂᖅᐹᓕᕈᑕᐅᒐᔭᖅᑐᖅ ᓇᓗᓇᓐᖏᑎᐊᕐᒪ ᐊᒻᒪᓗ ᐃᑦᑎᓇᖅᑕᐅᓯᒪᖏᓂᕐᒥᓂᒃ ᐃᓄᐃᑦ 
ᐃᓐᓇᐅᓕᖅᑐᑦ ᑕᒪᒃᑯᐊ ᐅᓪᓗᒥ ᐃᒪᓐᓇ ᖃᕝᕙᖅᐹᓕᕈᑎᒋᔭᕐᔪᐊᒻᒪᕆᐊᓗᒋᖃᑦᑕᕋᔭᕐᒪᒋᑦ ᓇᓗᓇᓐᖏᒻᒪᑦ ᑕᒪᓐᓇ 
ᑮᓇᐅᔭᖃᒃᑲᓐᓂᐊᕐᔪᒐᔭᖅᐸᑦ ᐱᐅᒋᒐᓗᐊᕆᓪᓗᒍᓗ ᐃᓚᖏᑦ ᐃᒻᒪᖄᒪᑯᐊ ᑮᓇᐅᔭᖏᑦ ᑮᓇᐅᔭᖃᖅᑎᑕᐅᔪᑦ 
ᒥᑭᓪᓕᒋᐊᕐᕕᖃᓗᐊᖏᑦᑑᒐᓗᐊᑦ, ᑭᓯᐊᓂ ᑕᑯᓐᓇᑲᓐᓂᐊᕐᔪᒃᑯᑦᑎᒍᑦ ᐃᒻᒪᖃ ᐋᖅᑭᒋᐊᕈᑎᒃᓴᖅᑕᖃᕋᔭᖅᑐᖅ.  
 
ᑖᓐᓇ ᐅᖃᓪᓛᕐᔪᑐᐃᓐᓇᕈᒪᖅᑲᐅᓪᓗᒍ ᐊᒻᒪᓗ ᑐᓐᖓᓱᑦᑎᑎᐊᖅᐸᒃᓯ ᑕᒪᑐᒥᖓ ᑐᑭᓯᐅᒪᔪᐊᓘᒐᒃᓯ, ᑭᓯᐊᓂᑦᑕᐅᖅ 
ᐅᖃᕈᒪᒻᒥᔪᖓ ᑕᐃᒃᑯᐊ ᖃᐅᔨᒪᔨᕐᔪᐊᕆᓚᐅᖅᑕᕗᑦ ᐃᓅᓴᑦᑐᒻᒪᕆᐊᓘᓕᕐᒪᑕ ᐱᖅᑯᓯᕆᓚᐅᖅᑕᖏᑦ 
ᐅᖃᓪᓚᒍᓐᓇᕐᓂᖏᓐᓂᓘᓐᓃᑦ ᑕᐃᒪᓐᓇ ᐅᓐᓃᑦ ᐱᑦᑎᐊᕌᓗᖏᒃᑲᓗᐊᕐᓗᒋᑦ ᐃᒫᒃ, 
ᐃᓕᐅᖅᑲᖅᑕᐅᔭᕆᐊᖃᓕᖅᑰᖅᑐᑦ ᓇᒧᒃᑭᐊᖅ ᑕᑯᓇᑦᑕᐅᑲᓐᓂᕐᓗᑎᑦ ᑭᖑᕚᖏᓐᓄᑦ 
ᐋᖅᑭᒋᐊᖅᑕᐅᑲᓐᓂᐊᕐᔪᒍᒫᕐᒪᑕ ᑭᖑᕚᖏᓐᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐅᖃᐅᓯᒃᓴᐃᑦ ᑭᓱᑐᐃᓐᓇᕐᓄᑦ ᑐᕌᖓᔪᑦ. 
ᐊᑎᖁᑎᖃᕈᓐᓃᕋᒪ. ᒪᑉᐱᒐᖏᑎᒍᑦ ᕿᒥᕐᕈᓇᖅᐸᓪᓕᐊᓂᐊᓕᕋᑦᑎᒃᑯᑦ ᐃᓕᖅᑯᓯᓕᕆᔨᒃᑯᑦ 
ᐊᑐᕈᒫᕐᓂᐊᖅᑐᖁᑎᖏᑦ F-4 ᐱᒋᐊᕐᓗᑕ. ᓇᐃᓈᖅᓯᒪᔪᑦ. ᐊᐅᓚᑦᓯᕕᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᐅᓐᖏᑦᑐᒥᑦ ᐊᐱᖅᑯᑎᒃᓴᖃᒐᓛᑦᑐᖓ ᐅᑯᓇᓂ 
ᐸᕐᓇᐅᓯᐊᕆᓯᒪᔭᒃᓯᓐᓂᑦ. (ᑐᓵᔨᑎᒎᕈᓐᓃᖅᑐᖅ) ᐃᓄᐃᑦ ᐃᓕᖅᑯᓯᑐᖃᖏᓐᓂᑦ ᐊᑐᕐᖢᑎᒃ 
ᐋᖅᑭᒃᓯᕙᓪᓕᐊᓇᓱᓐᓂᕋᕋᒃᓯ. ᓲᕐᓗ, ᑕᒪᓐᓇ ᐱᒋᐊᖅᑎᑕᐅᓚᐅᖅᓯᒪᒻᒪᑦ ᑲᖏᖅᑐᒑᐱᒻᒥ ᐊᒻᒪ ᓱᓕ ᑭᖑᓂᖓᒍᑦ 
ᕿᑎᕐᒥᐅᓂᑦ ᑕᐃᒪᐃᓘᕋᓱᒍᒪᓕᓚᐅᖅᓯᒪᒐᒃᓯ ᓯᑎᐱᕆ 2007-ᖑᑎᓪᓗᒍ. 
 
ᑕᒪᓐᓇᓕᑭᐊᖅ ᓲᕐᓗ ᐊᐱᖅᓱᑐᓯ ᐋᖅᑭᑦᑕᐅᔪᓐᓇᖅᐹ ᐸᕐᓇᐅᔾᔭᐅᔪᓐᓇᖅᐱᑖ ᐊᒻᒪ ᑭᓇ ᑲᒪᔨᓐᖓᐅᕙ ᑕᒪᑐᒥᖓ? 
ᑕᒪᓐᓇᓕ ᑕᐃᒪᐃᓕᒋᐊᖅᓯᒪᓂᓯ ᑕᐅᕙᓂ ᕿᑎᕐᒥᐅᓂᑦ ᒫᓐᓇ ᖃᓄᐃᓕᖓᓕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄ, ᑕᐃᒪ ᑖᒃᑯᓂᖓ ᖃᐅᔨᓴᒐᖃᓚᐅᖅᓯᒪᒐᑦᑕ 
ᕿᑎᕐᒥᐅᓂᑦ, ᐃᖃᓗᑦᑑᑦᑎᐊᒥ ᖃᐅᔨᓴᓚᐅᖅᓯᒪᔭᕋᓗᐊᕗᑦ ᑭᓯᐊᓂ ᑖᓐᓇ ᐊᓯᔾᔨᓚᐅᖅᓯᒪᒐᑦᑎᒍᑦ ᑖᒃᑯᐊ 
ᑐᕌᒐᕆᓇᓱᐊᖅᑕᖏᓐᓄᑦ ᑕᐃᒪᓐᓇᒻᒪᕆᐊᓅᖏᓐᓂᖓᓄᑦ. ᓄᓇᓕᒻᒧᑦ ᒥᑭᓐᓂᖅᓴᒧᑦ ᐆᑦᑐᕈᒪᒐᑦᑕ ᐊᓯᐊᑦ 
ᕿᑎᕐᒥᐅᑦ ᓄᓇᓕᖏᑦ ᑕᒪᕐᒥᒃ ᑎᑎᕋᖅᕕᐅᓚᐅᖅᓯᒪᔪᑦ ᐆᒃᑑᒪᔭᒃᕕᐅᔪᒪᓇᔭᕐᒪᖔᑕ. 

ᑕᐃᒪᓕ ᑐᒃᓯᕋᕋᑦᑕ ᑖᒃᑯᐊ ᕿᑎᕐᒥᐅᑦ ᓄᓇᖁᑎᖏᓐᓂ ᑖᒃᑯᐊ ᑕᓗᕐᒧᐊᕐᒥᐅᑦ ᐱᔪᒪᓚᐅᕐᒪᑕ ᐃᓛᒃ ᓄᓇᖏᑦ 
ᑖᒃᑯᐊ ᐆᑦᑐᕌᖅᕕᐅᔪᒪᒪᐅᕐᒪᑕ ᒫᓐᓇᓕ ᑕᐃᒪ ᑕᓗᕐᔪᐊᕐᒥᐅᑦ ᑖᒃᑯᓂᖓ ᐃᓄᐃᑦ ᐱᐅᓯᖏᑦᑕ 
ᐃᓄᓐᖑᖅᓴᐃᔾᔪᑎᖏᑦ ᐅᕝᕙᓘᓐᓃᑦ ᐃᓕᖅᑯᓯᑦᑎᐊᕙᖏᓐᓄᑦ ᑕᒪᓐᓇ ᐃᓐᓇᖏᓐᓂ ᑲᒪᒋᔭᐅᑎᓪᓗᒋᑦ. 
ᓴᐃᒪᓇᖅᑐᒦᒍᓐᓇᓂᖅᓴᐅᖁᓪᓗᒋᑦ ᓄᓇᖅᑲᑎᖏᑦ ᐅᖃᓪᓚᐅᔪᐃᓂᒃᑯᑦ. ᑖᓐᓇ ᑕᐃᒪ ᑕᓄᕐᔪᐊᖅ ᑖᒃᓱᒧᖓ 
ᐆᑦᑑᒪᔭᖃᑕᐅᓂᐊᖅᑐᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓇᒦᒃ. ᐊᐱᕆᒃᑲᓐᓂᒐᓛᓪᓗᖓ. ᐃᓛᒃ ᑕᕝᕙᓃᒃᑲᓗᐊᕐᒪᖔᑦ ᖃᐅᔨᒪᓐᖏᑎᐊᖅᑐᖓ ᑭᓯᐊᓂ ᑖᒃᑯᐊ 
ᐃᓄᒃᓯᐅᑎᓂᒃ, ᐃᓄᐃᓪᓗ ᐃᓕᖅᑯᓯᖏᓐᓂᒃ, ᐃᓕᖅᑯᓯᑦᑎᐊᕙᖏᓐᓂᒃ ᐃᒪᓐᓇᖃᐃ ᐃᓚᐅᑎᑦᑎᓇᓱᐊᖅᑎᓪᓗᒋᑦ. 
ᖃᐅᔨᓴᑐᐃᓐᓇᑎᐊᕐᓗᑎᒃ ᐃᓕᓐᓂᐊᕐᕕᒻᒥ ᖃᐅᔨᓴᖅᐸᒻᒪᖔᑕ, ᓲᕐᓗ ᐃᓕᓐᓂᐊᕐᕕᐊᓗᒻᒥ ᐱᓗᐊᖅᑐᒥᒃ?  
 
ᒪᑯᐊ ᐃᓄᐃᑦ ᐃᓕᖅᑯᓯᖏᓐᓂᒃ ᐃᓕᓐᓂᐊᖅᑐᑦ, Social Studies, ᐃᓛᒃ ᖃᐅᔨᓴᒐᓛᓚᐅᕋᒪ ᒥᑦᑎᒪᑕᓕᒃᒥ, 
ᐃᔪᓐᓇᑐᐃᓐᓇᒻᒪᕆᓚᐅᕐᒪᓐ. ᑕᐃᒃᑯᐊ ᑕᒪᒃᑯᓂᖓ ᓱᓕ ᖃᓪᓗᓈᑦ ᖃᐅᔨᒪᔭᐃᓐᓇᑯᓗᖏᓐᓂᒃ ᑭᓯᐊᓂ 
ᐃᓕᓐᓂᐊᖃᑦᑕᕐᒪᑕ Social Studies-ᓂᒃ ᐱᓪᓗᑎᒃ ᐊᒻᒪ History. ᑖᒃᑯᓂᖓᐃᓐᓇᑦᑕᐅᖅ ᓱᓕ ᖃᓪᓗᓇᓂ 
ᐊᔪᓐᖏᑐᖅᔪᐊᕌᓗᓐᓂᒃ ᐃᓄᐃᑦ ᓄᓇᖓᓐᓂ ᑎᑭᑉᐸᑦᑐᑦ ᐊᓪᓚᑦ ᑯᕆᔅᑕᕗ ᑲᓚᒻᐸᔅᒪᕆᐊᓗᒃ.  
 
ᐃᓛᒃ ᐅᓇ ᐅᑦᔨᕆᔭᐅᔪᓐᓇᖅᑰᔨᓐᖏᒻᒪᑦ, ᐃᓛᒃ, Comedy Show-ᒥᖃᐃ ᖃᐅᔨᔭᐅᔪᓐᓇᖅᑑᒐᓗᐊᖅ, ᓲᕐᓗ 
ᐃᒪᓐᓇᐃᓕᔪᖃᕋᔭᖅᐸᑦ, ᑯᕆᔅᑕᕗ ᑲᓚᒻᐸᔅᒎᖅ ᓇᓂᓯᓚᐅᖅᓯᒪᒻᒪᑦ North America-ᑲᓂᒃ. ᓇᓂᔭᐅᕙᒌᑦᓯᒪᔪᖅ, 
ᓲᕐᓗ ᐃᓄᒃᑕᖃᑉᐸᒌᒻᒪᕆᐅᔭᖅᑐᒥᒃ. ᑖᓐᓇ ᐱᒃᑯᓇᖅᑐᔅᓴᐅᓚᐅᖅᑐᖅ ᓇᓂᓪᓗᒍ ᓄᓇ ᓇᓂᔭᐅᓚᐅᖅᓯᒪᖏᑦᑐᖅ, 
ᐃᓄᖃᓐᖑᐊᐱᒃᑭᓪᓗᓂᓗ. ᐊᓯᐊᓂᒃ ᐃᓕᓐᓂᐊᕆᐊᖃᓕᕋᓗᐊᕐᒪᑕ, ᓱᕐᓗ ᓱᓕᔪᓂᒃ. ᑭᓇᒃᑯᑦ ᓇᓂᓯᓚᐅᖅᓯᒪᕙᑦ 
ᑕᒫᓂ ᓄᓇᕗᑦᑎᓐᓂ? ᑕᐃᒪ ᓯᕗᓪᓕᖅᐹᖅ ᑭᓯᐊᓂ.  
 
ᖃᐅᔨᓴᕐᓂᑰᒐᓚᒻᒪᖔᑕ ᐊᐱᕆᔪᒪᔪᖓ ᐃᓕᓐᓂᐊᕐᕕᒻᒥ ᐊᑐᓂᑯᓗᒃ ᓲᓗ ᑕᓚᐴᑐᐃᓐᓇᑯᓪᓘᓐᓃᑦ ᐅᓪᓗᒥ 2-
ᒧᐊᖅᑎᓪᓗᒍ Social Studies-ᓂᒃ ᐃᓕᓐᓂᐊᖅᑐᑦ ᑭᓱᓂᒃ ᐃᓕᓐᓂᐊᕐᒪᖔᑕ, ᐆᑦᑑᑎᒋᑐᐃᓐᓇᕐᓗᒍ. ᑕᐃᒪ 
ᐃᖅᑲᓇᐃᔭᖃᑎᒌᒋᐊᖃᖅᑰᒻᒪᑎᒃ ᐃᓕᓐᓂᐊᖅᑐᓕᕆᔨᒃᑯᓪᓗ ᑖᒃᑯᐊᓗ ᐃᓕᖅᑯᓯᓕᕆᔨᒃᑯᑦ.  
 
ᒪᑯᐊ ᐅᓂᒃᑳᕆᐊᖅᑐᑐᐃᓐᓇᖅᐸᓚᐅᖅᓯᒪᒐᓗᐊᕐᒪᑕᓕ ᐃᓐᓇᐃᑦ ᐃᓕᓐᓂᐊᖅᕕᐅᑉ ᐃᓗᐊᓄᑦ. 
ᑕᑯᓇᖅᐸᒍᓐᓃᒪᓪᓘᓐᓃᑦ, ᑕᑯᕙᒍᓐᓃᕋᑦᑕᓘᓐᓃᑦ. ᐃᒃᑯᐊ ᐃᒃᑯᓇᓐᖓᑦ ᐱᔭᐅᖔᓂᕐᒪᑕ ᐃᓕᖅᑯᓯᓕᕆᔨᒃᑯᓐᓄᑦ, 
Cultural Inclusion-ᒎᖅ, ᑭᓱᑭᐊᖏᓐᓇ ᑕᐃᔭᐅᕙᓕᖅᑑᒐᓗᖓᖅ. ᖃᒧᑎᓐᖑᐊᓕᐅᕆᐅᔅᓴᔪᑦ, 
ᑭᓱᓐᖑᐊᓕᐅᕆᐅᔅᓴᔪᑭᐊᖅ. ᐃᓄᐃᑦ ᐅᓂᒃᑳᖏᓐᓂᒃ ᑐᓵᖃᑦᑕᖏᒻᒪᑕ. ᐅᓂᒃᑳᑦᑐᐊᕕᓂᒐᓚᓐᓂᓘᓐᓃᑦ ᒪᑯᓂᖓ 
ᐅᓂᒃᑳᑐᐃᓐᓇᓂᓪᓘᓐᓃᑦ ᐃᑦᑕᕐᓂᓴᓐᓂᒃ, ᐃᓛᒃ ᐊᓕᐊᓇᐃᑦᑐᓂᒃ ᑐᓵᓪᓗᒋᑦ ᐱᖃᑦᑕᖏᒻᒪᑕ. ᑕᒪᒃᑯᐊ 
ᖃᐅᔨᓴᖅᑕᐅᕚᓪᓕᖃᑦᑕᕐᒪᖔᑕ ᐊᐱᕆᓇᓱᒃᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᕝᕙᓂ ᓇᓗᓇᐃᖅᓯᒪᔪᓂ ᐃᓛᒃ ᑮᓇᐅᔭᐃᑦ 
ᑖᒃᑯᐊ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᑦᑎᐊᕙᖓᓄᑦ ᑐᕌᖓᓇᓱᐊᖅᑐᓐ. ᑖᒃᑯᐊ ᐃᒪᓐᓇ ᐋᖅᑭᒃᓱᕈᑎᒋᓯᒪᒻᒪᒍ, 
ᐃᒃᓯᕙᐅᑖᖅ.  

ᒫᓐᓇ ᐃᓅᓯᓕᕆᔾᔪᓰᑦ ᖃᓪᓗᓈᑦ ᐱᐅᓯᖏᑦᑎᒍᑦ ᐋᖅᑭᒃᓯᒪᔪᑦ ᒫᓐᓇ ᑕᐃᒪᓐᓇᐃᑦᑐᒥᒃ 
ᐃᓕᖅᑯᓯᖃᑦᑎᑕᐅᓕᓚᐅᕐᕋᑦᑕ. ᑖᒃᑯᐊ ᐃᓕᖅᑯᓯᕆᔭᐅᔪᓪᓗ ᖃᐅᔨᒪᑦᑎᐊᖅᑕᕗᑦ ᐱᕋᔭᓐᓂᕐᒥᒃ ᐅᑕᖅᑭᑐᐃᓐᓇᖅᑐᑦ. 
ᐱᕋᔭᑉᐸᑦ ᑭᓯᐊᓂ ᑲᒪᒋᔭᐅᓕᖅᖢᓂ ᐅᕝᕙᓘᓐᓃᑦ ᖃᓗᐃᓕᓪᓗᐊᖅᑐᖃᑦᑐᐊᓗᖅᐸᑦ ᑭᓯᐊᓂ ᑲᒪᒋᔭᐅᓕᖅᖢᓂ 
ᐃᓄᓕᕆᔨᒃᑯᑦ, ᐸᓖᓯᒃᑯᑦ, ᐃᖅᑲᑦᑐᐃᔨᕋᓛᑦ. ᖃᓪᓗᓈᑦ ᐱᐅᓯᖏᑦᑕ ᐃᓕᖅᑯᓯᖏᑦᑎᒍᑦ 
ᐱᕋᔭᓐᓂᓕᕆᑐᐃᓐᓇᕐᒪᑕᓕ, ᐱᕋᔭᔅᓯᐅᑐᐃᓐᓇᕐᒪᑕ.  
 
ᑕᒪᓐᓇ ᐃᓄᐃᑦ ᐃᓕᖅᑯᓯᖏᑕ ᐱᐅᓯᑦᑎᐊᕙᖓ ᑕᒪᓐᓇ ᓱᖁᑎᒋᔭᐅᖏᑦᖢᓂ ᐃᒪᓐᓇᐃᑦᑑᒻᒪᑦ. ᐃᓄᐃᑦ 
ᐱᐅᓯᖏᑦᑕ ᐃᓕᖅᑯᓯᑦᑎᐊᕙᖏᑦ ᐃᓂᖅᑎᑦᖠᔪᑎᒥᒃ ᐱᑕᖃᕐᒪᑕ. ᐃᒪᓐᓇ ᐃᓅᓐᓂᐊᕈᕕᑦ 
ᐃᓄᒃᑎᐊᕙᐅᓂᐊᖅᐳᑎᑦ, ᐱᐅᒋᔭᐅᓂᐊᖅᐳᑎᓪᓗ.  
 
ᑖᓐᓇ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᑦᑎᐊᕙᖓᓂᒃ $100,000 ᑕᕝᕙᓂ ᓇᓗᓇᐃᖅᓯᒪᔪᖅ ᑖᒃᑯᓄᖓ 
ᓴᐃᒻᒪᖅᓴᐃᑎᓄᑦ ᑐᕌᖓᔪᖅ. ᐃᓐᓇᐃᑦ ᐅᖃᓪᓚᐅᔾᔨᖃᑦᑕᕈᓐᓇᖁᓪᓗᒋᑦ ᐊᑲᐃᓪᓕᐅᕈᑎᖃᑦᑐᓂᒃ ᐊᐃᑉᐸᕇᓄᑦ 
ᑕᕝᕙᓂ ᓄᓇᓕᑦ ᐃᓗᐊᓐᓂ ᐋᖅᑭᒃᓯᒪᑦᑎᐊᕐᓗᑎᒃ ᐊᒻᒪᓗ ᑕᖅᑭᑕᒫ ᑲᑎᖃᑎᖃᖃᑦᑕᕐᓗᑎᒃ ᐃᓅᓯᓕᕆᔨᐅᔪᓂᒃ 
ᑕᕝᕙᓂ ᓄᓇᓕᑦ ᐃᓗᐊᓐᓂ.  
 
ᑕᒪᒃᑯᐊ ᐃᓕᓴᐅᑎᒃᓴᐃᑦ ᓯᕗᓕᕆᓚᐅᖅᑕᑦᑕ ᐱᐅᓯᕆᓚᐅᖅᑕᖏᑦ ᑖᒃᑯᐊ ᐃᓛᒃᑰᖓᖏᒻᒪᑕ ᑕᕝᕙᓂ ᑕᕝᕙᓂ 
ᐃᓚᐅᓯᒪᓐᖏᑦᑐᑦ ᑭᓯᐊᓂ ᐃᓱᒪᒋᔭᕗᑦ ᑕᕝᕙᓂ ᐱᖅᑯᓯᓕᕆᕝᕕᔅᓴᒥ ᑖᓐᓇ ᐸᕐᓇᑦᑕᐅᑎᓪᓗᒍ ᐃᓕᓴᐃᔾᔪᑎᔅᓴᐃᓪᓗ 
ᑕᐃᒃᑯᐊ ᐃᓄᐃᑦ ᓯᕗᓂᕆᓚᐅᖅᑕᖏᑦᑕ ᖃᓄᕐᓗ ᐋᖅᑭᔅᓯᒪᓂᕆᓚᐅᖅᑕᖏᑦ ᑕᕝᕙᓂ 
ᓇᓗᓇᐃᖅᑕᐅᓯᒪᓇᔭᖅᖢᑎᑦ. ᐊᒻᒪᓗ ᑖᓐᓇ ᐃᓕᓐᓂᐊᖅᑐᓕᕆᓂᐅᑉ ᒪᓕᒐᒃᓴᖓᓂ ᑕᒪᒃᑯᐊ ᐃᓕᓴᐅᑎᒃᓴᐃᑦ 
ᐊᒻᒪᓗ ᐊᓯᖏᑦ ᐃᓄᐃᑦ ᐱᐅᓯᖏᑦᑕ ᑐᓐᖓᕕᖏᓐᓂ ᐋᖅᑭᔅᓯᒪᔪᑦ ᑖᒃᑯᓇᓂ ᓇᓗᓇᐃᖅᑕᐅᓯᒪᒐᔭᖅᑐᑎᑦ 
ᐃᓕᓐᓂᐊᕐᕕᐅᑉ ᒪᓕᒐᒃᓴᖏᓐᓂ. 
 
ᑭᓯᐊᓂᓕ ᐅᖃᕋᓱᒃᑐᖓ, ᐃᒃᓯᕙᐅᑖᖅ, ᑕᕝᕙᓂ ᓇᓗᓇᐃᖅᓯᒪᔪᓂᑦ ᐅᓇ ᓴᐃᒻᒪᓴᐅᒻᒥ ᓇᓗᓇᐃᖅᓯᒪᒻᒪᑦ 
ᑕᒪᒃᑯᓄᖓ ᓱᕐᓗ ᐃᓕᓐᓂᐊᕕᓐᓂ ᐊᒃᓱᕈᓐᖏᓂᖅᓴᐅᓪᓗᓂ ᑭᓯᐊᓂ ᓄᓇᓖᑦ ᐃᓗᐊᓐᓂ ᐃᓐᓇᐃᑦ 
ᐅᖃᓪᓚᐅᔾᔨᓂᕐᒥᑎᒍᑦ ᓴᐃᒪᓂᕐᒥᑦ ᑖᒃᑯᐊ ᓄᓇᖅᑲᑎᒌᑦ ᐃᓅᑦᑎᐊᕙᒃᑲᓐᓂᖁᓪᓗᒋᑦ ᐃᓄᐃᑦ 
ᐃᓕᖅᑯᓯᕆᕙᓚᐅᖅᑕᖏᑦ ᑖᓐᓇ ᐊᑐᕐᓗᒍ ᐊᑑᑎᖃᕕᔾᔪᐊᓚᐅᕐᓂᖓ ᐱᔾᔪᑎᒋᓪᓗᒍ ᑖᓐᓇ ᐃᑲᔪᕈᓱᐊᖅᑐᖅ 
ᓄᓇᖃᑎᒌᓐᓂ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᑕᐃᒫᑲᓚᐅᖅᑐᖓ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ ᐊᐅᓚᑦᓯᕕᒥᑦᑕᐅᖅ ᓂᓪᓕᐊᕐᔪᒍᒪᖅᑲᐅᒐᒪ.  
 
ᒥᓂᔅᑕ ᑖᓐᓇ ᐱᓕᕆᕕᒋᔭᐃᑦ ᐊᑐᖅᑕᐅᕙᓪᓕᐊᑐᐃᓐᓇᖅᑐᖅ ᐅᔾᔨᕆᖃᖅᑕᖅᖢᒍ ᐊᒻᒪ ᐃᓚᖏᑦ ᑐᒃᓯᕋᖅᑐᑦ 
ᑕᐃᒃᑯᐊ Grant Program-ᐸᓗᓐᓂ ᑮᓇᐅᔭᖅᑖᖅᑐᑦ ᖃᐅᔨᒑᖓᒥ ᐃᓄᑐᐃᓐᓇᐅᒐᓗᐊᑦ ᐆᒃᑐᕋᖃᑦᑕᓕᕐᒪᑦ ᐊᒻᒪᓗ 
ᐃᑲᔪᖅᐸᓪᓕᐊᔪᑦ ᐊᒻᒪ ᓱᓕ ᐱᒋᐊᒃᑲᓐᓂᕈᓐᓇᖅᑑᔮᕆᖃᑦᑕᖅᖢᒋᑦ ᐅᕙᒃᑯᑦ. ᑖᒃᑯᓂᖓ ᐊᐱᕆᔪᒪᓪᓗᑎ 
ᓯᕗᓪᓕᖅᐹᒥ ᓂᑉᓕᓚᐅᕐᓗᖓ.  

ᐃᓄᐃᑦ ᑕᐃᓐᓇ ᑭᓯᐊᓂ ᐃᒪᓐᓇᐃᓕᒑᖓᑕ ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᐱᓐᖑᐊᕆᔭᐅᒐᓚᒃᑑᔮᕆᖃᑦᑕᕐᒥᒐᒃᑯ 
ᐊᑐᓗᐊᖅᑕᐅᖦᖤᕋᓂ, ᐃᓄᐃᑦ ᖃᐅᔨᒪᔭᑐᖃᖏᑦ ᓱᓈᓘᔮᓕᖅᑎᖦᖢᒍ ᓱᓇᐅᓐᖏᑦᑐᕈᓗᓐᓄᑦ, ᓱᓇᐅᓐᖏᒻᒪᕆᒃᑐᓂᑦ 
ᐃᓚᖏᓐᓂᑦ. ᑖᓐᓇ ᐅᐱᓐᓇᖅᑑᑎᒋᐊᒃᑲᓐᓂᕆᐊᖃᖅᑰᖅᑕᕗᑦ. ᐃᒫ ᐅᖃᕋᔭᖅᑐᖓ, ᐃᓅᑉ ᐃᓕᖅᑯᓯᑐᖃᖓᓕᒪᓐᓇ 
ᐅᐱᓐᓇᖅᑐᐋᓘᒃ ᐅᐱᓐᓇᖅᑐᕐᔪᐊᕌᓘᒐᓗᐊᕐᒪᑦ ᖃᐅᔨᒪᒐᒃᑯ ᓂᓪᓕᕈᓐᓇᕈᑎᒋᔭᕋ. ᖃᐅᔨᖃᑦᑕᐸᓪᓕᐊᓕᕋᑦᑕ 
ᐃᓅᓯᒃᐳᑦ ᐅᖓᓯᑦᑐᒐᓚᒻᒪᕆᐅᓕᕐᒪᑦ.  
 
ᐃᓅᓯᑦᑎᐊᕙᒻᒥ ᐊᑐᕋᔭᖅᑐᑦ ᓄᓇᓕᓐᓂ ᐊᓐᓇᐃᖃᑦᑕᓕᖅᑕᕗᓪᓘᓐᓃᑦ. ᓲᕐᓗ ᒪᒃᑯᑦᑐᑦ ᓄᓕᐊᕇᓐᓂᒃ ᐃᓄᐃᑦ 
ᐃᓕᖅᑯᓯᖓᓂ ᐊᑐᓐᖏᒻᒪᕆᑦᑐᑦ ᐋᖅᑭᒐᓱᖃᑦᑕᓕᖅᑐᑦ. ᐱᕋᔭᒃᐸᑕᓗ ᑭᓯᐊᓂ ᑲᒪᒋᔭᐅᒍᓐᓇᓯᓪᓗᑎᑦ 
ᒐᕙᒪᓕᕆᔨᓄᑦ. ᑕᒪᒃᑯᓂᖓ ᑎᒍᓯᒋᐊᖃᖅᑰᖅᑐᒍᑦ, ᐊᑐᐊᒐᑖᕆᐊᖃᖅᑰᖅᑐᖅ ᐱᓕᕆᕕᒋᔭᐃᑦ ᐃᓅᓯᓕᕆᓪᓚᑦᑖᒥᑦ.  
 
ᑕᐃᒃᑯᐊᖑᓐᓃᑦ ᐃᓄᓕᕆᔨᒃᑯᓐᓅᖓᔪᕈᓗᐃᑦ ᒪᓕᓐᖏᓪᓗᒋᑦ. ᐋᖅᑮᒍᓐᓇᕈᑎᑦ, ᐋᖅᑭᐅᒪᑎᑦᑎᔪᑐᖄᓗᐃᑦ. $1 
ᒥᓕᐊᓐᒥᒃ ᑮᓇᐅᔭᓕᓐᖑᖅᑐᖃᖅᓯᒪᓕᕋᔭᖅᑑᓲᖑᔪᖓᓕ ᐋᖅᑭᔫᓐᓇᓂᖅᐸᑦ.  
 
ᑕᒪᓐᓇᖃᐃ ᐱᔾᔪᑎᒋᓪᓗᒍ ᑕᒪᓐᓇ ᐃᓱᒪᒋᒃᑲᓐᓂᕈᓐᓇᖅᐱᐅᒃ ᓲᕐᓗ Grant Program-ᑕᖃᖅᐸᑦ expand-ᑎᓪᓗᒍ 
ᑕᒪᒃᑯᓂᖓ ᐃᓕᓐᓂᐊᑎᑦᑎᔪᒪᔪᒍᑦ ᒪᑯᓄᖓ Consultants-ᓂᑦ ᐱᖏᓪᓗᑎᑦ ᐃᖏᕐᕋᑎᑦᑎᓚᐅᐱᓪᓚᖃᑦᑕᓚᐅᕐᓕᑦ 
ᓄᓇᓕᓐᓂ ᑕᐃᒃᑯᓄᖓ ᐃᓐᓇᕐᓄᑦ ᐊᒥᐊᑰᓂᖏᓐᓄᑦ ᐅᖃᐅᔾᔪᖅᑕᐅᕋᐅᔭᕐᓗᑎᑦ ᐱᓂᐊᕐᒪᑕ. ᑖᓐᓇ ᖃᓄᖅ 
ᐃᓱᒪᒋᒻᒪᖔᓐᓂ ᑐᓴᕈᒪᒐᓗᐊᖅᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᐄ, ᑖᓐᓇ ᐃᓛ ᓇᓗᓇᐃᒃᑯᑕᖃᕐᑎᑕᐅᓂᖓ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᐊᑐᕐᓂᐊᖅᐳᑦ ᒐᕙᒪᒃᑯᑦ. ᑖᓐᓇ ᐃᖢᐊᑦᑎᐊᖏᒻᒪᑦ.  
 
ᑖᓐᓇ ᐊᕐᕕᐊᓂ ᓯᕗᓪᓕᖅᐹᒥᒃ ᑲᑎᒪᒐᒃᑲ ᐊᒻᒪ ᑭᖑᓂᑦᑎᐊᒍᓪᓗ. ᐃᒪᓐᓇ ᑐᑭᑖᕈᑎᒋᔾᔫᒥᓚᐅᖅᑕᕗᑦ ᐃᓄᐃᑦ 
ᐃᓕᖅᑯᓯᖏᑦ ᐱᐅᓯᖏᑦ ᐊᑐᕐᔫᒥᒐᓱᒍᒪᒐᑦᑎᒍ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᑐᕐᓗᑕ ᐃᒪᓐᓇᐃᓕᔭᐅᓚᐅᕐᒪᑦ 
ᐃᓄᐃᑦ ᖃᐅᔨᒪᑐᖃᖏᓐᓂᒎᖅ ᐊᑐᕐᓂᐊᖅᐱᑕ? ᖃᓄᐊᓗᓪᓕ? ᓲᕐᓗ ᐃᓐᓇᐃᑦ ᐊᒥᓱᑲᓪᓚᐃᑦ ᐊᐱᖅᓱᓕᓚᐅᕐᒪᑕ 
ᐃᓄᐃᑦ ᖃᐅᔨᒪᔭᑐᖃᖏᑦ ᓱᓇᐅᕙᑦ? ᑭᓲᕙᑦ? ᑕᐃᒪᐃᑦᑑᓂᖓᓄᑦ ᑕᐃᒪᓕ ᐋᖅᑭᒋᐊᕈᑎᒋᓯᒪᒐᑦᑎᒍᑦ.  
 
ᐃᓄᐃᑦ ᐃᓕᖅᑯᓯᖏᑦ ᐱᐅᓯᖏᑦ ᑕᒪᒃᑯᐊ ᐃᑉᐱᒋᔭᕗᑦ ᐊᓐᓂᕆᔭᕗᑦ ᐊᑐᓕᖅᑎᔾᔫᒥᓇᓱᓐᓂᐊᖅᐸᕗᑦ ᐃᓄᐃᑦ 
ᖃᐅᔨᒪᔭᑐᖃᖏᑦ ᒪᓕᒡᓗᒋᑦ. ᑖᓐᓇ ᑕᒡᕘᓇ ᓇᓗᓇᐃᑦᑎᐊᒃᑲᓐᓂᕋᓱᐊᖅᐸᑦ ᑕᐃᒪᐃᑦᑑᓂᖓᓄᑦ ᑕᐃᒪ ᑕᒪᒃᑯᐊ 
ᐊᑐᐊᒐᐃᒡᓗ ᒪᓕᒐᐃᒡᓗ ᕿᒥᕐᕈᒃ. . . ᐃᓛᒃ ᖃᓄᕐᖔᖅ, ᑕᐃᒃᑯᐊ ᖃᐃᑕᐅᓯᒪᔪᑦ. ᑕᒪᑐᒥᖓ ᓲᕐᓗ 
ᐃᑉᐱᒍᓱᒃᓯᒪᓗᐊᓚᐅᙱᓐᓂᖏᑦ ᐱᔭᕇᑦᑐᕈᑎᓯᒪᖅᑰᔨᒐᑦᑕ ᑕᐃᒃᑯᐊ ᒪᓕᒐᐃᒡᓗ ᐊᑐᐊᒐᐃᒡᓗ ᓄᓇᑦᑎᐊᒥ 
ᐱᓚᐅᖅᓯᒪᔭᕗᑦ ᐃᓄᒃᓯᐅᑎᙳᕐᔫᒥᓇᓱᑦᑎᓐᓂᐊᖅᑎᓪᓗᑎᒍᑦ ᑖᓐᓇ.  

ᐄ, ᑖᓐᓇ ᐊᖏᖃᑎᒋᑦᑎᐊᖅᐸᒋᑦ, ᖃᓄᖅᑑᕈᑎᒋᒃᑲᓐᓂᕕᔾᔪᐊᕐᓂᐊᖅᑕᕗᓪᓗ ᑕᒪᒃᑯᐊ ᒪᓕᒐᐃᒡᓗ ᐊᑐᐊᒐᐃᒡᓗ 
ᓲᕐᓗ ᕿᒥᕐᕈᕙᓪᓕᐊᓪᓗᑎᒍᑦ ᐅᖃᐅᓯᑐᐃᓐᓇᐅᔪᓐᓇᐃᖅᑎᓪᓗᒍ ᐱᓪᓚᑦᑖᙳᖅᑎᓐᓇᓱᐊᕐᓂᖅ ᑖᓐᓇ ᑕᒡᕙ 
ᐱᓕᕆᐊᕆᔭᕆᐊᖃᕐᓂᐊᖅᑕᕗᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ. 
 
ᑰᓕ: ᐃᒃᓯᕙᐅᑖᖅ, ᑕᐃᒫᒃ ᐅᐱᒋᓪᓚᕆᒃᖢᒍ Expand-ᙱᒃᑯᑦᑕ ᐃᓄᒃᑎᒍᑦ ᓲᕐᓗ ᐃᓕᖅᑯᓯᕆᙱᑕᑦᑎᓐᓄᑦ 
ᐊᖏᖅᑕᐅᖅᑳᕐᓗᑕ ᑭᓯᐊᓂ ᐃᓅᓯᕆᔭᑦᑕ ᐃᓕᓐᓂᐊᕐᕕᒻᒦᓐᓂᕐᒧᓪᓗ ᐱᓇᓱᒃᑲᓗᐊᕋᑦᑕ ᑭᖑᕙᓗᐊᓕᒑᓕᖅᖢᓂᐅᒻᒪᑦ 
ᑖᓐᓇ ᑐᐊᕕᕐᓇᒐᓚᒃᑑᔮᖅᑐᑦ.  
 
ᐅᕙᓂ ᓲᕐᓗ ᐃᖃᓗᓐᓂ ᐅᖃᕈᓐᓇᖅᑐᖓ ᐅᕙᓂ ᐃᓐᓇᕐᒥᒃ ᐱᑕᖃᕐᒪᑦ ᒥᖅᓱᓂᕐᒥᒃ ᐃᓕᓴᐃᖃᑦᑕᖅᑐᑐᖄᓗᒃ 
ᐊᕐᕌᒍᑕᒫᑦ. ᒐᕙᒪᒃᑯᓐᓄᑦ ᑮᓇᐅᔭᓂᒃ ᑎᒍᓯᓚᐅᖅᓯᒪᙱᒃᖢᓂ ᐊᔪᕈᓐᓃᖅᑎᑦᑎᖃᑦᑕᖅᑐᖅ 
ᐅᑭᐅᑕᐅᙱᑦᑐᒧᓪᓘᓐᓃᑦ ᑲᒥᓕᐅᕐᓂᖅ ᕿᓯᓕᕆᓂᖅ ᖃᓄᐃᑦᑐᑐᐃᓐᓈᓘᒐᓗᐊᖅᐸᑕ ᕿᓰᑦ ᐱᒡᓗᒥᓂᒃ 
ᓴᓇᓪᓗᓂᒋᑦ ᐊᒻᒪ ᒥᖅᓱᖅᑐᑦ ᑕᐃᒃᑯᐊ ᐃᓐᓈᓗᐃᓪᓘᓐᓃᑦ, ᓄᑕᕋᐅᒍᓐᓃᖅᑐᑦ ᒥᖅᓱᕆᐊᖅᑐᖃᑦᑕᖅᑐᖅ. ᑕᒪᓐᓇ 
ᐱᐅᔪᕐᔪᐊᕌᓗᒃ. ᑕᒪᒃᑯᐊ ᐃᑲᔪᕆᐊᖃᖅᑰᖅᑕᕗᑦ.  
 
ᐅᖃᕈᓐᓇᕐᒥᔪᖓ ᐃᓅᓯᐅᑉ ᒥᒃᓵᓄᑦ ᑐᕌᖅᑐᑦ, ᐃᓚᒌᓐᓂᖅ, ᐃᓚᒌᑦᑎᐊᕐᓂᖅ. ᖃᓄᐃᑉᐸᑦ, ᖃᓄᐃᑉᐸᑦ ᐃᓛᒃ 
ᖃᓄᐃᓕᖓᒋᐊᖃᕐᓂᑦᑎᓐᓂ ᐱᔭᐅᕙᓚᐅᕈᓯᕕᓂᖅᐳᑦ ᒪᒃᑯᑦᑐᓛᖑᑎᓪᓗᑕ ᑕᐃᒃᑯᐊ ᓱᓕ ᐅᑎᖅᑎᒋᐊᖃᕋᑦᑎᒍ. 
ᐊᒻᒪ ᓲᕐᓗ ᓂᕿᐅᑉ ᒥᒃᓵᓄᑦ, ᐃᓐᓇᖅᐳᑦ ᐊᒥᓱᑦ ᑐᓐᓂᐊᓱᓲᖑᓕᖅᑐᑦ, ᐃᓚᖏᑦ ᐅᐃᒐᕐᓂᐅᓕᕌᖓᒥᒡᓗ 
ᑐᓐᓂᐊᓱᓲᖑᓕᖅᑐᑦ, ᖃᓄᐊᓗᒡᓕ ᓂᕆᓂᐊᓕᖅᐳᖓ? ᑕᒪᒃᑯᐊ ᐅᑎᖅᑎᒋᐊᖃᖅᑕᕗᑦ. ᐊᒻᒪᓘᓐᓃᑦ 
ᐃᓐᓇᐅᓗᐊᖅᑐᓂᒃ ᐊᖓᔪᖅᑳᖃᕋᓗᐊᖅᖢᑎᑦ ᐊᔪᓕᖅᐸᓪᓕᐊᓕᖅᑎᓪᓗᒋᑦ ᐊᖑᓇᓱᓐᓂᕐᒧᑦ 
ᐃᓕᓐᓂᐊᖅᑎᑕᐅᓯᒪᑦᑎᐊᙱᑦᑐᓂᒃ ᑭᖑᕚᖃᕈᑎᑦ ᐊᖑᓇᓱᒃᑲᓗᐊᕈᑎᑦ ᐃᓕᖅᑯᓯᑦᑎᑐᑦ ᐊᑐᓲᖑᒍᓐᓃᖅᑐᑦ.  
 
ᐃᓕᑦᑎᓯᒪᒐᑦᑕᓕ ᐃᓚᐃᑎᒍᑦ ᓱᓇᒃᑳᖓᑦᑕ ᐊᖓᔪᖅᑳᖅᑎᓐᓄᑦ ᑕᒪᕐᒥᓕᒫᕌᓗᒃ ᓂᐅᔭᖅᑐᖅᐸᓚᐅᖅᑕᕗᑦ. ᑕᐃᒫᒃ 
ᐅᖃᙱᒃᑲᓗᐊᖅᑎᓪᓗᒋᑦ. ᐃᒃᑯᐊ ᓂᕿᖃᓗᐊᖅᑰᖅᑑᙱᑦᑎᐊᒻᒪᕆᒃᖢᑕ ᓂᐅᑐᐃᓐᓇᖅᖢᒋᑦ ᐃᓐᓇᐅᒻᒪᑕ 
ᐊᐃᒃᓯᖁᔨᓂᖅ ᑲᒪᓇᓕᕐᒪᑦ.  
 
ᑕᒪᒃᑯᐊ ᐱᐅᒋᔭᒃᑲ ᐅᑎᖅᑎᒋᐊᓖᑦ. ᖃᐅᔨᖃᑦᑕᖅᐸᓪᓕᐊᔪᖓ ᐃᓚᖃᕋᓗᐊᖅᖢᑎᑦ ᓂᕿᒍᑦᑐᑦ, ᑳᒃᑐᑦ, ᑕᒪᓐᓇ 
ᐋᖅᑭᒋᐊᒃᑲᓐᓂᓚᐅᕐᓚᕗᑦᑐᑦ. ᑕᒪᒃᑯᓂᖓᖃᐃ ᐃᓱᒪᒍᓐᓇᖅᐳᑎᑦ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐃᓛᒃ ᖃᓄᖅᑑᕈᑎᒋᔭᕆᐊᖃᕐᓂᐊᖅᑕᕗᑦ, 
ᑕᐃᒃᑯᐊᓗ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑲᑎᒪᔨᖏᑦ ᑲᑎᒪᓵᓕᒑᖅᑰᓕᕐᒥᖕᒪᑕ ᕼᐃ? ᐱᑐᐊᖅᐸᑦ ᑕᐃᒃᑯᐊ 
ᑲᑎᒪᔅᓯᐊᕆᓗᒋᒫᕐᒪᑕ ᑕᐃᒃᑯᐊ, ᑕᐃᒃᑯᐊ ᐄ', ᑕᒪᑐᒥᖓ ᖃᓄᖅᑑᖅᑎᓐᓇᓱᕈᓘᔭᒃᑲᓐᓂᕈᓐᓇᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 

ᑰᓕ: ᒪᓐᓇ ᑕᐃᒪᓐᓇᐃᓕᔾᔪᑎᒋᔭᕋ, courses-ᖃᖅᑎᑦᑎᔨᐅᓪᓗᐊᓕᕐᒪᑕ ᑕᐃᒃᑯᐊ ᖃᓪᓗᓈᑎᑐᑦ 
ᐅᖃᕈᓐᓇᙱᑦᑑᒐᓗᐊᑦ. ᐆᒥᖓ ᐃᓕᓐᓂᐊᖅᑎᑦᑎᓚᐅᐱᓪᓚᖁᒐᑦᑎᒋᑦ ᑕᖅᑮᓐᓂᒃ ᒪᕐᕉᓐᓂᒡᓘᓐᓃᑦ ᒪᒃᑯᑦᑐᓂᑦ 
ᐊᒥᒐᕈᓐᓃᖅᐸᓪᓕᐊᒻᒪᑕ ᑕᒪᒃᑯᐊ ᐃᒡᓗᓕᓂᕐᒧᓪᓗ ᐃᓚᖏᑦ ᐱᓇᓱᑯᓘᔭᖅᑐᑦ. ᑭᓯᐊᓂ, ᑕᐃᒃᑯᐊ ᐊᒥᐊᒃᑰᓂᖏᓐᓂᒃ   
Grant Program-ᒥ ᐃᑲᔪᕆᐊᒃᑲᓐᓂᓚᐅᕐᓚᕗᑦ. ᑖᓐᓇ ᑕᒪᒃᑯᐊ ᑐᑭᓯᓕᕈᑦᑎᒍ ᑲᔾᔮᓕᖅᐹᓪᓕᕐᓂᐊᖅᑐᑦ ᒪᒃᑯᑦᑐᕗᑦ 
ᐃᓄᐃᑦ ᐃᓕᖅᑯᓯᖓᓂᒃ, ᐃᒪᓐᓇᓗ ᐃᓕᓐᓂᐊᖅᑎᑕᐅᒍᓐᓇᕋᑦᑕ ᒫᓐᓇᐅᓕᖅᑎᓪᓗᒍ ᓱᓕ.  
 
ᖃᓪᓗᓈᑦ ᐃᓕᖅᑯᓯᖓᑦ ᐅᖃᕈᓐᓇᕋᑦᑎᒍ ᓯᓚᑐᔫᓂᐊᕈᕕᑦ ᖃᓪᓗᓈᑐᑦ ᐊᐱᕆᐊᓗᖃᑦᑕᕐᓗᑎᑦ 
ᐊᐱᕆᑐᐃᓐᓈᓗᒡᓗᑎᑦ ᐃᒪᓐᓇᑦ ᐅᖃᖅᑐᖃᕈᓐᓇᙱᒻᒪᑦ ᖃᓪᓗᓈᒥ ᐅᕙᒃᑯᓪᓕ ᑐᓵᔭᕋᓂᒃ. ᖃᓄᖅ 
ᑭᐅᓂᐊᕐᒪᖔᖅᐱᑦ ᑐᓴᕈᒪᔪᖓ ᐊᐱᕆᔪᓐᓇᓱᖓᕈᑎ ᓲᕐᓗ. ᑕᐃᒪᓐᓇᐃᙱᒻᒪᓪᓕ ᐃᓄᐃᑦ ᐃᓕᖅᑯᓯᖓ. 
ᑭᐅᔾᔪᑎᑦᑎᐊᕙᖕᓂᓪᓕᖔ ᑐᓴᕈᒪᓲᑦ ᖃᓄᖅ ᒪᒃᑯᒃᑐᑦ, ᒪᒃᑯᒃᑐᒧᑦ ᑐᕌᖅᑎᓪᓗᒋ. ᑖᓐᓇ ᐱᔾᔪᑎᒋᓪᓗᒍ ᒪᒃᑯᒃᑐᕗᑦ 
ᑎᑭᑕᐅᒃᑲᓐᓂᕐᓂᐊᖅᑰᖅᑐᑦ ᑕᒪᒃᑯᐊ ᐅᒃᑯᐃᕆᐊᒃᑲᓐᓂᐊᕐᔪᒃᑯᓐᓂ.  
 
ᑖᓐᓇ ᑐᓴᕈᒪᓛᕋᒪ ᑖᓐᓇ ᑲᑎᒪᓚᐅᖅᑎᓪᓗᓯ ᖃᓄᖅ ᐋᖅᑭᒋᐊᕐᐹᓪᓕᕐᒪᖔᑦ ᑕᐃᒪᓐᓇᐃᒍᓐᓇᕋᔭᕐᐱᖅᑲᐃ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᐃᓛ ᑕᒪᒃᑯᐊ ᐄᑦᑎᐊᓪᓗᕆᒃ ᑖᒃᑯᐊ ᑐᓴᐅᒪᑎᑦᑎᓛᕆᓪᓗᖓ ᒫᓐᓇ ᑕᕝᕙᓂ 
ᐃᒡᓗᓕᖕᒥᓪᓗ, ᑲᖏᕐᖢᒑᐱᖕᒥᓗ ᑖᒃᑯᐊ ᖃᐅᔨᓴᕐᓯᒪᒐᑦᑎᒍ ᑕᒪᑐᒥᖓ ᓴᐃᖕᒪᒃᓴᐅᑕᐅᓂᕋᖃᑦᑕᖅᑕᓐᓂᒃ 
ᑮᓇᐅᔭᐃᑦ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᑦᓯᐊᕙᖏᓐᓄᑦ ᐱᓕᕆᑎᓪᓗᒋᑦ.  
 
ᑖᒃᑯᐊ ᑕᒪᑐᒪᓂ ᐱᓕᕆᑎᓪᓗᒋᑦ ᐱᓇᓱᐊᕈᓯᑕᒫᑦ ᓈᓚᐅᑎᒃᑯᓪᓗ ᑕᒪᒃᑯᓂᖓ ᐅᓂᒃᑳᖅᑐᐊᓘᖃᑦᑕᖅᑐᑦ 
ᐃᒪᓐᓇᐃᑦᑕᕆᐊᖃᕐᓂᖏᓐᓂ ᑕᒪᓐᓇ ᕿᒥᕐᕈᒃᑲᓐᓂᕈᓐᓇᖅᑕᕗᑦ ᓄᓇᓖᑦ ᐊᓯᖏᓐᓄᖅ ᖃᓄᖅ 
ᐱᒋᐊᓪᓚᒃᑲᓐᓂᕈᓐᓇᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᓇᐃᓈᖅᓯᒪᔪᑦ. ᐊᐅᓚᑦᓯᕕᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᑎᑦᑐᒍᓗ ᒥᓂᔅᑕᐅᔪᖅ ᑕᕝᕗᖓ ᑲᑎᒪᑐᐃᓐᓇᓂᕐᒧᑦ. 
ᐊᐱᖅᑯᑎᐅᔪᑦ ᑖᒃᑯᓇᓂ ᐃᖅᑲᓇᐃᔭᖅᑎᐅᔪᓂ. 
 
ᖃᐅᔨᒪᔪᖓ ᒥᓂᔅᑕᐅᔪᕈᓚᐅᖅᑎᓐᓇᒍ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑖᒃᑯᐊ ᐅᓂᒃᑳᖑᔪᑦ ᓴᖅᑭᑦᑕᐅᓚᐅᖅᑐ ᒫᑦᓯᒥ 
14-ᖑᓚᐅᕐᓯᒪᒻᒪᑕ ᐃᓐᓄᔅᓯᒪᙱᑦᑐᑦ ᑕᐃᒪᓕ ᒫᓐᓇᒧᑦ 20-ᖑᓕᕐᒥᒻᒪᑕ ᐃᓐᓄᔅᓯᒪᖏᑦᑐᑦ.  
 
ᕿᒥᕐᕈᓪᓗᒋᑦ ᐅᓂᒃᑳᕆᔭᖏᑦ ᑖᒃᑯᐊ ᓇᑉᐸᕆᓗᐊᖅᑕᖏᑦ ᐃᖃᓗᓐᓂ ᐃᓐᓄᔅᓯᒪᖏᒻᒪᑕ ᐊᒻᒪ, ᐅᖓᑖᓂ 
ᓇᑉᐸᕆᓗᐊᖅᑕᖏᑦ ᐅᐊᑦᑎᐊᕈ ᓇᑉᐸᕆᓗᐊᖅᑕᖏᑦ ᐃᓐᓄᔅᓯᒪᓪᓗᑎᒃ ᐊᒻᒪᓗ, ᑕᐃᒃᑯᐊ ᑕᐅᕙᓂᓗ ᐃᒡᓗᓕᖕᒥᓪᓗ. 
ᑕᐃᒪᓕᖃᐃ ᑐᓴᖅᑎᑦᑎᒍᓐᓇᖅᑭᑦ? ᓱᒻᒪᓂᑯᐊ ᐃᓐᓄᔅᓯᒪᙱᑦᑐᑭᐊᖓᐃ ᐊᒥᓱᕈᕐᐸᓪᓕᐊᔪᐊᓘᔮᑐᐃᓐᓇᖅᑲ 
ᒫᑦᓯᐅᓚᐅᖅᑐᒥ? ᓇᓗᓇᐃᕐᓯᔪᓐᓇᖅᑑᔮᖅᑲ ᓱᒻᒪᑦ ᑕᐃᒪᐃᑦᑕᕐᒪᖔᖅ? ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᑎᒍᑦ): ᑐᖏᓕᕆᔭᕋ ᑭᐅᑎᓐᓂᐊᕋᒃᑯ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᕼᐊᐃᓐᓄ. 
 
Hᐊᐃᓐᓄ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔭᕐᕕᒃᑎᓐᓂ ᐃᖅᑲᓇᐃᔮᑦᓴᐃᑦ ᐃᓄᖃᙱᑦᑐᑦ ᐅᓪᓗᒥᒧᑦ 9-
ᖑᔪᑦ ᐃᖃᓗᓐᓂ ᐃᓄᖃᙱᑦᑐᑦ ᐃᒡᓗᓕᖕᒥ 7, ᖁᓪᓗᖅᑑᒥᒃ ᒪᕐᕉᒃ ᐊᒻᒪ ᖃᒪᓂᖅᑐᐊᒥ ᐊᑕᐅᓯᖅ, ᐃᖅᑲᓇᐃᔭᕐᕕᒃ 
ᒐᕙᒪᒃᑯᓐᓄᑦ ᐊᔾᔨᑐᐃᓐᓇᒐᓚᖏᓐᓂᑕᐅ ᑐᑭᓯᓯᒪᔭᑦᑎᒍ ᐊᒃᓱᕈᕈᑎᖃᖅᑐᒍᑦ ᐊᓯᖏᓐᓄᑦ ᐃᖅᑲᓇᐃᔮᖅᑖᖅᑐᑦ 
ᓅᑦᑐᓪᓗ ᑕᒪᒃᑯᐊ ᐱᔾᔪᑎᒋᓪᓗᒋᑦ ᑖᒃᑯᐊ ᐃᓄᖃᙱᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐊᐃᓐᓄ. ᒪᒥᐊᓇᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᖁᔭᓐᓇᒦᓗ ᑭᐅᒻᒪᖓ ᑖᔅᓱᒥᖓ ᐅᖃᕋᑖᖅᑲ 9-ᖑᔪᑦ ᐃᓪᓗᓕᒻᒥ 
ᐅᕙᓘᓐᓃᑦ 9-ᖑᔪᑦ ᐅᕙᓂ ᐃᖃᓗᓐᓂ. ᑖᓐᓇ ᓇᓗᓇᐃᕆᐊᒃᑲᓂᕐᓕᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑕᕝᕙᓂ 9-ᖑᔪᑦ ᐃᖃᓗᓐᓂ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᓪᓗᒍ ᒥᓂᔅᑕᐅᔪᖅ ᑭᐅᒻᒪᖓ. ᑕᕝᕙᓂ ᐊᖏᔪᖅᑳᖃᕝᕕᐅᒻᒪᑦ 
ᑖᓐᓇ ᐃᖅᑲᓇᐃᔭᖅᑎᐅᔪᖅ ᑕᕝᕙᓂ ᑐᑭᓯᒋᐊᖅᑎᑦᑎᒍᓐᓇᖅᑯᖃᐃ ᖃᓄᐃᓕᐅᕋᓱᒻᒪᖔᑕ. ᑖᒃᑯᐊ ᐃᓐᓄᒐᓱᒃᑐᒋᑦ 
ᐃᖅᑲᓇᐃᔮᖑᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᑎᒍᑦ): ᑐᖏᓕᕆᔭᕋ ᑭᐅᑎᓐᓂᐊᕋᒃᑯᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕼᐊᐃᓐᓅ. 
 
Hᐊᐃᓐᓄ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖃᓗᓐᓂ ᑖᒃᑯᐊ ᐃᓄᖃᖏᑦᑐᑦ ᐃᖅᑲᓇᐃᔮᒃᓴᐃᑦ ᐃᒪᐃᓕᖓᔪᑦ. ᐅᓪᓗᒥᒧᑦ 
ᑎᑭᑦᑐᒍ, ᑐᒃᓯᕋᐅᑎᓂᒃ ᑲᒪᔨᕗᑦ, ᑲᒪᔨᒧᑦ ᐃᓂᒃᓴᖅ ᐃᖅᑲᓇᐃᔮᖓᑕ ᓇᓗᓇᐃᒃᑯᑕᖏᓐᓂᒃ ᑎᑎᕋᖅᓯᒪᓂᖏᓐᓂᒃ 
ᐋᖅᑭᒃᓱᐃᕙᓪᓕᐊᔪᒍᑦ. ᐅᐃᕖᑎᑐᑦ ᑐᓵᔨ, ᒫᓐᓇ ᐃᓚᖃᑲᐃᓐᓇᖅᑐᒍᑦ ᕿᓚᒻᒥᐅᔪᒃᑯᑦ ᐃᖅᑲᓇᐃᔭᕐᓂᐊᖅᑐᒥᒃ.  
 
ᑐᓴᕋᔅᓴᖁᑎᓕᕆᔨᒃᓴᒧᑦ ᐊᑐᐃᓐᓇᕈᖅᓯᓚᐅᕋᓗᐊᖅᑐᒍᑦ ᑭᓯᐊᓂ ᐃᖅᑲᓇᐃᔮᖅᑖᖑᔪᒪᔪᓐᓃᓚᐅᕐᒪᑦ 
ᓴᖅᑭᑕᐅᒃᑲᓐᓂᕆᐊᖃᕐᓂᐊᑕᖅᐳᖅ. ᐃᑦᑕᕐᓂᓴᓕᕆᓂᕐᒧᑦ ᐱᓕᕆᔨᐅᒐᔭᖅᑐᖅ ᐃᖅᑲᓇᐃᔮᒃᓴᖓᓄᑦ 
ᓇᓗᓇᐃᒃᑯᑕᖏᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᕿᒥᕐᕈᔭᐅᑦᑕᖅᐳᖅ. ᐅᐃᕖᑎᑐᑦ ᐃᖅᑲᓇᐃᔭᖅᑎᕗᑦ ᒫᓐᓇ 
ᐋᓐᓂᐊᓯᐅᖅᑎᑯᓐᓄᑦ ᓄᖅᑲᖓᑎᑕᐅᓂᖓᓄᑦ ᐱᑦᔪᑎᒋᓪᓗᒍ ᓄᖅᑲᖓᑦᑕᖅᐳᖅ. ᐸᐃᑉᐹᓂᒃ ᑕᑕᑦᑎᔨᕗᑦ 
ᓄᖅᑲᕋᑖᓚᐅᕐᒪᓐ ᐊᓯᐊᓂᒃ ᐃᖅᑲᓇᐃᔮᖅᑖᖅᑐᓂ ᐃᖅᑲᓇᐃᔮᖓᑕ ᓇᓗᓇᐃᒃᑯᑕᖓ ᕿᒥᕐᕈᔭᐅᑦᑕᖅᐳᖅ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ. ᐃᖅᑲᓇᐃᔭᖅᑐᓕᕆᔨᕗᑦ ᐊᒻᒪ ᕿᒥᕐᕈᔭᐅᒻᒥᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ.  

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᖅᑎᔅᓴᒧᑦ ᕿᓄᓯᒪᒻᒥᒐᑦᑕ ᑖᓐᓇᑦᑕᐅᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ 
ᕿᒥᕐᕈᔭᐅᔪᖅ ᓴᖅᑭᒋᐊᑭᓪᓕᔪᖅ ᐱᓇᓱᐊᕈᓯᐅᓂᐊᖅᑐᒥ. ᑖᓐᓇ ᓴᖅᑭᓂᐊᖅᐸᓚᐃᓪᓗᓂ. ᐊᒻᒪᓗ ᑐᓴᒐᔅᓴᓕᕆᓂᕐᒧᑦ 
ᐱᔨᑦᑎᕋᖅᑎ ᑖᒃᓱᒪ ᐱᓕᕆᐊᔅᓴᖏᑦ ᕿᒥᕐᕈᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐊᐃᓐᓄ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᑖᒃᑯᐊ ᐃᑦᑕᕐᓂᓴᓕᕆᓂᕐᒧᑦ, ᐃᓛ ᐃᓕᖅᑯᓯᓕᕆᓂᕐᒧᑦ 
ᐃᖅᑲᓇᐃᔮᔅᓴᖅᑕᖃᒃᑲᓂᕐᒥᒻᒪᑦ ᑕᕝᕙᓂ ᐅᖃᕈᓐᓇᖅᑯᖃᐃ ᑕᐃᓐᓇ ᑭᓱᒧᓪᓚᕆᐅᒻᒪᖔᑦ ᐃᖅᑲᓇᐃᔮᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᑯᓛᑦ ᑖᓐᓇ ᑭᐅᓂᐊᖅᑕᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑯᓛᑦ.. 
 
ᑯᓛᑦ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑖᓐᓇ ᐊᐱᕆᒃᑲᓐᓂᑲᐃᓐᓇᕐᓕᐅᒃ ᐊᐱᖅᑯᑎᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓛᑦ. ᐅᖃᒃᑲᓐᓂᕈᓐᓇᖅᑭᐅᒃ ᐊᐱᖅᑯᑏᑦ? ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒍᒪᕋᑖᖅᑐᖓ ᐃᖅᑲᓇᐃᔮᔅᓴᖅᑕᖃᒃᑲᓂᕐᖓᑦ ᑕᕝᕙᓂ 
ᐃᓕᖅᑯᓯᓕᕆᓂᕐᒧᑦ ᐃᑦᑕᕐᓂᓴᓕᕆᓂᕐᒧᑦ ᑖᓐᓇ ᐅᓇ ᑭᓱᒧᓪᓚᕆᐅᒐᓗᐊᖅ ᑭᓯᐊᓂ ᑕᕝᕙᓃᖏᑦᑑᒐᓗᐊᖅ ᑭᓯᐊᓂ 
ᑕᕝᕙᓂ ᐊᐅᓚᑦᑎᔨᖏᓐᓃᖃᑕᐅᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᑯᓛᑦ. 
 
ᑯᓛᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2008-09 ᐊᕐᕌᒍᒥ ᐊᑕᐅᓯᕐᒥᒃ ᐃᓕᖅᑯᓯᓕᕆᓂᕐᒥᒃ ᐊᑕᐅᓯᕐᒥᒃ 
ᖃᑦᑏᓐᓇᐅᓂᖅᓴᐅᓕᕐᒥᔪᖅ 2007-08-ᒥᑦ, ᑕᑯᒍᕕᒋᑦ ᐱᓕᕆᓂᕐᒧᑦ ᐸᕐᓇᒍᑕᐅᔪᑦ F-24-ᒥ. ᑖᓐᓇ ᐱᑦᔪᑎᒋᓪᓗᒍ 
ᖃᑦᑏᓐᓇᐅᓂᖅᓴᐅᔪᖅ ᑖᓐᓇ ᑮᓇᐅᔭᖃᑦᑎᑕᐅᒻᒪᑦ ᐊᓯᖔᖏᓐᓂᒃ. ᑕᕝᕗᖓ ᐱᑕᖃᕆᐊᖃᖏᓐᓂᖓᓄᑦ ᑕᐃᒫᒃ 
ᐲᖅᑕᐅᓚᕿᓯᒪᕗᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓛᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓗ ᖁᔭᓐᓇᒦᖅᑐᒍ ᑐᑭᓯᒋᐊᖅᑎᑎᒻᒪᑦ. ᐅᖃᐅᓯᓕᕆᓂᕐᒧᑦ 
ᐃᓕᓴᕆᔭᐅᓯᒪᔪᓂᓛᒃ ᐅᖃᐅᓰᑦ ᑖᓐᓇ ᐊᒥᓱᕈᕖᖓᖅᑐᓂ, ᑕᐃᒪ ᑐᑭᓯᒋᐊᖅᑎᑕᐅᒍᒪᕗᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᓐᓇ ᐅᐃᕖᑐᑦ ᑐᓵᔨ ᓇᓗᓇᐃᖅᓯᒪᔪᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
  
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᑐᒍ ᒥᓂᔅᑕ. ᐃᒃᓯᕙᐅᑖᖅ, ᑖᒃᑯᐊ ᕿᒥᕐᕈᓪᓗᒋᑦ 
ᐸᕐᓇᓂᕐᒧᑦ ᐱᓕᕆᐊᖑᔪᓂᑦ ᐊᐅᓚᑦᑎᔨᖏᓐᓂ ᐊᒥᓱᕈᕆᐊᖅᑐᕐᔫᔮᕐᖓᑕ ᑮᓇᐅᔭᖁᑎᖏᑦ ᐊᕐᕌᓂᓂᑦ. ᐃᓄᐃᑦ 
ᖃᐅᔨᒪᔭᑐᖃᖏᓐᓂ ᐊᐅᓚᑦᑎᔨᖏᓐᓂ. ᑖᓐᓇᖃᐃ ᐅᖃᕈᓐᓇᖅᐳᖅ ᓱᒻᒪᑦ ᐊᒥᓱᕈᕆᐊᕐᒪᖔᑕ ᑭᓱᒧᓪᓗ 
ᐊᑐᕐᓂᐊᕐᒪᖔ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ, ᐃᓛᒃ ᑕᐃᒃᑯᐊ ᓄᓇᓖᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᑕᐃᒃᑯᐊ ᐱᓕᕆᕙᑦᑐᑦ ᐅᖃᐅᔾᔪᐃᔩᑦ, ᖃᓪᓗᓈᑐᑦ ᑕᐃᖃᑦᑕᖅᑕᕗᑦ Inuit Societal Value 
Project ᑕᐃᒃᑯᐊ ᐅᖃᓪᓚᐅᔾᔪᐃᔩᑦ ᓄᓇᓕᖕᓂ ᑖᒃᑯᓂᖓ. ᑖᓐᓇ ᑮᓇᐅᔭᖅ ᐃᓚᒋᐊᖅᓯᒪᔪᖅ ᕿᑎᕐᒥᐅᑦ 
ᐃᓚᐅᑦᑎᐊᕈᓐᓇᖁᓪᓗᒋᑦ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
  
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓱᓖᓛᒃ ᑕᕝᕙᓂ ᐊᐅᓚᑦᑎᓂᕐᒧᑦ ᐊᑐᐊᒐᐅᔪᓄ, ᐊᑐᐊᒐᐅᔪᓂᑦ ᑕᕝᕙᓂ 
ᐱᓕᕆᕕᒻᒥ. ᖃᐅᔨᒪᓪᓗᖓᓗ ᓴᖅᑮᖃᐅᒻᒪᑦ ᐅᓂᒃᑳᖑᔪᒥᑦ ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᕐᕕᐅᒐᔭᖅᑐᒥᑦ. 
ᐱᓯᒪᓐᖏᑕᕋᓗᐊᕗᑦ ᓴᖅᑭᖅᑲᐅᒐᕕᐅᒃ, ᐅᓂᒃᑳᑲᐃᓐᓇᕈᕕᑦ ᑖᒃᓱᒪ ᒥᒃᓵᓄᑦ ᖃᓄᐃᓕᖓᓕᕐᒪᖔᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᓇᓃᓕᕐᒪᖔᑦᑕ ᑖᓐᓇ ᐃᓕᓐᓂᐊᕐᕕᒃᓴᖅ ᑖᒃᑯᐊ ᒫᓐᓇᐅᓛᒃ 
ᐸᕐᓇᐸᓪᓕᐊᔾᔪᑎᒋᔭᕗᑦ. ᑖᒃᑯᐊ ᐱᔭᕆᐊᑭᓪᓕᓕᕆᔨᒃᑯᑦ ᑕᒪᑐᒥᖓ ᐱᖅᑯᓯᕕᓕᕆᕕᒃᓴᒥᑦ ᑕᐃᒪ ᑕᕝᕙᓂ 
ᑲᖏᕐᑐᒑᐱᒻᒥᑦ ᐃᓂᒃᓴᖃᓚᐅᖅᓯᒪᒐᓗᐊᕋᑦᑕ ᑖᔅᓱᒥᖓ ᐃᓕᓐᓂᐊᕐᕕᒃᓴᐅᑉ ᐃᓂᒋᓇᔭᖑᐊᖅᑕᖓᓂᑦ ᓱᓇᐅᕝᕙ 
ᒪᓂᕋᖓ ᐱᐅᑦᑎᐊᓐᖏᑦᑐᕈᓘᓚᐅᖅᓯᒪᓂᕐᒪᑦ.  
 
ᑕᐃᒪ ᐊᓯᐊᓂᑦ ᐃᓂᒃᓴᒥᑦ ᓇᓗᓇᐃᖅᓯᓯᒪᔪᖃᓕᕐᒪᑦ ᑕᐃᒪ ᑕᖅᑭᕆᓵᖅᑕᑎᓐᓂ ᑕᒪᑐᒪᓂ 2008-ᒥᑦ 
ᓇᓗᓇᐃᖅᑕᐅᒻᒪᑦ ᐊᒻᒪᓗ ᕿᖑᒻᒥᒐᖅᑕᐅᑲᑕᓐᓂᐊᓕᖅᑐᓂ ᐊᐅᔭᐅᓂᐊᖅᑐᒃᓴᐅᔪᖅ ᑕᒪᑐᒪᓃᓛᒃ 
ᒐᕙᒪᓕᕆᔨᒃᑯᓐᓂ. ᐊᒻᒪᓗ ᑕᐃᒪᓗ ᐋᖅᑭᒃᓯᓂᐊᓕᕐᖢᑎᒃ ᑕᒪᑐᒪᓂ ᐃᐳᕈ 2008-ᒥᑦ ᑕᐃᒃᑯᐊ 
ᑎᑎᕋᐅᔭᖅᑎᐅᓂᐊᖅᑐᑦ ᐃᓕᓐᓂᐊᕐᕕᒃᓴᖅ ᖃᓄᖅ ᐋᖅᑭᒃᓯᒪᓇᔭᕐᒪᖔᑦ ᑕᒪᒃᑯᐊ ᐸᕐᓇᒃᑕᐅᕙᓪᓕᐊᓯᓂᐊᖅᖢᑎᒃ 
ᐊᒻᒪᓗ ᑕᐃᒪ ᐃᓱᒪᓇᖅᑐᖅ 2011-ᒥ ᑕᐃᑲᓂ ᑲᖏᕐᑐᒑᐱᒻᒥ ᑖᓐᓇ ᐃᓕᓐᓂᐊᕐᕕᒃᓴᐅᓇᔭᖅᑐᖅ 
ᒪᑐᐃᕋᔭᕆᐊᒃᓴᖓᓂᑦ.  
 
ᑭᓯᐊᓂ ᐃᒡᓗᓕᒻᒥᓗ, ᖃᒪᓂᑦᑐᐊᒥᓗ ᐃᓕᓐᓂᐊᕐᕕᐅᓂᐊᕐᒥᔪᐃᑦᑕᐅᖅ, ᑖᒃᑯᐊᓕ ᒫᓐᓇ ᑲᔪᓯᕙᓪᓕᐊᓂᐊᓕᕐᒪᑕ. 
ᐃᒡᓗᓕᖕᒥᑦ ᐱᓗᐊᖅᑐᒥᑦ ᑕᒪᒃᑯᐊ ᐃᓕᓴᐅᑕᐅᔪᓐᓇᖅᑐᑦ ᒫᓐᓇ ᑲᔪᓯᒋᐊᓂᐊᖅᖢᑎᒃ. ᖃᒪᓂᑦᑐᐊᒥᑦ ᒫᓐᓇ 
ᐋᖅᑭᒃᓱᐃᕙᓪᓕᐊᓪᓗᑎᑦ ᐃᓕᓐᓂᐊᕈᑎᒃᓴᐅᓇᔭᖅᑐᓂᑦ. ᑕᒪᒃᑯᐊ ᐱᔾᔪᑎᒋᓪᓗᑎᒍᑦ ᑖᓐᓇ ᐃᓕᓐᓂᐊᕐᕕᒃᓴᖅ 
ᑲᖏᕐᑐᒑᐱᒻᒥ ᒪᑐᐃᕋᔭᓐᖑᐊᖂᔨᒋᓪᓗᑎᒍᑦ 2011-ᒥᑦ, ᐃᒃᓯᕙᐅᑖᖅ.  

ᒫᓐᓇᒧ ᑕᐃᒪᓐᓇ ᐸᕐᓇᒃᓯᒪᑎᒋᕗᒍᑦ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᖕᒪᑦ. ᐃᒃᓯᕙᐅᑖᖅ, ᐅᕙᓂ ᐅᖃᐅᓯᖅ 
ᐅᒃᑯᐃᕈᑎᖏᓐᓂ ᓴᓇᔭᐅᓯᒪᓂᖏᓐᓄᑦ ᑖᒃᑯᐊ ᐃᓕᓐᓂᐊᕐᕕᒃᓴᖅ ᐱᖅᑯᓯᓕᕆᓂᕐᒧᑦ.  
 
ᑕᐃᒪ ᐃᓕᓐᓂᐊᖅᑏᑦ ᐃᓕᓐᓂᐊᕆᐊᓲᖑᒻᒪᑕ ᑕᒪᐅᖓ ᑐᔪᕐᒥᕕᒃᓴᖃᙱᒻᒪᑕ ᐊᖏᕐᕋᒃᓴᖃᙱᒻᒪᑕ 
ᐊᖏᕐᕋᖃᑦᑕᓚᐅᕐᒪᑕ ᐅᑎᖅᖢᑎᑦ. ᑕᐃᒪᓕ ᖃᓄᖅ ᐸᕐᓇᐃᓯᒪᕕᓯ ᐃᓕᓐᓂᐊᖅᑐᓕᕆᔨᒃᑯᑦ 
ᐃᖅᑲᓇᐃᔭᖃᑎᒋᕕᓯᐅᒃ ᐅᕝᕙᓘᓐᓃᑦ ᓇᒻᒥᓂᖅ ᐋᖅᑭᒃᓱᐃᕕᓯ ᑐᔪᕐᒥᕕᒃᓴᐅᓂᐊᖅᑐᓄᑦ 
ᐃᓕᓐᓂᐊᕆᐊᖃᑦᑕᓚᖓᔪᓄᑦ ᑖᓐᓇᓗ ᑎᑎᖅᑐᖅᑕᐅᑎᓪᓗᒍ ᐃᓕᖓᓂᒃᓴᖓ ᐃᓕᓐᓂᐊᕐᕕᐅᑉ ᖃᓄᖅ ᑕᕝᕙ ᑕᐃᒪ 
ᖃᓄᖅ ᐃᓕᓐᓂᐊᕆᐊᖃᑦᑕᓚᖓᔪᓄᑦ ᐊᑐᐃᓐᓇᕈᐃᓂᐊᖅᑭᓯ ᑕᐃᓐᓇ ᐅᒃᑯᐃᓕᖅᐸᑦ ᐃᓕᓐᓂᐊᕐᕕᒃᓴᖅ ᑕᐃᑲᓂ 
ᑲᖏᖅᑐᒑᐱᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐸᕐᓇᑉᐸᓪᓕᐊᔭᑦᑎᓐᓂ ᑕᐃᑲᓂ ᑲᖏᖅᖢᒑᐱᖕᒥ ᐃᓕᓐᓂᐊᕆᐊᖅᑐᑦ 
ᐃᓂᒃᓴᖃᕐᓂᐊᕐᒪᑕ ᐊᒻᒪᓗ ᐋᖅᑭᒃᓱᐃᓯᒪᕗᒍᑦ ᐃᒃᓯᕙᐅᑖᖅ 26-ᓂᒃ ᐃᓕᓴᖅᑐᓂᒃ ᑐᔪᕐᒥᕕᒃᑕᖃᕋᔭᖅᖢᓂᓗ 
ᑕᐃᑲᓂ ᑲᖏᖅᖢᒑᐱᖕᒥ ᐃᓕᓐᓂᐊᕆᐊᖅᑐᓄᑦ. ᑕᐃᒪᓐᓇ ᐋᖅᑭᒃᓯᓯᒪᕗᒍᑦ ᒫᓐᓇᒧᑦ ᑎᑭᒃᖢᒍ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᔪᕐᒥᕕᒃᓴᐃᑦ ᐃᓕᓐᓂᐊᕐᕕᒻᒧᑦ ᑕᐃᑲᓂᒃᓴᐃᓐᓇᖅ ᐃᒡᓗᕐᔪᐊᕐᒥ 
ᐊᑕᐅᓯᒥ ᐊᑕᔪᑦ? ᑖᒃᑯᐊ ᐱᓕᕆᕕᒃᓯᖕᓂ ᐃᖅᑲᓇᐃᔭᖃᑎᒋᕕᓯᐅᒃ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ 
ᑖᒃᑯᓄᖓ ᐱᔭᒃᓴᖃᕐᒪᑕ ᐃᓕᓐᓂᐊᕆᐊᖃᑦᑕᖅᑐᑦ ᑐᔪᕐᒥᕕᒃᓴᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᓕ ᑕᒪᓐᓇ ᐃᓕᓴᕐᕕᒃᓴᖅ ᐊᒻᒪᓗ ᑐᔪᕐᒥᕕᖃᕐᕕᒃᓴᖅ 
ᑖᒃᑯᐊᓕ ᑲᒪᒋᔭᐅᔫᒐᓗᐊᑦ ᒐᕙᒪᓕᕆᔨᒃᑯᓐᓄᑦ ᓲᖃᐃᒻᒪᑦ ᑖᒃᑯᐊ ᐊᑭᑐᔪᖅᑕᓕᕆᔨᐅᒻᒪᑕ. ᑭᓯᐊᓂᓕ 
ᐱᔭᕆᐊᒃᖠᓕᕆᔨᖃᕋᑦᑕ ᑕᒪᒃᑯᓂᖓ ᕿᒥᕐᕈᕙᓪᓕᐊᔪᓂᒃ.  
 
ᐃᒃᓯᕙᐅᑖᖅ, ᐅᖃᕈᓐᓇᖅᐳᖓ ᐃᓕᓐᓂᐊᖅᑐᓕᕆᔨᒃᑯᓐᓂ ᑕᐃᒃᑯᐊ ᑭᒡᒐᖅᑐᖅᑕᐅᒻᒪᑕ ᑖᒃᑯᓂᖓ 
ᐸᕐᓇᑉᐸᓪᓕᐊᔪᓂᒃ ᐃᓕᓐᓂᐊᕐᕕᒃ ᒪᑐᐃᖅᐸᑦ ᑕᒪᒃᑯᓂᖓ ᐃᓛᒃ, ᐃᓕᓐᓂᐊᖅᑐᓕᕆᔨᒃᑯᓐᓂ ᐃᓚᖃᖅᐸᑦᑐᒍᑦ 
ᑐᙵᕕᒃᑯᓪᓗ ᐊᒻᒪᓗ ᑖᒃᑯᐊ ᐊᓯᖏᑦ ᑖᒃᑯᓂᖓ ᐱᓕᕆᕙᓪᓕᐊᔪᑦ ᑖᒃᑯᓂᖓ ᖃᓄᖅᑑᖃᑎᖃᖅᐸᑦᑐᑦ ᑕᐃᒃᑯᐊ 
ᐸᕐᓇᒃᐸᓪᓕᐊᔪᑦ ᐃᓄᒃᑐᑦ ᐃᓕᓐᓂᐊᕐᕕᒃ ᒪᑐᐃᖅᑐᕕᓂᐅᓐᓂᖅᐸᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᑦᑕᐅᖅ ᐃᓚᖓᑦ ᐅᖃᐅᔾᔭᐅᖃᑦᑕᖅᓯᒪᒐᓗᐊᖅᑐᒍᑦ ᐅᑭᐅᖅ 
ᒪᕐᕉᓕᖅᑑᒃ ᐊᑭᑐᔫᑎᓄᑦ ᐃᓕᖓᔪᑦ ᕿᒥᕐᕈᓂᕋᖅᖢᑎᑦ  

ᐊᓯᖏᓐᓂᒃ ᐊᒃᑐᐊᔪᓂᒃ ᐱᓕᕆᐊᖑᔪᓂᒃ ᐊᓯᖏᓐᓂᒃ, ᐊᒻᒪ ᐅᕙᓂ ᐃᓕᓐᓂᐊᕐᕕᒃᓴᒧᑦ ᐱᖅᑯᓯᓕᕆᓂᕐᒧᑦ 26 
ᐃᓕᓐᓂᐊᕆᐊᖅᑐᓂ ᑐᔪᕐᒥᕕᒃᓴᖅ, ᖃᑦᓯᓂᒃ ᐃᖅᑲᓇᐃᔭᖅᑎᖃᓛᖅᐱᓯ, ᐃᖅᑲᓇᐃᔭᓛᖅᑐᓂᒃ ᑕᐃᑲᓂ 
ᐃᓕᓐᓂᐊᕐᕕᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐃᓛᒃ ᑖᓐᓇ ᑕᑯᒃᑲᓐᓂᕆᐊᖃᕐᓂᐊᖅᑕᕗᑦ ᐃᓛᒃ ᕿᒥᕐᕈᒃᑲᓐᓂᕆᐊᖃᕐᓂᐊᖅᑕᕗᑦ 
ᑕᐃᒃᑯᐊ ᐃᓛᒃ ᐱᓯᒪᙱᓚᐃᑕᕆᕙᒃᑲ ᐅᓂᒃᑳᓕᐊᖑᓯᒪᔪᑦ ᑕᐃᒃᑯᐊ ᓴᖅᑭᖅᑲᐅᔭᒃᑲ ᑭᓯᐊᓂ ᑕᒫᓂ 13-
ᖑᓇᔭᖅᑰᖅᑐᑦ ᑭᓯᐊᓂ ᑖᓐᓇ ᓇᓗᓇᐃᑦᑎᐊᕆᐊᖃᕐᓂᐊᖅᑕᕗᑦ ᐅᕝᕙ 14-ᖑᓂᐊᖅᑐᒡᒎᖅ, 14-ᖑᓂᐊᖅᑐᑦ ᑖᒃᑯᐊ 
ᐃᖅᑲᓇᐃᔭᖅᑎᐅᓇᔭᖅᑐᑦ ᑕᕝᕙᓂ ᐃᓄᒃᑐᑦ ᐃᓕᓐᓂᐊᕐᕕᒃᓴᖓᓂᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ ᐃᒡᓗᒃᓴᖃᖅᐸᑦ ᐃᖅᑲᓇᐃᔭᖅᑎᐅᓂᐊᖅᑐᓄᑦ ᐃᓐᓇᕐᓄᓪᓗ 
ᑕᐃᑲᓂ ᐃᖅᑲᓇᐃᔭᖃᑦᑕᓚᖓᔪᓃᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑕᐃᒃᑯᐊᑦᑕᐅᖅ ᓴᓇᔭᐅᓂᐊᕐᒥᔪᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᒐᒪ ᐃᓪᓗᓕᕆᔨᕐᔪᐊᒃᑯᑦ ᐱᔭᔅᓴᓖᑦ ᐃᖅᑲᓇᐃᔭᖅᑎᓄᑦ 
ᐃᓪᓗᔅᓴᓂᑦ. ᑖᒃᑯᐊ ᐱᓕᕆᕕᔅᓯ ᑕᐃᒃᑯᓄᖓ ᐃᓪᓗᓕᕆᔨᕐᔪᐊᓄᑦ ᐅᖃᕆᐊᖅᑐᖅᓯᒪᕕᓰ ᐃᒪᓐᓇ, “ᐃᓪᓗᕐᔪᐊᓂᑦ 
ᐱᔭᕆᐊᖃᕐᓂᐊᕋᑦᑕ ᐊᒥᓲᓂᖃᕐᑐᓂᑦ ᑕᐃᒫ ᐅᖃᖅᕕᒋᓯᒪᕕᓯᐅᒃ”? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᐃᓛᒃ ᑖᒃᑯᐊ ᓇᓗᓇᐃᖅᓯᕝᕕᒋᓯᒪᓕᖅᑕᕗᑦ ᑭᓱᒥ ᐱᔭᕆᐊᖃᕐᓂᐊᕐᒪᖔᑦᑎᓐᓂ 
ᑕᐃᑲᓂ ᐃᖅᑲᓇᐃᔭᖅᑏᑦ ᐃᓂᔅᓴᕆᓂᐊᖅᑕᖓᓂ ᑕᐃᑲᓂ ᐃᓕᓐᓂᐊᕕᔅᓴᒥ ᐃᓄᑦᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ, ᒥᓂᔅᑕ ᐊᒻᒪ ᑐᑐ. ᓇᐃᓈᖅᓯᒪᔪᑦ. ᐊᐅᓚᑦᓯᕕᒃ. ᐊᑕᖏᖅᖢᒋᑦ ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ, ᓂᕈᐊᕈᑕᐅᔭᕆᐊᓖᑦ. $3,650,000. ᑲᑎᒪᔨᕋᓛᑦ ᐊᖏᖅᐹᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᐱᓕᕆᕕᖏᑦᑕ ᓇᐃᓪᓕᑎᖅᓯᒪᓂᖏᑦ. ᐅᖃᐅᓯᓕᕆᓂᖅ. ᑲᑎᑦᑐᒋᑦ 
ᐊᐅᓚᑕᐅᓂᖏᓐᓄᑦ ᑲᒪᒋᔭᐅᓂᖏᓐᓄᓪᓗ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᒥᓂᔅᑕ ᐊᐱᕆᔪᒪᓪᓗᒍ ᐃᖅᑲᓇᐃᔭᖅᑎᖏᓪᓗ ᑖᒃᑯᐊ ᐅᖃᐅᓰᒃ ᒥᔅᓵᓄᑦ ᒪᕐᕉᒃ ᑕᐃᒃᑯᐊ 
ᓴᖅᑭᑎᓯᒪᓕᖅᑕᖏᑦ ᐃᓕᓴᕆᔭᐅᔪᑦ ᐅᖃᐅᓯᕐᓄᑦ ᒪᓕᒐᖅ ᐊᒻᒪᓗ ᐃᓄᐃᑦ ᐅᖃᐅᓯᖓᓐᓂᒃ ᓴᐳᒻᒥᑦᑎᓂᕐᒧᑦ 
ᒪᓕᒐᖅ.  

ᑕᐃᒃᑯᐊ ᒥᔅᓵᓄᑦ ᐊᐱᕆᔪᒪᓪᓗᒍ ᒥᓂᔅᑕ. ᑕᐃᒃᑯᐊ ᓄᓇᕗᑦ ᑐᓐᖓᕕᒃᑯᑦ ᓈᒻᒪᒍᓱᑦᑎᐊᖅᑑᔭᓚᐅᓐᖏᒻᒪᑕ ᐊᒻᒪᓗ 
ᓴᓐᖏᓂᖅᓴᒥᑦ ᐱᒋᐊᒃᑲᓐᓂᖁᔨᔫᔮᖅᖢᑎᑦ. ᒥᓂᔅᑕᖃᐃ ᐅᓂᒃᑳᕈᓐᓇᖅᐳᖅ ᑕᕝᕗᖓ ᑕᐃᒃᑯᐊ ᓲᖅ 
ᓈᒻᒪᒍᓱᓐᖏᒻᒪᖔᑕ ᓈᒻᒪᒋᓐᖏᑕᖏᓪᓗ ᐋᖅᑭᒋᐊᕐᓂᐊᖅᐱᒋᑦ, ᐅᕝᕙᓘᕝᕙ ᑕᐃᓐᓇ ᒪᓕᒐᒃᓴᖅ ᓱᖁᓯᔾᔮᓐᖏᓚᖅ? 
ᓇᓕᐊᓐᓄᓪᓚᕆᒃ ᒫᓐᓇ ᐊᐱᕆᓐᖏᓐᓇᒪ, ᒥᓂᔅᑕ ᐃᕝᕕ ᑐᓴᐅᒪᓂᖅᓴᐅᖅᑰᕌᕕᑦ ᑖᒃᑯᐊ ᒪᓕᒐᒃᓵᒃ ᐱᔾᔪᑎᒋᓪᓗᒋᑦ. 
(ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᑐᑭᓯᓇᑦᑎᐊᖁᓪᓗᒋᑦ ᑕᒪᐃᑕ ᒪᓕᒐᓕᐅᖅᑏᑦ ᐊᐱᖅᑯᑎᐅᔪᖅ 
ᒥᓂᔅᑕᒧᑦ ᒪᓕᒐᐃᑦ ᐱᓪᓗᒋᑦ ᑲᑎᒪᔨᕋᓛᑦ ᓵᖓᓃᑦᑐᑦ ᐱᕕᖃᕈᓐᓇᖅᑐᑦ ᐊᐱᖅᓱᕈᓐᓇᕐᓗᑎᑦ ᑖᓐᓇ ᐊᐱᖅᑯᑦ 
ᐱᓕᕆᐊᑦᑕ ᒥᔅᓵᓄᑦ ᐸᕝᕕᓵᓐᖏᑉᐸᑦ. ᑭᐅᔪᓐᓇᖅᑐᑎᑦ ᒥᔅᑕ ᑰᓕᐅᑉ ᐊᐱᖅᑯᑎᖏᓐᓂ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᓴᖅᓯᒪᔪᒍᑦ ᑖᒃᑯᓂᖓᑐᐃᓐᓇᐅᖏᑦᑐᑦ ᓄᓇᕗᑦ 
ᑐᓐᖓᕕᒃᑯᓐᓂᑐᐃᓐᓇᐅᓐᖏᑦᑐᖅ ᑭᓯᐊᓂ ᐊᓯᖏᓐᓂᓪᓗ ᑖᔅᓱᒥᖓ ᐅᖃᐅᓯᓕᕆᓂᐅᑉ ᒪᓕᒐᒃᓴᖓᓂ ᑖᒃᑯᐊ 
ᓴᓐᖏᓐᖏᓗᐊᕆᔭᐅᓪᓗᑎᑦ ᑐᓐᖓᕕᒃᑯᓐᓂᑦ.  
 
ᐅᕙᒍᓪᓕ ᒐᕙᒪᒃᑰᔪᑎᒍᑦ ᐱᑕᖃᓚᐅᖅᓯᒪᓐᖏᒻᒪᑦ ᐊᔾᔨᐊᓂ ᓱᕐᓗ ᐃᓕᓴᖅᓯᓯᒪᓪᓚᕆᑦᑐᒥᑦ ᑕᒃᑯᓇᓂ ᖃᓄᖅ 
ᐅᖃᐅᓰᑦ ᐃᓕᓴᕆᔭᐅᓯᒪᔭᕆᐊᖃᕐᓂᖏᓐᓂ ᐊᒻᒪᓗ ᑖᓐᓇ ᐃᓄᑦᑐᑦ ᐅᖃᐅᓯᖅ ᐊᔾᔨᒋᓕᖅᑎᑕᐅᓂᐊᕐᓂᖓᓂ 
ᓴᓐᖐᓐᓂᖓ ᐅᐃᕖᑐᓪᓗ ᖃᓪᓗᓈᑐᓪᓗ ᐃᓄᑦᑐᓪᓗ ᑖᒃᑯᐊ ᐊᔾᔨᒌᒻᒥᒃ ᓴᓐᖏᓂᖃᕐᓂᐊᕐᓂᖓᓂ ᑖᔅᓱᒥᖓ 
ᑐᑭᓯᐅᒪᓪᓗᑕ. 
 
ᑭᓯᐊᓂᓕ ᐅᖃᕈᓐᓇᖅᐳᖓ, ᐃᒃᓯᕙᐅᑖᖅ, ᑖᒃᑯᓇᓐᖓᑦ ᓱᓕ ᐊᔭᐅᖅᑎᑯᓐᓂ ᐃᓛ ᑲᒪᒋᔭᐅᒻᒪᑦ 
ᑐᓴᖅᑎᑕᐅᓯᒪᓐᖏᓇᑦᑕ ᓱᓕ ᐋᖅᑭᒋᐊᕈᑎᔅᓴᖓᓂ ᓴᓐᖏᓪᓕᒋᐊᕆᐊᖃᕈᑎᔅᓴᖓᓐᓂᓪᓘᓂᑦ ᑖᒃᑯᐊ ᑕᕝᕙ 
ᐅᑕᖅᑭᓗᐊᑐᐃᓐᓇᖅᑕᕗᑦ ᒫᓐᓇᒧᑦ ᑎᑭᒃᖢᒍ ᖃᓄᖅ ᑖᒃᑯᐊ ᓴᓐᖏᑎᑕᐅᒃᑲᓐᓂᓂᐊᕐᒪᖔᑕᓘᓐᓃᑦ ᒪᓕᒐᒃᓴᓘᓐᓃᑦ 
ᖃᓄᖅ ᐋᖅᑭᒋᐊᖅᑕᐅᑲᓐᓂᕋᔭᕐᒪᖔᑦ. ᑖᒃᑯᐊᑕᕝᕙ ᒫᓐᓇ ᐅᑕᖅᑭᑐᐃᓐᓇᓚᐅᐱᓪᓚᑦᑕᕗᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᖅᖢᒍ ᒥᓂᔅᑕ. ᑕᐃᒃᑯᐊ ᓇᒻᒥᓂᖅ ᑐᓴᕐᕕᒋᖃᑦᑕᕐᒥᒐᓐᓂ ᐃᓕᓐᓄᑦ ᑎᑎᕋᖅᓯᒪᒻᒪᑕ ᑕᐃᒃᑯᐊᓕ 
Committee-ᑯᓪᓗ ᖃᓄᐃᓕᐅᕐᒪᖔᑕ ᑐᓴᐅᒻᒪᓐᖏᑕᒃᑲ Language-ᒥᔅᓵᓄᑦ ᐱᓕᕆᔪᑦ. 
 
ᑭᓯᐊᓂ (ᑐᓵᔨᑎᒍᑦ) in terms of public input, (ᑐᓵᔨᑎᒎᕈᓐᓃᖅᑐᖅ) ᓇᑭᑐᐃᓐᓇᖅ ᑐᓴᖃᑦᑕᕋᕕᑦ ᐊᒻᒪᓗ 
ᑎᑎᕋᕐᕕᐅᖃᑦᑕᖅᖢᑎᑦ, ᐊᒻᒪ ᑕᒫᖓᓪᓕ ᐃᓄᐃᑦ ᐊᓯᐊᓐᓂᑦ ᓈᒻᒪᒍᓱᙱᑦᑐᓂᒃ ᑐᓴᖅᓯᒪᕕᓰ? ᐅᕝᕙᓘᕝᕙ 
ᐃᓱᒫᓗᖕᓇᓗᐊᖅᑑᔮᓐᖏᓪᓚᖅ, ᐋᖅᑭᒋᐊᕈᓐᓇᕐᓂᐊᖅᑑᔮᕐᐲᑦ ᐃᓱᒪᒋᔭᐅᔪᑦ? ᑖᑦᓱᒥᖓᐃᓐᓇᖅ 
ᐊᐱᖅᑯᑎᖃᕈᒪᓕᖅᑐᖓ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᑕᐹᖅᔪᒃ. 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᑖᒃᑯᐊ ᑕᕝᕙ ᐅᖃᐅᓯᓕᕆᓂᕐᒧᑦ ᑕᐃᒪ ᑏᕖᒃᑯᑦ 
ᑭᐅᔭᐅᖃᑦᑕᓚᐅᕋᑦᑕ ᐃᓛ ᐊᐱᕐᓱᖅᑕᐅᕙᒃᖢᑎ ᐃᑲᔪᕐᓱᖅᑕᐅᕕᔾᔪᐊᓚᐅᕐᖢᓂ. ᐊᒻᒪᓗ ᐊᓯᖏᑦᑎᒍᑦ ᓈᓚᐅᑎᒃᑯᓪᓗ 
ᑕᐃᒪ ᑖᒃᑯᓂᖓ ᖁᑦᑎᓐᓂᖅᐹᑦ ᑲᑎᒪᔨᖏᑦ ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᒃ ᔫᓇ ᑭᓕ 
ᓂᐱᓕᐅᓚᐅᖅᓯᒪᖕᒪᑦ ᓄᓇᓕᓕᒫᓄᓪᓗ ᐊᐅᓪᓚᖅᑎᑦᑎᓪᓗᓂ. 
 
ᑖᔅᓱᒪ ᐃᓗᐊᓄᑦ ᐃᑲᔪᕐᓯᖅᑕᐅᓂᐅᑉ ᐊᓯᐊᓂ ᑐᓴᓗᐊᕐᓯᒪᙱᖦᖢᑕ ᐃᓄᐃᑐᐃᓐᓇᕐᓂᖔᕐᓯᒪᔪᑦ ᑖᒃᑯᐊ 
ᐃᑲᔪᕐᓱᓪᓚᕆᑦᑐᑦ ᐊᑯᓂᒍᓱᑦᑐᓪᓗ ᓴᐳᒻᒥᔭᐅᔭᕆᐊᖃᕐᓂᖓᓂ ᐃᓄᐃᑦ ᐅᖃᐅᓯᖓ, ᑕᒫᓂ ᓄᓇᕘᒥ. ᑖᒃᑯᐊ ᑕᕝᕙ 
ᑐᓴᕐᕕᒋᓯᒪᓗᐊᕐᖢᑎᒍᑦ ᐃᓄᐃᑦ ᐊᑐᓂᑦ. ᑭᓯᐊᓂ ᑎᒥᓂᙶᕐᓯᒪᔪᑦ ᐅᐃᕖᒃᑯᓪᓗ, ᑐᙵᕕᒃᑯᓪᓗ ᐊᒻᒪᓗ ᑖᓐᓇ 
ᐅᖃᐅᓯᓕᕆᓂᕐᒧᑦ ᑲᒥᓯᓇᒋᔭᐅᔪᖅ ᑖᒃᑯᓂᙵ ᑐᓴᕐᕕᒋᓪᓗᐊᕐᓯᒪᓪᓗᑎᒍ. 
 
ᑭᓯᐊᓂ ᑕᒪᒃᑯᐊᓕ ᐃᓄᖕᓂᙶᕐᓯᒪᓪᓚᕆᒃᑐᑦ ᑖᒃᑯᐊᓕ ᐃᑲᔪᕐᓯᖅᑐᕐᓂᕐᓴᐅᓪᓗᑎᒃ ᑖᒃᑯᐊ ᑲᑐᔾᔨᖃᑎᒌᑦ 
ᑎᒥᒥᙶᕐᓯᒪᒧᑦ ᐃᑲᔪᕐᓱᖅᑐᙱᓐᓂᕐᓴᐅᖅᑰᔨᒡᓗᑎᒃ ᑕᐃᒪᓐᓇᐃᑦᑑᓚᐅᖅᑐᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ, ᖁᔭᓐᓇᒦᒃ. ᑖᒃᑯᐊ ᓇᐃᓪᓕᑎᕐᓯᒪᔫᑦ ᐱᓕᕆᕕᖕᓂ. 
ᐃᓕᓴᕆᔭᐅᔪᑦ ᐅᖃᐅᓰᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐅᖃᐅᓯᓄᑦ ᐃᓕᑕᕆᔭᐅᓯᒪᔭᕆᐊᖃᕐᓂᖏᓐᓄᑦ ᐱᖁᔭᖅ ᑖᒃᑯᐊᓗ 
ᐅᖃᖃᑎᒌᒍᑕᐅᓯᒪᔪᑦ ᐊᐃᕙᔾᔪᑕᐅᓯᒪᔪᑦ ᒐᕙᒪᐅ ᒐᕙᒪᒃᑯᖏᓐᓄᑦ ᓄᓇᕗᓪᓗ ᐊᖏᕈᑎᖏ 
ᓴᐳᔾᔭᐅᓯᒪᔭᕆᐊᖃᕐᓂᖏᓐᓄᑦ ᐅᖃᐅᓯᖏᑦᑎᑐᑦ ᐅᐃᕖᑎᑐᑦ. ᑖᓐᓇ ᑕᐃᒪᐃᑉᐸ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑖᑯᐊ ᒫᓐᓇ ᐊᕐᕌᒍᓄᑦ ᒪᕐᕉᖕᓄᑦ ᒫᓐᓇ 
ᐊᖏᖃᑎᒌᓯᒪᓕᖅᑕᕗᑦ ᑲᓇᑕᐅ ᒐᕙᒪᒃᑯᖏᑦ ᑕᒪᒃᑯᓂᖓ ᐅᖃᐅᓯᓕᕆᓂᕐᒧᑦ ᐊᖏᖃᑎᒌᑦ ᐃᓛ Cooperation 
Agreement ᑕᐃᒪᓐᓇ ᑕᐃᕙᒃᑕᕗᑦ ᐊᑎᓕᐅᕌᓂᓵᑦᓯᐊᖅᐳᒍᑦ ᐊᕐᕌᒍᓄᑦ ᒪᕐᕉᓐᓄᑦ ᑐᕌᖓᓂ ᐊᑐᓂ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᒐᒪ ᐱᓕᕆᕕᓯ ᐃᓱᒪᓯᒪᖕᒪᖔᑕ ᐊᐱᕆᓇᔭᕐᒪᖔᑕ 
ᐊᖏᓪᓕᒋᐊᕐᓗᒋᑦ ᑖᒃᑯᐊ ᑮᓇᐅᔭᐃᑦ ᐊᖏᐅᑏᑦ ᐱᓚᐅᖅᑎᓪᓗᒋ ᑐᒃᓯᕋᐅᑎᓂ ᑖᒃᑯᐊ ᒪᓕᒐᒃᓴᒧᑦ ᐃᓕᖓᓂᐊᖅᑐᑦ 
ᑖᒃᑯᓄᖓ ᑲᑎᒪᔨᐊᓛᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑖᑦᓱᒪ ᑐᖏᓕᕐᒪ ᑖᓐᓇ ᑭᐅᓂᐊᕐᒪᒍ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᕼᐊᐃᓐᓄ.  

Hᐊᐃᓐᓄ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᓐᓇ ᐊᖏᖃᑎᒌᒍᑦ ᐊᕐᕌᒍᓐᓄ ᒪᕐᕉᓐᓄᑦ ᐊᑎᓕᐅᕈᒪᔭᕗᑦ ᓯᕗᓪᓕᕐᒥᑦ 
ᐱᕙᖃᑦᑎᑦᑎᒐᓛᓐᓂᕐᓴᐃᑦ ᐊᔾᔨᒋᙱᐊᕐᔪᒃᑕᖏᓐᓂ ᐊᑐᕈᒪᓐᓂᕈᑎᒍᑦ ᑕᐃᒪᐃᒍᓐᓇᖅᑎᑦᑎᑦᑕᕐᐳ. 
 
ᐊᒻᒪ ᖄᒃᑲᓐᓂᐊᒍᑦ, ᑎᑎᕋᖅᐸᓪᓕᐊᔪᒍᑦ ᒥᓂᔅᑕ ᕘᓇᓐᒧᑦ ᑐᓴᐅᒪᖁᓪᓗᒍ ᐅᑯᐊ ᐱᓕᕆᐊᕗᑦ ᐃᒪᐃᑦᑑᒻᒪᑕ ᐊᒻᒪ 
ᑮᓇᐅᔭᖅᑖᕆᖃᑦᑕᖅᑕᕗᑦ ᐊᒥᓲᙱᓗᐊᖃᑦᑕᕐᒪᑕ ᓇᓗᓇᐃᔭᕐᓯᒪᔪᓂᑦ ᑎᑎᖅᑲᒥᑦ ᐱᓕᕆᕙᓪᓕᐊᔪᒍᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐊᐃᓐᓄ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇ ᑐᓴᕋᒪ ᑮᓇᐅᔭᖅ ᐱᖃᑦᑕᖅᑕᕗᑦ ᑲᓇᑕᐅ ᒐᕙᒪᒃᑯᖏᓐᓂ 
ᐊᒥᒐᓗᐊᕐᒪᑕ ᑕᐃᒪᓐᓇ ᐱᓕᕆᐊᖃᕈᒪᓲᖑᖕᒪᑕ ᑲᓇᑕᒥᐅᓂᒃ.  
 
ᒥᔅ ᕼᐊᐃᓐᓄ ᐅᖃᕋᑖᕐᒪᑦ ᐊᒥᒐᓗᐊᕐᒪᑕᒎᖅ, ᖃᓄᑎᒋ ᐊᒥᒐᓗᐊᖅᑎᒋᕙᑦ? ᖃᓄᕐᓗ ᐊᑭᑦᑐᕆᐊᕆᐊᖃᖅᐸᑦ 
ᐊᖏᖃᑎᒌᒍᑎᓂ ᑕᐃᒃᑯᓇᓂ ᐱᓕᕆᕕᔅᓯ ᐅᖃᕈᓐᓇᕐᒪᑕ ᐊᒥᒐᓗᐊᕐᒪᑕᒎᖅ ᖃᔅᓯᑖᓚᒃᑲᓐᓂᕐᓂ 
ᐱᔪᓐᓇᕆᐊᖃᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᑎᒍᑦ): ᑐᖏᓕᕋ ᑭᐅᓂᐊᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᕼᐊᐃᓐᓄ. 
 
Hᐊᐃᓐᓄ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᓴᖅᓯᒪᔭᑦᑎᒍᑦ ᑕᐃᒃᑯᐊ ᐊᖏᖃᑎᒌᒍᑏᑦ ᓲᕐᓗ 400-ᖑᔪᓂᒃ 
ᐅᐃᕖᑕᖃᒻᒪᑦ ᓄᓇᕘᒻᒥ ᑖᓐᓇ ᐅᐃᕖᖑᔪᖅ ᐊᑕᐅᓯᖅ $3,000 ᐅᖓᑖᓃᑦᑐᓂᒃ ᐃᑲᔫᓯᐊᖃᑦᑕᓪᓗᐊᖑᐊᕋᔭᖅᑐᑦ 
ᑕᑯᓐᓇᕈᑦᑎᒍ. ᑭᓯᐊᓂ ᐃᓄᐃᑦ ᐊᒥᓲᓂᖏᑦ ᑕᑯᓇᕐᒥᒍᑦᑎᒍ, ᐃᓄᒃ ᐊᑕᐅᓯᖅ $32-ᒥᒃ ᐱᖃᑦᑕᖅᑐᓂ. ᑕᐃᒫᑎᒋ 
ᐊᔾᔨᒌᖏᑎᒋᔪᖅ.  
 
ᐅᐃᕖᓄᑦ ᑐᕌᖓᔪᑦ, ᐄ, ᐊᒥᓲᓂᖅᓴᐅᔮᖅᑑᒐᓗᐊᑦ ᑭᓯᐊᓂ ᐊᒥᓱᓐᖑᑲᓐᓂᖅᐸᑦ ᐱᐅᒐᔭᖅᑐᖅ ᐊᒻᒪᓗ ᐃᓄᐃᑦ 
ᐅᖃᐅᓯᖏᓐᓄᑦ ᑐᕌᖓᔪᑦ ᓇᓕᒨᑎᔾᔫᒥᒻᒥᐸᒍᑦᑕᐅᖅ ᐱᐅᓂᖅᓴᑲᓐᓂᒪᐅᒐᔭᖅᑐᖅ ᓴᓐᖏᓂᖅᓴᐅᓗᓂ. 
ᐃᓱᒪᒋᔭᐅᖁᓪᓗᑎᒍ ᒐᕙᒪᑐᖃᒃᑯᓐᓄᑦ ᑖᓐᓇ ᑎᑎᕋᐅᑎᒋᓯᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐊᐃᓐᓄ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅ ᕼᐊᐃᓐᓄ ᑖᔅᓱᒥᖓ ᑭᐅᒻᒪᑦ. ᐱᓕᕆᕕᐅᒐᑦᓯ 
ᑲᑎᓪᓗᒋᑦ ᓇᐃᓴᐅᑏᓐ ᑕᐃᒃᑯᐊ ᐱᔪᒪᔭᓯ ᐊᑭᑦᑐᕆᐊᕈᒪᔾᔪᑎᒋᔭᓯ ᑕᐃᑲᓂ ᐊᖏᖃᑎᒌᒍᑎᒥᒃ ᓈᒻᒪᓯᓂᐊᕐᒪᓐ 
ᖃᑦᓯᑦᑖᓚᐅᖁᒐᔭᖅᐱᓯᐅᒃ ᕼᐋᕙᒥᓕᐊᓐ, $10 ᒥᓕᐊᓐᓂᓪᓘᓐᓃᑦ? ᓈᓴᐅᑎᓂᒃ ᐱᓯᒪᒻᒪᖔᕐᒥᒃ 
ᖃᐅᔨᒍᒪᒐᓗᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔫᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᓇᐃᓴᐅᑎᒥᒃ ᐱᓯᒪᓐᖏᑎᐊᒻᒪᕆᑉᐳᒍᑦ, ᑖᓐᓇ ᐊᐱᖅᑯᑎᒋᓚᐅᐱᓪᓚᒃᑕᓂ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᑐᑐ. ᒪᑉᐱᒐᖅ ᑕᓪᓕᒪᖓᓂ. ᐱᓕᕆᕕᒻᒧᑦ 
ᓇᐃᓈᖅᓯᒪᔪᖅ. ᐃᓕᓴᕆᔭᐅᓯᒪᔪᖅ ᐅᖃᐅᓰᑦ. ᑲᑎᑦᑐᒋᑦ ᐊᐅᓚᔾᔪᑎᖏᑦ ᐋᖅᑭᐅᒪᐃᓐᓇᕈᑎᓪᓗ, 
ᓂᕈᐊᕈᑕᐅᔭᕆᐊᓖᑦ. $2,626,000. ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. F-6 ᒪᑉᐱᒐᖓ. ᓇᐃᓈᖅᓯᒪᔪᖅ ᐱᓕᕆᕝᕕᒻᒧᑦ. ᐃᓕᖅᑯᓯᓕᕆᓂᕐᒧᑦ 
ᐱᖅᑯᓯᑐᖃᕝᕕᓕᕆᓂᕐᒧᓪᓗ. ᒥᔅᑕ ᐹᓇᐸᔅ. 
 

ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᒥᒃᖠᒋᐊᕌᔾᔪᒃᓯᒪᒻᒪᑦ ᑖᓐᓇ ᐊᕕᑦᑐᓯᒪᔪᖁᑎᒋᔭᖓᓐ 
ᐃᓕᖅᑯᓯᓕᕆᓂᕐᒧᑦ. ᑕᒪᒃᑯᐊ ᑐᓐᓂᔭᐅᖃᑦᑕᖅᑐᑦ $80,000-ᓂᒃ, ᖃᓄᐃᒻᒪᒃᑭᐊᖅ ᑖᓐᓇ ᒥᒃᖠᒋᐊᖅᓯᒪᕙ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᑕᐹᖅᔪᒃ. 
 

ᐊᖓᔪᖅᑳᖅ ᓗᐃ ᑕᐹᖅᔪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᐋᖅᑭᒋᐊᕈᑎᖃᖅᓯᒪᒻᒪᑕ ᒥᒃᖠᒋᐊᕈᑎᒋᓯᒪᔭᖏᑦ 
$80,000 2007-08 ᑮᓇᐅᔭᖅᑑᑎᒋᓂᐊᖅᑕᑎᓐᓂ. ᐅᑯᓂᖓ ᐱᔾᔪᑎᓖᑦ:  
 

 ᐅᓄᕈᓐᓃᖅᐹᓪᓕᕈᑎᒋᓪᓗᓂᐅᒃ ᑖᒃᑯᐊ ᑕᒪᒃᑯᓄᖓ ᐃᑦᑕᕐᓂᓴᓕᕆᓂᕐᒧᓪᓗ ᑮᓇᐅᔭᐃᑦ ᐃᑲᔫᑎᒋᕙᑦᑕᕗᑦ 
$25,000-ᒥᒃ;  

 ᐅᓄᖅᓯᒋᐊᕌᔾᔪᒃᖢᑎᒃ ᑖᒃᑯᐊ ᐃᑦᑕᕐᓂᓴᓕᕆᓂᕐᒧᓪᓗ ᒪᑯᐊ ᑕᑯᔭᒐᖃᕝᕖᑦ ᐅᕝᕙᓘᓐᓃᑦ ᐃᓐᓇᐃᑦ 
ᐃᓪᓗᖁᑎᖏᑦ ᒪᒃᑯᑦᑐᑦ ᐃᓪᓗᖁᑎᖏᓪᓗ ᑕᒪᒃᑯᐊ ᐃᑲᔫᑎᒋᕙᑦᑕᕗᑦ ᓴᓇᔭᐅᔾᔪᑎᔅᓴᖏᓐᓄᑦ $20,000-
ᓂᑦ;  

 ᑕᕝᕙᖓᓪᓗ ᑮᓇᐅᔭᐃᑦ ᐃᓚᓐᖓᕆᐊᕈᑎᒋᓪᓗᓂᔾᔪᒃ ᐃᓄᐃᑦ ᐱᐅᓯᖏᑕ ᐃᓕᖅᑯᓯᑦᑎᐊᕙᖓᓐᓄᑦ 
ᑮᓇᐅᔭᖅᑑᑎᒋᕙᑦᑕᕗᑦ ᑖᓐᓇ $100,000-ᒥᒃ ᓲᕐᓗ ᐅᓄᕈᓐᓃᖅᐹᓪᓕᕈᑎᒋᓪᓗᓂᐅᒃ; ᐊᒻᒪ  

 ᐅᓄᖅᓯᒋᐊᒃᑲᓂᖅᖢᓂ ᑕᒪᒃᑯᓄᖓ ᐃᑲᔫᑎᒋᖃᑦᑕᓂᐊᖅᑕᕗᑦ ᓇᕝᕚᖅᓯᐅᖅᑎᓄᑦ ᐅᕝᕙᓘᓐᓃ 
ᖃᐅᔨᓴᖅᑐᓄᑦ ᒪᒃᑯᑦᑐᑦ ᑕᒪᒃᑯᐊ ᐃᓕᓐᓂᐊᖅᑐᑦ ᓇᕝᕚᖅᓯᐅᓂᕐᒧᑦ ᐃᓕᓐᓂᐊᕐᕈᒪᒍᑎᒃ, $25,000.  

 

ᑖᒃᑯᓄᖓ ᑕᕝᕙ ᑎᓴᒪᐅᔪᓄᑦ ᑖᒃᑯᐊ ᐋᖅᑭᒃᓱᕈᓘᔭᕋᒥᒃ ᑖᓐᓇ ᑕᕝᕙ $80,000 ᐅᓄᕈᓐᓃᐹᓪᓕᕈᑎᒋᖅᑰᔨᔭᖓ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᐹᓇᐸᔅ. 
 

ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᒧᓪᓕᑭᐊᖅ ᖃᓄᐃᓕᖓᓕᖅᐸᑦ ᑖᒃᓱᒪ ᐊᕕᑦᑐᖅᓯᒪᕈᑎᒋᔭᖏᑕ ᑮᓇᐅᔭᓂᒃ 
ᐱᕈᖅᑎᑦᑎᓇᓱᐊᕐᓂᕐᒧᑦ ᑕᕝᕙᓂ ᓄᓇᕗᒻᒥ ᑕᑯᔭᒐᖃᕝᕕᔅᓴᐃᑦ ᒥᒃᓵᓄᑦ. ᐅᖃᐅᑎᒋᐊᒃᑲᓐᓂᕈᓐᓇᖅᐹᑎᒍᖅᑲᐃ 
ᖃᓄᐃᑦᑐᓂᒃ ᑮᓇᐅᔾᔭᔅᓴᓇᓱᐊᕐᓂᕐᒧᑦ ᑕᑯᒃᓴᐅᑎᑦᑎᒻᒪᖔᑕ ᐊᒻᒪᓗ ᖃᔅᓯᕌᕋᔭᕐᒪᖔᓐ ᑖᒃᑯᓄᖓ ᓄᓇᕗᑦ 
ᒐᕙᒪᒃᑯᖏᓐᓄᑦ ᑕᐃᒪᓐᓇ ᓴᖅᑭᔮᑎᑦᑎᔾᔪᑎᒋᓂᐊᖅᑕᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᑕᐹᖅᔪᒃ. 
 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓛᒃ ᐱᔭᕆᐊᒃᖤᓕᕆᔨᒃᑯᑦ ᐃᓛᒃ 
ᐱᖓᓱᐃᓕᖓᒐᑦᑕ ᓲᖃᐃᒻᒪᑦ ᒐᕙᒃᑯᓪᓗ ᑐᙵᕕᒃᑯᓪᓗ ᐊᒻᒪᓗ ᑕᐃᒃᑯᐊ ᐃᑦᑕᕐᓂᓴᕐᓂᒃ ᑎᒍᒥᐊᖅᑎᑦᑎᔩᑦ. ᑕᐃᒪ 
ᑖᒃᑯᐊ ᑮᓇᐅᔭᓂᒃ, ᑮᓇᐅᔭᓂᒃ. ᖃᓄᕐᖔᖅ ᑕᑯᔭᒐᖃᕐᕕᒃᓴᐅᑉ ᐊᑭᒋᓇᔭᙳᐊᖅᑕᖓᓄᑦ ᑕᐃᒃᑯᐊ ᐱᕈᖅᓴᐃᔨᓂᒃ 
ᑳᓐᑐᕌᒃᑦ-ᑖᖅᑎᑦᑎᓚᐅᕋᑦᑕ ᑖᒃᑯᓇᙵᑦ ᑭᓲᓚᐅᖅᑑᒐᓗᐊᖏᒃᑯᐊ? KCI ᐊᒻᒪᓗ ᐅᖅᓯᖅ ᑖᒃᑯᐊ ᐋᑐᕚᒥᐅᑯᐊ 
ᑲᒻᐸᓂᖁᑎᒋᔭᐅᔪᑦ ᑕᒪᒃᑯᓂᖓ ᑮᓇᐅᔭᓂᒃ ᐱᕈᖅᓴᐃᔨᐅᕙᒃᑐᑦ ᐅᖅᓯᒃᑯᓐᓂ ᑖᒃᑯᐊ ᐱᓕᕆᖃᑎᖃᖅᖢᑎᑦ 
ᑖᒃᑯᓇᙵᑦ ᒫᓐᓇ ᐃᓛᒃ ᐱᕈᖅᑎᑦᑎᓇᓱᐊᖅᑐᑦ ᑖᒃᑯᐊ $10-ᒥᓕᐊᓐ ᑖᓚᔅᒥᑦ ᑖᒃᑯᐊ ᐱᕈᖅᓴᐃᖁᒐᑦᑎᒍ. ᑖᒃᑯᐊᓗ 
ᑐᕌᒐᖃᖅᖢᑎᑦ 10-ᒥᓕᐊᓐ ᑖᓚᔅᒥᒃ ᓴᖅᑭᖅᑐᖃᕆᐊᖃᕋᔭᕐᓂᖓᓂᒃ. ᑖᒃᑯᐊ ᒫᓐᓇᒧᑦ ᑎᑭᒃᖢᒍ ᑕᕝᕙ 
ᐊᑕᐅᓯᐊᖅᖢᑎᑦ ᑲᑎᒪᓯᒪᓕᖅᑐᑦ ᑖᒃᑯᐊᓗ ᒐᕙᒪᒃᑯᑦ ᐃᖅᑲᓇᐃᔭᖅᑎᕗᓪᓗ ᑖᒃᑯᐊᓗ ᐱᓕᕆᓂᐊᖅᑐᑦ ᐊᒻᒪᓗ 
ᖃᓄᖅᑑᕈᑎᖃᖅᓯᒪᓕᖅᐳᑦ ᖃᓄᖅ ᑕᒪᓐᓇ ᐊᐅᓚᓂᖃᕋᔭᕐᒪᖔᕐᔪᒃ ᑮᓇᐅᔭᓂᒃ ᐱᕈᖅᓴᐃᕙᓪᓕᐊᓇᓱᐊᓕᕈᑎᑦ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 

ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥᒧᒃᑭᐊ ᖃᓄᐃᓕᖓᓕᖅᐸᑦ ᑕᒪᓐᓇ ᐃᖅᑲᓇᐃᔭᖅᑏᑦ ᑕᕝᕙᓂ 
ᐊᕕᑦᑐᖅᓯᒪᔪᖁᑎᒋᔭᔅᓯᖕᓂ ᓄᓇᙳᐊᓕᕆᓂᕐᒧᑦ ᐱᓕᕆᐊᖃᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᒃᑯᐊ ᓄᓇᙳᐊᓕᕆᔨᒋᓚᐅᖅᑕᕗᑦ ᑕᐃᓐᓇ ᓄᖅᑲᓚᐅᖅᑎᓪᓗᒍ ᓱᓕ ᒫᓐᓇᒧᑦ 
ᑎᑭᒃᖢᒍ ᑕᐃᓐᓇ ᐃᓐᓄᒃᑕᐅᙱᑦᑐᖅ ᐃᓐᓄᒃᑕᐅᓇᓱᒃᑑᒐᓗᐊᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖃᓄᐃᓕᖓᓕᖅᐸᑦ ᑭᖑᓂᑦᑎᓐᓂ ᐊᑐᖅᑕᐅᕙᓚᐅᖅᓯᒪᔪᓄᑦ 
ᐱᖁᔭᕐᔪᐊᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑕᐃᕕᑦ ᑯᓛᑦᒧᑦ ᑖᓐᓇ ᑭᐅᔭᐅᑎᓐᓂᐊᖅᑕᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᑯᓛᑦ. 
 
ᑯᓛᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ ᒐᕙᒪᒃᑯᖏᑦ ᐊᖏᖅᓯᓯᒪᑦᑎᐊᖅᑐᑦ ᑖᒃᑯᐊ ᑭᖑᓂᑦᑎᓐᓂ 
ᐊᑐᖅᑕᐅᖃᑦᑕᓚᐅᖅᓯᒪᔪᑦ ᒥᐊᓂᕆᔭᐅᑦᑎᐊᖁᓪᓗᒋᑦ. ᑭᖑᓂᑦᑎᓐᓂ ᐊᑐᖅᑕᐅᖃᑦᑕᓚᐅᖅᓯᒪᔪᓂᒃ ᐱᖁᔭᕐᔪᐊᖅ 
ᓴᓇᔭᐅᓚᐅᖅᓯᒪᔪᑦ ᓄᓇᑦᓯᐊᑉ ᒐᕙᒪᒃᑯᖏᐅᑎᓪᓗᒋᑦ - ᐊᒻᒪᓗᑦᑕᐅᖅ ᑎᑎᕋᖅᓯᓯᒪᙱᒻᒪᑦ 
ᐱᖃᓯᐅᔾᔨᓯᒪᙱᒃᖢᓂᓗ ᐃᓄᐃᑦ ᑭᙴᒪᔭᖏᓐᓂᒃ ᓄᓇᕗᒻᒥ ᓄᓇᑖᕈᑎᓄᓪᓗ ᒪᓕᒋᐊᖃᖅᖢᓂ.  
 
ᑕᕝᕗᖓ ᑎᑭᒃᖢᒍ ᐱᕙᓪᓕᐊᓂᕆᔭᖓᑦ ᐋᖅᑭᒋᐊᖅᑕᐅᓂᖏᑦ ᐊᓯᔾᔨᖅᑕᐅᓂᖏᑦ ᑭᖑᕙᕆᐊᖅᓯᒪᔪᑦ 
ᐃᖅᑲᓇᐃᔭᖅᑎᑭᔅᓴᕐᓂᑦᑎᓐᓄᑦ ᑭᓯᐊᓂ ᑐᑭᒧᐊᖅᑎᑦᑎᔨᐅᔪᖅ ᐃᓕᖅᑯᓯᓕᕆᓂᕐᒧᑦ ᐱᖅᑯᓯᑐᖃᓕᕆᓂᕐᒧᓪᓗ 
ᑲᑎᒪᖃᑎᖃᖅᓯᒪᔪᑦ ᒪᓕᒐᒃᓴᓄᑦ ᑲᑎᒪᔨᖏᓐᓂᒃ ᕿᒥᕐᕈᓇᓐᓂᐊᕐᒪᑕ ᑖᒃᑯᓂᖓ. ᐊᒻᒪ ᓯᕗᒧᐊᓐᓂᐊᖅᖢᑎᑦ 
ᐋᖅᑭᒃᓱᐃᒃᑲᓐᓂᕐᓗᑎᑦ ᑕᐃᒃᑯᓂᖓ ᐱᑐᖃᕐᓂᒃ ᐊᑐᖅᑕᐅᔪᑐᖃᐅᕙᓚᐅᖅᑐᓄᑦ ᐱᖁᔭᕐᔪᐊᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓛᑦ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᓇᑦᑕᖅᐸᑉᐳᕐᖏᓐᓇ ᐃᕙᓗᐊᕐᔪᒃ ᑕᐃᒪᓐᓇᐃᑦᑐᓂᒃ ᐊᐱᖅᓱᓕᕌᖓᑦᑕ, 
ᐅᖃᙳᐊᕈᑎᒋᓚᐅᐱᑉᐸᕋ. (ᑐᓵᔨᑎᒍᑦ) ᖃᓄᐃᓕᖓᓕᖅᐸᓪᓕ ᑕᐃᒃᑯᐊ ᓴᓂᕋᔭᖕᓂ ᐃᓕᓐᓂᐊᕐᕕᒃᓴᐅᓂᐊᖅᑐᖅ 
ᓄᓇᒥ ᐱᓕᕆᕕᓯ ᐃᖅᑲᓇᐃᔭᖃᑎᒋᔭᖓᑦ ᐃᓄᐃᑦ ᐱᖅᑯᓯᑐᖃᖏᓐᓂᒃ ᐸᐸᑦᓯᔩᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑖᒃᑯᐊ ᐊᕐᕌᓂᐅᑯᐊ ᐱᔭᐅᕕᒃᓴᐅᑎᖃᖅᑰᓚᐅᕋᓗᐊᖅᖢᑎᑦ ᑭᖑᕙᕆᐊᖅᓯᒪᖕᒪᑕ 
ᑕᒪᑐᒪᓂ ᐊᕐᕌᒍᕆᔭᑦᑎᓐᓄᑦ. ᑭᖑᕙᕆᐊᖅᓯᒪᓪᓗᑎᑦ ᐊᕐᕌᓂ ᑖᒃᑯᐊ ᐃᓄᐃᑦ ᐃᓛᒃ ᐸᐸᑦᑎᔩᑦ, ᐃᑦᑕᕐᓂᓴᕐᓄᑦ 
ᐸᐸᑦᑎᔩᖅᑲᐃᒃᑯᐊ ᑕᐃᔭᐅᖃᑦᑕᖅᑐᑦ Inuit Heritage Trust ᐊᒻᒪᓗ ᑖᒃᑯᐊ ᐊᕐᕌᓂ 
ᐱᓕᕆᒋᐊᕐᓂᐊᓚᐅᖅᑑᒐᓗᐊᑦ ᑭᖑᕙᓗᐊᓚᐅᕐᒪᑕ ᑕᒪᑐᒧᖓ ᐊᕐᕌᒍᒧᑦ.  

ᑕᐃᒪ ᒫᓐᓇ ᑖᒃᑯᐊ ᓂᑯᕚᖅᓱᕐᓂᐊᖅᑐᑦ ᐊᒻᒪᓗ ᒪᒃᑯᑦᑐᓂᑦ ᐃᓕᓴᖅᑐᓂᑦ ᑖᒃᑯᓂᖓ ᐱᖃᑎᖃᕐᓂᐊᖅᑐᑦ 
ᑕᒪᑐᒪᓂ ᐅᐱᕐᖔᖅ ᐱᒋᐊᕐᓂᐊᖅᑐᑦ ᑕᐃᑲᓂ ᓴᓂᕋᔭᖕᒥ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᐹᓇᐸᔅ.  
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᒥ ᐊᐱᕆᓚᐅᑲᓐᓂᐊᖅᑕᕋ. (ᑐᓵᔨᑎᒍᑦ) ᖃᓄᐃᓕᖓᓕᖅᐸᑦ 
ᐃᓄᕕᓃᑦ ᑕᐃᒃᑯᐊ ᐊᐅᓪᓚᐅᔾᔭᐅᓯᒪᔪᑦ ᓄᓇᕗᑦ ᓯᓚᑖᓄᑦ ᐅᑎᖅᑎᑦᑎᓂᕐᒥᑦ ᐱᓕᕆᔾᔪᑎᐅᔪᖅ ᑖᓐᓇ 
ᖃᓄᐃᓕᖓᓕᖅᐸᖅ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᐊᓇᖅᑯᑎᑦ, ᒥᔅᑕ ᐹᓇᐸᔅ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐊᕐᕌᓂ ᐅᖓᓪᓕᕐᒥᓗᑭᐊᖏᒃᑯᐊ ᐊᕐᕌᓂᓗᑭᐊᖅ ᑲᑎᒪᔭᖅᑐᖅᑐᖃᓚᐅᖅᓯᒪᒻᒪᑦ 
ᑲᖏᖅᖠᓂᕐᒥᑦ ᐊᕐᕌᓂᐅᖅᑰᓚᐅᖅᓯᒪᔪᖏᒃᑯᐊ ᑕᒪᒃᑯᐊ ᓴᐅᓂᕕᓃᑦ ᑲᓇᑕᐅᑉ ᓯᓚᑖᓂᑦ ᐱᔭᐅᓂᑯᕕᓃᑦ ᖃᓄᖅ 
ᑲᒪᒋᔭᐅᔪᒃᓴᐅᑕᐅᒻᒪᖔᑕ. ᒫᓐᓇᓕ ᑕᕝᕙ ᐋᖅᑭᔅᓱᐃᕙᓪᓕᐊᔪᒍᑦ ᐊᑐᐃᒐᔅᓴᐅᓂᐊᖅᑐᒥᑦ ᓯᕗᓂᕆᓂᐊᖅᑕᑎᓐᓂ 
ᑕᒪᓐᓇ ᐅᑎᖅᑎᑦᑎᕙᓪᓕᐊᓂᖅ ᑕᒪᒃᑯᓂᖓ ᓴᐅᓂᕕᓂᕐᓂᑦ. ᒫᓐᓇ ᑲᔪᓯᓗᐊᓐᖏᑦᑐᖅ ᑭᓯᐊᓂ ᐊᑐᐊᒐᒃᓴᒥᑦ 
ᑖᔅᓱᒧᖓ ᒥᔅᓵᓅᖓᔪᒥᑦ ᐃᓱᒪᔅᓴᖅᓯᐅᕈᑎᒋᕙᓪᓕᐊᔭᕗᑦ ᑕᐃᑲᓂ ᑲᖏᖅᖠᓂᕐᒥᑦ ᑲᑎᒪᓂᐅᓚᐅᖅᓯᒪᔪᖅ ᒪᓕᒃᖢᒍ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᐊᓇᖅᑯᑎᑦ, ᒥᓂᔅᑕ. ᖁᐊᓇᖅᑯᑎᓪᓗ, ᒥᔅᑕ ᐹᓇᐸᔅ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐅᓇ ᐊᐱᖅᑯᑎᒋᔪᒪᔭᕋ ᑖᒃᑯᐊ Heritage Centre ᒥᔅᓵᓄᑦ. ᒥᓂᔅᑕᖃᐃ 
ᑐᑭᓯᑎᒃᑲᓐᓂᒍᓐᓇᖅᐱᑎᒍ ᑕᕝᕙᓂ ᑕᐃᒃᑯᐊ ᐱᓕᕆᐊᕆᔭᐅᔪᑦ ᑮᓇᐅᔭᓂᑦ ᓴᖅᑭᑎᖁᔭᐅᔪᑦ $10 ᒥᓕᐊᓐ 
ᒥᔅᓵᓄᑦ? ᓴᓂᐊᒍᑦ ᖃᓄᖅ ᐊᖏᑎᒋᓇᔭᕐᒪᖔᑦ, ᑕᒪᒃᑯᐊ Planning ᓴᓂᐊᒍᑦᑕᐅᖅ ᓱᓇᑕᖃᕋᔭᕐᒪᖔᑦ, ᑖᓐᓇᓕ 
ᖃᓄᖅ ᐱᓕᕆᐊᖑᒐᓗᐊᖅᐹᑦ? ᐃᖏᕐᕋᕚ ᐅᕝᕙᓘᕝᕙ ᑮᓇᐅᔭᓂᑦ ᑭᓯᐊᓂ ᐱᓚᐅᕐᓗᓯ ᑕᐃᒪᐃᓕᖓᕙ? 
ᖃᓄᐃᓕᖓᒻᒪᖔᖅᑲᐃ ᐅᓂᒃᑳᕈᓐᓇᖅᐱᑦ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓛᒃ, ᖃᓄᖅᑑᕈᑎᒋᔭᕆᐊᖃᖅᓯᒪᑯᑖᑲᑦᑎᒍᑦ ᐃᓛᒃ 
ᑕᐃᒃᑯᐊ ᑕᐅᑐᖅᑰᖅᑕᐅᓚᐅᖅᓯᒪᔪᑦ ᑕᑯᔭᒐᖃᕐᕕᖃᕈᑦᑕ ᑕᒫᓂ ᐃᖃᓗᓐᓂ ᖃᔅᓯᑐᕋᔭᕐᒪᖔᑦ ᑕᐃᔅᓱᒪᓂ $55 
ᒥᓕᐊᓐᕋᓱᒋᔭᐅᓚᐅᖅᓯᒪᓪᓗᑎᑦ ᑭᓯᐊᓂᓕ ᒫᓐᓇ ᐅᖃᕈᓐᓇᖅᓯᒪᔪᖓ $62 ᒥᓕᐊᓐ. ᑕᐃᒪᓐᓇᑎᒋ ᑮᓇᐅᔭᓂᑦ 
ᑕᐃᒪᓐᓇ ᐊᑭᖃᕋᔭᖅᑰᔨᓕᖅᑐᖅ 2007-08 ᑮᓇᐅᔭᖏᑦᑎᒍᑦ ᒪᓕᓪᓗᒍ.  
 
ᑕᐃᒪᐃᑦᑑᓂᖓᓄᑦ ᒫᓐᓇ ᕿᒥᕐᕈᑲᓐᓂᕋᓱᐊᓕᕋᑦᑕ ᑕᒪᓐᓇ ᑕᑯᒐᔭᖃᕐᕕᔅᓴᖅ ᖃᓄᕐᓕ ᓴᖅᑭᖅᐹᓪᓕᕈᓐᓇᕋᔭᕐᒪᖔᑦ. 
ᑕᐃᒪᐃᑦᑑᓂᖓᓄᑦ ᒫᓐᓇ ᐃᓱᒪᔅᓴᖅᓯᐅᕈᑎᔅᓴᒥᑦ ᑎᑎᖅᑲᑎᒍᑦ ᓇᓗᓇᐃᖅᓯᓯᒪᓕᕋᓗᐊᖅᑐᒍᑦ ᒪᕐᕈᐃᓕᖓᓗᒍ 
ᓯᕗᓪᓕᕐᒥ ᐊᑏ ᓯᕗᓪᓕᕐᒥᑦ ᑖᒃᑯᐊ ᐃᓂᔅᓴᕐᒥ ᐅᑯᓂᖓ ᓱᕈᖅᐹᓕᖏᔾᔪᑎᔅᓴᖏᓐᓂᓪᓗ ᐅᓇ ᐱᔾᔪᑎᒋᓗᐊᖅᖢᒍ  
ᔭᓗᓇᐃᕝᒥ ᐱᖁᑎᖃᐅᖅᑐᐋᓘᒐᑦᑕ ᐊᕝᕕᐊᕆᔭᐅᕈᔪᕈᓘᓕᖅᖢᑎᓪᓗ ᐃᓂᒃᓴᖃᑦᑎᐊᕈᓐᓃᖅᖢᑎᓪᓗ ᑕᒫᓃᓗ 
ᓄᓇᕗᒻᒥ ᑕᑯᒐᔭᖃᕐᕕᖃᖏᓂᖅᐳᑦ ᐱᔾᔪᑎᓪᓗᒍ ᑖᒃᑯᐊ ᑐᐊᕕᕐᓇᓯᖅᑰᔨᒻᒪᑦ. 
 
ᑕᐃᒪᐃᑦᑑᓂᖓᓄᑦ ᕿᒥᕐᕈᔪᒍᑦ Two Phases ᓯᕗᓪᓕᕐᒥ ᑐᖅᑯᖅᑐᐃᕕᔅᓴᖅ ᓴᓇᔭᐅᑦᑎᐊᓪᓚᓚᐅᕐᓗᑎᒍ ᐊᒻᒪ 
ᑭᖑᓂᑦᑎᐊᒍᑦ ᑖᓐᓇ ᑕᑯᔭᒐᖃᕐᕕᔅᓴᖅ ᐊᒻᒪ ᐋᖅᑭᓱᖅᑕᐅᓂᐊᖅᑎᓪᓗᒍ ᑕᐃᒪᓐᓇ ᐊᑭᑭᓐᓂᖅᓴᐅᒐᔭᖅᑐᖅ 
ᒪᕐᕈᐃᓕᖓᓗᒍ ᓇᓗᓇᐃᖅᑰᔨᓐᖏᒻᒪᑦ. ᒫᓐᓇ  

ᕿᒥᕐᕈᓇᓱᐊᖅᑐᒍᑦ, ᐃᒃᓯᕙᐅᑖᖅ, ᖃᓄᕐᓕ ᕿᓚᒻᒥᐅᓂᖅᐹᒃᑯᑦ ᑕᑯᔭᒐᖃᕐᕕᑦᑖᕈᓐᓇᖅᐱᑕ ᑕᒫᓂ ᐃᖃᓗᓐᓂ. 
ᑖᓐᓇ ᐸᕐᓇᐸᓪᓕᐊᓂᕆᔭᑦᑎᓐᓂ ᓱᓕ ᑲᔪᓯᔪᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐃᒃᓯᕙᐅᑖᖅ. ᖁᔭᓐᓇᒦᒃ. ᑕᐃᒪᓐᓇ ᑭᓯᐊᓂᓂᐅᓇᔭᖅᑑᔮᖅᑐᖅ ᐊᑕᐅᓯᐅᖏᓪᓗᒋᑦ expand-
ᒍᓐᓇᕐᓗᓂᐅᔮᖅᑐᖅ. ᑖᓐᓇᖃᐃ ᑳᓐᑐᕌᒃᑦ-ᑕᐅᓯᒪᓕᖅᐸᑦ design and planning phase-ᑕᖃᖅᐸᑦ?  ᐅᕝᕙᓘᕝᕙ 
ᑮᓇᐅᔭᓂᒃ ᑭᓯᐊᓂ ᑎᒍᓯᓚᐅᕐᓗᓯ ᐅᑕᖅᑭᕙᑦ ᓱᓕ?  Project management-ᖓᑦ ᖃᓄᐃᓕᖓᒻᒪᖔᑦ 
ᓇᓗᓇᖅᑑᔮᕐᒪᑦ.  ᑖᓐᓇ ᑭᐅᑲᐃᓐᓇᕈᓐᓇᖅᐱᐅᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᒫᓐᓇ ᑖᒃᑯᓇᓂ ᑳᓐᑐᕌᒃᑦ-ᓯᒪᙱᑦᑎᐊᖅᑐᒍ ᐸᕐᓇᒃᑕᐅᔭᕆᐊᖃᕐᓂᖓᓄᒡᓗ 
ᐊᒻᒪᓗ ᖃᓄᖅ ᑕᐅᑦᑐᖃᕋᔭᕐᒪᖔᑦ ᑭᓯᐊᓂᓕ ᑖᒃᑯᓂᖓ ᑳᓐᑐᕌᒃᑦ-ᓯᒪᑐᐃᓐᓇᖅᐳᒍᑦ ᑮᓇᐅᔭᓂᒃ 
ᓴᖅᑮᓇᓱᓐᓂᐊᖅᑐᓄᑦ ᑖᔅᓱᒪᑉ ᐊᑭᓕᐅᑎᒃᓴᖓᓂᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐊᐱᕆᒃᑲᓐᓂᕈᒪᓪᓗᑎᑦ ᑕᐃᒪᐃ-ᓂᕆᐅᑉᐸᓪᓕᐊᔪᓪᓗ ᐊᑭᑦᑐᖅᐸᓪᓕᐊᔪᓪᓗ ᐊᑕᐅᑦᓯᒃᑯᑦ 
ᐃᖏᕐᕋᒻᒪᑕ.  ᑖᓐᓇᓕᖃᐃ ᖃᓄᖅ ᐸᕐᓇᓐᓂᖅ ᑖᓐᓇ ᖃᓄᖅ ᐊᑯᓂᐅᑎᒋᓇᔭᕐᒪᖔᑦ ᓲᕐᓗ schedule 
ᐃᓱᒪᒋᑐᐃᓐᓇᖅᖢᓯᐅᒃ timelines-ᒐᓚᓐᓂᖃᐃ ᑕᕝᕗᖓ ᐅᓂᒃᑳᕈᓐᓇᖅᐱᑦ ᓈᒻᒪᓈᖅᑐᕕᓂᐅᑉᐸᑕ ᑮᓇᐅᔭᑦ 
ᓴᖅᑭᑕᐅᔪᒪᔪᑦ ᖃᖓ, ᖃᖓ planning-ᖓᑦ ᐱᒋᐊᕋᔭᖅᐸ?  Design phase ᖃᖓ ᐱᒋᐊᕋᔭᖅᐸ? ᐊᒻᒪ ᖃᖓ 
construction ᐱᒋᐊᕋᔭᖅᑑᔮᕐᒪᖔᑦ ᑐᓴᐅᒪᒐᓚᒃᖤᕈᑦᑕᓘᓐᓃᑦ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑕᒪᓐᓇᐃᓛᒃ ᑐᓴᕈᒪᓐᓇᕐᒪᑦ.  ᑖᔅᓱᒥᖓ 
ᐸᕐᓇᐅᑎᒃᓴᒥᒃ ᐅᕝᕙᓘᓐᓃᑦ ᐃᒪᓐᓇ ᐃᒪᓐᓇᐃᑦᑐᒥᒃ ᑕᕝᕙ ᐱᓕᕆᐊᓂᒃᓯᒪᔪᒪᕗᒍᑦ ᐅᓇᐅᓕᖅᐸᑦ 
ᑕᐃᒪᓐᓇᐃᑦᑐᓂᒃ ᑎᑎᖅᑲᓂᒃ ᐱᓯᒪᙱᒃᖢᑕ.  ᑭᓯᐊᓂᓕ ᕿᒥᕐᕈᕈᓘᔭᕋᓱᒃᑐᒍᑦ ᑕᐃᓐᓇᓗ ᑮᓇᐅᔭᖅ 
ᓴᖅᑭᑕᐅᓚᐅᖅᑐᖅ Building Canada Fund ᑕᐃᑲᓂ ᐅᖃᖅᓯᒪᔪᖅᑕᖃᕐᒪᑦ ᑕᒪᒃᑯᐊᒎᖅ ᐃᑦᑕᕐᓂᓴᓕᕆᓂᕐᒧᓪᓗ 
ᑕᑯᔭᒐᖃᕐᕕᓐᓄᓪᓗ ᑐᕌᖓᔪᓐᓇᕐᒥᒻᒪᑕᑦᑕᐅᖅ ᑕᐃᒃᑯᓄᖓᑦᑕᐅᖅ ᐅᓂᒐᓂᖃᑕᐅᓂᐊᖅᑐᒃᓴᐅᒋᓪᓗᑕ 
ᐃᓕᖅᑯᓯᓕᕆᔨᒃᑰᔪᑎᒍᑦ ᐊᒻᒪᓗ ᐊᓯᖏᑦ ᑖᒃᑯᐊ ᑮᓇᐅᔭᐃᑦ. 
 
ᑭᓯᐊᓂ ᑖᓐᓇ ᐊᐱᖅᑯᑎᒋᔭᖓᑦ ᑭᐅᑦᑎᐊᕐᓗᒍ ᐸᕐᓇᒃᓯᒪᙱᓚᒍᑦ ᒫᓐᓇ ᐃᒃᓯᕙᐅᑖᖅ, ᐅᓇᐅᓕᖅᐸᑦ 
ᐃᖅᑲᓇᐃᕐᕕᒃᓴᑦ ᑭᓱᑦ ᑕᒪᒃᑯᐊ ᑎᑎᖅᑲᑦ ᓇᓗᓇᐃᖅᓯᒪᓂᖏᓐᓂᒃ ᐱᑕᖃᙱᓚᒍᑦ ᒫᓐᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᖅᔪᒃ.  ᒥᔅᑕ ᑰᓕ. 
 
ᑰᓕ:  ᒥᓂᔅᑕ ᐱᓕᕆᕖᑦ ᓱᓇᑖᕆᐊᖃᕐᓂᕈᑦᑕ ᐃᒡᓗᑖᕆᐊᖃᕐᓂᕈᑦᑕ mortgage negotiations-
ᖃᕐᓂᐊᖅᑎᓪᓗᒋᑦ hire-ᒐᔭᖅᐸᓪᓚᐃᙱᑕᒃᑲ. . . 
 
>>ᐃᓪᓚᖅᑐᑦ 

. . . Timelines-ᓂᒃ ᐃᓱᒪᙱᒻᒪᓪᓘᓐᓃᑦ. 
 
ᐆᒥᖓᓕ ᐊᐱᕆᔪᒪᔭᒋᑦ ᐊᒻᒪ ᑕᐃᒃᑯᐊ ᒐᕙᒪᒃᑯᑦ ᐊᐱᖅᓱᖃᑦᑕᕋᑉᑎᒍ ᐅᕙᓂ Policy-ᖃᓕᕈᑦᑕ, Policy-ᖃᓕᕈᔅᓯ 
3Ps ᒥᒃᓵᓄᑦ ᑖᓐᓇ ᓴᓇᔪᒪᔭᓯ ᓴᖅᑭᐹᓪᓕᕋᔭᖅᐸᓪᓚᐃᔪᖅ ᑐᑭᖃᕐᒪᑦ Public Private Partnership ᓲᕐᓗ 
ᒪᓕᒐᓕᐅᕐᕕᒃ ᑕᐃᒪᐃᑦᑐᒧᑦ ᓴᓇᔭᐅᓂᑰᒻᒪᑦ private money, shares-ᖃᕐᕕᐅᓪᓗᓂ Private Contractor-ᓄᑦ 
ᓴᓇᔭᐅᓪᓗᓂ.  
 
ᑕᐃᒪᓐᓇᐃᙱᑦᑎᓪᓗᒍ Charitable Fundraising-ᖑᓗᓂ ᑭᓯᐊᓂ ᑮᓇᐅᔭᓂᒃ ᓇᑭᑦ ᐊᖏᔪᓂᒃ ᐱᓐᓇᕋᔭᕐᒪᑦ 
ᑕᐃᒫᒡᓗ ᐊᖏᑎᒋᔪᐊᓗᓐᓂᒃ 50 ᒥᓕᐊᓐ ᓴᖅᑭᖅᑐᖃᔾᔮᒐᓂ 10 ᒥᓕᐊᓐᓂᒃ ᐃᓕᓯᓂᐊᖅ-ᑕᐃᒃᑯᐊᓗ $10 
ᒥᓕᐊᓐᑐᐃᓐᓇᑦ ᓇᒧᙳᓗᐊᔾᔮᖅᑑᔮᕋᓂ.  
 
ᑖᓐᓇᓕᑭᐊᖅ ᓲᖅ ᑕᐃᑯᖓ ᐃᓱᒪᒋᒃ-ᒥᓂᔅᑕᐅᖃᑎᑎᑦ ᐃᑲᔪᖅᑐᖅᑕᐅᒍᒪᒐᓗᐊᖅᑐᒎᓚᒍᑦᑕ ᐃᑲᔪᖅᑐᐃᑉᐸᑕ P3 
Policy-ᖃᓕᕈᔅᓯ, ᑖᓐᓇ ᐃᖏᕐᕋᓯᕚᓪᓕᕋᔭᖅᑑᔮᕐᒪᑕ ᑕᒪᓐᓇᖃᐃ ᐃᓱᒪᒋᔭᐅᖃᑕᐅᕙ ᑕᐃᒃᑯᓄᖓ ᑮᓇᐅᔭᓂᒃ 
ᕿᓂᖅᑎᐅᔪᓂᒃ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ.  ᒥᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᐃᓛᒃ ᑖᓐᓇ ᕿᒥᕐᕈᔪᓐᓇᑦᓯᐊᖅᑕᕗᑦ ᐄᑦᑎᐊᕐᖏᓛᒃ 
ᐱᔭᕆᐊᖃᓪᓚᕆᓐᓂᐊᖅᑕᕗᓪᓗ ᑖᒃᑯᐊᓗ ᐱᓕᕆᖃᑎᒋᒐᑦᑎᒍᑦ ᑐᙵᕕᒃᑯᓪᓗ ᐊᒻᒪᓗ ᐃᑦᑕᕐᓂᓴᕐᓂᒃ ᐸᐸᑦᑎᔩᑦ 
Inuit Heritage Trust-ᖑᓂᕋᖅᑕᐅᔪᑦ ᑖᒃᑯᐊ ᖃᓄᖅᑑᕈᑎᒋᔪᓐᓇᑦᑎᐊᖅᑕᕗᓪᓗ ᐊᒻᒪᓗ, ᑎᓕᐅᕈᑎᒋᔪᓐᓇᖅᑕᕗᑦ 
ᑕᒪᓐᓇ ᕿᒥᕐᕈᔭᐅᑦᑎᐊᒃᑲᓐᓂᕈᓐᓇᖁᓪᓗᒍ. ᐃᓛ ᑐᐊᕕᕐᓇᓱᕈᔪᖕᒪᓂᓛ ᑕᑯᔭᖃᕐᕕᑦᑖᕆᐊᖃᕐᓂᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐃᖏᕐᕋᓯᓂᐊᕐᓂᕐᐸᓂᓛ ᑖᓐᓇ, ᑕᐃᒪᓐᓇ ᐊᖏᑎᒋᔪᒥᒃ ᑮᓇᐅᔭᓂᒃ ᐊᖏᑎᒋᔪᓂᒃ 
ᐱᓇᓱᖕᓂᐊᕐᓗᑕ ᒐᕙᒪᒃᑯᓐᓂᖔᖏᑦᑐᒥᒃ. ᑕᐃᒫ ᑭᓯᐊᓂ Invest-ᒍᒪᒐᔭᖅᑑᔮᖅᑐ ᑕᐃᒃᑯᐊ ᑮᓇᐅᔭᓂᒃ 
ᓴᖅᑭᑦᑎᒍᓐᓇᖅᑐᑦ ᐊᒻᒪᓗ, ᐱᐅᓚᓂᕐᓴᐅᒐᔭᕐᖢᓂ ᓇᓗᓇᙱᓂᕐᓴᐅᒐᔭᕐᒪᑦ.  
 
ᓲᕐᓗ ᒪᑯᐊ Projects ᐅᑯᐊ Office building-ᓗ $15 ᒥᓕᐊᓐ-ᖃᓚᐅᕐᓯᒪᔪᖅ Lease-ᖓ Negotiated-
ᒃᓯᒪᓕᕐᒪᑕ ᒐᕙᒪᑐᖃᒃᑯᑦ ᐊᑐᖅᑐᐊᕈᑦ ᓴᓇᔭᐅᒋᐊᓚᐅᖅᑎᓐᓇᒍᓘᓐᓃ ᑭᓇᓕ Lease Negotiated-
ᕌᓂᒃᓯᒪᖕᓂᑰᖕᒪᑕ ᐊᒻᒪ ᑕᐃᒃᑯᐊ Office-ᓗᒃᑖᕌᓗᐃᑦ ᓄᓇᕗᑦ, ᒥᑦᑎᒪᑕᓕᖕᒥᓗ, ᐃᒡᓗᓕᖕᒥᓗ ᑕᒪᒃᑯᐊ.  
 
3P ᐅᓂᒃᑳᖅᑕᐅᒐᔭᕐᐳᖅ ᐅᕙᓂ ᑭᓇᒃᑯᓐᓄᑭᐊ Presentation-ᖅᑳᕐᓗᓂ ᐃᑲᔪᖅᑐᖅᑕᐅᓇᔭᖅᑰᕋᓗᐊᕐᒪᑦ 
ᑲᑎᒪᔨᓄᑦ ᑕᐃᒪᐃᑦᑐᒥᒃ ᒪᓕᒐᓕᐅᕐᕕᖓᓂ ᓄᓇᑦᓯᐊᑉ ᑕᐃᒪᐃᑦᑐᓄ ᓴᓇᔭᐅᓂᑰᖕᒪᑦ. ᑖᓐᓇ ᑕᐃᒃᑯᐊᖃᐃ 
ᒥᓂᔅᑑᖃᑎᑎᑦ ᑕᒪᑐᒥᖓ ᖃᓄᕐᓕ ᐃᓱᒪᖕᒪᖔᑕ ᐊᐱᕋᒃᑲᓐᓂᕈᓐᓇᕋᔭᖅᐱᒋᑦ? ᑕᐃᒪᓐᓇᐃᑦᑐᒧᑦ 
ᓄᒃᑎᕆᐊᑐᐊᕈᖕᓂ ᐊᑕᐅᓯᐅᙱᑦᑐᒧᑦ RFP-ᖃᕈᕕᑦ ᖃᐅᔨᓇᔭᖅᑐᑎᑦ ᑲᔪᓯᔨᐅᓪᓗᐊᕐᒪᖔᑦ ᐅᕙᓘᓐᓃᑦ 
ᐊᑭᑐᓗᐊᕋᔭᕐᒪᖔᑦ. ᑖᓐᓇ ᐃᓱᒪᖕᒪᖔᕐᐱᑦ ᑐᓴᕈᒪᒐᓗᐊᖅᑐᖓ. (ᑐᓵᔨᑎᒍᑦ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᐄᓛᒃ. ᑖᓐᓇ ᑖᓐᓇᐃᓛᒃ ᑐᙵᓱᒃᑎᑦᑎᐊᖅᑕᕋ ᑖᒃᑯᐊ ᐃᓛ ᕿᒥᕐᕈᔭᕆᐊᖃᕋᑦᑕ 
ᑖᒃᑯᐊ ᐊᑐᐊᒐᒃᓴᒥᒃ ᑖᒃᑯᐊ PPP, ᐄ, ᐊᖏᖃᑎᒋᑦᑎᐊᕐᐸᕋ ᑕᒪᓐᓇ ᑖᒃᑯᐊᓗ  

ᐱᔭᕆᐊᒃᖠᕆᔨᒃᑯᓪᓘᓐᓃᑦ ᑕᒪᑐᒥᖓ ᕿᒥᕐᕈᑎᑦᑐᓐᓇᕐᖢᒋᑦ. ᑖᓐᓇ ᐊᖏᖃᑎᒋᔭᕋ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᒥᓂᔅᑕ ᐅᖃᐅᑎᒍᒪᓪᓗᒍ ᑕᒪᒃᑯᓄᖓ ᓲᕐᓗ ᑮᓇᐅᔭᓂᒃ 
ᕿᓂᕐᓂᕐᒧᑦ ᑕᐃᒃᑯᐊ ᒫᓐᓇ ᑲᒪᔨᒋᔭᓯ ᑕᒪᒃᑯᓂᖓ ᖃᐅᔨᒪᒻᒪᖔᑕ ᖃᐅᔨᒪᙱᑕᒃᑲ, ᑕᐃᒃᑯᐊᓕ ᐊᑐᕋᔭᙱᑕᒃᑲ. 
ᑕᐃᒃᑯᓄᖓ ᑭᓯᐊᓂ ᑕᒪᒃᑯᓂᖓ ᐊᑐᖅᓯᒪᔪᓂᒃ ᑕᐃᒃᑯᓂᓗ ᑲᒪᔨᐅᔪᓂᒃ ᑕᐃᓐᓇ RFP ᐃᓱᒪᒋᓂᐊᕐᓂᕈᖕᓂ or 
ideas, Cabinet-ᒧᑦ ᑐᓂᓂᐊᕈᖕᓂ ᓱᓇᒥᒃ ᓱᒡᒍᑎᖃᙱᓪᓗᑎ ᑕᐃᒃᑯᐊ ᐊᐱᕆᑐᐃᓐᓇᕋᓗᐊᕈᖕᓂ. 
 
ᐃᒻᒪᖃ, ᑖᒃᑯᐊ ᐅᕙᓂ ᐃᒃᓯᕚᖅᑐ ᒥᓂᔅᑕ ᐊᖏᔾᔮᓐᖏᑦᑐᐊᓘᖕᒪᑕ. ᑎᒍᒥᐊᕐᐸᒌᕐᓗᑎ ᓱᕕᐅᑎᖃᒐᓚᒡᓗᑎᒡᓘᓐᓃᑦ  
ᓵᖓᓄᐊᕈᓗᒃᑯᕕᑦ ᐊᖏᖅᑕᐅᓴᕋᐃᓐᓂᕐᓴᐅᕋᔭᖅᑰᕋᕕᑦ. ᑖᓐᓇ ᕿᓂᓚᐅᕐᓗᒍ ᑕᐃᒃᑯᓂᖓ ᐱᒋᐊᒃᑲᓐᓂᕈᕕᑦ 
ᐱᐅᓇᔭᖅᑰᕐᒪᑦ ᑕᐃᒫᖃᐃ ᐆᑦᑐᕈᓐᓇᖅᑐᑎ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᐃᓛ ᑕᒪᓐᓇ ᕿᒥᕐᕈᔭᐅᕈᓘᔭᕈᓐᓇᖅᑐᖅ ᑮᓇᐅᔭᓂᒃ ᐊᒧᓯᓇᓱᐊᖅᑎᓪᓗᑕ 
ᓴᖅᑮᓇᓱᐊᖅᑎᓪᓗᑕ ᒪᓕᒐᖅ ᐱᖁᔭ ᑕᑯᔭᒐᖃᕐᕕᒃᓴᒧᑦ. 
 
ᑖᒃᑯᐊ ᑳᓐᑐᕌᒃᓯᒪᔪᑦ ᐋᑐᕚᒥᙶᖅᑐᑦ KCI-ᖑᓂᕋᖅᑕᐅᔪᑦ ᑖᒃᑯᐊ ᐅᕐᓯᒃᑯᑦ ᑳᓐᑐᕌᖃᑎᒋᓯᒪᒻᒪᒡᔪᒃ KCI. ᑖᒃᑯᐊ 
ᑕᒪᒃᑯᓂᖓ ᐊᔪᙱᑦᑐᒻᒪᕆᐅᓯᒪᖕᒪᑕ ᑎᑎᖅᑲᖏᑦᑎᒍᑦ ᐱᓕᕆᖃᑦᑕᕐᓯᒪᓂᑰᒪᕆᐅᓪᓗᑎᒡᓗ ᑮᓇᐅᔭᑲᓪᓚᒡᓂᒡᓗ 
ᓴᖅᑮᖃᑦᑕᕐᓯᒪᓂᑰᓪᓗᑎᒃ ᑖᒃᑯᐊ ᑳᓐᑐᕌᖃᑎᖃᒋᔭᐅᔪ ᐅᕐᓯᒃᑯᓐᓂᒃ ᓇᓗᓇᙱᑦᑐᖅ ᑖᒃᑯᓂᖓ 
ᐃᑲᔪᖅᑕᐅᒃᑲᓐᓂᕈᓐᓇᕐᐳᒍᑦ. 
 
ᑭᓯᐊᓂ ᑖᓐᓇ ᐊᐱᖅᑯᑎᒋᓵᖅᑕᖓᑦ ᑕᒪᑐᒧᖓ ᕿᒥᕐᕈᒃᑲᓐᓂᕈᓐᓇᖅᑕᕗᑦ ᐊᒻᒪᓗ ᐃᓛ ᖃᓄᑐᐃᓐᓇᖅ 
ᐃᑲᔪᖅᑕᐅᔾᔪᑎᒋᔪᓐᓇᖅᑕᓐᓄᑦ ᑐᙵᓱᑦᑎᑦᑎᕗᒍᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᑕᐅᓯᐅᙱᑐᓂᒃ ᐊᐱᖅᑯᑎᖃᒐᓚᒍᒪᒐᒪ ᑖᓐᓇ ᒥᓂᔅᑕ ᐅᐊᑦᑎᐊ 
ᐅᖃᖅᑲᐅᒻᒪᑦ ᑕᐃᒃᑯᐅ ᑐᓐᓂᖅᑯᓰᑦ ᑮᓇᐅᔭᑦ ᐃᓕᖅᑯᓯᓕᕆᓂᕐᒧᑦ $25,000-ᒎᖅ ᒥᒃᖠᒋᐊᖅᑕᐅᓚᐅᕐᒪᑕ.  
 
ᐊᐱᖅᑯᑎᒐᐅᓇ: ᑖᓐᓇ ᐊᑐᖅᑕᐅᑦᑎᐊᖃᑦᑕᓚᐅᖅᐹ ᐊᕐᕌᒍᒐᓴᓐᓂᒃ ᐊᓂᒍᖅᓯᒪᔪᓂᒃ ᐅᕝᕙᓘᓐᓃᑦ 
ᐊᑐᖅᑕᐅᖏᓗᐊᕐᒪᑦ ᑮᓇᐅᔭᖓ ᒥᒃᖠᒋᐊᖅᑎᑕᐅᕙᓐ? ᑖᓐᓇ ᑐᕌᖓᒻᒪᑦ ᓄᓇᓕᓕᒫᓄᑦ ᓄᓇᕘᑦ ᐃᓗᐊᓃᑦᑐᓂᒃ, 
ᐊᑐᖅᑕᐅᑦᑎᐊᖃᑦᑕᓚᐅᖅᓯᒪᕚ ᐊᕐᕌᒎᒐᓴᐅᓚᐅᖅᑐᓂᒃ ᐊᓂᒍᖅᓯᒪᔪᓂᒃ. ᐊᒻᒪᓗ ᓇᑲᑦᑎᕕᐅᕚ 
ᐊᑐᖅᑕᐅᑦᑎᐊᖃᑦᑕᓐᖏᓗᐊᒧᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑕᐃᕕᑦ ᑯᓛᑦ ᑭᐅᓂᐊᖅᑕᖓ ᑖᓐᓇ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑯᓛᑦ. 

ᑯᓛᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓚᓐᖓᕝᕕᐅᓯᒪᔪᑦ ᐊᑐᖅᑕᐅᖏᓐᓂᖅᓴᐅᓕᕐᒪᑦ ᐊᒻᒪᓗ 
ᐃᑦᑕᕐᓂᓴᓕᕆᓂᕐᒧᑦ ᑐᕌᖓᔪᓄᑦ ᐃᓕᖔᓚᐅᖅᑕᓄᑦ ᑕᐃᒃᑯᐊ ᑮᓇᐅᔭᑦ ᑕᕝᕙᓐᖓᑦ ᐃᓚᓐᖓᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓛᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐊᓯᐊ ᐊᐱᖅᑯᑎᒋᔪᒪᒻᒥᔭᕋ ᐱᖅᑯᓯᑐᖃᓐᓄᑦ ᐃᓐᓇᕐᓄᑦ 
ᒪᒃᑯᑦᑐᓄᓪᓗ ᑕᐃᓐᓇ ᓇᑲᑕᐅᒻᒥᒻᒪᑦ ᐊᑐᖅᑕᐅᖏᓗᐊᕐᒪᓪᓗ ᐃᓚᓐᖓᖅᑕᐅᕚ? $80,000-ᓂᑦ 
ᐃᓚᓐᖓᖅᑕᐅᕐᓂᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᐃᕝᔭᕈᑕᐃᓚᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᑎᒍᑦ): ᒥᔅᑕ ᑯᓛᑦ ᑭᐅᑎᓐᓂᐊᕋᒃᑯᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑯᓛᑦ. 
 
ᑯᓛᑦ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑖᓐᓇ ᐊᑐᖅᑕᐅᖃᑦᑕᖅᓯᒪᓂᑯᖏᑦ ᑕᑯᓪᓗᒍ ᐊᓯᖏᑦ ᑐᓐᓂᖅᑯᑏᑦ 
ᐃᓚᒋᐊᒃᑲᓐᓂᕈᒪᒧᑦ ᑕᕝᕙᓐᒐᑦ ᐃᓚᓐᖓᖅᕕᒋᓚᐅᖅᑕᕗᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓛᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂᑦᑕᐅᖅ, ᑕᕝᕙᓃᑦᑐᒥᓇᓐᖏᑐᕐᔪᐊᕐᒪᕆᐊᓗᒃ 
ᐅᖃᓕᒫᒐᖃᕝᕕᓕᕆᓂᖅ. ᑮᓇᐅᔭᖁᑎᖏᑦ ᓱᕐᕋᔅᓯᒪᖏᒻᒪᑕ ᐊᑯᓂᕈᓘᓕᖅᑐᖅ. 
 
ᖃᐅᔨᒪᓪᓗᖓ ᐅᖃᓕᒫᒐᖃᕝᕕᖏᓐᓇ ᒫᓂ ᒪᑐᓯᒪᓚᐅᖅᓯᒪᒻᒪᑦ ᐃᖅᑲᓇᐃᔭᑎᑭᔅᓴᕐᓂᖅ ᐱᑦᔪᑎᒋᓪᓗᒍ. ᐊᒻᒪᓗ 
ᑕᐃᓐᓇ ᑕᐃᑲᓂ ᐃᖅᑲᓇᐃᔭᖃᑦᑕᓚᐅᖅᓯᒪᔪᖅ ᓯᕗᓐᖓᒍᑦ ᖃᐅᔨᒃᑲᐃᕙᒌᖅᓯᒪᔪᕐᔪᐊᒻᒪᕆᐊᓘᓚᐅᖅᓯᒪᔪᖅ 
ᓄᖅᑲᕐᓂᐊᓕᕋᒥ ᓱᓖᓛᒃ ᒪᑐᐃᕈᓐᓇᖅᓯᓚᐅᖏᑦᑐᖅ ᐃᓇᖏᑦᑎᔅᓴᖃᓚᐅᖏᒻᒪᑦ. 
 
ᑭᓯᐊᓂᓕ ᑕᐃᒃᑯᐊ ᑮᓇᐅᔭᑐᕈᑏᑦ ᐅᓄᖅᓯᕙᓪᓕᐊᑎᓪᓗᒋᑦ ᓱᒻᒪᒃᑭᐊᖅ ᐅᖃᓕᒫᒐᖃᕝᕕᓕᕆᓂᕐᒧᑦ ᑐᕌᖓᔪᑦ 
ᓱᕐᕋᔅᓯᒪᖏᓚᑦ ᐊᕐᕌᒎᒐᓴᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᑎᒍᑦ): ᒥᔅᑕ ᑯᓛᑦ ᑭᐅᑎᓐᓂᐊᕋᒃᑯ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑯᓛᑦ. 
 
ᑯᓛᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐅᔨᓚᐅᖅᑐᒍᑦ ᑮᓇᐅᔭᖁᑎᒋᔭᐅᔪᑦ ᐅᖃᓕᒫᒐᖃᕝᕕᓕᕆᓂᕐᒧᑦ 
ᓱᕐᕋᑦᑕᐅᓚᐅᖅᓯᒪᔪᓐᓃᕐᒪᑕ ᓄᕕᐱᕆᒥ ᑲᑎᒪᕕᔾᔪᐊᖅᑎᑦᑎᓚᐅᖅᓯᒪᔪᒍᑦ ᐅᖃᓕᒫᒐᖃᕝᕕᓕᒫᓂ ᐃᖅᑲᓇᐃᔭᖅᑏ 
ᐅᐸᑦᖢᑎᖏᓚᖅ ᖃᓄᖅᑑᕈᑎᒋᔭᐅᔪᓐᓇᓂᐊᕐᒪᑕ ᓄᓇᕘᒻᒥ ᐅᖃᓕᒫᒐᖅᕕᓕᕆᔩᑦ ᐃᓕᖅᑯᓯᓕᕆᔨᒃᑯᑦ ᑕᒪᑐᒥᖓ 
ᐱᓕᕆᐊᖃᖅᑐᑦ ᒫᓐᓇᐅᔪᖅ  

ᐊᒻᒪᓗ ᓇᓗᓇᐃᖅᓯᔪᒪᓂᐊᖅᖢᑕ ᓯᕗᓂᒃᑎᓐᓂ ᖃᓄᐃᑦᑐᓂᒃ ᑮᓇᐅᔭᓂᒃ ᐱᖃᕆᐊᖃᕐᓂᐊᕐᒪᖔᓐ ᐊᒻᒪᓗ 
ᓯᕗᓂᒃᓴᒥᒃ ᐅᓄᖅᓯᒋᐊᓛᖅᑐᓴᐅᓪᓗᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓛᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᕕᐅᒍᓐᓇᖅᑯᖔ ᓱᒻᒪᑦ ᑖᒃᑯᐊ ᐅᖃᓕᒫᒐᖃᕝᕕᐅᔪᑦ 
ᐊᒥᓱᕈᕆᐊᖅᑕᐅᓚᐅᖅᓯᒪᖏᒻᒪᖔᑕ. ᑕᐃᒪᓕ ᖃᐅᔨᒪᒐᓗᐊᖅᑐᖓ ᐅᕙᓂ ᖃᕋᓴᐅᔭᕐᒧᑦ ᖃᖏᓪᓗᓂ ᑕᕝᕙᓂ 
ᑭᓯᐊᓂ ᐱᕕᒃᓴᐅᒐᓗᐊᖅ ᐃᓛ ᐊᑭᖃᖏᑦᑐᒧᑦ. ᐃᓚᖏᑦ ᐅᖃᓕᒫᒐᖃᕝᕕᐅᔪᓂᒃ ᐱᓕᕆᐊᖑᕙᑦᑐᑦ 
ᒪᑐᐃᖓᒐᓱᐊᒡᒐᐃᓇᖅᑑᔮᖃᑦᑕᕐᖓᑕ.  
 
$80,000 ᐊᑐᓚᐅᖅᑐᑎᑦ ᐃᓐᓇᑐᖃᐅᔪᓄᑦ ᑕᒪᒃᑯᓄᖓ ᐅᕕᒃᑲᐅᔪᓄᑦ ᓱᒻᒪᓪᓕᐅᑯᐊ ᓄᓇᓕᓐᓂ 
ᐅᖃᓕᒫᒐᖃᕐᕕᐅᔪᓂᒃ ᐃᑲᔪᖅᑐᐃᓚᐅᙱᓚᑦ $350,000-ᖏᓐᓃᑦᑎᓪᓗᒋᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᑎᒍᑦ): ᑕᐃᕕᑦ ᑯᓛᑦ ᑭᐅᑎᓐᓂᐊᕋᒃᑯ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑯᓛᑦ. 
 
ᑯᓛᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓂᓯᖃᑦᑕᖅᑐᑦ $352,000-ᓂᐅᕙᓪᓚᐃᔪᖅ ᐅᖃᓕᒫᒐᖃᕐᕕᓐᓄᑦ 
ᓄᓇᕕᒻᒥ 2006-07 ᐊᑐᖅᑕᐅᓚᐅᖅᑐᑦ $319,000-ᖑᓚᐅᕐᒪᑕ. 
 
ᑕᐃᒃᑯᐊ ᐃᓚᖏᑦ ᐱᓚᐅᙱᑦᑐᑦ ᑮᓇᐅᔭᖅᑖᕆᓲᓂ ᐃᓚᖏᓐᓄᑦ ᐅᖃᖅᑲᐅᒐᒪ ᑖᓐᓇ ᑲᑎᒪᓂᖃᖅᑎᓪᓗᒋᑦ 
ᐅᖃᓕᒫᒐᖃᕐᕕᐅᔪᑦ ᑕᒪᒃᑯᐊ ᐊᑐᖅᑕᐅᑦᑎᐊᒃᑲᓐᓂᕈᓐᓇᕐᖓᑕ ᑮᓇᐅᔭᖁᑎᒋᔭᕗᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓛᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒪᔪᖓᓕ ᓇᑲᑎᕆᒋᐊᖃᓚᐅᕐᖓᑕ ᑮᓇᐅᑭᔅᓱᓚᐅᕐᖓᑕ ᒪᑐᐃᖓᑎᑕᐅᒐᓱᑦᑐᓂ 
ᓱᒻᒪᓖᒃᑯᐊ ᐱᔭᐅᔭᕆᐊᖃᖅᑐᓄᑦ ᐱᑎᑕᐅᓚᐅᙱᓚᑦ ᓄᖅᑲᖅᑎᑕᐅᑐᐃᓐᓇᖔᙱᓪᓗᑎᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ: ᖁᔭᓐᓇᒦᒃ, ᒥᔅᑕ ᑯᓛᑦ. 
 
ᑯᓛᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ', ᐊᐅᔭᐅᓚᐅᖅᑐᕐᖏᓛᒃ ᑕᐃᓐᓇ ᐅᖃᓕᒫᒐᖃᕐᕕᐅᔪᖅ 
ᒪᑐᓯᒪᑲᐃᓐᓇᓚᐅᖅᓯᒪᒻᒪᑦ ᐃᒫᒃ ᖃᓄᐃᓕᑦᑕᐅᑎᒋᓚᐅᕋᓗᐊᖅᑐᒋᑦ ᑕᕝᕙᓂ ᐃᖃᓗᓐᓂ ᐅᖃᓕᒫᒐᖃᕐᕕᐅᔪᓂ 
ᐃᖅᑲᓇᐃᔭᖅᑎᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓛᑦ. ᒥᔅᑕ ᑐᑐ. 
 



ᓇᒡᒐᔾᔭᐅ, ᒫᑦᓯ 3, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3233 

ᑐᑐ (ᑐᓵᔨᑎᒍᑦ): ᑕᕝᕙᓂ $352,000 ᓄᓇᓕᓐᓂ ᐅᖃᓕᒫᒐᖃᕐᕕᐅᔪᓄᑦ ᑕᕝᕙᙵᑦ ᖃᑦᑎᑦ ᓄᓇᓕᐅᔪᑦ 
ᑮᓇᐅᔭᖃᖅᑎᑕᐅᕙᑉᐸ ᐅᖃᓕᒫᒐᖃᕐᕕᐅᔪᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᑎᒍᑦ): ᑕᐃᕕᑦ ᑯᓛᑦ ᑭᐅᑎᓐᓂᐊᕋᒃᑯ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑯᓛᑦ. 
 
ᑯᓛᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 11-ᖑᕙᓪᓚᐃᔪᓂᒃᑯ ᓄᓇᓕᓐᓂ ᐅᖃᓕᒫᒐᖃᕐᕕᐅᔪᑦ 
ᑮᓇᐅᔭᖃᖅᑎᑕᐅᕙᑦᑐᑦ ᑕᕝᕙᙵᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓛᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 11-ᖑᑉᐸᑕ ᐅᖃᓕᒫᒐᖃᕐᕕᐅᔪᑦ $352,000 ᐱᓗᐊᖃᑦᑕᕋᔭᙱᑦᑐᑦ 
ᑖᓐᓇ ᕿᒥᕐᕈᑦᑎᐊᕐᓂᐊᑕᔅᓯᕋᓗᐊᖅᑲᓯ ᑕᒪᒃᑯᐊ ᐅᖃᓕᒫᒐᖃᕐᕕᐅᔪᑦ $352,000 ᑮᓇᐅᔭᑦ ᐱᓂᖅᓴᐅᔫᔮᕐᒪᑕ 
ᐊᓯᖏᓐᓂᓪᓖᓛᒃ ᐱᔭᐅᕙᑦᑐᓂᒃ. 
 
ᑕᐃᒪᓕ ᕿᒥᕐᕈᒃᑲᓐᓂᕆᐊᖃᖅᑯᑦ ᐊᒥᓱᕈᖅᑕᐅᒃᑲᓐᓂᕆᐊᕐᓗᑎᑦ ᐅᖃᓕᒫᒐᖃᕐᕕᐅᔪᑦ ᓄᓇᓕᓐᓂ ᖃᐅᔨᒪᒐᒪᓕ 
ᓄᓇᒋᖃᑦᑕᖅᓯᒪᔭᓐᓂ ᐃᒫᒃ ᓱᕈᓯᕐᓄᓪᓗ ᐊᑐᖅᑕᐅᒐᔪᑦᑐᑎᑦ ᐱᑕᖃᖃᑦᑕᕈᓐᓃᓲᖑᓐᓃᕐᒪᑕ ᐃᓛᒃ ᐊᔾᔨᒌᙱᑦᑐᑦ 
ᖃᕋᓴᐅᔭᒃᑯᓪᓗ ᐊᑐᖅᑎᑦᑎᒍᓐᓇᖅᑐᑎᑦ ᐱᑕᖃᖃᑦᑕᓚᐅᖅᓯᒪᒐᓗᐊᕐᖓᑦ ᐅᖃᓕᒫᒐᖃᕐᕕᐅᔪᒥᒃ.  
 
ᑕᐃᒃᑯᐊᓗ ᑕᐃᒃᑯᐊ Gates ᑮᓇᐅᔭᖃᖅᑎᑦᑎᕕᒋᔭᖏᑦ ᐊᑭᓖᒋᐊᖃᓲᖑᙱᒻᒪᑕ ᖃᕋᓴᐅᔭᕐᓂᒃ ᐊᑐᕈᒪᑉᐸᑕ 
ᐊᒥᓱᓪᓗ ᖃᕋᓴᐅᔭᖃᙱᒻᒪᑕ ᐊᖏᕐᕋᖏᓐᓂ. ᑕᐃᒫᒃ ᐊᑐᖃᑦᑕᕈᓐᓇᕐᖓᑕ ᑖᒃᑯᐊ ᐱᓕᕆᕕᐅᔪᑦ ᑖᔅᓱᒧᖓ 
ᑲᒪᑦᑎᐊᒃᑲᓐᓂᕆᐊᖃᖅᑑᒐᓗᐊᑦ.  
 
ᐃᓱᒪᒋᓪᓗᒋᑦ ᖃᖓ ᐱᔭᕇᖅᑕᐅᒐᔭᕐᒪᖔᖅ, ᐊᒻᒪᓗ ᒥᓂᔅᑕᐅᔪᖅ ᖃᐅᔨᒪᓐᖏᒃᑲᓗᐊᖅᑐᖓ ᑕᕝᕙᓃᒃᑲᔭᕐᒪᖔᑎᑦ, 
ᑭᓯᐊᓂ ᑎᑎᕋᖅᓯᒪᔪᒃᑯᑦ ᑕᒪᒃᑯᐊ ᓴᖅᑭᑕᐅᔪᓐᓇᖁᓪᓗᒋᑦ ᑕᕝᕙᓂ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᒋᔭᕗᑦ ᑕᒪᑐᒥᖓ 
ᖃᓄᖅᑑᕈᑎᖃᒃᑲᓐᓂᖁᓪᓗᒋᑦ ᑎᓕᓯᒪᓂᐊᖅᐸᕗᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑖᖅ. ᐊᐱᖅᑯᑎᔅᓴᖃᒃᑲᓂᖅᑐᖓ ᑖᒃᑯᐊ ᐊᐱᖅᑯᑕᐅᕙᖅᑲᐅᔪᓂᑦ 
ᓇᓗᓇᐃᖅᓯᖃᐅᒻᒪᑦ ᓴᓂᕋᔭᒻᒥ ᐃᓕᓐᓂᐊᕐᕕᐅᔪᖅ ᐊᕐᕌᓂ ᑲᔪᓯᓂᐊᓚᐅᖅᓯᒪᒐᓗᐊᕐᖓᑦ 2008 
ᓂᕆᐅᓇᓐᖏᑦᑐᓄᑦ ᓴᖅᑭᖅᑐᖃᓚᐅᕐᓂᖓᓄᑦ. ᑭᓲᓐᓂᕐᖓᑕᐃᒃᑯᐊ ᖃᓄᕐᓗ ᖃᓄᑭᐊᕐᖓᐃ 
ᐊᕝᕕᐊᕈᑕᐅᑕᐃᓪᓕᑲᓐᓂᕈᓐᓇᖅᑲᑦ ᑕᐃᒪᐃᑦᑐᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖃᐅᔨᒐᓇᓱᒋᐊᖃᕐᓂᐊᖅᑕᕗᑦ ᖃᓄᖅ ᐊᑲᐃᓪᓕᐅᕈᑎᖃᓚᐅᕐᒪᖔᑕ ᐊᕐᕌᓂ.  
ᐊᕐᕌᓂ ᑲᔪᓯᔭᕆᐊᖃᓚᐅᖅᑑᒐᓗᐊᖅ ᑭᓯᐊᓂ ᑭᓱᒧᓪᓚᕆᒃ ᐊᑲᐃᓪᓕᐅᕈᑎᖃᓚᐅᕐᒪᖔᑕ 
ᑐᑭᓯᓇᓱᒋᐊᖃᕐᓂᐊᖅᐸᕗᑦ ᐊᒻᒪᓗ ᑖᔅᓱᒧᖓ ᐅᑎᕆᐊᖃᕐᓂᐊᖅᐳᒍᑦ ᑖᔅᓱᒥᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᓪᓗ ᑐᑭᓯᒋᐊᕐᓂᐊᕐᖓᑦ ᑐᓴᖅᑎᑦᑎᓛᖅᑐᓂ. 
ᐊᐱᖅᑯᑕᐅᖅᑲᐅᒻᒥᔪᖅᑕᐅᖅ ᐅᓪᓗᒥ ᒪᓕᒐᓕᐅᖅᑎᐅᖃᑎᒻᒪ ᐋᔩᖃᑎᒌᓐᓂᕐᒧᑦ ᓄᑦᑎᖅᑕᐅᓂᖏᓐᓄᑦ ᑕᐃᒃᑯᐊ 
ᐃᓄᒥᓃᑦ ᓴᐅᓂᒥᓂᖏᑦ ᐅᑎᖅᑎᑕᐅᒋᐊᖃᕐᓂᖏᓐᓄᑦ ᑕᒪᐅᖓ ᓄᓇᕗᒻᒧᑦ. ᖃᖓᑭᐊᖓᐃ ᑕᐃᓐᓇ ᐊᑐᐊᒐᐅᔪᖅ 
ᐱᔭᕇᖅᑕᐅᔪᒫᕐᓂᐊᖅᑐᒋᔭᐅᕙ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᐃᓛ, ᑕᒪᓐᓇᐃᓛᒃ ᐃᓛ, ᒫᓐᓇᐃᓛᒃ ᑕᒪᓐᓇ ᕿᒥᕐᕈᔭᕗᑦ ᑖᒃᑯᐊ ᐃᓛ 
ᑐᓐᖓᕕᒃᑯᑦ Inuit Heritage Trust-ᖓ ᐊᒻᒪ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᑕᒪᑐᒥᖓ ᕿᒥᕐᕈᖃᕈᒪᒻᒪᑕ. 
ᐃᓱᒪᕗᖓ ᐅᑭᐊᔅᓵᖅ ᑕᒪᑐᒥᖓ ᒥᔅᓴᐅᓴᒍᓐᓇᖅᓯᓇᔭᕐᒪᖓᑎᒍ ᑭᓯᐊᓂ ᐱᐊᓂᒃᓯᒪᔾᔮᖏᑦᑑᒐᓗᐊᖅ ᑭᓯᐊᓂ 
ᑐᕌᒐᕆᔪᓐᓇᖅᐸᕋ ᐅᑭᐊᔅᓵᒧᑦ ᑕᒪᑐᒪᓂ ᐊᑐᐊᒐᔅᓴᐅᒐᔭᖅᑐᖅ ᑕᒪᓐᓇ ᖃᓄᖅ ᑕᐅᑐᖅᑰᓕᕈᓐᓇᕋᔭᕐᒪᖔᑎᒍ ᑖᓐᓇ 
ᐊᖏᕈᑎᒋᔪᓐᓇᖅᐸᕋ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᐱᓕᕆᕕᐅᔪᓂᑦ ᓯᕗᓪᓕᐅᔾᔭᐅᖁᔭᐅᓯᒪᔪᖅ 
ᓴᓐᖓᑦᑎᒋᐊᕐᓗᒍ ᓄᓇᕗᒻᒥ ᐅᖃᓕᒫᒐᖃᕐᕕᐅᔪᑦ. ᑖᒃᑯᐊᓕ ᐊᓯᖏᓐᓂ ᐸᕐᓇᔅᓯᓯᒪᕚ ᑲᑎᒪᑎᑦᑎᓂᕐᒧᑦ 
ᑎᑎᔪᒫᓂᐊᓚᐅᖅᓯᒪᔪᑦ ᖃᓄᐃᓕᐅᕈᑕᐅᓂᐊᖅᑐᓂᑦ ᐊᓯᖏᓐᓂᓪᓗ ᐃᓱᒪᔅᓴᖅᓯᐅᓯᒪᕙᑦ ᐱᓕᕆᕕᐅᔪᖅ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑐᖏᓕᓐᓄᑦ ᑭᐅᔭᐅᓂᐊᖅᑐᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᕼᐊᐃᓐᓄ. 

Hᐊᐃᓐᓄ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥᒧᑦ ᑎᑭᑦᑐᒍᑦ ᑕᐃᒃᑯᐊ ᐸᕐᓇᐅᑎᑦ ᖃᓄᖅᑑᕈᑎᔅᓴᐃᓪᓗ 
ᐅᖃᓕᒫᒐᖃᕐᕕᓕᕆᔩᑦ ᑲᑎᑎᑕᐅᓯᒪᓂᖏᑦ ᑕᐃᒪ ᐱᒋᐊᕈᑎᑑᓯᒪᔪᑦ ᐊᓯᐊᓂ ᐱᒋᐊᖅᓯᒪᔪᖃᓐᖏᑦᑐᖅ 
ᑎᑎᕋᖅᓯᒪᔪᖃᓐᖏᑦᑐᖅ. ᐱᒋᐊᕈᑎᑐᐃᓐᓇᐃᑦ ᐃᓕᓴᖅᓯᔾᔪᑏᑦ ᑭᓱᑦ ᐊᑲᐅᓐᖏᓕᐅᕈᑕᐅᖃᑦᑕᖅᐸᑦ 
ᐊᒃᓱᕈᓐᓇᓗᐊᖅᐸᑦ ᑭᓱᑦ ᓯᕗᓪᓕᖅᐸᐅᔾᔭᐅᔭᕆᐊᖃᕐᐸᑦ ᐊᒻᒪ ᖃᓄᖅ ᐸᕐᓇᒋᐊᖃᕐᐱᑕ. ᑖᒃᑯᐊ 
ᐱᒋᐊᕈᑎᑐᐃᓐᓇᐅᔪᑦ ᑖᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐊᐃᓐᓄ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔾᔪᑎᒋᖅᑲᐅᔭᖓᑦ ᐅᐊᑦᑎᐊᕈ ᑕᐃᒪ ᕿᒥᕐᕈᓇᓱᑉᐱᓯ ᖃᖓᐸᓗᒃ  
ᑖᓐᓇ ᐱᔭᕇᕋᔭᕐᒪᖔᑦ ᐅᐱᕐᖓᒃᓵᖅ ᐅᑭᐊᒃᓵᖅ ᐊᐅᔭᕋᑖᖅ ᖃᖓᒃᑯᐸᓘᒐᔭᕐᒪᖔᖅ ᑐᓴᖅᑎᑦᑎᒍᓐᓇᖅᑲᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓛᒃ ᐸᕐᓇᒍᑎᒋᓯᒪᓗᐊᙱᑕᕗᑦ ᒫᓐᓇ 
ᖃᖓᓪᓚᕆᒃ ᑖᓐᓇ ᐃᖅᑲᓇᐃᖅᓯᒪᔪᓐᓇᕋᔭᕐᒪᖔᕐᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ', ᑕᐃᒪ ᖃᐅᔨᒪᕈᔪᑉᐸ ᖃᖓᐸᓗᒃ ᐃᓕᓐᓂᐊᖅᑎᑦᑎᒐᔭᕐᒪᖔᑕ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐃᓛᒃ ᑐᓴᖅᑎᑕᐅᓯᒪᔪᒍᑦ ᐊᒃᑑᕙᒥᓗ ᓄᕖᕝᕙᒥᓗᒎᖅ ᑖᒃᑯᐊ ᑲᑎᒪᓯᓐᓈᒃ 
ᖃᓄᖅᑑᕈᑎᖄᓂᒃᓯᒪᔪᑦ ᑕᒪᑐᒥᖓ ᐊᕐᕌᒍᒋᓵᖅᑕᑦᑎᓐᓂ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐊᕐᕚᕐᓗᒃ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨ ᓄᖅᑲᖅᐳᖅ) ᐊᐱᕆᒐᓛᒃᑲᓐᓂᓚᐅᐱᓪᓚᓪᓗᖓ 
ᐊᓯᐊᓅᓚᐅᙱᓐᓂᓐᓂ ᐅᓇ ᕿᒥᕐᕈᖃᑦᑕᖅᑰᕐᒪᑕ ᒪᑯᓂᖓ ᖃᕐᒪᕕᓂᕐᓂᒡᓗ ᐃᑦᑕᕐᓂᓴᕕᓂᕈᔪᓐᓂᒃ. ᑖᑦᓱᒥᖓ 
ᑐᑭᓯᓯᒪᒍᒪ ᑕᐃᒪᓐᓇ, ᑖᓐᓇ ᐊᓱᐃᓪᓛᒃ ᑲᔪᓯᑦᑎᐊᖅᑐᑯᓘᑉᐸᑦ ᓴᓂᕋᔭᒻᒥ ᐃᓱᒪᒃᓴᖅᓯᐅᕋᓱᒍᒫᖅᐱᓯ 
ᐊᓯᖏᓐᓄᑦᑕᐅᖅ ᓄᓇᓕᓐᓄᑦ ᑕᐃᒪᐃᑦᑐᖃᖅᐸᓪᓕᐊᔪᓐᓇᕋᔭᕐᒪᖔᑦ Field School.  
 
ᐅᓇ ᐱᔾᔪᑎᒋᓪᓗᒍ, ᐊᒃᓱᕈᑦᑎᐊᖃᑦᑕᕋᑦᑕ ᒪᒃᑯᑦᑐᓂᒃ ᐅᐱᒍᓱᖁᔨᓪᓗᑕ ᐃᓅᓂᑦᑎᓐᓂ ᑭᓯᐊᓂ 
ᑕᑯᓚᐅᖅᓯᒪᖃᑦᑕᙱᒻᒪᑕ ᑕᐅᕙᙵᑦ ᓇᐅᔮᓂ ᓴᓂᕋᔭᒻᒧᑦ ᑎᑭᒃᖢᒍ ᓄᓇᓕᕕᓃᓐᓇᑦᑎᐊᕐᒪᑦ ᑕᑉᐸᐅᖓ ᓄᓇᒧᑦ 
ᑎᑭᒃᖢᒍ ᓯᔾᔭᑐᐃᓐᓇᐅᙱᑦᑐᖅ. ᐃᓄᒃᓱᒐᕕᓃᑦ ᑕᕝᕙ ᑭᓱᑐᐃᓐᓇᕕᓃᑦᓯᐊᑦ. ᓇᒥᑐᐃᓐᓇᓕᒫᕌᓗᒃ ᑕᑉᐸᐅᖓ 
Arctic Bay-ᒧᑦ ᒥᑦᑎᒪᑕᓕᒻᒧᑦ ᑎᑭᒃᖢᒍ, ᑕᒪᒃᑯᐊ ᑕᑯᔭᒃᓴᐃᑦ ᐊᒥᓱᕐᔪᐊᕌᓘᒻᒪᑕ ᑕᐃᒫᒃ ᐃᓱᒪᖃᖅᓯᒪᕕᓯ ᑖᓐᓇ 
ᑲᔪᓯᑦᑎᐊᖅᑐᑯᓘᓐᓂᖅᐸᑦ ᓴᓂᕋᔭᒻᒥ ᓄᓇᓖᑦᑕᐅᖅ ᐊᓯᖏᑦ ᑕᐃᒪᐃᓕᐅᖃᑦᑕᕈᒫᖅᑐᒃᓴᐅᒻᒪᖔᖏᓐᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᓄᓇᓖᑦ ᐊᓯᖏᓐᓃᖃᑦᑕᕇᖅᓯᒪᔪᖅ ᓇᐅᔮᓂᓗ 
ᐃᒡᓗᓕᒻᒦᓚᐅᖅᓯᒪᓪᓗᓂᓗ ᒫᓐᓇ ᓴᓂᕋᔭᒻᒦᒃᖢᓂ Resolute-ᒦᖅᑰᓚᐅᖅᓯᒪᓪᓗᓂᓗ. 
 
ᑕᒪᓐᓇ ᑖᒃᑯᐊ Inuit Heritage Trust ᐊᒻᒪᓗ ᑖᒃᑯᐊᓗ ᐃᓕᖅᑯᓯᓕᕆᔨᒃᑯᑦ ᒐᕙᒪᒃᑯᑦ ᑐᙵᕕᒃᑯᓪᓗ ᑕᒪᑐᒥᖓ 
ᐱᓕᕆᖃᑦᑕᖅᓯᒪᒻᒪᑕ ᖃᑦᓯᑲᓪᓚᓂᒃᑭᐊᖅ ᐊᕐᕌᒍᓂᐅᓕᖅᑐᖅ. ᑕᒪᓐᓇ ᓇᒧᙵᐅᔾᔭᐅᕈᓘᔭᖃᑦᑕᖅᑐᖅ ᑕᒪᒃᑯᓂᖓ 
ᓲᕐᓗ ᓇᕝᕚᖅᓯᐅᖅᑐᖃᕐᓂᐊᖅᐸᑦ ᐃᑦᑕᕐᓂᓴᓕᕆᔨᖅᑕᖃᕐᓂᐊᖅᐸᑦ ᑖᒃᑯᐊ ᓄᓇᓖᑦ ᐊᒻᒪᓗ ᐊᓯᖏᑦ 
ᓄᓇᖅᑲᑎᒋᙱᑕᕋᓗᐊᖏᑦ ᐱᕕᖃᖅᑎᑕᐅᖃᑦᑕᕐᒪᑕ ᓇᕝᕚᖅᓯᐅᖅᑐᖃᕐᓂᐊᓕᖅᐸᑦ "ᐃᓚᐅᔪᒪᓇᔭᖅᐲᑦ, 
ᐃᓕᓐᓂᐊᖃᑕᐅᔪᒪᓇᔭᖅᐱᑦ?" ᒪᑯᓂᖓ ᑐᒃᓯᕋᐅᑎᑕᖃᓲᖑᒻᒪᑕ ᑕᒪᓐᓇ ᓴᓂᕋᔭᒻᒥ ᐊᕐᕌᓂᐅᓂᐊᓚᐅᖅᑑᒐᓗᐊᖅ 
ᑭᖑᕙᕆᐊᕐᒪᑦ, ᓯᕗᓂᒑᖓᒍᑦ ᓄᓇᓖᑦ ᐊᓯᐊᓃᓚᐅᖅᓯᒪᓪᓗᓂ ᑕᒪᓐᓇ ᑲᔪᓰᓐᓇᕐᓂᐊᖅᖢᓂᓗ 
ᑕᐃᒪᓐᓇᐃᓕᐅᖅᐸᓪᓕᐊᓂᑦᑎᓐᓂᒃ ᓄᓇᓖᑦ ᖃᓂᒋᔮᓐᓂ ᑕᐃᒪᓐᓇᐃᓕᐅᖅᑐᖃᖅᑎᓪᓗᒍ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᐅᔪᒻᒪᕆᐊᓘᖅᑰᕐᒪᑦ. ᖃᓄᐃᒻᒪᓪᓕ ᓄᓇᓕᒃ ᐊᑕᐅᓯᑯᓗᒃ ᓄᓇᕗᒻᒥ 
ᐱᔭᐅᑲᐃᓐᓇᖃᑦᑕᖅᐸ ᐊᒥᓲᒃᑲᓐᓂᕈᓐᓇᖏᒻᒪᑖ? ᓲᕐᓗ ᐃᓕᓐᓂᐊᕐᕕᒻᒧᓘᓐᓂᑦ, Arctic College-ᒧᓪᓘᓐᓃᑦ 
ᓇᐅᒃᑯᒃᑭᐊᖅ ᑮᓇᐅᔭᖃᑦᑎᑕᐅᓗᓂ.  
 
ᐅᓇ ᐱᑦᔪᑎᒋᓪᓗᒍᐊᐃ, ᑕᒪᒃᑯᐊ ᐃᑦᑕᕐᓂᓴᕈᔪᐃᑦ ᓄᓇᒥ ᐅᐸᑦᑕᐅᖃᑦᑕᑐᔅᓴᐅᔪᑦ ᐃᓚᖏᑦ 
ᔭᒑᔭᐅᕙᓪᓗᐊᑐᐃᓐᓇᕐᓂᐊᕐᓕᕐᒪᑕ, ᔭᒐᑎᑕᐅᕙᓪᓕᐊᑐᐃᓐᓇᓂᐊᕐᒪᑕ. ᐅᔭᕋᑦᑕᕆᐊᓄᓪᓗ ᐊᓯᖏᓐᓄᓪᓗ 
ᐊᐅᔭᒃᑯᓪᓗ ᑲᔾᔮᕆᐊᖅᑐᖅᓯᒪᕙᑦᑐᓄᑦ, ᒪᑯᐊᖑᒻᒪᑕ. ᑖᓐᓇ ᐊᖏᓪᓕᒋᐊᒃᑲᓐᓂᕈᓐᓇᖏᒻᒫᑦ ᓄᓇᓖᑦ ᐊᑕᐅᓯᑯᓗᒃ 
ᐱᑎᑕᐅᓲᖑᕙ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓄᖅᓯᒋᐊᒃᑲᓐᓂᕈᓐᓇᖅᑐᑦ ᑮᓇᐅᔭᒥᒃ 
ᖃᐃᑦᑎᔭᐅᒃᑲᓐᓂᑐᐊᕈᑦᑕ ᐊᒻᒪᓗ ᑕᒪᒃᑯᐊ ᓇᕝᕚᖅᓯᐅᖅᑎᓪᓗᒋᑦ, Archealogists, ᑕᒪᒃᑯᐊ ᐱᓕᕆᔪᓐᓇᑐᓪᓗ 
ᑕᒪᔾᔮᓘᔪᔅᓴᐅᒻᒥᓇᑎᒃ, ᐱᔭᔅᓴᖃᐅᕈᓘᔭᖃᑦᑕᒥᒻᒪᑕ, ᑕᒪᒃᑯᐊᓗ ᐃᓱᒪᒋᔭᕆᐊᖃᑦᖢᑎᒍ.  
 
ᑭᓯᐊᓂ ᑖᓐᓇ ᕿᒥᕐᕈᑲᓐᓂᕈᓐᓇᖅᑕᕗᑦ. ᐄ, ᑕᒪᒃᑯᐊ ᐱᔭᕆᐊᖃᕐᓂᒐᓂᒃ. ᐃᓛᒃ ᑮᓇᐅᔭᒧᓪᓕ 
ᐱᑦᔪᑎᖃᓗᐊᖅᓯᒪᔪᒍᑦ, $429,000-ᑐᐃᓐᓇᕐᒥᒃ ᐊᕐᕌᒍᒧᑦ ᐊᑕᐅᓯᕐᒧᑦ ᑖᓐᓇ ᑮᓇᐅᔭᖅᑕᖃᒻᒪᑦ ᑖᒃᓱᒧᖓ 
ᑐᕌᖓᔪᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᐃᒃᓯᕙᐅᑖᖅ, ᖃᐅᔨᓴᐅᑎᑯᓗᖑᓇ ᐊᑕᐅᓯᕕᒃᓯᔪᓐᓇᖏᒻᒪᑦ, ᐃᓛᓐᓂᒃ ᓱᒃᑲᐃᑐᒻᒪᕆᐊᓘᓪᓗᓂ, 
ᐃᓛᓐᓂᒃ ᓱᒃᑲᔪᕐᔪᐊᒻᒪᕆᐊᓘᓕᖅᐸᑦᖢᓂ. ᖃᓄᐃᒻᒪᓪᓕᑭᐊᖅ ᐃᒃᑯᐊ ᐊᔪᓐᖏᑐᕐᔪᐊᕌᓗᐃᑦ ᐊᑦᔨᒌᑦᑐᒥᒃ 
ᐃᖏᕐᕋᔪᒥᒃ? ᖃᐅᔨᓴᐅᑎᓕᐅᕈᓐᓇᓯᑉᐸᑕ ᖁᕕᐊᓱᒃᑲᔭᖅᐳᖓ ᓱᒃᑲᓕᑳᓪᓚᑦᑕᓐᖏᑦᑐᒥᒃ, ᒫᓐᓇ ᑕᕝᕙ 
ᓱᒃᑲᑎᑦᑐᒻᒪᕆᐊᓘᒥᒻᒪᑦ.  
 
ᐊᑕᐅᓯᒃᑲᓂᕐᒥᒃ ᐊᐱᕆᒃᑲᓂᐊᕐᔪᒐᓛᒍᒪᒐᒪ. ᑐᑭᓯᑦᑎᐊᖃᐅᒻᒪᖔᕐᒪ, ᐅᑯᐊ ᑕᑯᔭᖅᑐᓚᐅᕆᕕᓯᐅᒃ, 
ᐊᐱᖅᓱᓚᐅᕆᕕᓯᐅᒃ, ᒥᔅᑕ ᑰᓕᐅᑉ ᐊᐱᖅᓱᖅᑲᐅᔭᖓᑕ ᐃᓚᖓ, Heritage Canada-ᑯᑦ  

ᐅᐸᑦᑕᐅᓯᒪᒻᒥᒻᒪᖔᑕᑦᑕᐅᖅ ᑖᓐᓇ ᑕᑯᔭᖅᑐᖅᕕᓕᐊᕆᔪᒪᔭᓯ ᑮᓇᐅᔭᖅᑖᕈᑎᔅᓴᖓ ᐸᕐᓇᒃᑕᐅᓇᓱᐊᖅᑎᓪᓗᒍ. 
ᑖᓐᓇ ᑐᓴᖅᑲᐅᕗᖓ ᑕᐃᒃᑯᓄᖓᑦᑕᐅᖅ ᐅᐸᒍᑎᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ, 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑕᐃᓐᓇ ᒥᓂᔅᑑᓚᐅᖅᑐᖅ ᓯᕗᓂᐊᒍᑦ ᑖᓐᓇ ᐅᖃᓪᓚᖃᑎᒋᓯᒪᔭᕋᓗᐊᕗᑦ ᑖᒃᑯᐊ 
Conservative ᓂᕈᐊᖅᑕᐅᓵᖅᑎᓪᓗᒋᑦ ᒥᓂᔅᑕᖃᓚᐅᒻᒪᑕᐅᒐᓗᐊᖅ, ᐊᑎᖓᓗ ᑕᐃᒪ, ᐱᐅᓐ ᐆᑕᒥ ᐊᑎᖃᑦᖢᓂ 
ᑕᐃᓐᓇ ᐃᑦᑕᕐᓂᓴᓕᕆᔨᒃᑯᓐᓄᑦ ᒥᓂᔅᑑᓚᐅᕋᓗᐊᖅᑐᖅ. ᒥᓂᔅᑕᐅᓱᖓᖅᑎᓪᓗᒍ ᐅᐸᒃᓯᒪᔭᕗᑦ. ᑭᓯᐊᓂ 
ᐊᓯᔾᔨᖅᑕᐅᑎᓪᓗᒍ ᐃᓂᖏᖅᑕᐅᑎᓪᓗᒍ ᑕᐃᓐᓇ ᐃᓂᖐᓚᐅᖅᑐᖅ ᓱᓕ ᑕᑯᒋᐊᖅᓯᒪᓐᖏᑦᖢᑎᒍ.  
 
ᑭᓯᐊᓂ ᐃᒪᓐᓇ ᓇᓗᓇᕈᓐᓃᑲᐅᑎᒋᓯᒪᔪᖅ ᑖᒃᑯᐊ ᓄᓇᑖᕈᑎᒍᑦ ᐃᓛᑰᖓᔪᒥᒃ Article 33, ᐅᖃᖅᓯᒪᒻᒪᑦ ᑕᒫᓂ 
ᑕᑯᔭᒐᖃᕝᕕᒃᑖᕆᐊᖃᒻᒪᑦ ᓄᓇᕘᒻᒥ ᓄᓇᑖᕈᑎᐅᑉ ᐃᓗᐊᓃᓐᓂᖓ ᐱᑦᔪᑎᒋᓪᓗᒍ ᐃᓄᓕᕆᔨᑐᖃᒃᑯᓐᓄᑦ Indian 
Affairs-ᑯᓐᓄᑦ ᑕᐃᑯᓄᖓ ᓵᑲᐅᑎᒋᓚᐅᖅᓯᒪᒻᒪᑦ.  
 
ᓲᕐᓗ ᑖᒃᑯᐊ ᐃᓕᓐᓂᐊᕐᑎᑕᕆᐊᖃᕋᑦᑎᒍ ᑭᓯᐊᓂ ᑕᒪᓐᓇ ᐃᓱᒪᓇᖅᑑᒐᓗᐊᖅ ᑕᐃᒃᑯᐊ ᓄᑖᒥᒃ 
ᒥᓂᔅᑕᖃᓕᖅᑎᓪᓗᒋᑦ ᐃᑦᑕᕐᓂᓴᓕᕆᔨᒃᑯᑦ ᑕᒫᓂ ᑲᓇᑕᒥ ᑕᐃᓐᓇ ᓱᓕ ᑕᑯᓇᓱᒋᐊᖃᓪᓚᕆᓐᓂᐊᕐᕋᑦᑎᒍ 
ᑕᒪᑐᒧᖓ ᖃᓄᖅᑑᑲᓐᓂᕈᓐᓇᕐᒪᖔᑦᑕ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᑦ (ᑐᓵᔨᑎᒍᑦ): ᑭᖑᓪᓕᖅᐹᖑᓕᖅᑐᖅ ᑖᓐᓇ ᐊᖏᕈᓯᐅᖅᖢᖓ.  
 
>>ᐃᓪᓚᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) ᐃᒃᑯᐊᖃᐃ ᒥᓂᔅᑖᕋᔭᖅᐸᑕ ᐊᐃᐅᑕᐅᖏᑦᑐᒥᒃ ᐱᕙᓪᓕᐊᓇᔭᖅᑐᓴᐅᒻᒥᔫᒐᓗᐊᑦ. ᐃᓛᒃ 
ᑕᐃᒃᑯᐊ ᖃᐅᔨᒪᒐᓗᐊᖅᑐᖓ Implementation ᑲᔪᓯᑎᑦᑎᓇᓱᐊᖅᑐᑦ Land Claims ᐃᓗᐊᓃᑦᑐᓂᒃ 
ᐊᔪᔅᓴᓲᔭᖅᑐᐊᓘᒻᒪᑕ ᐊᓪᓛᑦ NTI-ᑯᓐᓄᑦ ᐃᖅᑲᑦᑐᐃᕕᒃᑰᕈᔾᔭᐅᓕᕐᒪᑕ. ᑖᒃᑯᐊ ᐅᖃᖃᑎᒋᖃᑦᑕᖅᐱᓯᐅᒃ NTI-ᑯᑦ 
ᑕᒪᒃᑯᐊ Implementation ᓲᕐᓗ ᐱᕙᓪᓕᐊᑎᑦᑎᓇᓱᐊᕐᓃᑦ Land Claims ᐃᓗᐊᓃᑦᑐᓂᒃ ᐱᓗᐊᖅᑐᒥᒃ Article 
33-ᒦᑦᑐᒥᒃ ᐱᕙᓪᓕᐊᒻᒪᖔᑕ. ᑖᓐᓇ ᑭᖑᓪᓕᐹᑦᑎᐊᖅ, ᓱᓕᔪᖓ, ᐃᒃᓯᕙᐅᑖᖅ. Thank you. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑖᒃᑯᐊ ᐱᔭᕆᐊᒃᓴᓕᕆᔨᖃᕋᑦᑕ ᑕᑯᔭᒐᖃᕐᕕᒃᓴᒧᑦ ᑖᒃᑯᐊᓗ ᑲᑎᒪᔨᕋᓛᖃᕐᖢᑎᒃ 
ᑐᙵᕕᒃᑯᓪᓗ ᐃᓄᐃᑦ ᐸᐸᑦᑎᔨᖏᓪᓗ ᐅᕙᒍᓪᓗ ᒐᕙᒪᒃᑰᔪᑎᒍᑦ ᐃᓕᖅᑯᓯᓕᕆᔨᒃᑯᑦ ᑕᒪᑐᒥᖓ ᖃᐅᔨᒪᑦᑎᐊᖅᑐᑦ 
ᐊᒻᒪ ᖃᓄᖅᑑᕈᑕᐅᖏᓐᓇᕋᓱᒃᑑᒐᓗᐊ ᓄᓇᑖᕈᑎᒍᑦ ᑖᒃᑯᐊ ᐊᑐᓕᖅᑎᑕᐅᔭᕆᐊᓕᐅᒐᓗᐊᑦ ᓱᒃᑲᐃᓐᓂᖏᓐᓂᒃ. 
ᖁᔭᓐᓇᒦᒃ ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑖᓐᓇ ᓇᐃᓪᓕᑎᕐᓯᒪᔪᑦ. ᐱᖅᑯᓯᓕᕆᓂᕐᒧᑦ. ᐊᐅᓚᑕᐅᓂᖏᑦ 
ᐋᖅᑭᐅᒪᓂᖏᓪᓗ, ᓂᕈᐊᕈᑕᐅᔭᕆᐊᓖᑦ. $4,721,000. ᐊᖏᖅᑕᐅᔪᖅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒃᓴᖃᕋᒪ ᑕᒡᕙᓂ ᖃᐅᔨᓴᐅ ᑭᓯᐊᓂ ᑕᐅᑐᒃᖢᒍ 
ᐱᐊᓂᒍᒪᓕᕋᒪ ᓄᖅᑲᕈᒪᓕᕋᒪ ᖁᔭᓐᓇᒦᒃ ᑲᑎᒪᓂᑦᑎᓐᓂ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᐱᖁᔨᕗᖔᕈᑎᑕᖃᕐᒪᑦ ᑖᒃᑯᐊ ᓄᖅᑲᕈᒪᓕᕐᖢᑎᒃ ᑖᓐᓇ 
ᐊᐃᕙᔾᔪᑕᐅᔪᓐᓇᖏᖢᓂᓗ ᐱᖁᔨᕗᖔᕈᑎ. ᑕᐃᒃᑯᐊ ᓈᒻᒪᒃᓴᖅᑐᓕᒫᑦ ᐱᖁᔨᕗᖔᕈᒻᒥᑦ. ᓈᒻᒪᒃᓴᖅᑐᑦ? 
ᓈᒻᒪᒃᓴᖏᑦᑐᑦ? ᑲᔪᓯᔪᖅ ᑖᓐᓇ ᐱᖁᔨᕗᖔᕈᑦ ᑕᐃᒪ ᐅᓂᒃᑳᓕᐅᕐᓂᐊᓕᕐᐳᒍ ᐱᐊᓂᒍᑎᒃᓴᑦᑎᓐᓂ. ᖁᔭᓐᓇᒦᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᕈᓰᑦ ᐃᓱᒪᒃᓴᕈᑎᖃᖅᑲᐅᔪᑦ ᐱᖁᔭᒃᓴᖅ 23 ᐊᒻᒪᓗ 
ᑖᒃᑯᐊ ᐊᑐᕈᒫᕐᓂᐊᖅᑐᑦ ᑖᒃᑯᐊ ᐅᓂᒃᑲᐅᑎᒋᔪᒪᓕᖅᑕᒃᑲ ᑲᔪᓯᓂᖏᑦ ᐊᒻᒪᓗ ᐅᖃᖅᑎ, ᓅᑦᑎᕗᖓ ᑖᒃᑯᐊ 
ᐅᓂᒃᑳᓕᐊᖑᓯᒪᔪᑦ ᑲᑎᒪᑐᐃᓐᓇᖅᑐᓂ ᐱᐊᓂᒡᓗᑎᒃ. ᖁᐊᓇᖅᑯᑎᑦ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐊᐃᑉᐲᔪᖃᕐᒪᖔᑦ, ᖁᔭᓐᓇᒦᑦ ᒥᔅᑕ ᓇᑦᑎᖅ. ᐱᖁᔨᕗᖔᕈᑦ ᓈᒻᒪᒻᒪᑦ ᓈᒻᒪᓴᖅᑐᑦ? 
ᓈᒻᒪᓴᙱᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ, ᑲᑎᒪᔾᔪᑎᔅᓴᑦᑕ 21-ᖓᑦ ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
ᑲᑎᒪᔾᔪᑎᔅᓴᕗᑦ 22 ᑲᑎᒪᔾᔪᑎᔅᓴᐅᔪᒫᕐᓂᐊᖅᑐ ᒥᔅᑕ Clerk. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐃᖁᕙᒃᑲ ᑕᐃᒪ 10:30-ᖑᖅᐸᑦ ᑕᐃᒪ ᑲᑎᒪᓛᕐᒪᑕ. 
 
ᑲᑎᒪᔾᔪᑎᒃᓴᐃᑦ ᑖᒃᑯᐊ ᒫᑦᓯ 4, 2008. 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

• ᒪᓕᒐᒃᓴᖅ 25 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᖃᐅᓇᓱᓐᓂᖓᓂ, ᓇᒡᒐᔾᔭᐅᓕᖅᑭ ᒫᑦᓯ 4, 
1:30-ᐸᑦ ᐱᒋᐊᓛᕆᓪᓗᑕ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:01ᒧᐊᖅᑎᓪᓗᒍ 



 

 

 


